ನೇಕಾರ ಸಮಾಜ, ಸಂಸ್ಕೃತಿ ಆರ್ಥಿಕ ಸ್ಥಿತಿಗತಿ : ೧. ನೇಕಾರರಲ್ಲಿ ಕುಟುಂಬದ ಪಾತ್ರ
ರಾತ್ರಿಯೆನ್ನದೆ ಹಗಲೆನ್ನದೆ ನೇಕಾರರು ವಾಸಿಸುವ ಬೀದಿಗಳು ಯಾವತ್ತೂ ಎಚ್ಚರದಿಂದಿರುತ್ತವೆ. ಉದಯಕಾಲದಿಂದ ಅಸ್ತಮಾನದವರೆಗೆ ನಿರಂತರವಾಗಿ ಕೇಳಿ ಬರುವ ಲಟಕ್ ಲಟಕ್ ಶಬ್ದ ಸಂಜೆಯಾಗುತ್ತಿದ್ದಂತೆ ನಿಶ್ಯಬ್ಧವಾಗುತ್ತದೆ. ತಮ್ಮ ಆರಾಧ್ಯ ದೇವತೆಗಳು ಆ ಹೊತ್ತಿನಲ್ಲಿ ತಮ್ಮನ್ನು ಅನುಗ್ರಹಿಸುತ್ತಾರೆ ಎಂಬ ದೃಢವಿಶ್ವಾಸದಿಂದ ಮನೆಯೊಳ ಹೊರಗೆ ದೀಪ ಬೆಳಗಿ ದೈವಾನುಗ್ರಹಕ್ಕಾಗಿ ಅವರು ಕಾಯುತ್ತಾರೆ. ಮಗ್ಗದ ಕೊಟ್ಟಿಗೆಗಳಿಂದ ಒಬ್ಬೊಬ್ಬ ನೇಕಾರನೂ ಮಗ್ಗಕ್ಕೆ ನಮಸ್ಕರಿಸಿ ಕೆಳಗಿಳಿಯುವಾಗ, ಅವನ ಪಕ್ಕದಲ್ಲಿ ಕುಳಿತು ನೇಯುವ ಕೌಶಲ್ಯವನ್ನು ಅರಗಿಸಿಕೊಳ್ಳುವ ಪುಟ್ಟ ಮಗ, ಅಪ್ಪ ಮಗ್ಗದಿಂದ ಇಳಿದ ಮೇಲೆ ಆ ಸ್ಥಾನದಲ್ಲಿ ತಾನು ಕುಳಿತು ಕಾಲೆಟುಕದಿದ್ದರೂ ಅಂಚಿಗೆ ಸರಿದು ಪುಟ್ಟ ಕಾಲಿನಿಂದ ಅಣಿಯ ಹಲಗೆಯ ಕೋಲನ್ನು ಒದ್ದು ಒಂದೆರಡು ಬಾರಿ ಲಾಳಿ ಎಳೆದು, ಲಾಳಿಯನ್ನು ತೆಗೆದು ಬದಿಗಿಟ್ಟು ಅಪ್ಪನ ಕೈ ಹಿಡಿದು ಅಂಗಳಕ್ಕೆ ಇಳಿಯುತ್ತಾನೆ. ಒಂದೇ ಸವನೆ ರಾಟೆಯನ್ನು ತಿರುಗಿಸುತ್ತಿದ್ದ ಹೆಂಗಸರ ಕೈಗಳು ಸ್ತಬ್ಧವಾದರೆ, ಅವರ ಮಡಿಲಲ್ಲಿ ಕುಳಿತು ಅಮ್ಮ ತಿರುಗಿಸುವ ರಾಟೆಗೆ ಪುಟ್ಟ ಕೈಗಳನ್ನು ಸೇರಿಸಿ ತಿರುಗಿಸುತ್ತಿದ್ದ ಪುಟ್ಟ ಹೆಣ್ಣು ಮಕ್ಕಳು ನೂಲಿಲ್ಲದ ರಾಟೆಯನ್ನು ಸುಮ್ಮನೆ ಒಂದೆರಡು ಬಾರಿ ತಿರುಗಿಸಿ, ಅಮ್ಮನ ಮಡಿಲಿಂದ ಜಾರಿ ಅಂಗಳ ಸೇರುತ್ತಾರೆ. ಸ್ನಾನ, ಸಂಧ್ಯಾವಂದನೆಗಳನ್ನು ಮುಗಿಸಿ ಎಲ್ಲರೂ ಅಂದು ನೇಯ್ದ ಬಟ್ಟೆಗಳ ಅಂಚು ಕತ್ತರಿಸುವುದರಲ್ಲೂ, ಅಂಚು ಕಟ್ಟುವುದರಲ್ಲೂ ಎರಡೂ ಬದಿಯಲ್ಲಿ ಇಬ್ಬರು ಎಳೆದು ಹಿಡಿದು ಚೊಕ್ಕವಾಗಿ ಮಡಿಸಿ ಇಡುವುದರಲ್ಲೂ, ಅಂಚು ಕಟ್ಟುವುದರಲ್ಲೂ ಎರಡು ಬದಿಯಲ್ಲಿ ಇಬ್ಬರು ಎಳೆದು ಹಿಡಿದು ಚೊಕ್ಕವಾಗಿ ಮಡಿಸಿ ಇಡುವುದರಲ್ಲೂ ನಿರತವಾಗಿರುತ್ತಾರೆ. ಹೆಂಗಸರು ಗಂಜಿ ತಯಾರಿಸುವುದರಲ್ಲೂ, ಮಳೆಗಾಲವಾಗಿದ್ದರೆ ನೂಲಿನ ಗಂಜಿ ಬಣಗಲು ಬೇಕಾದ ಕೆಂಡ ತಯಾರಿಸುವಲ್ಲೂ ನಿರತರಾಗುತ್ತಾರೆ. ಎಲ್ಲಾ ಕೆಲಸಗಳನ್ನು ಮುಗಿಸಿ, ಕುಲದೈವಕ್ಕೆ ಸಮಸ್ಕರಿಸುತ್ತಾ ಅನಿರ್ವಚನೀಯವಾದ ಆನಂದಕ್ಕೆ ಸಾಗುತ್ತಿರುವಾಗ ನೇಕಾರ ಬೀದಿಯ ಪ್ರತಿಯೊಬ್ಬ ನೇಕಾರನ ಒಳ ಮನಸ್ಸೂ ಹಾರೈಸುವುದು “ದೇವರೇ ನನ್ನ ಸಮುದಾಯದಿಂದ ನಾನು ದೂರವಾಗದಂತೆ, ಸಮೂಹವು ಚದುರಿ ಹೋಗದಂತೆ ಅನುಗ್ರಹಿಸಿ.”
ನೇಕಾರರ ಜೀವನಕ್ಕೆ, ಜೀವಿತ ಮಾರ್ಗಕ್ಕೆ ಕುಟುಂಬದ ಒಂದೊಂದು ಎಳೆಯೂ ಸೇರಬೇಕಾದುದು ಅನಿವಾರ್ಯ. ನೇಕಾರ ಕುಟುಂಬದ ಪ್ರತಿಯೊಬ್ಬರೂ ಹಾಸು-ಹೊಕ್ಕಾಗಿ ಬೆರೆಯದಿದ್ದರೆ ಅವರ ತಟ್ಟೆ ಯಾವತ್ತೂ ಖಾಲಿಯೇ. ಒಬ್ಬನಿಗೆ ಇನ್ನೋರ್ವ ಜತೆ. ಅವನ ಎಡಗೈಗೂ, ಬಲಗೈಗೂ ಹೆಣ್ಣು-ಗಂಡು ಮಕ್ಕಳೇ ಆಧಾರ.
ನೇಕಾರ ಮಗ್ಗದ ಹಲಗೆಗೆ ಏರುವಾಗ, ಅವನು ನೇಯುವ ಬಟ್ಟೆ ಅವನ ಮನಸ್ಸಿನಂತೆ ರೂಪುಗೊಳ್ಳುವಾಗ, ಅದರ ಹಿಂದೆ ಪ್ರವರ್ತಿಸುವ ಕೈಗಳೆಷ್ಟು? ನೇಕಾರನಾಗಿ ಇದನ್ನು ಅರ್ಥವಿಸಿಕೊಂಡೇ ಇರಬೇಕು ದೇವರ ದಾಸಿಮಯ್ಯ, `ಸತಿ-ಪತಿಗಳೊಂದಾದ ಭಕ್ತಿ ಹಿತವಪ್ಪುದು ಶಿವಂಗೆ’ ಎಂದುದು. ಅವನು ಹೇಳಿದ ಮಾತು ಭಕ್ತಿಗೆ ಮಾತ್ರವಲ್ಲ, ಅವನ ಕಾಯಕಕ್ಕೂ ಅನ್ವಯಿಸುತ್ತದೆ. `ನಿನ್ನೆ ಅಟ್ಟ ಅಂಬಲಿ ಸುಟ್ಟಿತ್ತು’ ಎಂದಾಗ ತಣಿಸಿಕೊಡುವ ಪತ್ನಿ, ಹಚ್ಚ ಹಗಲಲ್ಲೇ ತನ್ನೆದುರಿನಲ್ಲೇ ಇದ್ದ ಕುಂಚಿಕೆ ಕಾಣುವುದಿಲ್ಲವೆಂದಾಗ ದೀಪ ತಂದು ಕೊಡುವ ಮನದನ್ನೆಯ ಅಗತ್ಯ ನೇಕಾರನಿಗೆ ಇದೆ ಎಂಬುದನ್ನು ಆತ ತನ್ನ ಭಕ್ತಿ ಹಾಗೂ ಕಾಯಕದ ಸಾಧನೆಯ ಹಿಂದಿನಿಂದ ತೋರಿಸಿಕೊಟ್ಟಿದ್ದಾನೆ.
ನೇಕಾರನಿಗೆ ಯಾವತ್ತೂ ವಿಶ್ರಾಂತಿಯಿಲ್ಲ. ಆತನ ಮನೆಯವರಿಗೂ ವಿಶ್ರಾಂತಿಯಿಲ್ಲ. ಪ್ರಾಚೀನ ಕಾಲದಲ್ಲಿ, ಹತ್ತಿ ಬಿಡಿಸುವುದರಿಂದ ತೊಡಗಿ, ಬಿಡಿಸಿ ಹತ್ತಿಯನ್ನು ಉಪಯೋಗಿಸಿ ಬತ್ತಿ ಮಾಡುವುದು, ಬತ್ತಿಯನ್ನು ಚರಕದ ಕದಿರಿನಲ್ಲಿಟ್ಟ ನೂಲು ತಯಾರಿಸುವುದು, ತಯಾರಿಸಿದ ನೂಲಿಗೆ ಬಣ್ಣ ತಯಾರಿಸುವುದು, ಅದಕ್ಕಾಗಿ ವಿವಿಧ ವಸ್ತುಗಳನ್ನು ಉಪಯೋಗಿಸಿ ಬಣ್ಣ ಅರೆಯುವುದು, ಬಣ್ಣ ಹಾಕಿ ನೂಲು ಬೇಯಿಸುವುದು, ಬೇಯಿಸಿದ ನೂಲನ್ನು ಒಳಗಿಸುವುದು, ಆ ನೂಲನ್ನು ರಾಟೆಗೆ ಹಾಕಿ ಕಂಡಿಕೆಯನ್ನು ಸುತ್ತಿಕೊಳ್ಳುವುದು, ಈ ಕಂಡಿಕೆಯಲ್ಲಿ ಸುತ್ತಿದ ನೂಲಿನಿಂದ ಹಾಸು ತಯಾರಿಸುವುದು, ಪುಟ್ಟ ಕಂಡಿಕೆಯಲ್ಲಿ ಹೊಕ್ಕಿಗೆ ನೂಲು ತಯಾರಿಸುವುದು. ಅದನ್ನು ಲಾಳಿಗೆ ಸಿಕ್ಕಿಸಿ ಅಚ್ಚಿನ ಮುಖಾಂತರವಾಗಿ ಹಾದು ಬಂದು ಬಾಯಿಬಿಡುವ ನೂಲುಗಳೆಡೆಯಿಂದ ಅತ್ತಲೂ ಇತ್ತಲೂ ಹಾಯಿಸುವುದು. ಹೀಗೆ ತಯಾರಾದ ವಸ್ತ್ರವನ್ನು ಮಾರಾಟ ಮಾಡುವುದು… ಹೀಗೇ… ಅದು ನಿರಂತರ.
ನೇಕಾರನ ಜೀವನವೇ ಒಂದು ಸಾಂಗತ್ಯ. ಮಗ್ಗದ ಏಕತಾರಿಗೆ ರಾಟೆಯ ದನಿಗೂಡಿ, ನೇಕಾರನ ಹಾಡಿಗೆ ಅತನ ಮಡದಿಯ ಸ್ವರ ಸೇರಿ, ಮಕ್ಕಳೂ ಉಳಿದವರೂ ಅದರೊಂದಿಗೆ ದನಿಗೂಡಿಸಿದರೆ ಮಾತ್ರ ಅದು ಪರಿಪೂರ್ಣ.
ಮೊದಲಿನಿಂದಲೂ ನೇಕಾರರು ಗುಂಪಾಗಿ ಜೀವಿಸಲು ಮೂಲ ಕಾರಣ ಅವರ ಈ ಕಸುಬು. ಒಂದು ಸೀರೆಯ ಹಿಂದೆ ಹತ್ತು ಹಲವರ ಶ್ರಮ ಸೇರಿಕೊಂಡಿರುತ್ತದೆ. ಶಿಲ್ಪಕಲೆ, ಚಿತ್ರಕಲೆಗಳಂತೆ ನೇಕಾರಿಕೆಯೂ ಅದ್ಭುತ ಕಲೆ, ಶಿಲ್ಪಿ ಕೆತ್ತಿ ಚಿತ್ರಿಸುತ್ತಾನೆ. ಚಿತ್ರಕಾರ ಕುಂಚದಲ್ಲಿ ಬಣ್ಣ ಹಾಕಿ ಚಿತ್ರ ಬಿಡಿಸುತ್ತಾನೆ. ನೇಕಾರ ಅದರಂತೆಯೇ ತಾನು ನೇಯ್ದ ವಸ್ತ್ರದಲ್ಲಿ ಚಿತ್ರ, ಚಿತ್ತಾರ ಬಿಡಿಸುತ್ತಾರೆ. ಅದಕ್ಕೆ ಅವನಿಗೆ ಹಲವರ ಸಹಕಾರ ಬೆಂಬಲ ಬೇಕು. ಮಹಿಳೆಯ, ಕುಟುಂಬದವರ ಸಹಕಾರವಿಲ್ಲದೆ ನೇಕಾರ ಮುಂದುವರಿಯಲಾರ. ಹಿಂದೆ ಹತ್ತಿ ನೂಲಿನ ಕೈಮಗ್ಗಗಳಿದ್ದು ಅವುಗಳಿಗೆ ಸಿದ್ಧತೆ ಮಾಡುವ ವಿಷಯಗಳಾದ ಗಂಜಿ ಹಚ್ಚುವುದು, ಅಚ್ಚು ಕೆಚ್ಚುವುದು, ಕಂಡಿಕೆ(ಕಣಿಕೆ) ಸುತ್ತುವುದು, ಹಾಸು ತಯಾರಿಸುವುದು ಎಲ್ಲದರಲ್ಲೂ ಪುರುಷರಿಗೆ ಸಮಾನಾಗಿ ಮಹಿಳೆ ದುಡಿಯುತ್ತಿದ್ದಳು. ಒಂದು ಸೂರಿನಡಿಯಲ್ಲಿ ಕುಟುಂಬದ ಸದಸ್ಯರೆಲ್ಲಾ ಸೇರಿ, ನೂಲಿನೆಳೆಯ ಜತೆ ಎಲ್ಲರೂ ಸೇರಿ ದುಡಿವ ದುಡಿಮೆಯೇ ನೇಕಾರಿಕೆ.
ಕಲಕಸುಬಿಗೂ ಕುಟುಂಬಕ್ಕೂ ಅವಿನಾಭಾವ ಸಂಬಂಧವಿದೆ. ಕೌಟುಂಬಿಕ ಸಾಮರಸ್ಯವನ್ನು ಸಾಧಿಸುವುದರಲ್ಲಿ ಕಸುಬಿಗೆ ಬಹಳ ಹಿಂದಿನಿಂದಲೇ ಅಗ್ರಸ್ಥಾನವಿದೆ. ಅವಿಭಕ್ತ ಕುಟುಂಬಗಳ ಜೀವನಾಡಿಯಾಗಿ ಕುಲಕಸುಬು ಕುಟುಂಬದ ಸದಸ್ಯರನ್ನು ಪರಸ್ಪರ ಬಂಧಿಸುತ್ತಿತ್ತು. ಯಾವುದೇ ಕಸುಬನ್ನು ಎತ್ತಿಕೊಂಡರೂ ಆ ಕಸುಬಿನ ಹಿಂದೆ ಕುಟುಂಬದ ಸದಸ್ಯರ ಪಾಲುಗೊಳ್ಳುವಿಕೆ ಒಂದಲ್ಲ ಒಂದು ರೀತಿಯಿಂದ ಇರುವುದನ್ನು ಕಾಣಬಹುದು. ಒಂದು ಕುಟುಂಬದ ಒಟ್ಟು ಆದಾಯದ ಹಿಂದೆ ಸರ್ವ ಸದಸ್ಯರ ಪರಿಶ್ರಮದ ಫಲ ಖಂಡಿತವಾಗಿಯೂ ಇತ್ತು. ಕುಲಕಸುಬನ್ನು ಆಧರಿಸಿಕೊಂಡು ಜೀವನ ನಿರ್ವಹಣೆ ಮಾಡುತ್ತಿದ್ದ ಕಾಲಘಟ್ಟದಲ್ಲಿ ಪ್ರತಿಯೊಂದು ವೃತ್ತಿಯನ್ನು ಅವಲಂಬಿಸಿದ ಪ್ರತಿಯೊಂದು ಮನೆಯವರೂ ಒಟ್ಟಾಗಿಯೇ ದುಡಿಯುತ್ತಿದ್ದರು. ಇದರಿಂದ ಅವರ ಮಧ್ಯೆ ಭಾವನಾತ್ಮಕ ಸಂಬಂಧ ಬೆಳೆಯಲು ಸಹಕಾರಿಯಾಗುತ್ತಿತ್ತು. ನೋವು ನಲಿವುಗಳಲ್ಲಿ ಪರಸ್ಪರ ಪಾಲುಗೊಳ್ಳುತ್ತಾ ವಿಚಾರ ವಿನಿಮಯ ಮಾಡುಕೊಳ್ಳುತ್ತಾ, ಸುದ್ದಿ ಸ್ವಾರಸ್ಯಗಳನ್ನು ಹಂಚಿಕೊಳ್ಳುತ್ತಾ ಆತ್ಮೀಯತೆಯಿಂದ ಮಾತನಾಡಿಕೊಳ್ಳುತ್ತಾ ಕೆಲಸಗಳಲ್ಲಿ ನಿರತರಾಗಿರುತ್ತಿದ್ದರು.
ಕಮ್ಮಾರರ ಕೇರಿಗೆ ಹೋದರೆ ಕಮ್ಮಾರನೊಬ್ಬ ಕಬ್ಬಿಣವನ್ನು ಕಾಯಿಸುತ್ತಿದ್ದರೆ ಅವರ ಹೆಂಡತಿ ತಿದಿಯೊತ್ತುತ್ತಿದ್ದಳು. ಮಕ್ಕಳು ಹತ್ತಿರವೇ ಕುಳಿತು ಕಾದ ಕಬ್ಬಿಣಕ್ಕೆ ರೂಪು ಕೊಡುವ ಕೆಲಸದಲ್ಲಿ ವಯಸ್ಸಿಗೆ ತಕ್ಕಂತೆ ಸಹಕರಿಸುತ್ತಿದ್ದರು. ಕುಂಬಾರರ ಕೇರಿಗೆ ಹೋದರೆ, ಕುಂಬಾರ ತಿರುಗುವ ಚಕ್ರದಲ್ಲಿ ಮಡಿಕೆಗೆ ರೂಪುಕೊಡುತ್ತಿದ್ದರೆ, ಹೆಂಡತಿ-ಮಕ್ಕಳು ಮಣ್ಣು ಹದಗೊಳಿಸುವಲ್ಲೂ, ಮಡಿಕೆ ಸುಡುವುದರಲ್ಲೂ ಭಾಗಿಗಳಾಗುತ್ತಿದ್ದರು. ಕೊರಗರ (ಆದಿವಾಸಿ ಬುಡಕಟ್ಟು ಜನಾಂಗ) ಕೇರಿಗೆ ಹೋದರೆ, ಗಂಡ ಕಾಡಿನಿಂದ ಬೆತ್ತವನ್ನು ಕಡಿದು ತಂದು ರಾಶಿ ಹಾಕಿದರೆ, ಮಕ್ಕಳು ಸಿಪ್ಪೆ ಸುಲಿದು ಇಡುತ್ತಿದ್ದರು. ಹೆಂಡತಿ ಕುಳಿತು ಸುಂದರವಾದ ಬುಟ್ಟಿ ಹೆಣೆಯುತ್ತಿದ್ದಳು.
ನೇಕಾರರ ಬೀದಿಗೆ ಹೋದರಂತೂ, ಪ್ರತಿಯೊಂದ ಮನೆಯಲ್ಲೂ ಎಲ್ಲರಿಗೂ ಕೈ ತುಂಬಾ ಕೆಲಸ, ಮಗ್ಗದಣ್ಣ ಮಗ್ಗವೇರಿದರೆ ಆತನಿಗೆ ಹೊಕ್ಕಿಗೆ ಬೇಕಾದ ನೂಲು ತಯಾರಿಸಿಕೊಡಲು ಆತನ ಮಡದಿ ರಾಟೆಯ ಬಳಿ ಹಾಜರು! ಮಕ್ಕಳು ನೂಲು ಬಿಡಿಸಿ ಕೊಡುವುದರಲ್ಲೂ, ಉಳಿದವರು ಗಂಜಿ ತಯಾರಿಸುವುದರಲ್ಲೂ, ಬಣ್ಣ ಕುದಿಸುವುದರಲ್ಲೂ, ನೂಲು ತೊಳೆಯುವುದರಲ್ಲೂ, ಒಣಗಿಸುವುದರಲ್ಲೂ, ಹಾಸು ತಯಾರಿಸುವುದರಲ್ಲೂ, ಹಾಸು ಸುತ್ತುವುದರಲ್ಲೂ, ನೇಯ್ದ ವಸ್ತ್ರವನ್ನು ಮಡಿಸುವುದರಲ್ಲೂ, ಅಂಚು ಕತ್ತರಿಸುವುದರಲ್ಲೂ, ಅಂಚು ಕಟ್ಟುವುದರಲ್ಲೂ, ಹಾಸು ಏರಿಸುವುದ್ಲಲೂ, ಹಾಸು ಪೋಣಿಸುವುದರಲ್ಲೂ ಹೀಗೆ ಹತ್ತು ಹಲವಾರು ಕೆಲಸಗಳಲ್ಲಿ ನಿರತರಾಗಿರುತ್ತಿದ್ದರು. ಇದರೊಂದಿಗೆ ನೆರೆಕರೆಯವರ ಸಲಹೆ-ಸೂಚನೆ, ಸಹಕಾರ, ವಿಚಾರ ವಿನಿಮಯ ಕಸುಬಿನಲ್ಲಿ ಪರಿಣತಿ ಸಾಧಿಸಲು ಸಹಕರಿಸುತ್ತಿತ್ತು.
ಮಾನವ ವಿಕಾಸದ ಅವಲೋಕನ ಮಾಡಿದಾಗ ಅವನು ತನ್ನ ಉತ್ಪತ್ತಿಯ ಆರಂಭದ ಹಂತದಲ್ಲಿ ಕಾಡುಮಾನವನಾಗಿ ಪ್ರಾಣಿ ಜೀವನ ನಡೆಸಿದ್ದು ತಿಳಿದು ಬರುತ್ತದೆ. ಕ್ರಮೇಣ ಉದ್ಯೋಗದ ಕಲ್ಪನೆ ಮೂಡಿ, ಒಂದು ವಿಶಾಲವಾದ ಬಯಲು ಪ್ರದೇಶದಲ್ಲಿ ನೆಲೆನಿಂತು ಕೃಷಿ, ಹೈನುಗಾರಿಕೆ, ಬಟ್ಟೆ ತಯಾರಿಕೆಯಂತಹ ಒಂದೊಂದೇ ವಿಕಾಸದ ಹಂತಗಳನ್ನೇರಿದನು. ವೃತ್ತಿಯ ಅಡಿಪಾಯದಲ್ಲಿ ಸಮುದಾಯ ರೂಪುಗೊಂಡಿತು. ಮಾನವರ ಆಕೃತಿ, ಪ್ರಕೃತಿ, ಬುದ್ದಿ, ಆಲೋಚನೆಗಳು ವೃತ್ತಿಯ ಸವಿಶೇಷತೆಗಳೊಂದಿ ಸ್ನೇಹಪೂರ್ವಕವಾಗಿ ಸೇರಿಕೊಂಡವು. ಪರಸ್ಪರ ಬೆಸೆದು ಬದುಕುವ ಜೀವನಕ್ರಮ ಆರಂಭವಾಯಿತು. ಭಾರತೀಯ ಸಂಸ್ಕೃತಿಯಲ್ಲೇ ಅತ್ಯಂತ ಪ್ರಾಚೀನವಾದುದು ನೇಕಾರಿಕೆ. ಸಿಂಧೂ ಕಣಿವೆಯಲ್ಲಿ ಕಾಣ ಸಿಕ್ಕಿದ ನಾಗರಿಕತೆಯ ಕಾಲದಲ್ಲೇ ನೇಕಾರಿಕೆಯಲ್ಲಿ, ಬಣ್ಣ ಹಾಕುವುದರಲ್ಲಿ ಭಾರತೀಯರಿಗೆ ಇದ್ದ ಪ್ರಾವೀಣ್ಯತೆಯು ಅರಿವಿಗೆ ಬರುತ್ತದೆ. ಭಾರತದ ಪ್ರಾಚೀನ ಗ್ರಂಥಗಳಲ್ಲೂ ನೇಕಾರಿಕೆಯ ಬಗ್ಗೆ ಪರಾಮರ್ಶೆ ಇದೆ. ನೇಕಾರರು ಎಂದೂ ಏಕಾಂಗಿಗಳಾಗಿ ಜೀವಿಸಿದವರಲ್ಲ. ಗುಂಪು ಗುಂಪಾಗಿ ವಾಸಿಸುತ್ತಾ ಬಂದವರು. ಸಮೂಹ ಜೀವನದ ರಹಸ್ಯ ಅವರ ಕಸುಬಿನಲ್ಲಿದೆ. ಅವರ ವೃತ್ತಿಯ ಪ್ರತೀ ಹಂತದಲ್ಲೂ ಸ್ತ್ರೀಯರ, ಮಕ್ಕಳ ಹಾಗೂ ಕುಟುಂಭದ ಸಹಾಯ ಬೇಕೇ ಬೇಕು.
ನೇಕಾರ ವೃತ್ತಿಯನ್ನು ಅವಲಂಬಿಸಿದವರನ್ನು ನಾಲ್ಕು ವಿಧವಾಗಿ ವಿಂಗಡಿಸಬಹುದು. ಒಂದನೆಯದು ಮಿಲ್ಲುಗಳಿಂದ ದೊರಕುವ ಕೈನೂಲು ಉಪಯೋಗಿಸಿ ನೂಲು ಸುತ್ತುವುದು. ಎರಡನೆಯದು ಹಾಸು ತಯಾರಿಸುವುದು. ಮೂರನೆಯದು ನೇಯುವುದು. ನಾಲ್ಕನೆಯದು ಬಣ್ಣ ಹಾಕುವುದು ಹಾಗೂ ಬ್ಲೀಚಿಂಗ್ ಮಾಡುವುದು. ಸಾಮಾನ್ಯವಾಗಿ ಒಂದು ಕುಟುಂಬದವರೆಲ್ಲರೂ ಸೇರಿ ಈ ನಾಲ್ಕು ಕೆಲಸಗಳನ್ನು ನಿರ್ವಹಿಸುತ್ತಾರೆ. ಅಲ್ಲದಿದ್ದರೆ ನೆರೆಯವರ ಸಹಾಯದಿಂದ ಮಾಡಿಕೊಳ್ಳುತ್ತಾರೆ.
ನೇಕಾರನೊಬ್ಬನ ನೇಯ್ಗೆ ಆರಂಭವಾಗುವುದು ಅಂಗವಸ್ತ್ರ, ಚೌಕಳಿ ವಸ್ತ್ರ, ಲಂಗೋಟಿಗಳನ್ನು ನೇಯುವುದರಿಂದ, ಕ್ರಮೇಣ ಕಮನೀಯವಾದ ಅತ್ಯಂತ ತೆಳು ಸೀರೆಯನ್ನು ನೇಯುವುದರಲ್ಲಿ ಪರಿಣತನಾಗಿ ಯಶಸ್ಸನ್ನು ಸಾಧಿಸುತ್ತಾನೆ. ವೃದ್ಧಾಪ್ಯದೆಡೆಗೆ ಸಾಗುತ್ತಾ ದು ಇಳಿಮುಖವಾಗುತ್ತದೆ. ಆಗ ಹಾಸಿಗೆ ಹಾಸು, ಹೊದೆಯುವ ವಲ್ಲಿ ಮುಂತಾದ ದಪ್ಪನೆಯ ವಸ್ತ್ರಗಳನ್ನು ನೇಯುತ್ತಾನೆ. ನೇಕಾರಿಕೆಗೆ `ಬಳಸಲಾಗುವ ಮಗ್ಗಗಳಲ್ಲೂ ಹಲವು ವಿಧಗಳಿವೆ. ಗುಣಿಮಗ್ಗ ಅಥವಾ ಗುಳಿಮಗ್ಗ, ಪಟಗದ ಮಗ್ಗ, ಕಂಬಳಿಮಗ್ಗ, ಖಣದ ಮಗ್ಗ, ಅಟೊಮ್ಯಾಟಿಕ್ ಮಗ್ಗ, ಸಾದಾಮಗ್ಗ.
ಭಾರತೀಯ ನೇಕಾರಿಕೆಯನ್ನು ಕಾಲದ ನೆಲೆಯಿಂದ ಮೂರು ಹಂತಗಳಾಗಿ ವಿಭಾಗಿಸಬಹುದು. ಈ ಮೂರು ನೆಲೆಗಳಲ್ಲೂ ಕುಟುಂಬದ ಪಾತ್ರ ಇದ್ದೇ ಇದೆ.
ಆರಂಭದ ಹಂತವನ್ನು `ಗುಣಿಮಗ್ಗದ ಹಂತ’ ಎನ್ನಬಹುದು. ಇದು ನೇಯ್ಗೆಯ ಪ್ರಾಚೀನ ರೂಪ. ನೇಕಾರ `ಗುಣಿ’ ಅಥವಾ ಹೊಂಡಕ್ಕೆ ಕಾಲನ್ನು ಇಳಿಬಿಟ್ಟು ಕುಳಿತು ದೋಣಿಯನ್ನು ಅತ್ತಿಂದಿತ್ತ ಎಸೆದು ಹಿಡಿದು ನೇಯಬೇಕಾಗಿತ್ತು. ವಸ್ತ್ರೋದ್ಯಮದ ಆರಂಭ ಘಟ್ಟಗಳಲ್ಲಿ ಎಳೆಯ ಮಕ್ಕಳನ್ನು ಗುಣಿಮಗ್ಗಕ್ಕೆ ಇಳಿಸಿ ನೇಯಿಸುತ್ತಿದ್ದರು. ಹೆಂಗಸರೂ ಗುಣಿಮಗ್ಗಗಳಲ್ಲಿ ನೇಯುತ್ತಿದ್ದರು. ಆದರೆ ಗುಳಿಮಗ್ಗದ ಹಂತದಲ್ಲಿ ಹೆಂಗಸರ ಅವಶ್ಯಕತೆ ಹೆಚ್ಚಾಗಿ ಹಾಸು ತಯಾರಿಸುವುದರಲ್ಲಾಗಿತ್ತು. ಇದು ಅತ್ಯಂತ ಪರಿಶ್ರಮದಾಯಕವಾದ ಕೆಲಸವಾಗಿತ್ತು. ಒಂದೇ ಒಂದು ನೂಲನ್ನು ಬಳಸಿಕೊಂಡು ಬೇಕಾಗುವಷ್ಟು ಅಗಲದ ಹಾಗೂ ಉದ್ದದ ಹಾಸನ್ನು ತಯಾರಿಸುತ್ತಿದ್ದರು. ಅಂದಿನ ಮಹಿಳೆಯರು ಈ ಕೆಲಸದಲ್ಲಿ ಬಹಳಷ್ಟು ವಿಪುಣರಾಗಿದ್ದರು.
ಎರಡು ಉದ್ದನೆಯ ಮರದ ಹಲಗೆಗಳಿಗೆ ಅಲ್ಲಲ್ಲಿ ಸಣ್ಣ ಸಣ್ಣ ಗೂಟಗಳನ್ನು ಜೋಡಿಸಿಟ್ಟು, ಆ ಗೂಟಗಳಿಗೆ ನೂಲನ್ನು ಅತ್ತಿಂದಿತ್ತ ಹಾಯಿಸಿಕೊಂಡು ಹಾಸು ತಯಾರಿಸಲಾಗುತ್ತಿತ್ತು. ಒಂದು ಕೈಯಲ್ಲಿ ನೂಲಿನ ಕೈ ಹಟ್ಟೆ, ಮತ್ತೊಂದು ಕೈಯಲ್ಲಿ ಸಪೂರವಾದ ಬಿದಿರಿನ ಓಟೆ. ಆ ಓಟೆಯ ಮೂಲಕ ನೂಲನ್ನು ಗೂಟಗಳಿಗೆ ಸಿಕ್ಕಿಸುತ್ತಾ ಹಾಸು ತಯಾರಿಸುತ್ತಿದ್ದ ಕಲೆಯಲ್ಲಿ ಮನೆಯ ಹೆಂಗಸರು ನಿಪುಣರಾಗಿದ್ದರು.
ಹೀಗೆ ತಯಾರಿಸಿದ ಹಾಸನ್ನು ಕಟ್ಟಿ, ಬಿಸಿ ಮಾಡಿ, ಗಂಜಿಯಲ್ಲಿ ನೆನೆಸಿ ಹಾಕುವ ಕೆಲಸದಲ್ಲಿ ಮನೆಯವರೆಲ್ಲರೂ ಪಾಲುಗೊಳ್ಳುತ್ತಿದ್ದರು. ಅನಂತರ ಸುಮಾರು ೧೫೦-೨೦೦ ಅಡಿ ಉದ್ದದ ಹಾಸನ್ನು ಒಣಗಿಸುವ ಬವಣೆಯಂತೂ ನೇಕಾರರ ಬದುಕಿನಲ್ಲಿ ಒಂದು ಸಾಹಸದ ಕೆಲಸವೇ ಆಗಿತ್ತು. ಹಾಸನ್ನು ಖಾಲಿ ಜಾಗದಲ್ಲಿ ನೆಲಕ್ಕಿಂತ ಎತ್ತರದಲ್ಲಿ ಎಳೆದು ಕಟ್ಟಿ ಒಳಗಿಸಿ ಅದನ್ನು ಏಟಿಕೋಲಿಗೆ ಸುತ್ತಿಕೊಂಡು, ಮಧ್ಯೆ ಮಧ್ಯೆ ಕತ್ತರಿ ಕೋಲನ್ನು ಸಿಕ್ಕಿಸಲಾಗುತ್ತಿತ್ತು. ಪೂರ್ಣ ಒಣಗಿದ ನಂತರ ಅದನ್ನು ಸುತ್ತಿಕೊಂಡು ಮಗ್ಗದ ಗೂಟಕ್ಕೆ ಎಳೆದು ಕಟ್ಟಲಾಗುತ್ತಿತ್ತು. ಮಳೆಗಾಲದ ದಿನಗಳಲ್ಲಂತೂ ನೇಕಾರ ಕುಟುಂಬಗಳಿಗೆ ಅತ್ಯಂತ ಕಷ್ಟದ ದಿನಗಳು, ಹಾಸು ಒಳಗಿಸುವ ಕಷ್ಟ ಹೇಳತೀರದು. ಮರದ ದಿಮ್ಮಿಗಳನ್ನೂ, ಗೆರಟೆಗಳನ್ನೂ ಉರಿಸಿ, ಕೆಂಡ ತಯಾರಿಸುವ ಕೆಲಸ ಮನೆಯೊಳಗಿನ ಹೆಂಗಸರದ್ದಾಗಿದ್ದರೆ, ಹಿಡಿಕೆಯಿರುವ ತಟ್ಟೆಯಲ್ಲಿ ಕೆಂಡವನ್ನಿಟ್ಟು ಹಾಸಿನ ಅಡಿಯಲ್ಲಿ ಹಾಯಿಸಿ, ಒಣಗಿಸುವ ಕೆಲಸ ಪುರುಷರದ್ದು.
ಗುಳಿಮಗ್ಗದಲ್ಲಿ ಎರಡೂವರೆಯಿಂದ ಮೂರೂವರೆ ಅಡಿಗಳವರೆಗಿನ ಅಗಲದ ೬ ಅಡಿ ಉದ್ದದ ಎರಡು ಮೂರು ಜೋಡಿ ವಸ್ತ್ರವನ್ನು ತಯಾರಿಸುತ್ತಿದ್ದವರು ಇದ್ದರು. ಕೆಲವರಂತೂ ಒಂದು ಹಾಸನ್ನು ನಾಲ್ಕೈದು ದಿನಗಳಲ್ಲಿ ನೇಯುತ್ತಿದ್ದರು. ಹಾಗಾಗಿ ಮನೆಯ ಹೆಂಗಸರಿಗೆ ನೂಲು ಸುತ್ತುವ ಮತ್ತು ಹಾಸು ಮಾಡುವ ಕೆಲಸ ನಿರಂತರ ಇರುತ್ತಿತ್ತು.
ನೇಯ್ದ ವಸ್ತ್ರಗಳನ್ನು ಮಾರಾಟ ಮಾಡುವುದು ಅಂದಿನ ನೇಕಾರಿಕೆಯ ಮುಂದಿನ ಹಂತ. ಇಂದಿನಷ್ಟು ವಾಹನ ಸೌಕರ್ಯಗಳಿಲ್ಲದ ಅಂದಿನ ಕಾಲದಲ್ಲಿ ಬಡ ನೇಕಾರ ಬಟ್ಟೆಯ ಗಂಟನ್ನು ತಲೆಯಲ್ಲಿ ಹೊತ್ತುಕೊಂಡು ಊರಿಂದೂರಿಗೆ ಹೋಗಬೇಕಾಗಿತ್ತು. ತಂದೆ-ಮಕ್ಕಳು ಸೇರಿಕೊಂಡೇ ಬಟ್ಟೆ ಮಾರಲು ಹೋಗುತ್ತಿದ್ದರು. ತಂದೆಯ ತಲೆಯ ಮೇಲೆ ದೊಡ್ಡ ಬಟ್ಟೆಯ ಗಂಟು ಇದ್ದರೆ, ಮಗನ ತಲೆಯ ಮೇಲೆ ಪುಟ್ಟ ಗಂಟು. ಅದನ್ನು ಕೆಲವೊಮ್ಮೆ ಹೆಗಲಿಗೂ, ಬೆನ್ನಿಗೂ ಬದಲಾಯಿಸುತ್ತಾ ಬರಿಗಾಲಿನಿಂದ ಊರಿನಿಂದ ಊರಿಗೆ ಪ್ರಯಾಣ. ಮನೆಗಳು ವಿರಳವಾಗಿದ್ದ ಅಂದಿನ ಕಾಲದಲ್ಲಿ ಈ ತೆರ ಮಾರಾಟ ಮಾಡುವವರ ಕಷ್ಟವನ್ನರಿತ ಹಳ್ಳಿಯವರು, ಅವರಿಗೆ ಊಟ-ಉಪಹಾರ-ವಸತಿಗಳನ್ನು ನೀಡಿ ಸಹಕರಿಸುತ್ತಿದ್ದರು. ಹಿಂತಿರುಗಿ ಬರುವಾಗ ದವಸ-ಧಾನ್ಯ, ತರಕಾರಿಗಳ ಒಂದು ದೊಡ್ಡ ಹೊರೆಯನ್ನೇ ಹೊತ್ತು ತರುತ್ತಿದ್ದರು. ತಮ್ಮ ತಮ್ಮ ಊರುಗಳಲ್ಲಿ ಮಾತ್ರವಲ್ಲದೆ, ಅಕ್ಕಪಕ್ಕದ ಊರುಗಳಲ್ಲಿ ನಡೆಯುವ ಸಂತೆಗಳಿಗೂ, ಜಾತ್ರೆಗಳಿಗೂ ನೇಯ್ದ ಬಟ್ಟೆಗಳನ್ನು ಕೊಂಡೊಯ್ದು ಮಾರಾಟ ಮಾಡುವಲ್ಲಿ ಹೆಂಗಸರ ಸಹಾಯವೂ ಇದ್ದೇ ಇರುತ್ತಿತ್ತು.
ನೇಕಾರಿಕೆಯ ಎರಡನೆಯ ಹಂತ ಕೈಮಗ್ಗದ ನೇಕಾರಿಕೆ ಇದು ಸುಧಾರಿತ ರೀತಿ. ಕೈಮಗ್ಗ ನೇಕಾರಿಕೆ ಏಶಿಯಾ ಖಂಡ ವಿಶ್ವ ನಾಗರಿಕತೆಗೆ ನೀಡಿದ ಅಮೂಲ್ಯ ಕೊಡುಗೆ. ನಮ್ಮ ದೇಶದ ಸಂಸ್ಕೃತಿಯ ಪ್ರತಿಬಿಂಬ. ಇಂದೂ ದೇಶದ ಬಹುಮಂದಿ ನೇಕಾರರು ಇದನ್ನೇ ಅವಲಂಬಿಸಿದ್ದಾರೆ. ನಾಲ್ಕು ಕಂಬಗಳ ಆಯತಾಕಾರದ ಕೈಮಗ್ಗದಲ್ಲಿ ನೇಯಲು ಗುಳಿಮಗ್ಗದಷ್ಟು ಪರಿಶ್ರಮದ ಅಗತ್ಯವಿಲ್ಲ. ಆದರೆ ಇದಕ್ಕೂ ಮನೆಮಂದಿಯ ಸಹಕಾರಬೇಕು. ಮಿಲ್ಲುಗಳಿಂದ ತಂದ ನೂಲಿನ ಕೈ ಹಟ್ಟೆಗಳಿಂದ ದೊಡ್ಡ ಕಣಿಕೆಗಳಲ್ಲಿ ನೂಲು ಸುತ್ತುವ ಕೆಲಸವನ್ನು ಮನೆಮಂದಿಯೆಲ್ಲಾ ಸೇರಿಕೊಂಡು ಮಾಡುತ್ತಾರೆ. ಸುಮಾರು ನಲವತ್ತು-ಐವತ್ತರಷ್ಟು ಕಣಿಕೆಗಳು ಸಿದ್ಧವಾದ ಮೇಲೆ ಕಬ್ಬಿಣದ ಕಡ್ಡಿಗಳು ಜೋಡಿಸಲ್ಪಟ್ಟ ಏಳಿಯಂತಹ ರಚನೆಯಲ್ಲಿ ಇವುಗಳನ್ನು ಪೋಣಿಸಲಾಗುತ್ತದೆ. ಅನಂತರ ಅವುಗಳ ನೂಲುಗಳನ್ನು ಒಟ್ಟಾಗಿ ಹಿಡಿದು ಎತ್ತರವಾದ ಚೌಕಾಕಾರದ ಮರದ ಚಕ್ರಕ್ಕೆ ಒಂದು ಕೈಯಿಂದ ಚಕ್ರವನ್ನು ತಿರುಗಿಸುತ್ತಾ, ಇನ್ನೊಂದು ಕೈಯಿಂದ ನೂಲನ್ನು ಚಕ್ರಕ್ಕೆ ಸುತ್ತುತ್ತಾ ಉದ್ದನೆಯ ಹಾಸು ತಯಾರಿಸಲಾಗುತ್ತದೆ. ಈ ಕೆಲಸವನ್ನೂ ಹೆಚ್ಚಾಗಿ ಹೆಂಗಸರೇ ಮಾಡುತ್ತಾರೆ.
ಹೀಗೆ ತಯಾರಿಸಿದ ಹಾಸನ್ನು ಮಗ್ಗಕ್ಕೆ ಏರಿಸಬೇಕಾದರೆ ಕನಿಷ್ಟ ಆರು ಮಂದಿ ಬೇಕೇ ಬೇಕು. ಹಾಸಿನ ನೂಲುಗಳನ್ನು ಕ್ರಮವಾಗಿ ವಿಭಾಗಿಸುವ ಕೋಂಬ್ (ಬಾಚಣಿಗೆ) ಹಿಡಿಯಲು ಈರ್ವರು. ನೂಲು ಎಳೆದು ಹಿಡಿಯಲು ಇಬ್ಬರು ಮಕ್ಕಳು. ಮರದ ರೋಲಿಗೆ ಹಾಸು ಸುತ್ತಲು ಈರ್ವರು ಗಂಡಸರು. ಇದಾದ ನಂತರ ಹಾಸು ಕಟ್ಟುವ ಕೆಲಸ. ರೆಕ್ಕೆ(ಅಣಿ)ಗಳು ಹಾಗೂ ಅಚ್ಚಿನ ಮೂಲಕ ಒಂದೊಂದೇ ನೂಲನ್ನು ಎಳೆದು ಕಟ್ಟುವ ಈ ಕೆಲಸಕ್ಕೆ ಸೂಕ್ಷ್ಮ ಕಣ್ಣುಗಳ ಮನೆಯ ಯುವಕರೇ ಬೇಕು. ಮತ್ತೆ ಹೆಂಗಸರಿಗೆ ಅಂಟು ಹಾಗೂ ಗಂಜಿ ತಯಾರಿಸುವ, ನೂಲು ತೊಳೆಯುವ, ಕಂಡಿಕೆ ಸುತ್ತಿ ಕೊಡುವ ಮಾಮೂಲಿ ಕೆಲಸ; ಮಕ್ಕಳು ಅಂಚು ಕತ್ತರಿಸುವ, ಅಂಚು ಕಟ್ಟುವ, ಬಟ್ಟೆಯನ್ನು ಎಳೆದು ನೀಟಾಗಿ ಮಡಿಸಿಡುವ ಕೆಲಸದಲ್ಲಿ ಸಹಕರಿಸುತ್ತಾರೆ.
ಇತ್ತೀಚೆಗೆ ಕೈಮಗ್ಗದ ಸ್ಥಾನವನ್ನು ವಿದ್ಯುತ್ ಚಾಲಿತ ಯಾಂತ್ರಿಕ ಮಗ್ಗಗಳು ಆಕ್ರಮಿಸಿಕೊಳ್ಳುತ್ತಿವೆ. ಇದನ್ನು ನೇಕಾರಿಕೆಯ ಮೂರನೆಯ ಹಾಗೂ ಆಧುನಿಕ ಹಂತ ಎಂದು ಕರೆಯಬಹುದು. ಇದರ ಅವಿಷ್ಕಾರ ಸಾವಿರ ಸಾವಿರ ವರ್ಷಗಳಿಂದ ಸಾಗಿಬಂದ ಮಾನವ ಶಕ್ತಿಯ ಕೈಚಳಕದ ಕಲಾವಂತಿಕೆಯನ್ನು ಹಿಂದೆ ತಳ್ಳಿತು. ಸಾಮಾನ್ಯವಾಗಿ ನೇಯ್ಗೆಯ ಕೆಲಸದಲ್ಲಿಯ ಪ್ರಾಥಮಿಕ ಮೂರು ಅಂಶಗಳು ಎಂದರೆ ಒಂದು, ಹಾಸನ್ನು ಸಮಪಾಲಾಗಿ ಕತ್ತರಿ ಬೀಳುವಂತೆ ಮಾಡುವುದು; ಎರಡು, ಹೊಕ್ಕನ್ನು ಒಂದು ಅಂಚಿನಿಂದ ಇನ್ನೊಂದು ಅಂಚಿನವರೆಗೆ ಲಾಳಿಯ ಮುಖಾಂತರ ಹೊಂದಿಸುವುದು; ಮೂರು, ಹೊಕ್ಕನ್ನು ನೇಯ್ಗೆ ಅನುಗುಣವಾಗಿ ಒತ್ತುವುದು; ಈ ಮೂರನ್ನೂ ವಿಕಸಮಯದಲ್ಲಿ ನೇಕಾರನೇ ಮಾಡಬೇಕು. ಇದೆಲ್ಲದಕ್ಕೂ ನೇಕಾರನು ತನ್ನ ಶಕ್ತಿ ಹಾಗೂ ಯುಕ್ತಿಯನ್ನು ಬಳಸಬೇಕಾಗುತ್ತಿತ್ತು. ಇದರಿಂದಲಾಗಿ ಕೈಮಗ್ಗದಲ್ಲಿಯ ಉತ್ಪಾದನೆ ಕಡಿಮೆಯಾದುದನ್ನು ಮನಗಂಡು ಕೈಯಲ್ಲಿ ಮಾಡುತ್ತಿರುವ ಎಲ್ಲಾ ಕೆಲಸವನ್ನು ವಿದ್ಯುತ್ ಚಾಲಿತ ಮಗ್ಗಗಳಲ್ಲಿ ಮಾಡಲು ಆರಂಭಿಸಿದರು. ಇದಕ್ಕೆ ಹೊಸ ತಾಂತ್ರಿಕತೆಯ ಅಳವಡಿಕೆಗಳಿಂದ ವಿಭಿನ್ನ ತರದ ಬಟ್ಟೆಗಳನ್ನು ತಯಾರಿಸಬಹುದು. ಇದರಿಂದ ಉತ್ಪಾದನೆಯೂ ಹೆಚ್ಚುತ್ತದೆ. ಇದಕ್ಕೆ ಮಾನವಶಕ್ತಿಗಿಂತಲೂ, ಯಾಂತ್ರಿಕ ಶಕ್ತಿಯೇ ಪ್ರಮುಖವಾಗುತ್ತದೆ. ಕಂಡಿಕೆ ಸುತ್ತುವ, ಹಾಸು ತಯಾರಿಸುವ ಕೆಲಸವೂ ಯಂತ್ರಗಳಿಂದಲೇ ನಡೆಯುತ್ತದೆ. ಅದಕ್ಕೆ ಸರಿಯಾಗಿ ನೇಕಾರನೂ ಭಾವನೆಗಳಿಲ್ಲದ ಯಂತ್ರವಾಗುತ್ತಿದ್ದಾನೆ. ಕೈಮಗ್ಗಗಳಲ್ಲಿದ್ದಷ್ಟು ಕೆಲಸಗಳು ಕುಟುಂಬದ ಸದಸ್ಯರಿಗೆ ದೊರೆಯದೆ ಕುಟುಂಬಗಳು ಒಡೆದುಹೋಗುತ್ತವೆ. ಇಂತಹ ಸಂದರ್ಭದಲ್ಲಿ ನೇಕಾರನ ಕುಟುಂಬದ ಪಾತ್ರವೇನು ಎಂಬುದರ ಬಗ್ಗೆ ಚಿಂತಿಸಲೇಬೇಕು. ನೇಕಾರಿಕೆ ಅಭಿವೃದ್ದಿಯಾಗಬೇಕಿದ್ದರೆ ಕುಟುಂಬವೂ ಆಧುನಿಕತೆಗೆ ಒಗ್ಗಿಕೊಳ್ಳಬೇಕು. ಸಾಂಪ್ರದಾಯಿಕ ನೇಯ್ಗೆ ಕಾರ್ಯ ಬಿಟ್ಟು, ಉತ್ಪಾದನೆ ಹೆಚ್ಚಿಸಲು ಅನುಕೂಲವಾಗುವಂತೆ ಮುಂದುವರಿದ ತಂತ್ರಜ್ಞಾನ ಅಳವಡಿಸಿಕೊಳ್ಳಬೇಕು. ಕೈಮಗ್ಗ ನೇಕಾರಿಕೆಯಿಂದ ಲಾಭವಿಲ್ಲವೆಂದು ಭಾವಿಸಿದ ಮನೆಮಕ್ಕಳಿಗೆ ನೂತನ ತಂತ್ರಜ್ಞಾನದ ಬಗ್ಗೆ ಅರಿವು ಮೂಡುವಂತೆ ಮಾಡಿ, ನೂತನ Textile ತಂತ್ರ ಜ್ಞಾನಗಳಲ್ಲಿ ಪದವಿ ಪಡೆದುಕೊಳ್ಳುವಂತೆ ಪ್ರೋರಕ್ತಗತವಾಗಿ ಬಂದ ನೇಕಾರಿಕೆಯ ಸಹಜ ಪ್ರತಿಭೆಯೊಂದಿಗೆ, ನೂತನ ತಂತ್ರಜ್ಞಾನದ ಅರಿವೂ ಸೇರಿಕೊಂಡಾಗ ನೇಕಾರಿಕೆಯಲ್ಲಿ ಮುಂದಿನ ತಲೆಮಾರು ಹೆಚ್ಚಿನ ಪ್ರಗತಿಯನ್ನು ಸಾಧಿಸಲು ಸಹಕಾರಿಯಾಗಬಹುದು. ಯುವಕರಿಗೆ ಈ ಉದ್ಯೋಗದಲ್ಲಿ ಆಕರ್ಷಣೆ ಉಂಟಾದರೆ ಮಾತ್ರ ಈ ಉದ್ಯೋಗ ಬಾಳೀ ಬದುಕುತ್ತದೆ; ಬೆಳೆಯುತ್ತದೆ. ಒಂದು ನಿಶ್ಚಿತ ಯೋಗ್ಯ ಜೀವನಾಧಾರವಾದ ವರಮಾನ; ಬಾಳಿನ ಸಂಜೆಯಲ್ಲಿ ನೆಮ್ಮದಿಯ ಜೀವನ ಇವು ನೇಕಾರಿಕೆಯಿಂದ ದೊರೆಯುತ್ತದೆ ಎಂದಾದರೆ, ಸಹಜವಾಗಿ ಯುವಪೀಳಿಗೆ ಈ ಕೈಗಾರಿಕೆಯ ಕಡೆಗೆ ಆಕರ್ಷಣೆ ಹೊಂದುತ್ತವೆ. ನೇಕಾರರ ಮಕ್ಕಳು ಈ ವೃತ್ತಿಯನ್ನು ಕೀಳಾಗ ಕಾಣಬಾರದು. ಇತರ ಶಿಕ್ಷಣದೊಂದಿಗೆ ಇದನ್ನೂ ಕಲಿತರೆ ಉಪವೃತ್ತಿಯಾಗಿ ಹೆಚ್ಚಿನ ಸಂಪಾದನೆ ಮಾಡಬಹುದು. ಕೂಡಿ ಬಾಳುವ ಕೂಡಿ ದುಡಿಯುವ ಸುಖವನ್ನೂ ಅನುಭವಿಸಬಹುದು. ಆಕರ್ಷಕ ಬಟ್ಟೆ ತಯಾರಿಕೆಯ ತರಬೇತಿ ನೀಡುವ ವ್ಯವಸ್ಥೆ ಮಾಡಿದಲ್ಲಿ ಯುವಕರು ಇದರೆಡೆ ಆಕರ್ಷಿತರಾಗುತ್ತಾರೆ. ಹೆಣ್ಣು ಮಕ್ಕಳಿಗೆ ಸಹಜವಾಗಿಯೇ ವಸ್ತ್ರವಿನ್ಯಾಸದ ಬಗ್ಗೆ ವಿಶೇಷ ಆಸಕ್ತಿ ಇರುತ್ತದೆ. ಆಧುನಿಕರ ಮನೋಭಾವ ಹಾಗೂ ಆಸಕ್ತಿಗನುಗುಣವಾಗಿ ನೂತನ ವಿನ್ಯಾಸವನ್ನು ಅವರು ಇನ್ನಷ್ಟು ಅರಿತುಕೊಳ್ಳಲು Fashion Design, Fabric Technology, Garment makingನಂತಹ ವಿಷಯಗಳಲ್ಲಿ ಅವರು ಪದವಿ ಪಡೆದುಕೊಂಡು ನೇಕಾರಿಕೆಯ ಉದ್ಧಾರಕ್ಕೆ ಸಹಕರಿಸಬಹುದು. ಬಟ್ಟೆ ಮೈಮುಚ್ಚಿದರೆ ಸಾಲದು! ಮನಮೆಚ್ಚಬೇಕು. ಹೊಸ ಮಾದರಿಯ ಬಟ್ಟೆಗಳಿಗೆ ಜನಾಕರ್ಷಣೆ ಇದ್ದೇ ಇದೆ. ನೇಕಾರರ ಮಕ್ಕಳೇ ನೇಕಾರಿಕೆಗೂ ನೇಕಾರರಿಗೂ ಸಂಬಂಧಿಸಿದಂತೆ ಹೆಚ್ಚಿನ ಸಂಶೋಧನೆಗಳನ್ನು ನಡೆಸುವುದರ ಮೂಲಕ ಸಮುದಾಯದ ಅಭಿವೃದ್ದಿಗೆ ಕೊಡುಗೆಗಳನ್ನು ಸಲ್ಲಿಸಬಹುದು. ಇದರಿಂದ ಕುಟುಂಬದವರೆಲ್ಲರೂ ಸೇರಿ ಆಧುನಿಕ ತಂತ್ರಜ್ಞಾನದೊಂದಿಗೆ ಯಾಂತ್ರೀಕೃತ ವಿದ್ಯುತ್ ಮಗ್ಗಗಳನ್ನು ಅಳವಡಿಸಿಕೊಂಡು, ಕರಕುಶಲತೆಯ ವಿನ್ಯಾಸ ವೈಭವದೊಂದಿಗೆ ಯಾವುದೇ ಮಾರುಕಟ್ಟೆಯಲ್ಲಿ ಸ್ಪರ್ಧೆಗಿಳಿಯುವ ಛಾತಿಯನ್ನು ನೇಕಾರಿಕೆಯ ಮೂಲಕ ನೇಕಾರರು ತೋರಬಹುದು. ಕೈಮಗ್ಗ ಉದ್ಯಮ ಪುನರುತ್ಥಾನಗೊಂಡರೆ, ನಿರುದ್ಯೋಗ ಸಮಸ್ಯೆ ದೂರವಾಗುತ್ತದೆ. `ವಿದ್ಯೆ ಕಲಿತು ಉದ್ಯೋಗವಿಲ್ಲ’ ಎಂದು ನೇಕಾರರ ಮಕ್ಕಳು ಕುಳಿತುಕೊಳ್ಳುವ ಅಗತ್ಯವಿಲ್ಲ. ಬಟ್ಟೆಯ ಬೇಡಿಕೆ ಯಾವತ್ತೂ ಕಡಿಮೆಯಾಗುವುದಿಲ್ಲ. ನೇಯ್ಗೆಯ ಕುರಿತಾದ ಶಿಕ್ಷಣ ಸಂಸ್ಥೆಗಳಿಗೆ ಒಬ್ಬಬ್ಬ ನೇಕಾರನ ಮನೆಯಿಂದ ಕನಿಷ್ಠ ಒಬ್ಬರು ಸೇರಿಕೊಂಡು ಸ್ವತಃ ನೇಕಾರಿಕೆಯಲ್ಲಿ ತಜ್ಞರು ಎನ್ನಿಸಿಕೊಳ್ಳಬೇಕು. ಪ್ರತೀ ಜಿಲ್ಲೆಯ ಎಲ್ಲ ನೇಕಾರರ ಸಹಕಾರಿ ಸಂಘಗಳು ಒಟ್ಟಾಗಿಯಾದರೂ ಒಬ್ಬರು ತಜ್ಞರನ್ನು ನೇಮಿಸಿಕೊಂಡು ಎಲ್ಲ ಸುಧಾರಿತ ಮಗ್ಗಗಳನ್ನು ನೇಯ್ಗೆ ಮಾದರಿಗಳನ್ನು ಅಳವಡಿಸುವುದು ಒಳಿತು.
ವಿಜ್ಞಾನ ಹಾಗೂ ತಂತ್ರಜ್ಞಾನಗಳು ಬೆಳೆಯುತ್ತಾ ಮಾನವನ ಜೀವನದ ದೃಷ್ಟಿ ಬದಲಾಗುತ್ತದೆ ನಿಜ. ಆದರೆ ಅದನ್ನು ಮೀರಿದ ಪ್ರೀತಿ, ಪ್ರೇಮಗಳು ನಿರಂತರವಾಗಿ ಆತನೊಂದಿಗೆ ಇದ್ದು ಮಾನವ ಮಾನವನನ್ನು ಒಂದಲ್ಲ ಒಂದು ರೀತಿಯಿಂದ ಬಂಧಿಸುತ್ತದೆ. ಕೈಮಗ್ಗಗಳು ಇನ್ನೂ ಉಸಿರಾಡುತ್ತಿರುವ ಇಂದಿನ ಕಾಲದಲ್ಲಿ ಜೀವನಾಸಕ್ತಿಯನ್ನು ಕಳೆದುಕೊಂಡು ಕೈಮಗ್ಗದ ನೇಕಾರನ ಮನಸ್ಸು ಛಿದ್ರವಾದರೆ ಆತ ತಯಾರಿಸುವ ಬಟ್ಟೆಯೂ ಛಿದ್ರವೇ. ಮನಸ್ಸು ಹಾಗೂ ದೇಹವನ್ನು ಪೂರ್ಣವಾಗಿ ತೊಡಗಿಸಿಕೊಳ್ಳಬೇಕಾದ ನೇಕಾರಿಕೆ ಏಕ ಸಮಯದಲ್ಲಿ ಎರಡಕ್ಕೂ ಆಯಾಸವನ್ನುಂಟು ಮಾಡುವಂತಹದು. ಆತನಿಗೆ ಕುಟುಂಬದಿಂದ ಮಾನಸಿಕ ಹಾಗೂ ದೈಹಿಕ ಬೆಂಬಲ ಬೇಕೇ ಬೇಕು. ತಾನು ನೇಯುವ ಬಟ್ಟೆಯಲ್ಲಿ ಹಾಸು-ಹೊಕ್ಕನ್ನು ಪರಸ್ಪರ ಬೆಸೆಯುವಂತೆ ತನ್ನ ಜೀವನದಲ್ಲೂ ಕುಟುಂಬದವರೊಂದಿಗೂ, ಸುತ್ತಲಿನವರೊಂದಿಗೂ ಹಾಸು ಹೊಕ್ಕಾಗಿ ಬೆರೆತುಕೊಂಡು ಬಾಳಲು ನೇಕಾರನಿಗೆ ಸಾಧ್ಯವಾಗುತ್ತದೆ. ಹೀಗೆ ಒಂದು ಗೂಡಿಕೊಂಡು ವರ್ಣಮಯ ಬದುಕನ್ನು ಬದುಕುವ ನೇಕಾರರ ಬೀದಿಗಳು ಸಮೂಹ ಜೀವನದ ಪಾಠವನ್ನು ಜಗತ್ತಿಗೆ ಸಾರಿ ಹೇಳಿ, ಕಳೆದುಹೋಗುತ್ತಿರುವ ಭಾರತೀಯ ಸಂಸ್ಕೃತಿಯನ್ನು ಮರಳಿ ತರಲು ಪ್ರಯತ್ನಿಸಬಹುದು. ತಲೆಮಾರುಗಳಿಂದ ತಮ್ಮನ್ನು ಕಾಡುತ್ತಿರುವ ಸಮಸ್ಯೆಗಳನ್ನು ಒಟ್ಟಾಗಿ ಎದುರಿಸಿ, ಸಮಾಧಾನವನ್ನು ಕಂಡುಕೊಳ್ಳಬಹುದು.
ನವೀನಯುಗದಲ್ಲಿ ಮನುಷ್ಯರನ್ನು ಪರಸ್ಪರ ಬಂಧಿಸುವ ಕೊಂಡಿ ಇಂಟರ್ನೆಟ್ ಜಾಲಗಳು ಮಾತ್ರವಾಗಿರುವಾಗ, ಅಣು ಕುಟುಂಬಗಳಾಗಿ ಕುಟುಂಬಗಳು ವಿಘಟಿತವಾಗುತ್ತಿರುವ ಇಂದಿನ ಯುಗದಲ್ಲಿ ವರ್ಷಕ್ಕೊಮ್ಮೆಯಾದರೂ ಕುಟುಂಬಗಳು ಸೇರಿಕೊಳ್ಳುವ ಯೋಗವಿಲ್ಲದೇ ಇದ್ದಾಗ, ವೃತ್ತಿಯ ಹಿನ್ನೆಲೆಯಿಂದ ಪರಸ್ಪರ ಸೇರಲೇಬೇಕಾದ ಅನಿವಾರ್ಯತೆಯನ್ನು ಒದಗಿಸುವ ನೇಕಾರಿಕೆ ಭಾರತೀಯ ಕೂಡು ಕುಟುಂಬದ ಕೊನೆಯ ಹತ್ತು ಅಮೂಲ್ಯವಾದ ಕೊಂಡಿಯೆನ್ನಬೇಕು. ಈ ಕೊಂಡಿ ಕಳಚದಂತೆ ಉಳಿಸಿಕೊಳ್ಳುವ ಜವಾಬ್ದಾರಿ ಪ್ರತಿಯೊಂದು ನೇಕಾರ ಕುಟುಂಬಕ್ಕೂ ಇದೆ.
* * *
ನೇಕಾರ ಸಮಾಜ, ಸಂಸ್ಕೃತಿ ಆರ್ಥಿಕ ಸ್ಥಿತಿಗತಿ : ೨. ನೇಕಾರಿಕೆ ವೃತ್ತಿಯಲ್ಲಿ ಯಜಮಾನ ಮತ್ತು ನೇಕಾರರು
ನೇಕಾರಿಕೆಯ ವೃತ್ತಿ ಮನುಕುಲದ ಆದಿಯಿಂದಲೆ ಬಂದದ್ದಾಗಿದೆ ಮೊದ ಮೊದಲು ಮಾನ ಮುಚ್ಚಿಕೊಳ್ಳಲು ಮನುಷ್ಯ ಮರದ ತೊಗಟೆಯನ್ನೂ ಅಥವಾ ಪ್ರಾಣಿಗಳ ಚರ್ಮವನ್ನು ಸುತ್ತಿಕೊಳ್ಳತೊಡಗಿದ ನಾಗರೀಕ ಪ್ರಜ್ಞಾವಂತಿಕೆ ಬೆಳೆದಂತೆಲ್ಲ ಅದನ್ನು ಕಲಾತ್ಮಕ ಗೊಳಿಸುತ್ತ ಅದರಲ್ಲಿ ಕುಶಲತೆ ಸಾಧಿಸುತ್ತ ಇಂದಿನ ಹಂತಕ್ಕೆ ಬಂದು ತಲುಪಿರುವುದನ್ನು ಕಾಣುತ್ತೇವೆ.
ಮೊದಲಿಗೆ ಮನುಷ್ಯ ಚರ್ಮಧಾರಿಯಾಗಿದ್ದ ಎನ್ನಲಿಕ್ಕೆ ನ ಅವು ಪೂಜಿಸುವ ದೇವರು ಶಿವ ಚರ್ಮಬರಧಾರಿಯಾಗಿರುವುದೇ ಉದಾಹರಣೆಯಾಗಿದೆ ಮಂಗನ ಅವಸ್ಥೆಯಲ್ಲಿದ್ದ ಮನುಷ್ಯ ಬೆತ್ತಲೆಯಾಗಿರುತ್ತಿದ್ದಂನೆಂಬುದರಲ್ಲಿ ಯಾವುದೇ ಅನುಮಾನವಿಲ್ಲ. ಆದರೆ ವಿಕಾಸಗೊಳ್ಳುತ್ತ ಪ್ರವಂತಿಕೆ ಮೈಗೂಡಿಸಿಕೊಂಡು ಹೊಸ ಹೊಸ ಆವಿಷ್ಕಾರಗಳನ್ನು ಸಾಧಿಸುತ್ತ ಬಂದಂತೆ ತಾನು ಉಡುತ್ತಿದ್ದ ಚರ್ಮ ಅಥವಾ ಗಿಡದ ತೊಗಟೆಯ ಬದಲಾಗಿ ಹತ್ತಿಯ ಗಿಡದಿಂದ ನೂಲು ತೆಗೆಯುವುದನ್ನು ಕಂಡು ಹಿಡಿದು ಅದನ್ನು ಕುಶಲತೆಯಿಂದ ಕಲಾತ್ಮಕವಾಗಿಸುತ್ತ ಬಟ್ಟೆಯ ಹಲವಾರು ನಮೂನೆಗಳನ್ನು ಹಾಗು ಅವುಗಳನ್ನು ನೇಯುವ ಉಪಕರಣಗಳನ್ನು ಸುಧಾರಣೆಗೊಳಿಸಿಕೊಂಡುಕ ಇಂದಿನ ಹಂತ ತಲುಪಿರುವುದನ್ನು ಕಾಣಬಹುದು.
ಆರಂಭದಲ್ಲಿ ಅಸಕ್ತಿಗಾಗಿ ನೇಕಾರಿಕೆಯನ್ನು ಮಾಡುತ್ತ ಬಂದವರೆ ಒಂದು ಪಂಗಡವಾಗಿ ಅದೇ ಅವರ ವೃತ್ತಿಯಾಗಿದ್ದರಿಂದ ಅವರನ್ನು ನೇಕಾರರೆಂದು ಕರೆಯುತ್ತ ಬಂದದ್ದು ಮುಂದೆ ದೇವಾಂಗವೋ, ಪದ್ಮಶಾಲಿಯೋ, ಕುರುಹೀನಶೆಟ್ಟಿಯೋ ಎಂದು ಕರೆಯಲ್ಪಟ್ಟು ಅದರಲ್ಲಿಯೇ ಉಪ ಪಂಗಡಗಳಾಗಿ ಒಟ್ಟು ನೇಕಾರಿಕೆಯನ್ನೇ ಕುಲವೃತ್ತಿಯಾಗಿಸಿಕೊಂಡ ದೇವಾಂಗ, ಪದ್ಮಶಾಲಿ, ಕುರುಹೀನಶೆಟ್ಟಿ ಸ್ವಕುಳಸಾಲಿ, ಪಟ್ಟಸಾಲಿ, ತೊಗಟವೀರ ಹೀಗೆ ಪ್ರತ್ಯೇಕ ಆರು ಪಂಗಡಗಳು ಆಯಾ ಜಾತಿಯ ಹೆಸರಿನಲ್ಲಿ ಗುರುತಿಸಿಕೊಂಡು ಬಂದಿದ್ದಾರೆ. ಆದ್ದರಿಂದಲೇ ಇವರೆಲ್ಲರ ಸಾಂಸ್ಕೃತಿಕ ಆಚರಣೆ. ಹಬ್ಬ ಹರಿದಿನಗಳು, ಧಾರ್ಮಿಕ ಕಾರ್ಯಗಳು ಸ್ವಲ್ಪ ಹೆಚ್ಚು ಕಡಿಮೆ ಒಂದೇ ರೀತಿಯಲ್ಲಿರುವುದು ಸಹಜ.
ಮೊಟ್ಟ ಮೊದಲಿಗೆ ಇವರ ಮೂಲಕ ಪುರುಷರು ಬಟ್ಟೆ ನೆಯ್ದದ್ದರಿಂದ ಅವರು ದೇವತೆಗಳಿಗೆ ಬಟ್ಟೆ ನೆಯ್ದು ಅವರ ಮಾನ ಕಾಯ್ದರೆಂದು ಅವರೆಲ್ಲರ ಪುರಾಣಗಳಲ್ಲಿ ಚಿತ್ರಿಸಲಾಗಿದೆ. ಈ ಮೂಲ ಪುರುಷರನ್ನು ದೇವಾಂಗ ಋಷಿ, ಭಾವನ ಋಷಿ, ಸಾಲೇಶಸ್ವರ ಋಷಿ ಇತ್ಯಾದಿ ಹೆಸರಿನಿಂದ ಕರೆಯಲಾಗುತ್ತಿದೆ. ಒಂದು ಪುರಾಣದ ಪ್ರಕಾರ ದೇವಾಂಗ ಋಷಿಗೆ ಆರು ಜನ ಪತ್ನಿಯರು, ಆ ಆರು ಹೆಂಡಂದಿರಿಗೆ ಹುಟ್ಟಿದ ಮಕ್ಕಳೆ ಮೇಲಿನ ಆರು ನೇಕಾರ ಪಂಗಡಗಳವರು ಎಂದು ಹೇಳಲಾಗುತ್ತಿದೆ ಆದರೆ ಇದನ್ನು ಇನ್ನೊಂದು ಪಂಗಡದವರು ಒಪ್ಪದೆ ವಿವಾದವಾಗಿರುವುದನ್ನು ಇಲ್ಲಿ ಗಮನಿಸಬಹುದು.
ಈ ಎಲ್ಲ ಒಳ ಪಂಗಡಗಳನ್ನು ಒಂದು ಗೂಡಿಸಿ ನೇಕಾರರೆಲ್ಲ ಒಂದೇ, ಅವರಲ್ಲಿ ಯಾವುದೇ ವ್ಯತ್ಯಾಸ ಮಾಡದೆ ಬಾಂಧವ್ಯ ಬೆಳೆಸಬೇಕೆನ್ನುವ ಪ್ರಯತ್ನವನ್ನು ಇತ್ತಿಚೇಗೆ ನಮ್ಮ ನೇಕಾರ ಜನಾಂಗದ ಮಠಾಧೀಶರನೆಲ್ಲ ಮುಂದಿಟ್ಟುಕೊಂಡು ಮಾಡಲಾಯಿತು. ಆದರೆ ಅದಿನ್ನೂ ವಿಚಾರದ ಹಂತದಲ್ಲಿ ಉಳಿದಿದೆ ಹೊರತು ಪ್ರಾಯೋಗಿಕ ಹಂತಕ್ಕೆ ಬಂದಿಲ್ಲ. ಇಡೀ ಮಾನವ ಕುಲ ಒಂದು ಎನ್ನುವ ಉದಾತ್ತ ಭಾವನೆ ಬಂದಾಗ ಇದೇನೂ ದೊಡ್ಡದಲ್ಲ ಆದರೆ ಕೆಲವು ಸಾಂಪ್ರದಾಯಿಕವಾದಿಗಳು, ಸಂಕುಚಿತ ಮನೋಭಾವದವರು ಪಟ್ಟಭದ್ರರು ಇದಕ್ಕೆ ಆತಂಕವಾಗಿದ್ದಾರೆ.
ನಂತರದ ದಿನಮಾನಗಳಲ್ಲಿ ಮೇಲಿನ ಆರು ಪಂಗಡಗಳವರಲ್ಲದೆ ಕುರುಬರು, ಮುಸ್ಲಿಂಮರು, ಕ್ರೈಸ್ತರು, ಹರಿಜನರು ಹೀಗೆ ಎಲ್ಲರೂ ಈ ನೇಕಾರಿಕಾ ವೃತ್ತಿಯನ್ನು ಅವಲಂಬಿಸಿಕೊಂಡು ಬಂದಿರುವುದನ್ನು ಕಾಣುತ್ತೇವೆ. ಪಟ್ಟೇಕಾರ ಎನ್ನುವ ಜನಾಂಗವೂ ಈ ವೃತ್ತಿಯನ್ನು ಕುಲವೃತ್ತಿಯಾಗಿಸಿಕೊಂಡದ್ದಿದೆ. ಪಟ್ಟೇಕಾರ ಎನ್ನುವುದರಿಂದ ಪಟ್ಟೇಕಾರ ಬಂದಿದೆ ಪಟ ಎಂದರೆ ಸಂಸ್ಕೃತದಲ್ಲಿ ಬಟ್ಟೆ ಎಂದಿದೆ. ಈ ಬಟ್ಟೆ ನೇಯುವವನೆ ಪಟಕಾರ. ಕೆಲವರಿಗೆ ಈ ನೇಕಾರಿಕೆ ಕುಲವೃತ್ತಿಯಾದರೆ ಇನ್ನು ಕೆಲವರಿಗೆ ಉಪಜೀವನ ವೃತ್ತಿಯಾಗಿದೆ ಒಟ್ಟಾರೆ ಈ ನೇಕಾರಿಕೆ ಸಮಾಜದ ಒಂದು ಅವಿಭಾಜ್ಯ ಅಂಗ. ಅದನ್ನು ಬಿಟ್ಟರಲಿಕ್ಕೆ ಸಾಧ್ಯಿವಿಲ್ಲ ಎಂಬುವುದಂತೂ ಸತ್ಯ.
ಯಜಮಾನಿಕೆ – ಹೀಗೆ ಬೆಳೆದು ಬಂದ ನೇಕಾರಿಕಾ ವೃತ್ತಿಯಲ್ಲಿ ಅದನ್ನು ಸಂಪೂರ್ಣವಾಗಿ ಜವಾಬ್ದಾರಿಯಿಂದ ನಿರ್ವಹಿಸಿಕೊಂಡು ಹೋಗಬಲ್ಲ ಯಜಮಾನನ ಅನಿವಾರ್ಯತೆ ತಲೆದೋರಿದ ಸಂದರ್ಭದಲ್ಲಿ ಕೆಲವು ಮಗ್ಗಗಳಿಗೆ ಒಬ್ಬೊಬ್ಬ ಯಜಮಾನ ಹುಟ್ಟಿಕೊಮಡ ಅವನು ಕಚ್ಚಾಬಂಡವಾಳ ಜೋಡಿಸುವುದು. ಸಿದ್ಧವಾದ ಒಟ್ಟಿಗೆಮಾರುಕಟ್ಟೆ ಹುಡುಕುವುದು ಮತ್ತು ಬಟ್ಟೆ ಮಾರಾಟವಾಗುವವರೆಗೆ ನೇಕಾರರಿಗೆ ಆಸರೆಯಾಗಿರುವುದೆ ಮೊದಲಾದ ಕರ್ತವ್ಯಗಳನ್ನು ನಿಭಾಯಿಸುವುದು ಈತನ ಕರ್ತವ್ಯವಾಯಿತು.
ಈ ಯಜಮಾನನ ದುರಾಸೆ ಸ್ವಾರ್ಥಗಳು ಅಧಿಕವಾದಾಗ ಈತನೇ ಬಂಡವಾಳಶಾಹಿಯಾಗಬಲ್ಲನಾದ ನೇಕಾರರ ಪೋಷಣೆಗೆ ಬದಲು ಶೋಷಣೆ ಮಾಡುವ ಸಾಧ್ಯತೆಗಳೂ ಈತನಿಗಿವೆ.
ಯಜಮಾನ, ಮಾಲಿಕ ಮತ್ತು ಮಾಸ್ಟರ್
ನೇಕಾರಿಕಾ ವೃತ್ತಿಯಲ್ಲಿ ಯಜಮಾನನ ಪಾತ್ರ ಬಹಳ ಮುಖ್ಯವಾಗಿದೆ. ಈ ಯಜಮಾನನನ್ನು ಮಾಲಿಕ ಅಥವಾ ಮಾಸ್ಟರ್ , ಸಾಹುಕಾರ ಎಂತಲೂ ಕರೆಯಲಾಗುತ್ತಿದೆ. ಈ ಶಬ್ದಗಳಲ್ಲಿರುವ ಸೂಕ್ಷ್ಮ ವ್ಯತ್ಯಾಸವನ್ನು ನಾವು ಗಮನಿಸಬೇಕು ಬಹುಶಃ ನಮಗೆ ಯಜಮಾನ ಎನ್ನುವ ಪದವೆ ಆಪ್ತವಾಗಿದೆ. ಮಾಲಿಕ ಎನ್ನುವ ಶಬ್ದಕಮ್ಯುನಿಜಂ ಚಿಂತನೆಯ ಮೂಲದಿಂದ ಬಂದಿರುವುದಾಗಿದೆ. ಮಾಲಿಕ ಅರಬ್ಬಿ ಮೂಲದ ಶಬ್ಧ, ಇದರ ಅಥರ ಒಡೆಯ, ಪತಿ, ಈಶ್ವರ, ಎಂದಿದೆ. ಶಿರಡಿ ಸಾಯಿಬಾಬಾ ಪದೇ ಪದೇ ಅಲ್ಲಾಮಾಲಿಕ್ ಎನ್ನುವ ಶಬ್ದವನ್ನು ನುಡಿಯುತ್ತಿದುದನ್ನು ಇಲ್ಲಿ ನೆನೆಯಬಹುದು. ಆದರೆ ಆ ಮಾಲಿಕ ಶಬ್ದಕ್ಕಿರುವ ವಿಶೇಷತೆ ವ್ಯಾವಹಾರಿಕ ಸಂದರ್ಭದಲ್ಲಿ ಬಳಸುವಾಗ ಇರುವುದಿಲ್ಲ. ಇಲ್ಲಿ ಮಾಲೀಕನೆಂದರೆ ಕಾರ್ಮಿಕರನ್ನು ದುಡಿಸಿಕೊಳ್ಳುವವ ಎಂತಲೇ ಅರ್ಥವಾಗುತ್ತದೆ. ಇದು ವರ್ಗಭೇದದ ಮೂಲವಾಗಿದೆ. ಕಾರ್ಖಾನೆಗಳು ದೊಡ್ಡ ದೊಡ್ಡ ಯಂತ್ರಗಳು ಮಿಲ್ಲುಗಳು ಬಂದ ಬಳಿಕ ದುಡಿಯುವ ವರ್ಗವೇ ಪ್ರತ್ಯೇಕಗೊಂಡು ಅವರನ್ನು ದುಡಿಸಿಕೊಳ್ಳೂವ ಮಾಲಿಕವರ್ಗ ಮೈದಳೆದಿದೆ.
ಯಜಮಾನ ಎನ್ನುವುದರಲ್ಲಿ ಒಂದು ಸಾಂಸ್ಕೃತಿಕ ಪರಂಪರೆಯ ಧ್ವನಿ ಇರುವುದನ್ನು ಗಮನಿಸಬಹುದು. ನೇಕಾರಿಕಾ ವೃತ್ತಿಯಲ್ಲಿ ಮೊದಲಿಗೆಲ್ಲ ಯಜಮಾನ ಪರಂಪರೆಯಿದ್ದದ್ದು ಇತ್ತೀಚೆಗೆ ಪವರ್ ಲೂಮ್ ಮತ್ತು ಮಿಲ್ ಗಳು ಹಲವಾರು ಸುಧಾರಿತ ಯಂತ್ರಗಳು ಬಂದ ಬಳಿಕ ದುಡಿಸಿಕೊಳ್ಳುವ ಗತ್ತುಗಾರಿಕೆ ಬೆಳೆದು ಈ ಯಜಮಾನ ಸಂಸ್ಕೃತಿ ಕಾಣೆಯಾಗುತ್ತ ಮಾಲಿಕ ಹಾಗೂ ಕಾರ್ಮಿಕ ಸಂಬಂಧವೆ ಪ್ರಧಾನವಾಗಿ ಸಂಘರ್ಷದ ಹಂತಕ್ಕೆ ತಲುಪಿದ್ದೇವೆ.
ಯಜಮಾನ ಎಂದಾಗ ಒಂದು ಮನೆ ಅಥವಾ ಒಂದು ಸಮಾಜ, ಒಂದು ಜನಾಂಗವನ್ನೆ ಮುನ್ನಡೆಸಬಹುದಾದ ಜವಾಬ್ದಾರಿ ಹೊಂದಿದವನಾಗಿರುತ್ತಾನೆ. ಅಯಾ ಮನೆ, ಸಮಾಜ, ಜನಾಂಗದ ಕಷ್ಟ ಸುಖಗಳಿಗೆ ಸ್ಪಂದಿಸುತ್ತ ಅದರ ಸಂಪೂರ್ಣ ಹೊಣೆ ಹೊತ್ತವನಾಗಿ ಆ ಸಂಸ್ಕೃತಿಯನ್ನು ಕಾಪಾಡಿಕೊಂಡು ಬರಬೇಕಾಗುತ್ತದೆ. ಯಜಮಾನನಲ್ಲಿ ಕಳಕಳಿ ಅಂತಃಕರಣ ಇರುತ್ತದೆ. ಆದರೆ ಮಾಲಿಕನಲ್ಲಿ ಅದೆಲ್ಲ ಇರಲಿಕ್ಕೆ ಸಾಧ್ಯವಿಲ್ಲ. ಆತ ಶ್ರಮವನ್ನು ಮೌಲ್ಯಕ್ಕೆ ಖರೀದಿಸುವವ ಮಾತ್ರನಾಗಿ ದುಡಿದವರಿಗೆ ಅವರ ಕೂಲಿ ಕೊಟ್ಟರೆ ಆ ಸಂಬಂಧ ಮುಗಿಯಿತು, ಅದು ಅವನಿಗೆ ಸಾಲುತ್ತದೊ ಇಲ್ಲವೋ ಅವನ ಸಮಸ್ಯೆಗಳೇನು ಸುಃಖ ದುಃಖಗಳೇನು ಎನ್ನುವುದರ ಬಗ್ಗೆ ಮಾಲಿಕ ತಲೆಕೆಡಸಿಕೊಳ್ಳಲಾರೆ.
ಮೊದಲಿಗೆಲ್ಲ ನೇಕಾರರಲ್ಲಿ ಯಜಮಾನ ಸಂಸ್ಕೃತಿ ಇತ್ತೇ ಹೊರತು ಈ ಮಾಲಿಕ ಕಾರ್ಮಿಕ ಸಂಬಂಧವಿರಲಿಲ್ಲ. ಅಂತೆಯೇ ನೇಕರರಲ್ಲಿ ಸಾಕಷ್ಟು ಕಡೆ ಅವಿಭಕ್ತ ಕುಟುಂಬಗಳಿರುವುದನ್ನು ಮತ್ತು ಸುಮಧುರ ಸಂಬಂಧಗಳೀರುವುದನ್ನು ಕಾಣುತ್ತೇವೆ.
ಈ ಯಜಮಾನ ಸಂಸ್ಕೃತಿಯಲ್ಲಿ ನೇಕಾರಿಕಾ ವೃತ್ತಿ ನಡೆದುಕೊಂಡು ಬರುತ್ತಿದ್ದ ಸಂದರ್ಭದಲ್ಲಿ ಆ ಯಜಮಾನ ವಿಶೇಷವಾದ ಹಬ್ಬ ಹರಿದಿನಗಳಲ್ಲಿ ತನ್ನಲ್ಲಿ ನೇಯುವ ನೇಕಾರರಿಗೆ ಹೊಸ ಬಟ್ಟೆ ಬೆಲ್ಲ ಬೇಳೆ ಅಥವಾ ಖುಷಿಯ ರೂಪದಲ್ಲಿ ಹಣ ಕೊಡುವ ಪದ್ಧತಿಯಿತ್ತು. ನೇಕಾರರ ವಾಸಕ್ಕೆ ಮನೆಗಳಿಲ್ಲದಿದ್ದರೆ ಮನೆಯಲ್ಲಿ ನೀಡುತ್ತಿದ್ದರು. ಇದು ನೇಕಾರ ಮತ್ತು ಯಜಮಾನರ ನಡುವಿನ ಸೌಹಾರ್ದ ಸಂಬಂಧಕ್ಕೆ ಸಾಕ್ಷಿಯಾಗಿದೆ. ಇತ್ತೀಚಿನ ದಿನಗಳಲ್ಲಿ ಇದೆಲ್ಲ ಕಾಣೆಯಾಗಿ ಕೇವಲ ದುಡಿಸಿಕೊಳ್ಳುವವ ದುಡಿಯುವವ ಎನ್ನುವ ಹಂತದಲ್ಲಿ ಆ ಸಂಬಂಧ ಉಳಿದಿದೆ.
ಯಜಮಾನ, ಮಾಲಿಕ ಮತ್ತು ಮಾಸ್ಟರ ಎನ್ನುವ ಪದಗಳಿಗೆ ಮೇಲ್ನೋಟದಲ್ಲಿ ಒಂದೇ ಅರ್ಥವಿರುವಂತೆ ಕಂಡುಬಂದರೂ ಸೂಕ್ಷ್ಮವಾಗಿ ಗಮನಿಸಿದರೆ ಅವುಗಳ ಧ್ವನಿರ್ಥದಲ್ಲಿರುವ ವ್ಯತ್ಯಾಸವನ್ನು ಗುರುತಿಸಬಹುದು. ಈ ಮೂರು ಶಬ್ದಗಳು ಬೇರೆ ಬೇರೆ ಭಾಷೆಗಳಿಂದ ಬಂದಿದೆ. ಇವುಗಳನ್ನ ಒಂದೆಡೆಯಿಟ್ಟುಕೊಂಡು ತುಲನೆ ಮಾಡಿದಾಗ ಇವುಗಳ ಸ್ಪಷ್ಟ ಸ್ವರೂಪ ನಮ್ಮೆದುರು ನಿಲ್ಲುತ್ತದೆ.
ಯಜಮಾನ ಸಂಸ್ಕೃತ ಮೂಲವಾದ ಈ ಶಬ್ದನಮ್ಮಲ್ಲಿ ಹೆಚ್ಚು ಸಾರ್ವತ್ರಿಕ ಬಳಕೆಯಲ್ಲಿದೆ. ಸಹೃದಯತೆ, ಕುಟುಂಬದ ಹಿರಿಯ ಮನುಷ್ಯ ಗೌರವಾನ್ವಿತ ವ್ಯಕ್ತಿಯಾಗಿ ಕಂಡುಬರುತ್ತಾನೆ. ಮಾಲಿಕ ಶಬ್ದ ಅರಬ್ಬಿ ಮೂಲದಿಂದ ಬಂದಿದ್ದಾಗಿ ಮತ್ತು ಅದರ ಬಳಕೆ ಅಥವಾ ಕುರಿತಂತೆ ಈಗಾಗಲೇ ಹೇಳಲಾಗಿದೆ. ಮಾಸ್ಟರ್ ಎನ್ನುವ ಪದ ಆಂಗ್ಲ ಭಾಷೆಯಾಗಿ ಮಾಸ್ಟರ್ ವೀವರ್ಸ್ ಎಂದು ಇತ್ತೀಚಿಗೆ ಹೆಚ್ಚಾಗಿ ಬಳಕೆಯಲ್ಲಿ ಬಂದಿದೆ ಇದು ಕೂಡಾ ಯಜಮಾನ ಎನ್ನುವ ಶಬ್ದಕ್ಕೆ ಸಾಮ್ಯತೆ ಪಡೆದುಕೊಂಡಿದೆಯಾದರು ಆದಕ್ಕಿಂತಲೂ ಒಮದಿಷ್ಟು ಮುಂದಾಗಿ ಶಿಸ್ತನ್ನು ರೂಢಿಸುವವ ಶಿಕ್ಷಕ ದಂಡಿಸುವವ ಎನ್ನುವುದರ ಜೊತೆಗೆ ಆ ವೃತ್ತಿಯಲ್ಲಿ ಪಾರಂಗತನಾದವ ಎನ್ನುವ ಅರ್ಥವನ್ನೂ ಧ್ವನಿಸುತ್ತದೆ. ಆದರೆ ಮಾಸ್ಟರ್ ಮೀವರ್ಸ್ ಎನ್ನುವ ಶಬ್ದ ಮೇಲಿನ ಅರ್ಥಕ್ಕಿಂತ ಮಾಲಿಕ ಎನ್ನುವ ಅರ್ಥದಲ್ಲಿಯೆ ಹೆಚ್ಚು ಬಳಕೆಯಲ್ಲಿದೆ. ಬಂಡವಾಳ ಹೊಂದಿರುವ ಎನ್ನುವುದನ್ನೆ ಧ್ವನಿಸುತ್ತದೆ.
ಇವುಗಳಿಗಿಂತಲೂ ಭಿನ್ನವಾಗಿ ತಮ್ಮ ಭಾಗದಲ್ಲಿ ಧಣಿ ಸಂಸ್ಕೃತಿಯಿದೆ ಹಣಯಿರುವವರನ್ನು ದೊಡ್ಡ ಜಮೀನುದಾರರನ್ನು ಅಥವಾ ತನ್ನ ಕೈಯಲ್ಲಿ ಕೆಲಸ ಮಾಡುವವರನ್ನು ದುಡಿಸಿಕೊಳ್ಳುವವನನ್ನು ಧಣಿ ಎಂದು ಕರೆಯಲಾಗುತ್ತಿದೆ. ನಾವು ಹಾಸ್ಯಕ್ಕಾಗಿ ಅವನನ್ನು ದಣಿಯಲಾರದವನೇ ಧಣಿಯಾಗುತ್ತಾನೆ ಎನ್ನುತ್ತೇವೆ. ನಮ್ಮಲ್ಲಿಯ ನೇಕಾರರು ತಮಗೆ ದುಡಿಯಲು ಅವಕಾಶ ಮಾಡಿದವನಿಗೆ ಯಜಮಾನ. ಮಾಲಿಕ ಅಥವಾ ಮಾಸ್ಟರ್ ಎನ್ನುವುದಕ್ಕಿಂತಲು ಹೆಚ್ಚಾಗಿ ಸಾಹುಕಾರ ಧಣಿ ಎಂದೇ ಸಂಬೋಧಿಸುವುದು ವಾಡಿಕೆ. ಈ ಅನುಭವದ ಹಿನ್ನೆಲೆಯಲ್ಲಿ ನಮ್ಮ ಖ್ಯಾತ ನಾಟಕಕಾರರಾದ ಪಿ.ಬಿ ಧುತ್ತರಗಿಯವರು ಸಂಪತ್ತಿಗೆ ಸವಾಲ್ ನಾಟಕ ರಚಸಿದ್ದು, ಸಧ್ಯದ ಪರಿಸ್ಥಿತಿಯಲ್ಲಿ ಈ ಸಾಹುಕಾರ, ಧಣಿ ಸಂಸ್ಕೃತಿ ಕೇವಲ ಹಳ್ಳಿಗಳಲ್ಲಿ ಮಾತ್ರ ಉಳಿದಿದೆ. ನಾಗರಿಕತೆ ಬೆಳೆದಂತೆ ನಗರದಲ್ಲಿ ಕೆಲಸಗಾರರ ಕೊರತೆ ಮತ್ತು ಅವರ ಮಹತ್ವ ಹೆಚ್ಚಿದಂತೆಲ್ಲ ದೈನ್ಯತೆ ಅಥವಾ ದುಡಿಸಿಕೊಳ್ಳುವ ಅಹಂಕಾರದ ಭಾವ ಕಡೆಮೆಯಾಗುತ್ತಾ ಸಮಾನತೆಯ ಭಾವಕ್ಕೆ ಬರತೊಡಗಿದೆ ಇಂದು ಎಲ್ಲ ಕ್ಷೇತ್ರಗಳಲ್ಲಿಯು ಕೆಲಸ ಮಾಡುವವರ ಕೊರತೆ ಇರುವುದನ್ನು ಕಾಣುತ್ತೇವೆ. ಕೈಮಗ್ಗಗಳಿಗಾಯಿತು. ಇಲ್ಲವೆ ವಿದ್ಯುತ್ ಮಗ್ಗಗಳಿಗೆ ಆಯಿತು. ದುಡಿಯುವವರು ದೊರೆಯುವುದೆ ಕಷ್ಟವಾಗಿದೆ. ಹಾಗಾಗಿ ಸಾಕಷ್ಟು ಮಗ್ಗಗಳು ಖಾಲಿಬಿದ್ದಿವೆ ನೇಕಾರಿಕೆಯನ್ನು ಹೊಸದಾಸಗಿ ಕಲಿಯಬೇಕೆನ್ನುವರೂ ಕಡಿಮೆಯಾಗಿದ್ದಾರೆ. ಬೇರೆ ಬೇರೆ ಸರಳವಾದ ವೃತ್ತಿಯ ಕಡೆ ಎಲ್ಲರೂ ಮುಖ ಮಾಡಿದ್ದಾರೆ. ಎಷ್ಟೇ ಬಾಕಿ ಕೊಡುತ್ತೇನೆಂದರೂ ನೇಕಾರರು ಸಿಗುವುದಿಲ್ಲ. ಯಜಮಾನರೆ ಇಂದು ನೇಕಾರರಾಗಿ ದುಡಿಯಬೇಕಾದ ಅನಿವಾರ್ಯತೆಯಿದೆ.
ಸಾಕಷ್ಟು ಬಾಕಿ ಪಡೆದ ನೇಕಾರರು ಯಜಮಾನನಿಗೆ ಕೈಕೊಟ್ಟು ಮತ್ತೊಂದು ಊರಿಗೆ ಹೋಗಿ ಬಿಡುವ ಪ್ರಸಂಗಗಳಿವೆ ಇದರ ಜೊತೆಗೆ ಯಜಮಾನನಿಗೆ ಕಚ್ಚಾಬಂಡವಾಳದ ಬೆಲೆ ಒಂದು ಕಡೆಯದಾರ ಸಿದ್ಧವಾದ ಬಟ್ಟೆಗೆ ಬೆಲೆಯೇ ಇಲ್ಲದಂತಾಗಿ ಕೈಗೆ ಬಂದಂತೆ ಮಾರಿಬಿಡಬೇಕಾದ ಸಂದರ್ಭವಿದೆ. ಖರೀದಿಸಿದ ಕಚ್ಚಾ ಬಂಡವಾಳದಲ್ಲಿ ಮೋಸವಾಗಿ ದೋಷಪೂರ್ಣ ನೂಲು ರೇಶ್ಮೆದೊರೆತು ಅಥವಾ ಕಳಪೆ ಬಣ್ಣ ಖರೀದಿಸಿ ಬಟ್ಟೆಯ ಮಾರುಕಟ್ಟೆ ಕಳೆದುಕೊಳ್ಳುವ ಭೀತಿ ಹೀಗೆ ಇವು ಯಜಮಾನನ ಹತ್ತು ಹಲವಾರು ಸಮಸ್ಯೆಗಳು.
ನೇಕಾರರ ಸಮಸ್ಯೆಗಳು
ಯಜಮಾನನ ಸಮಸ್ಯೆಗಳು ಒಂದು ರೀತಿಯಲ್ಲಿದ್ದರೆ ನೇಕಾರರ ಸಮಸ್ಯೆಗಳೇ ಬೇರೆಯಾಗಿ ಮತ್ತೊಂದು ರೀತಿಯಲ್ಲಿವೆ ನಾನೇ ಒಂದು ಹಾಡಿನಲ್ಲಿ ಬರೆದಂತೆ ಎಳೆಗಿಂತ ಸಣ್ಣಾಗಿ ಮುಗಿಲುದ್ದ ನೆಯ್ದರೂ ಬಟ್ಟೆಯನ್ನೇ ಕಾಣದೆ ಬೆತ್ತಲಾದ ಜನ ನಾವು ಎಂದಿರುವುದು ನನ್ನ ನೇಕಾರಿಕಾ ವೃತ್ತಿಯಲ್ಲಿದ್ದಾಗಿನ ಅನುಭವವಾಗಿದೆ. ನೇಕಾರನ ಹೆಂಡತಿ ಬೆತ್ತಲೆ ಎನ್ನುವ ಗಾದೆಯೂ ಇದೆ ಹಿನ್ನೆಲೆಯಲ್ಲಿ ಹುಟ್ಟಿಕೊಂಡಿದೆ.
ನೇಕಾರನಿಗೆ ದುಡಿಮೆಯ ಸಮಯದ ನಿಗದಿಯಲ್ಲಿ ಅವನು ಬೆಳಗು ಮುಂಜಾನೆಯಿಂದ ರಾತ್ರಿ ಹನ್ನೇರಡರವರೆಗಾದರೂ ನೇಯ ಬೇಕಾಗುತ್ತದೆ. ನಾವೆಲ್ಲ ಒಂದೊಂದು ದಿನ ಬೆಳಗಾಗುವವರೆಗೂ ಕಂದೀಲಿನ ಬೆಳಕಿನಲ್ಲಿ ನೆಯ್ದವರಾಗಿದ್ದೇವೆ. ಕಣ್ಣಿಗೆ ಕಾಣಲಾರದಷ್ಟು ಸೂಕ್ಷ್ಮವಾದ ರೇಶ್ಮೆ ಎಳೆ ಲಾಳಿಯಲ್ಲಿ ಏನಾದರೂ ದೋಷ ಉಂಟಾದರೆ ಸಾಕು ನೇಯುವವನಿಗೆ ಗೊತ್ತಾಗದಂತೆ ಒಮ್ಮಿಗೆ ನೂರಾರು ಎಳೆಗಳು ಕಿತ್ತು ಹೋಗುತ್ತವೆ. ಅದನ್ನು ಸರಿಪಡಿಸಿಕೊಳ್ಳಲಿಕ್ಕೆ ಒಂದೊಂದು ದಿನವೇ ಬೇಕಾಗುತ್ತದೆ. ಇದಕ್ಕೆ ಯಾವುದೇ ಹೆಚ್ಚುವರಿ ಕೂಲಿ ಇಲ್ಲವೆ ಭತ್ತೆ ಸಿಗುವುದಿಲ್ಲ. ಸಮಯಕ್ಕೆ ಸರಿಯಾಗಿ ನೆಯ್ಗೆಯಾಗದ ಹೋದರೆ ಅವನಿಗೆ ಬರುವ ಕೂಲಿಯೂ ಕೈತಪ್ಪಿ ಉಪವಾಸವೇ ಗತಿಯಾಗುತ್ತದೆ.
ಇಷ್ಟೆಲ್ಲ ಕಷ್ಟಪಟ್ಟು ದುಡಿದರೂ ಅವನಿಗೆ ಸಿಗುವ ಕೂಲಿ ಒಬ್ಬ ಕಟ್ಟಡ ಕಟ್ಟುವ ಮೇಸ್ತ್ರಿಯ ಕೂಲಿಗಿಂತಲೂ ಕಡಿಮೆಯಾಗಿರುತ್ತದೆ. ಇದರಿಂದ ಅವನು ಸಾಲುಗಾರನಾಗುತ್ತ ಕೊನೆಗೆ ಮಾನಸಿಕವಾಗಿ ನೊಂದು ಆತ್ಮಹತ್ಯೆ ಮಾಡಿಕೊಳ್ಳಬೇಕು. ಇಲ್ಲವೆ ಬೇರೆಡೆ ಹೋಗಿ ಬೇರೆ ವೃತ್ತಿ ಅವಲಂಬಿಸಬೇಕು. ಈ ಸಮಸ್ಯೆಯಿಂದಾಗಿಯೇ ನೇಕಾರರ ಸಂಖ್ಯೆ ಕಡಿಮೆಯಾಗುತ್ತಿರುವುದನ್ನು ಗಮನಿಸಬಹುದು. ಈ ಹಿನ್ನೆಲೆಯಲ್ಲಿಯೇ ಯಜಮಾನ ಮತ್ತು ನೇಕಾರರ ನಡುವೆ ಕೂಲಿಯ ವಿಷಯಕ್ಕೆ ಆಗಾಗ ಸಂಘರ್ಷ ನಡೆಯುವುದುಂಟು.
ಇಂದಿಗೂ ನಮ್ಮ ಕೈಮಗ್ಗದ ನೇಕಾರರು ಕೆಲವೊಂದು ಭಾಗದಲ್ಲಿ ದಿನಕ್ಕೆ ಕೇವಲ ರೂ ೨೦ ಅಥವಾ ೩೦ ರೂ.ಗಳಲ್ಲಿ ಜೀವನ ಕಳೆಯುತ್ತಿರುವವರನ್ನು ಕಾಣಬಹುದಾಗಿದೆ. ಇತ್ತೀಚಿನ ಒಂದು ಅಧ್ಯಯನ ದ ಪ್ರಕಾರ ನಮ್ಮ ದೇಶದಲ್ಲಿ ಹಳ್ಳಿಯ ಭಾಗದಲ್ಲಿ ಶೇ.೩೦ರಷ್ಟು ಜನ ಕೇವಲ ೨೦ ರೂ.ಗಳಲ್ಲಿ ದಿನದ ಜೀವನ ಕಳೆಯುವವರಿದ್ದಾರೆ ಎನ್ನುವುದರಲ್ಲಿ ಈ ನೇಕಾರರು ಸೇರಿದ್ದಾರೆ ಅಂಥವರಿಗೆ ಬೇರೆ ಹೊರ ಜಗತ್ತಿನ ಅರಿವಿಲ್ಲ ಆ ವೃತ್ತಿಯನ್ನು ಬಿಟ್ಟು ಬೇರೆ ಬರುವುದಿಲ್ಲ ಅನಿವಾರ್ಯವಾಗಿ ಅದಕ್ಕೆ ಅಂಟಿಕೊಂಡವರಿದ್ದಾರೆ. ಶೈಕ್ಷಣಿಕವಾಗಿಯೂ ಅವರು ಮುಂದೆಬರಲು ಪ್ರಯತ್ನಿಸಿಲ್ಲ ಕನಿಷ್ಠ ಮೂಲಭೂತ ಸೌಲಭ್ಯಗಳನ್ನೂ ಪಡೆಯದೆ ಬದುಕು ಕಳೆಯುತ್ತಿದ್ದಾರೆ ಸರ್ಕಾರದ ಸವಲತ್ತುಗಳಂತೂ ಇವರಿಗೆ ಕೇವಲ ಪತ್ರಿಕೆಯ ಸುದ್ದಿಗಳಾಗಿವೆ. ಯಾವುದೋ ಒಂದು ದೊಡ್ಡ ಯೋಜನೆಯ ಹೆಸರಿನಲ್ಲಿ ನೇಕಾರರಿಗೆ ಮೀಸಲಿಟ್ಟ ಹಣ ಬಳಕೆ ಮಾಡಿ ಅದು ವಿಫಲವಾಗಿ ಸರಕಾರದ ಸಾಧನೆಯ ಪಟ್ಟಿಗೆ ಸೇರಿಬಿಡುತ್ತದೆ. ಬಡ ನೇಕರನ ಗುಡಿಸಲಿಗೆ ಒಂದು ಪೈಸೆಯೂ ತಲುಪುವುದಿಲ್ಲ ಅದರಲ್ಲಿಯೂ ಈ ಸರಕಾರದ ಯೋಜನೆಗಳು ಬಕಾಸುರನ ಹೊಟ್ಟೆಗೆ ಕಾಸಿನ ಮಜ್ಜಿಗೆ ಎನ್ನುವಂತಿವೆ ಅವು ಯಾರಿಗೆ ಎಷ್ಟರ ಮಟ್ಟಿಗೆ ಮುಟ್ಟುವವೊ ತಿಳಿಯದು. ಹೀಗೆ ಒಂದು ಕಡೆ ಯಜಮಾನ ಸಮಸ್ಯೆಯಲ್ಲಿ ಒದ್ದಾಡುತ್ತಿದ್ದರೆ ಇನ್ನೊಂದೆಡೆ ನೇಕಾರ ಹತ್ತಾರು ಸಮಸ್ಯೆಗಳಲ್ಲಿ ನರಳುತ್ತಿದ್ದಾನೆ.
ಸಮಸ್ಯೆಯ ಪರಿಹಾರಕ್ಕೆ ಸಹಕಾರ ಸಂಘಗಳು ಮತ್ತು ನಿಗಮಗಳು
ನೇಕಾರ ಮತ್ತು ಮಾಲೀಕರ ಸಮಸ್ಯೆಗಳು ಒಟ್ಟಿಗೆ ಬಗೆಹರಿಯಬೇಕು ಸರ್ವರಿಗೂ ಸಮಪಾಲು ಸಮಬಾಳು ಎನ್ನುವಂತಾಗಬೇಕು. ದುಡಿಸಿಕೊಳ್ಳುವವ ದುಡಿಯುವವ ಎನ್ನುವ ಭಾವನೆಯನ್ನು ಅಳಿಸಿ ಹಾಕಬೇಕೆಂದು ಕೈಮಗ್ಗ ನೇಕಾರ ಸಹಕಾರ ಸಂಘಗಳು ನಂತರ ವಿದ್ಯುತ್ ಮಗ್ಗದ ನೇಕಾರ ಸಹಕಾರ ಸಂಘಗಳು ಅಸ್ತಿತ್ವಕ್ಕೆ ಬಂದವು ಆದರೆ ಇವು ಸಾಕಷ್ಟು ಸಂಖ್ಯೆಯಲ್ಲಿ ಬೆಳೆದು ಬರಲಿಲ್ಲ. ಇದರಲ್ಲಿ ಕೆಲವು ಸಹಕಾರ ಸಂಘಗಳು ಕೇವಲೊ ಒಂದೊಂದು ಕುಟುಂಬಕ್ಕೆ ಮೀಸಲಾದರೆ, ಇನ್ನು ಕೆಲವು ಸ್ವಾರ್ಥಕ್ಕೆ ಬಲಿಯಾಗಿ ಭ್ರಷ್ಟಾಚಾರದಲ್ಲಿ ಮುಳುಗಿ ಕಣ್ಮುಚ್ಚಿದವು ಬಾಗಲಕೋಟೆ, ವಿಜಾಪೂರ, ಬೆಳಗಾವಿ ಜಿಲ್ಲೆಗಳಲ್ಲಿ ಈ ಸಹಕಾರ ಸಂಘಗಳು ಹೆಚ್ಚಾಗಿರುವುದನ್ನು ಕಾಣುತ್ತೇವೆ.
ನಮ್ಮ ನೇಕಾರ ಸಹಕಾರ ಸಂಘಗಳು ಎಷ್ಟರ ಮಟ್ಟಿಗೆ ಕಾರ್ಯನಿರ್ವಹಿಸುತ್ತವೆ ಎನ್ನುವುದಕ್ಕೆ ಈ ಅಂಕಿ ಸಂಖ್ಯೆಗಳೇ ಸಾಕ್ಷಿ ನೀಡುತ್ತವೆ ರಾಜ್ಯದಲ್ಲಿ ಒಟ್ಟು ೫೭೨ ಕೈಮಗ್ಗ ಸಹಕಾರ ಸಂಘಗಳಲ್ಲಿ ೩೪೪ ಮಾತ್ರ ಕ್ರಿಯಾಶೀಲವಾಗಿವೆ. ಉಳಿದ ೨೨೮ ಸಂಘಗಳು ಹೆಸರಿಗೆ ಮಾತ್ರ ಇವೆ. ಕ್ರಿಯಾಶೀಲವಾಗಿವೆ ಎಂದು ಹೇಳುವುಗಳಲ್ಲಿಯೂ ಎಷ್ಟರಮಟ್ಟಿಗೆ ಸಮರ್ಥವಾಗಿವೆ ಎನ್ನುವುದನ್ನು ಹೇಳಲಿಕ್ಕಾಗದು. ಅದೇ ರೀತಿ ೧೪೯ ವಿದ್ಯುತ್ ಮಗ್ಗಗಳ ಸಹಕಾರ ಸಂಘಗಳಲ್ಲಿ ೯೭ ಮಾತ್ರ ಕಾರ್ಯನಿರತವಾಗಿವೆ. ಇದರಲ್ಲಿ ಶೇ.೫೦ರಷ್ಟು ಹೆಸರಿಗೆ ಮಾತ್ರ ಉಳಿದಿವೆ ಎಂದರೆ ಎಂತಹ ವಿಚಿತ್ರ.
ಶಿವರಾಮನ್ ಸಮಿತಿಯ ೧೯೭೩ ರವರದಿಯ ಪ್ರಕಾರ ರಚನೆಗೊಂಡ ಕೈಮಗ್ಗ ಅಭಿವೃದ್ದಿ ನಿಗಮವನ್ನು ಮೊದಲಿಗೆ ಸರಕಾರ ನಿರ್ವಹಿಸಿ ನಂತರ ಅದನ್ನು ಸಹಕಾರ ಸಂಘವನ್ನಾಗಿ ಪರಿವರ್ತಿಸಿ ನೇಕಾರರ ಕೈಗೆ ಅದರ ಜವಾಬ್ದಾರಿ ವಹಿಸಿಕೊಡಬೇಕೆನ್ನುವುದಿತ್ತು. ಆದರೆ ಬಹುತೇಕ ಸಹಕಾರ ಸಂಘಟನೆಯವರೂ ಅದನ್ನು ವಿರೋಧಿಸಿದರು ಅಧಿಕಾರಿಗಳೂ ಬಿಟ್ಟು ಕೊಡಲು ಮನಸ್ಸು ಮಾಡಲಿಲ್ಲ. ಸರಕಾರವೂ ಅದಕ್ಕೆ ಆಸಕ್ತಿವಹಿಸಲಿಲ್ಲ.
ಕರ್ನಾಟಕ ಕೈಮಗ್ಗ ಅಭಿವೃದ್ದಿ ನಿಗಮ ಆರಂಭದಲ್ಲಿ ನೇಕಾಕರಿಗೆ ಸಾಕಷ್ಟು ಉದ್ಯೋಗ ಒದಗಿಸಿತು. ಸರಿಯಾಗಿ ಕಾರ್ಯನಿರ್ವಹಿಸಿತು. ಅದರಲ್ಲಿಯೇ ನೇಕಾರ ಖಾತೆದಾರರ ಸಂಖ್ಯೆ ಒಂದು ಹಂತದಲ್ಲಿ ೪೫ ಸಾರದವರೆಗೆ ತಲುಪಿತು. ನಂತರ ಅದರ ನೌಕರರು ಅಧಿಕಾರಿಗಳು ಅದನ್ನು ತಮ್ಮಸ್ವಾರ್ಥಕ್ಕೆ ಬಳಸಿಕೊಳ್ಳತೊಡಗಿದರು. ಅದರಲ್ಲಿ ರಾಜಕೀಯ ವ್ಯಕ್ತಿಗಳು ಪಾಲುದಾರರಾಗಿ ನೇಕಾರರ ಹೆಸರಿನಲ್ಲಿ ಏನೆಲ್ಲ ನಡೆದರೂ ಅದು ನೇಕಾರರಿಗೆ ತಲುಪದಾಯಿತು. ಅದರಲ್ಲಿ ದುಡಿಯುವ ನೇಕಾರರನ್ನು ಮಾಸ್ಟರ್ ವೀವರ್ಸ ಹಿಡಿತದಿಂದ ತಪ್ಪಿಸಿ ಸ್ವತಂತ್ರಗೊಳಿಸಬೇಕೆನ್ನುವುದಿತ್ತು. ಆದರೆ ಸಾಹುಕಾರನ ಕೈಯಲ್ಲಿ ದುಡಿಯುವುದು ಬೇಕು ಇಲ್ಲಿ ದುಡಿಯುವುದು ಬೇಡ ಎನ್ನುವ ಪರಿಸ್ಥಿತಿ ನಿರ್ಮಾಣವಾಯಿತು. ಹೋಗು ಎನ್ನಲಾರದ ಹೊಗೆ ಹಾಕಿದಂತೆ ನೇಕಾರರಿಗೆ ತುಂಬಾ ತೊಂದರೆ ಕೊಡತೊಡಗಿದರು. ದುಡಿಯುವುದಕ್ಕೆ ಸರಿಯಾಗಿ ಬಂಡವಾಳ ಪೂರೈಸಲಿಲ್ಲ ದುಡಿದದ್ದಕ್ಕೆ ಸರಿಯಾಗಿ ಮಜೂರಿ ನೀಡಲಿಲ್ಲ. ಇದರಿಂದಾಗಿ ನೇಕಾರರ ಸಂಖ್ಯೆ ಇಳಿಮುಖವಾಗುತ್ತ ಈಗ ಆ ಸಂಖ್ಯೆ ಕೇವಲ ೮ ಸಾವಿರಕ್ಕೆ ತಲುಪಿದೆ ಎನ್ನುವುದೆ ಅದರ ವಿಫಲತೆಗೆ ಉದಾಹರಣೆಯಾಗಿದೆ.
ವಿದ್ಯುತ್ ಮಗ್ಗದ ನೇಕಾರರ ಅನುಕೂಲಕ್ಕಾಗಿ ಕರ್ನಾಟಕ ರಾಜ್ಯ ವಿದ್ಯುತ್ ಮಗ್ಗಗಳ ಅಭಿವೃದ್ದಿ ನಿಗಮ ಸ್ಥಾಪಿಸಲಾಯಿತು. ಇದು ರಾಜ್ಯದ ವಿದ್ಯುತ್ ಮಗ್ಗಗಳ ಘಟಕಗಳೀಗೆ ಹಾಗೂ ವಿದ್ಯುತ್ ಮಗ್ಗಗಳ ಸಹಕಾರ ಸಂಘಗಳಿಗೆ ಮಾರುಕಟ್ಟೆ ಒದಗಿಸುವುದು ಸುಧಾರಿತ ತರಬೇತಿ ಇತ್ಯಾದಿ ಉತ್ತೇಜನ ಯೋಜನೆಗಳನ್ನು ರೂಪಿಸುವುದಾಗಿತ್ತು. ಆದರೆ ಆರಂಭದಲ್ಲಿ ಸರಕಾರದ ಸಮವಸ್ತ್ರ ಯೋಜನೆಯ ಆದೇಶವನ್ನು ಸರಕಾರದಿಂದ ಪಡೆದು ತನ್ನ ಸದಸ್ಯ ಘಟಕಗಳಿಗೆ ಬಟ್ಟೆ ಸರಬರಾಜು ಮಾಡಲು ಅವಕಾಶ ಒದಗಿಸುತ್ತಿತ್ತು. ಮೊದಲಿಗೆಲ್ಲ ಉತ್ತಮವಾಗಿ ಕಾರ್ಯನಿವರಹಿಸಿದ ಈ ಸಂಸ್ಥೆ ನಂತರ ಅದರಲ್ಲಿನ ಅಧಿಕಾರಿಗಳ ಅಧ್ಯಕ್ಷತೆಯಿಂದ ವರ್ಷವಾದರೂ ಬಟ್ಟೆ ಪೂರೈಸಿದವರಿಗೆ ಹಣ ಪಾವತಿಸದೆ ಗೋಳಾಡಿಸುವುದು ಮತ್ತು ವಿನಾಕಾರಣ ದಂಡ ವಗೈರೆ ಹಾಕಿ ಸತಾಯಿಸುತ್ತ ಅದರಿಂದ ಬೇಸತ್ತು ದೂರ ಉಳಿಯುವಂತೆ ಮಾಡುತ್ತ ಬಂದರು. ಹೀಗಾಗಿ ಈಗ ಆ ಸಂಸ್ಥೆಯೂ ನೇಕಾರರ ಪಾಲಿಗೆ ಸಮರ್ಥವಾಗಿ ಕಾರ್ಯನಿರ್ವಹಿಸಲಾರದ್ದಾಗಿದೆ. ಶೇ.೫ರಷ್ಟು ನೇಕಾರರಿಗೆ ಅದರಲ್ಲಿಯೂ ನೇರವಾಗಿ ನೇಕಾರರಿಗೆ ಸಹಕಾರಿಯಾದ ಉದಾಹರಣೆಯಿಲ್ಲ.
ನಮ್ಮ ಜನಾಂಗದ ನೇಕಾರರು ತಮ್ಮ ಕುಲವೃತ್ತಿಯನ್ನು ಬಿಟ್ಟು ಕೆಲವರು ಬೇರೇನೂ ಮಾಡಲಿಕ್ಕೆ ಸಾಧ್ಯವಾಗದೆ ಅದರಲ್ಲಿಯೆ ಒದ್ದಾಡುತ್ತಿದ್ದರೆ ಮತ್ತೆ ಕೆಲವರು ನಿರ್ದಾಕ್ಷಿಣ್ಯವಾಗಿ ಆ ವೃತ್ತಿಯನ್ನು ಕೈಬಿಟ್ಟು ಬೇರೆ ವೃತ್ತಿಯನ್ನು ಅವಲಂಬಿಸಿಕೊಂಡು ಯಶಸ್ವಿಯಾಗಿದ್ದಾರೆ. ಬಹಳಷ್ಟು ಜನ ಸರಿಯಾದ ಶಿಕ್ಷಣ ಪಡೆದು ನೌಕರಿ ಅವಲಂಬಿಸುವುದೇ ಸುರಕ್ಷಿತ ಎಂದುಕೊಂಡು ಆ ದಿಕ್ಕಿನಲ್ಲಿಯೇ ಪ್ರಯತ್ನ ನಡೆಸಿರುವುದು ಸಾಮಾನ್ಯವಾಗಿದೆ.
ಈ ಕಾರಣಕ್ಕಾಗಿ ಇಂದು ನಾವು ನೇಕಾರಿಕಾ ಕುಲವೃತ್ತಿಯವರು ಎನ್ನುವವವರ ಸಂಖ್ಯೆ ಹೆಚ್ಚಾಗಿದೆಯೇ ಹೊರತು ನೇಕಾರಿಕಾ ವೃತ್ತಿಯನ್ನು ಅವಲಂಬಿಸಿದವರ ಸಂಖ್ಯೆ ಕಡಿಮೆಯಾಗುತ್ತಿರುವುದು ವಾಸ್ತವ.
೯೫-೯೬ರ ಗಣತಿಯ ಪ್ರಕಾರ ರಾಜ್ಯದಲ್ಲಿ ೭೬,೬೦೫ ಕೈಮಗ್ಗಗಳಿದ್ದರೆ ಇದರ ನೇಕಾರರ ಸಂಖ್ಯೆ ೧,೮೯,೯೩೪ ಆಗಿದೆ, ವಿದ್ಯುತ್ ಮಗ್ಗಗಳು ೮೮೫೬೬ ಇದ್ದರೆ ಅದರ ನೇಕಾರರ ಸಂಖ್ಯೆ ೧.೨೭.೫೩೫ ಇರುತ್ತದೆ. ಅಂದರೆ ಒಟ್ಟು ನೇಕಾರಿಕೆ ವೃತ್ತಿಯನ್ನು ಅವಲಂಬಿಸಿದವರು ರಾಜ್ಯದಲ್ಲಿ ೩.೧೭.೪೬೯ ಇರುತ್ತಾರೆ. ಇದು ಅಧಿಕೃತ ಮಾಹಿತಿ ಆದರೆ ಕೆಲವರು ಅಂದಾಜಿನ ಪ್ರಕಾರ ರಾಜ್ಯದಲ್ಲಿ ೫ ಲಕ್ಷ ನೇಕಾರರಿದ್ದಾರೆಂದು ಹೇಳುತ್ತಾರೆ ಏನೇ ಆಗಲಿ ನಮ್ಮ ರಾಜ್ಯದ ಆರು ಕೋಟಿ ಜನ ಸಂಖ್ಯೆಯಲ್ಲಿ ನಾವು ಶೇಕಡಾ ಒಂದರಷ್ಟೂ ಇರುವುದಿಲ್ಲ.
ಇದೆಲ್ಲ ೯೫-೯೬ ಗಣತಿಯಾದರೂ ಇಂದು ಗಣತಿಯಾದರೆ ಆ ಸಂಖ್ಯೆಯಲ್ಲಿ ಹೆಚ್ಚಳವಾಗಿರಲಿಕ್ಕೆ ಸಾಧ್ಯವಿಲ್ಲ ಯಾಕೆಂದರೆ ಈಗಿನ ಪ್ರಕಾರ ಮಗ್ಗಗಳ ಸಂಖ್ಯೆ ಕಡಿಮೆಯಾಗಿವೆ ಹೊರತು ಹೆಚ್ಚಾಗಿಲ್ಲ. ದಾವಣಗೇರೆಯಂಥಹ ಪ್ರದೇಶದಲ್ಲಿ ಎಲ್ಲ ಮಿಲ್ಲುಗಳು ಮುಚ್ಚಿ ಹೋದವು. ವಿಶ್ವ ಮಾರುಕಟ್ಟೆಯನ್ನು ಎದುರಿಸಲಾರದೆ ಇಂದಿನ ಸಾಮಾನ್ಯ ನೇಕಾರರು ಬೀದಪಾಲಾಗಿದ್ದಾರೆ. ಯಜಮಾನರು ತತ್ತರಿಸಿದ್ದಾರೆ.
ಖಾದಿ ಮತ್ತು ಉಣ್ಣೆ ನೇಕಾರರ ಪರಿಸ್ಥಿತಿಯೂ ಇದಕ್ಕಿಂತ ಭಿನ್ನವಾಗಿಲ್ಲ. ಸರಕಾರವೆ ಇವರನ್ನೆಲ್ಲ ಎಷ್ಟು ದಿನ ಪೋಷಿಸಿಕೊಂಡು ಬರಲಿಕ್ಕೆ ಸಾಧ್ಯ? ಈ ಕಾರಣಕ್ಕಗಿ ಇಂದಿನ ಸಂದರ್ಭದಲ್ಲಿ ಏನಾದರೊಂದು ಪರ್ಯಾಯ ವ್ಯವಸ್ಥೆಯನ್ನು ರೂಪಿಸಲೇ ಬೇಕಾಗುತ್ತದೆ.
ಇಂತಹ ಸಂದರ್ಭದಲ್ಲಿ ಆಂಧ್ರದ ಕೆಲವು ಕೈಮಗ್ಗದವರು ಸುಪ್ರಿಂಕೋರ್ಟಿನ ಆದೇಶ ಹಿಡಿದು ಬಣ್ಣದ ಸೀರೆ ಮತ್ತು ನೂಲಿನ ಬಟ್ಟೆ ನೇಯುವುದನ್ನು ನಿಷೇಧಿಸಲು ಅಗ್ರಹಿಸುತ್ತಿದ್ದಾರೆ ಪಾಲಿಸ್ಟರ್ ಜರ್ಜತ್ , ಸಿಫಾ ಮತ್ತು ಅರ್ಟಸಿಲ್ಕಗಳನ್ನು ಶೇ.೪೫ರಷ್ಟು ಬಳಕೆ ಮಾಡಿ ನೆಯ್ದರೆ ಸಮಸ್ಯೆಯಿಲ್ಲವೆಂದು ಹೇಳುತ್ತಾರೆ. ಇದೆಲ್ಲ ಎಲ್ಲಿ ಸಾಧ್ಯ.
ಕೈಯಿಂದ ನೇಯುವ ಕುಣಿಮಗ್ಗದಿಂದ ಹಿಡಿದು ಸೆಟೆಲ್ ಪವರ್ ಲೂಮ ಜಟ್ ಲೂಮ, ಮಿಲ್ಲ ಮಗ್ಗಗಳವರೆಗೆ ನೇಕಾರಿಕೋದ್ಯಮ ಬೆಳೆದು ಬಂದಿದೆ ಒಂದು ಸಮಸ್ಯೆ ಕಳೆದುಕೊಂಡರೆ ಮತ್ತೊಂದು ಸಮಸ್ಯೆ ಎದುರಾಗುತ್ತಲೇ ಬಂದಿದೆ. ಆದರೆ ನೇಕಾರರಲ್ಲಿ ಒಕ್ಕಟ್ಟಿಲ್ಲದ ಕಾರಣ ಯಾವುದೇ ಸರಕಾರದಲ್ಲಿ ನಮ್ಮ ಸಮಸ್ಯೆ ಬಿಂಬಿತವಾಗುತ್ತಿಲ್ಲ. ಎಲ್ಲ ಒಳಪಂಗಡಗಳನ್ನು ಒಂದು ಮಾಡಿಕೊಂಡು ಅಷ್ಟೆಯಲ್ಲ ನೇಕಾರರೆಲ್ಲರೂ ನಾವು ಒಂದೇ ಎನ್ನುವ ಭಾವಲ್ಲಿ ಒಟ್ಟು ಗೂಡಿ, ಯಜಮಾನ ನೇಕಾರರ ನಡುವಿನ ತಾರತಮ್ಯ ಸಂಘರ್ಷಕ್ಕೆ ಕೈಬಿಟ್ಟು ರೈತರಿಗೆ ಯಾವ ರೀತಿಯ ಅನುಕೂಲತೆಗಳನ್ನು ಸರಕಾರ ನೀಡುತ್ತಿದೆಯೋ ಆ ರೀತಿಯಲ್ಲಿ ನೇಕಾರನಿಗೂ ದೊರೆಯುವಂತೆ ಮಾಡಬೇಕಾಗಿದೆ. ಆದರೆ ವಾಸ್ತವದಲ್ಲಿ ಯಜಮಾನ ಮತ್ತು ನೇಕಾರರು ಬೇರೆ ಬೇರೆ ಸಮಸ್ಯೆಗಳಲ್ಲಿ ಒದ್ದಾಡುತ್ತಿರುವುದರಿಂದ ಯಜಮಾನ ನೇಕಾರರನ್ನು ತನ್ನ ತೆಕ್ಕೆಗೆ ತೆಗೆದುಕೊಳ್ಳದೆ ದೂರವಿಟ್ಟುಕೊಂಡೆ ಬಂದಿರುವುದರಿಂದ ಇದು ಅಷ್ಟು ಸರಳವಾಗಿ ಸಾಧ್ಯವಾಗುವ ಸಂಭವವಿಲ್ಲ ಈ ಬಗ್ಗೆ ಸರಿಯಾದ ತಿಳುವಳಿಕೆ ಮೂಡಿಸಿ ಸಂಘಟಿಸಬೇಕು ಆ ಕೆಲಸ ಆಗುತ್ತಿಲ್ಲ ಮುಂದಿನ ದಿನಗಳಲ್ಲಾದರೂ ಅದು ಸಾದ್ಯವಾದೀತೋ ಎನ್ನುವುದನ್ನು ಕಾದುನೋಡಬೇಕಿದೆ.
* * *
ನೇಕಾರ ಸಮಾಜ, ಸಂಸ್ಕೃತಿ ಆರ್ಥಿಕ ಸ್ಥಿತಿಗತಿ : ೩. ನೇಕಾರಿಕೆ ವೃತ್ತಿಯಲ್ಲಿ ಪ್ರಾದೇಶಿಕ ವೈವಿಧ್ಯತೆಗಳು
ಕೃಷಿ ಪ್ರಧಾಹನ ಭಾರತ ದೇಶದಲ್ಲಿ ಜವಳಿ ಉದ್ಯಮದ ಸ್ಥಾನ ಎರಡನೆಯದ್ದು ಎಂಬುದರಲ್ಲಿ ಎರಡು ಮಾತಿಲ್ಲ. ಕೃಷಿ ಮತ್ತು ಜವಳಿ ಉದ್ಯಮಗಳು ಒಂದಕ್ಕೊಂದು ಪೂರಕವಾದವುಗಳಾಗಿವೆ. ದೇಶದ ಅಭಿವೃದ್ದಿಯಲ್ಲಿ ಕೃಷಿಯ ಪಾತ್ರ ಎಷ್ಟು ಮಹತ್ವವೋ ಅಷ್ಟೇ ಮಹತ್ವದ ಪಾತ್ರ ಜವಳಿ ಉದ್ಯಮದ್ದೂ ಆಗಿದೆ ಎಂದರೆ ತಪ್ಪಾಗಲಾರದು. ಕೃಷಿ ಹಾಗೂ ಜವಳಿ, ಪ್ರಗತಿ ರಥದ ಎರಡು ಗಾಲಿಗಳಿದ್ದಂತೆ. ಯಾವುದೇ ಒಂದು ಗಾಲಿ ಮುಗ್ಗರಿಸಿದರೂ ಇಡೀ ಅರ್ಥ ವ್ಯವಸ್ಥಯೇ ಗಂಡಾಂತರಕಾರಿ ಸ್ಥಿತಿಗೆ ತಲುಪುತ್ತದೆ. ಇಂತಹ ಎಷ್ಟೋ ಸನ್ನಿವೇಶಗಳನ್ನು ನಾವು ಕಂಡಿದ್ದೇವೆ. ಅವುಗಳಲ್ಲಿ ಇಲ್ಲಿ ಪ್ರತ್ಯೇಕವಾಗಿ ಉದಾಹರಿಸಿ ಹೇಳಬೇಕಾದ ಅಗತ್ಯವಿಲ್ಲ.
ಬಂಡವಾಳದ ಕೊರತೆಯನ್ನು ಎದುರಿಸುತ್ತಿರುವ ಭಾರತದಂತಹ ದೇಶಕ್ಕೆ ಸಣ್ಣ ಪ್ರಮಾಣದ ಉದ್ಯಮಗಳು ಅದರಲ್ಲೂ ಜವಳಿ ಉದ್ಯಮ (ನೇಕಾರಿಕೆ) ಆಧಾರಿತ ಕೈಗಾರಿಕೆಗಳು ವರದಾನವಾಗಿವೆ ಎಂದು ಮಹಾತ್ಮ ಗಾಂಧಿ ಅವರು ಹೇಳಿದ್ದರು. ಅದೇ ರೀತಿ ಸ್ವಾತಂತ್ರ್ಯಾನಂತರದ ದಿನಗಳಲ್ಲಿನ ಕೈಗಾರಿಕೆ ಕ್ರಾಂತಿ ದೇಶದಲ್ಲಿ ಒಂದು ಬಗೆಯ ಅಲೆಗಳನ್ನೇ ಸೃಷ್ಟಿಸಿದ್ದಾಗ ಅಂದಿನ ಪ್ರಧಾನ ಜವಹರಲಾಲ ನೆಹ್ರೂ ಅವರು ಹೇಳಿದ್ದ ಮಾತನ್ನು ಇಲ್ಲಿ ಉಲ್ಲೇಖಿಸಲೇಬೇಕು. `ದೇಶವು ಕೈಗಾರೀಕರಣದತ್ತ ದಾಪುಗಾಲಿಟ್ಟಿದೆ. ಅದು ಯಶಸ್ವಿಯೂ ಆಗುತ್ತದೆ. ಆದರೆ ಅದರಿಂದ ಭಾರತದಲ್ಲಿನ ನೇಕಾರಿಕೆ ಅದರಲ್ಲೂ ಕೈಮಗ್ಗ ಉದ್ಯಮದ ಅವಸಾನವಾಗಬಾರದು’ ಎಂದಿದ್ದರು ಪಂಡಿತ್ ನೆಹ್ರೂ. ಆದರೆ ಒಂದು ಹಂತದಲ್ಲಿ ಅವಸಾನದತ್ತ ಸಾಗಿದ ನೇಕಾರಿಕೆ ಇಂದು ಬೇರೆ ಬೇರೆ ಕಾರಣಗಳಿಗಾಗಿ ಮತ್ತೆ ಚಿಗುರೊಡೆಯತೊಡಗಿದೆ. ನೇಕಾರಿಕೆ ಉದ್ಯಮವನ್ನೇ ನಂಬಿಕೊಂಡವರು. ಅದನ್ನೇ ಕುಲ ಕಸುಬುನ್ನಾಗಿಸಿಕೊಂಡು ಇಂದಿಗೂ ಉದ್ಯಮವನ್ನು ಉಳಿಸಿಕೊಂಡು ಹೋಗುತ್ತಿರುವವ ಪಾತ್ರ ಇದರಲ್ಲಿ ತುಂಬಾ ಮಹತ್ವದ್ದಾಗಿದೆ.
ಭಾರತದಲ್ಲಿನ ನೇಕಾರಿಕೆ ಸಿಂಧೂ ಸಂಸ್ಕೃತಿಯಷ್ಟೇ ಪುರಾತವಾದದ್ದಾಗಿದೆ. ಕ್ರಿ.ಶ.ಪೂರ್ವ ಒಂದನೇ ಶತಮಾನದಿಂದ ೧೮ನೇ ಶತಮಾನದವರೆಗೆ ಭಾರತದಲ್ಲಿ ಉತ್ಪಾದನೆಯಾಗುತ್ತಿದ್ದ ಹತ್ತಿ ಬಟ್ಟೆ ಪ್ರಪಂಚದ ಅದ್ಭುತಗಳಲ್ಲಿ ಒಂದಾಗಿತ್ತು. ಯುರೋಪ, ಆಫ್ರಿಕಾ ಮತ್ತು ಕೊಲ್ಲಿ ದೇಶಗಳ ರಾಜ ಮಹಾರಾಜರು ಮತ್ತಿತರ ಶ್ರೀಮಂತ ವರ್ಗಕ್ಕೆ ಭಾರತೀಯ ಹತ್ತಿ ಉಡುಪುಗಳು ತುಂಬಾ ಅಚ್ಚುಮೆಚ್ಚಾಗಿದ್ದವು.
ಆ ಕಾಲದಲ್ಲಿಯೇ ಕರ್ನಾಟಕದಲ್ಲಿ ಉತ್ಪಾದನೆಯಾಗುತ್ತಿದ್ದ ಹತ್ತಿ ಬಟ್ಟೆಗಳು ಪ್ರಾಚೀನ ಗ್ರೀಕ್ ದೇಶಕ್ಕೆ ರಫ್ತಾಗುತ್ತಿತ್ತು. ಇದರಿಂದ ಕರ್ನಾಟಕದಲ್ಲಿನ ನೇಕಾರಿಕೆ ಉದ್ಯಮವೂ ಸಿಂಧೂ ಸಂಸ್ಕೃತಿಯಷ್ಟೇ ಹಳೆಯದು ಎಂಬುದನ್ನು ನಿಖರವಾಗಿ ಹೇಳಬಹುದು. ಅನಂತರದ ದಿನಗಳಲ್ಲಿ ಕರ್ನಾಟಕ-ಮೈಸೂರು ರಾಜ್ಯಗಳಲ್ಲಿನ ಹತ್ತಿ ಹಾಗೂ ರೇಷ್ಮೆ ವಸ್ತ್ರಗಳು ಜಗತ್ಪ್ರಸಿದ್ಧವಾಗಿ ಬ್ರಿಟಿಷರಿಂದಲೂ ಅತಿಯಾದ ಪ್ರಶಂಸೆಗೆ ಒಳಗಾಗಿದ್ದವು ಎಂಬುದನ್ನು ಯಾರೂ ಮರೆತಿಲ್ಲ. ಕರ್ನಾಟಕ ರಾಜ್ಯದಲ್ಲಿನ ನೇಕಾರಿಕೆ ಉದ್ಯಮದ ಉತ್ಪನ್ನಗಳು ಇಂದಿಗೂ ಸಹ ದೇಶ ವಿದೇಶಗಳಲ್ಲಿಯೂ ಅಚ್ಚು ಮೆಚ್ಚು. ಅದು ಮೈಸೂರು ರೇಷ್ಮೆ ಸೀರೆ ಇರಬಹುದು. ಇಳಕಲ್ ಸೀರೆಯೇ ಇರಬಹುದು. ಮೊಳಕಾಲ್ಮೂರಿನ ಸೀರೆಯೇ ಇರಬಹುದು. ಬೆಂಗಳೂರಿನ ವಿವಿಧ ವಿನ್ಯಾಸದ ಸೀರೆಯೇ ಇರಬಹುದು, ಹೀಗೆ ಹೇಳುತ್ತ ಹೋದರೆ ಕರ್ನಾಟಕ ರಾಜ್ಯದಲ್ಲಿನ ವಿವಿಧ ಪ್ರಾಂತಗಳಲ್ಲಿನ ಜವಳಿ ಮತ್ತು ನೇಕಾರಿಕೆ ಉದ್ಯಮ ತನ್ನ ವಿಶಿಷ್ಟತೆಯ ಛಾಪವನ್ನು ಮೂಡಿಸಿದೆ.
ಇಂದಿನ ವಿಷಯಕ್ಕೆ ಸೀಮಿತವಾಗಿ ಅಂದರೆ ಕರ್ನಾಟಕ ರಾಜ್ಯದಲ್ಲಿನ `ನೇಕಾರಿಕೆ ವೃತ್ತಿಯಲ್ಲಿನ ಪ್ರಾಂತೀಯ ವೈವಿಧ್ಯತೆಗಳು’ ಕುರಿತು ಹೇಳುವುದಾದರೆ `ಅನೇಕತೆಯಲ್ಲಿ ಏಕತೆ… ಏಕತೆಯೇ ಭಾರತ’ ಎನ್ನುವ ಮಾತು ರಾಜ್ಯದಲ್ಲಿನ ನೇಕಾರಿಕೆ ಉದ್ಯಮಕ್ಕೂ ಅಕ್ಷರಶಃ ಅನ್ವಯಿಸುತ್ತದೆ. ಸಹಕಾರಿ ತತ್ವಗಳೆಲ್ಲದರ ತವರಾಗಿರುವ ಕರ್ನಾಟಕದಲ್ಲಿನ ನೇಕಾರಿಕೆ ಉದ್ಮ ಸಹಕಾರ ವಲಯ, ಸ್ವತಂತ್ರ ವಲಯ ಸರಕಾರ ಪ್ರಯೋಜಿತ ವಲಯದಲ್ಲಿ ಹಂಚಿ ಹೋಗಿದೆ. ರಾಜ್ಯದ ವಿಭಿನ್ನ ಪ್ರಾಂತ್ಯಗಳಲ್ಲಿನ ನೇಕಾರಿಕೆ ಉದ್ಯಮ ತನ್ನದೇ ಆದಂತಹ ವಿಶಿಷ್ಟತೆಯನ್ನು ಹೊಂದಿದೆ. ಭಾಷಾ ಶಾಸ್ತ್ರಜ್ಞರು ಹೇಳುವಂತೆ ಜನರ ಆಡುಭಾಷೆ ಶೈಲಿ ಪ್ರತಿ ೨೦ ಕಿ.ಮೀ.ಗೆ ಬದಲಾವಣೆಯಿಂದ ಕೂಡಿದ್ದಾಗಿರುತ್ತದೆ. ಇದು ನೇಕಾರಿಕೆ ಉದ್ಯಮಕ್ಕೆ ಪೂರ್ಣವಾಗಿ ಅನ್ವಯಿಸಿದ್ದರೂ ಪ್ರಾಂತದಿಂದ ಪ್ರಾಂತಕ್ಕಂತೂ ಅನ್ವಯಿಸುತ್ತದೆ.
ಇದೀಗ ರಾಜ್ಯದಲ್ಲಿನ ಒಟ್ಟಾರೆ ನೇಕಾರಿಕೆ ಉದ್ಯಮ ಸ್ಥಿತಿಗಳತ್ತ ಕಿರುನೋಟ ಬೀರಿ ಅನಂತರ ಉದ್ಯಮದ ವೈವಿಧ್ಯತೆಗಳೇನು ಎಂಬುದನ್ನು ಗಮನಿಸೋಣ. ೧೯೯೫-೯೬ರ ಗಣತಿ ಪ್ರಕಾರ ಅಧಿಕೃತವಾಗಿ ರಾಜ್ಯದಲ್ಲಿನ ಕೈಮಗ್ಗಗಳ ಸಂಖ್ಯೆ ೭೬.೬೦೫. ಇವುಗಳಲ್ಲಿ ೧೩.೬೪೧ ರೇಷ್ಮೆ ಮಗ್ಗಗಳು, ೪೯,೩೮೪ ಹತ್ತಿ ನೂಲು ಮಗ್ಗಗಳು ಮತ್ತು ೧೩,೫೮೦ ಉಣ್ಣೆಯೂ ಸೇರಿದಂತೆ ಇತರೆ ನೂಲು ಆಧಾರಿತ ಮಗ್ಗಗಳಿವೆ. ಅದೇ ರೀತಿ ಒಂದು ಲಕ್ಷ ೫ ಸಾವಿರಕ್ಕೂ ಹೆಚ್ಚು ವಿದ್ಯುತ್ ಮಗ್ಗಗಳಿವೆ. ಇವುಗಳೆಲ್ಲದರ ಮೂಲ ಧ್ಯೇಯ ಬಟ್ಟೆಯ ಉತ್ಪಾದನೆಯಾದರೂ ಅದರಲ್ಲಿ ನಾವು ಪ್ರಾಂತೀಯ ಭಿನ್ನತೆ ಮತ್ತು ವಿಶಿಷ್ಟತೆಯನ್ನು ಗಮನಿಸುತ್ತೇವೆ. ಇಂತಹ ವೈವಿಷ್ಟ್ಯಗಳಿಂದಲೇ ಯಾಂತ್ರೀಕರಣದ ಭರಾಟೆಯಲ್ಲಿಯೂ ಬಹುತೇಕ ಜವಳಿ ಸರಕುಗಳು ಇಂದಿಗೂ ತಮ್ಮ ಅಸ್ತಿತ್ವವನ್ನು ಉಳಿಸಿಕೊಂಡು ಬಂದಿವೆ.
ಇಂತಹ ವಿಶಿಷ್ಟ ಉತ್ಪನ್ನಗಳಲ್ಲಿ ಮೊಳಕಾಲ್ಮೂರಿನ ರೇಷ್ಮೆ ಸೀರೆ, ಇಳಕಲ್ಲಿನ ಕಲಾತ್ಮಕ ಸೀರೆ, ರಬಕವಿ ಬನಹಟ್ಟಿಯ ನೂಲಿನ ಸೀರೆಗಳು, ಬೆಳಗಾವಿಯ ಶಹಪುರ ಮತ್ತು ಸುಳಿಭಾವಿಯಲ್ಲಿನ ಬೆಡಗಿಣ ಸೀರೆ, ಗುಳೇದಗುಡ್ಡದ ಖಣ, ನವಲಗುಂದದ ಜಮಖಾನೆ, ರಾಷ್ಟ್ರ ಧ್ವಜ ತಯಾರಿಕೆಯಲ್ಲಿ ದೇಶದಲ್ಲಿಯೇ ಹೆಸರುವಾಸಿಯಾದ ಧಾವಾಡದ ಹುಬ್ಬಳ್ಳಿಯ ಖಾದಿ ಗ್ರಾಮೋದ್ಯೋಗ ಕೇಂದ್ರ, ಗದಗ ಬೆಟಗೇರಿಯಲ್ಲಿಯೂ ತಯಾರಾಗುವ ಇಳಕಲ್ ಮಾದರಿ ಸೀರೆಗಳು, ಹುಬ್ಬಳ್ಳಿ ಸೀರೆ, ಬೀದರ್ ಮತ್ತು ಗುಲ್ಬರ್ಗ ಜಿಲ್ಲೆಯಲ್ಲಿನ ಗ್ರಾಮೀಣ ಸೊಗಡಿನ ಸೀರೆ, ಬೆಂಗಳೂರು ಮತ್ತು ಬೆಂಗಳೂರು ಗ್ರಾಮಾಂತರ ಜಿಲ್ಲೆ ಮತ್ತು ದೊಡ್ಡ ಬಳ್ಳಾಪುರದಲ್ಲಿನ ಬಗೆ ಬಗೆಯ ರೇಷ್ಮೆ ವಸ್ತ್ರಗಳು, ಫ್ಯಾಷನ್ ಸೀರೆ, ಚಾಮರಾಜ ನಗರ ಜಿಲ್ಲೆಯ ವಿವಿಧೆಡೆ ಮತ್ತು ಕೋಲಾರ ಜಿಲ್ಲೆ ಚಿಂತಾಮಣಿಯಲ್ಲಿ ತಯಾರಾಗುವ ವಿವಿಧ ಬಗೆಯ ರೇಷ್ಮೆ ವಸ್ತುರಗಳು, ಮಂಡ್ಯ ಜಿಲ್ಲೆ ಮೇಲುಕೋಟೆಸಯ ಹೆಸರಾಂತ ಪಂಚೆಗಳು, ತುಮಕೂರು ಜಿಲ್ಲೆ ತಿಪಟೂರು ಹಾಗೂ ಸುತ್ತಮುತ್ತಲ ಪ್ರದೇಶಗಳಲ್ಲಿನ ವಯ್ಯರದ ಸೀರೆ, ಹೀಗೆ ಹೇಳುತ್ತ ಹೋದರೆ ದೊಡ್ಡ ಪಟ್ಟಿಯೇ ಬೆಳೆಯುತ್ತದೆ.
ಇವೆಲ್ಲ ಉತ್ಪನ್ನಗಳು ಬೇರೆ ಬೇರೆ ರೀತಿಯಲ್ಲಿ ವಿಭಿನ್ನವಾಗಿದ್ದರೂ ಇವುಗಳ ತಯಾರಿಕೆಯಲ್ಲಿ ತೊಡಗಿದವರೆಲ್ಲ ನೇಕಾರರು ಎಂಬುದನ್ನು ಯಾರೂ ಮರೆಯಲಾರರು. ನೇಕಾರಿಕೆ ವೃತ್ತಿ ಒಂದೇ ಆಗಿದ್ದರೂ ಉತ್ಪನ್ನಗಳ ಮಾದರಿ ಪ್ರಾಂತದಿಂದ ಪ್ರಾಂತಕ್ಕೆ ವಿಭಿನ್ನ ಮತ್ತು ವಿಶಿಷ್ಟತೆಯಿಂದ ಕೂಡಿದೆ ಎಂಬುದನ್ನು ನಾವು ಗಮನಿಸುತ್ತೇವೆ. ಇಂತಹ ವಿಭಿನ್ನತೆಗೆ ಪ್ರಾದೇಶಿಕ ಮತ್ತು ಭೌಗೋಳಿಕ ಕಾರಣಗಳುಂಟು. ಇಂತಹ ಕಾರಣಗಳಿಂದಲೇ ಇಂದಿಗೂ ಹಲವು ಸಾಂಪ್ರದಾಯಿಕ ಉತ್ಪನ್ನಗಳು ತಮ್ಮ ಅಸ್ತಿತ್ವವನ್ನು ಉಳಿಸಿಕೊಂಡಿವೆ ಎಂಬುದರಲ್ಲಿ ಸಂಶಯವೇ ಇಲ್ಲ. ಇಂತಹ ಸಂದರ್ಭಗಳ್ಲಿಯೇ ನಮಗೆ ಪ್ರಾಂತೀಯ ಭಿನ್ನತೆ ಮತ್ತು ವೈಶಿಷ್ಟ್ರತೆಯ ಹಿನ್ನೆಲೆ ಏನೆಂಬುದು ಅರ್ಥವಾಗುತ್ತದೆ. ಉದಾಹರಣೆಗೆ ಬೆಂಗಳೂರು ಸುತ್ತಮುತ್ತ ತಯಾರಾಗುವ ಬೆಡಗಿನ ರೇಷ್ಮೆ ವಸ್ತ್ರಗಳನ್ನು ಅದೇ ಮಾದರಿಯಲ್ಲಿ ಉತ್ತರ ಕರ್ನಾಟಕ ಇಲ್ಲವೇ ಹೈದರಾಬಾದ್ ಕರ್ನಾಟಕ ಪ್ರದೇಶದ ಜಿಲ್ಲೆಗಳಲ್ಲಿ ತಯಾರಿಸಲಿಕ್ಕಾಗದು. ಅಂತೆಯೇ ಉತ್ತರ ಕರ್ನಾಟಕ ಭಾಗದಲ್ಲಿನ ಇಳಕಲ್ ಸೀರೆ, ಗದಗ ಬೆಟಗೇರಿ ಮತ್ತು ಹುಬ್ಬಳ್ಲೀ ಮಾದರಿ ಸೀರೆಗಳನ್ನು ಬೆಂಗಳೂರಿನಲ್ಲಿಯೋ ಮೈಸೂರಿನಲ್ಲಿಯೋ ಇಲ್ಲವೇ ದಾವಣಗೆರೆ ಜಿಲ್ಲೆಯಲ್ಲಿನ ಹೊನ್ನಾಳಿಯಲ್ಲಿಯೋ ತಯಾರಿಸಲಿಕ್ಕಾಗದು.
ಗುಲ್ಬರ್ಗ ಮತ್ತು ಬಿಜಾಪುರ ಜಿಲ್ಲೆ ಗಡಿಗೆ ಹೊಂದಿಕೊಂಡಿರುವ ಮಹಾರಾಷ್ಟ್ರದ ನಗರ ಪ್ರದೇಶಗಳ ನಾರಿಯರೂ ಸೇರಿದಂತೆ ಗ್ರಾಮೀಣ ಪ್ರದೇಶ ನಾರಿಯರಿಗೆಲ್ಲ ಇಳಕಲ್ ಸೀರೆ ಮತ್ತು ಗುಳೇದಗುಡ್ಡದ ಖಣಗಳೆಂದರೆ ಅಚ್ಚುಮೆಚ್ಚು. ಯಾವುದೇ ಹಬ್ಬ ಹರಿದಿನಗಳಿರಲೀ.., ಮನೆಯಲ್ಲಿ ವಿಶೇಷ ಸಮಾರಂಭವಿರಲೀ ಅದಕ್ಕೆ ಇಳಕಲ್ ಸೀರೆ ಬೇಕೆ ಬೇಕು. ಅದೇ ರೀತಿ ಬೆಳಗಾವಿ ಜಿಲ್ಲೆಯ ಗಡಿಗೆ ಹೊಂದಿಕೊಂಡ ಕೊಲ್ಹಾಪುರ ಮತ್ತು ಸಾಂಗಲಿ ಭಾಗದ ಜನರಿಗೆ ಹುಬ್ಬಳ್ಳಿ ಮತ್ತು ಗದಗ ಸೀರೆಗಳೇ ಬಲು ಇಷ್ಟ.
ಸ್ಪರ್ಧಾತ್ಮಕ ಯುಗದಲ್ಲಿಯೂ ಕರ್ನಾಟಕದ ಕೆಲವು ಪ್ರದೇಶಗಳಲ್ಲಿನ ನೇಕಾರರು ಸಾಂಪ್ರದಾಯಿಕ ಉತ್ಪನ್ನಗಳನ್ನು ಪೋಷಿಸಿ ಬೆಳೆಸುವಲ್ಲಿ ಮಹತ್ವದ ಪಾತ್ರವನ್ನು ವಹಿಸುತ್ತಿದ್ದಾರೆ ಎಂಬುದು ಶ್ಲಾಘನೀಯ. ಪ್ರಾಂತದಿಂದ ಪ್ರಾಂತಕ್ಕೆ ನೇಕಾರರ ಉತ್ಪನ್ನಗಳಲ್ಲಿ ಭಿನ್ನತೆಯಿರುವಂತೆ ನೇಕಾರರ ಜೀವನ ಶೈಲಿಯಲ್ಲಿಯೂ ನಾವು ಭಿನ್ನತೆಯನ್ನು ಕಾಣುತ್ತೇವೆ.
ವಿದ್ಯುತ್ ಮಗ್ಗ ಮತ್ತು ಕೈಮಗ್ಗ ನೇಕಾರಿಕೆ ದೃಷ್ಟಿಯಿಂದ ಬೆಂಗಳೂರು ಮತ್ತ ಬೆಂಗಳೂರು ಗ್ರಾಮಾಂತರ ಜಿಲ್ಲೆಗಳು ಮೊದಲ ಸ್ಥಾನದಲ್ಲಿ ನಿಂತರೆ ಅನಂತರದ ಸ್ಥಾನಗಳಲ್ಲಿ ಬೆಳಗಾವಿ ಮತ್ತು ಬಾಗಲಕೋಟೆ ಜಿಲ್ಲೆಗಳು ನಿಲ್ಲುತ್ತವೆ. ಈಚಿನ ಅಧಿಕೃತ ಅಂಕಿ ಅಂಶಗಳ ಪ್ರಕಾರ ವಿದ್ಯುತ್ ಮಗ್ಗಗಳು ಗಣನೀಯ ಪ್ರಮಾಣದಲ್ಲಿ ಹೆಚ್ಚುತ್ತಿದ್ದ ಕೈಮಗ್ಗಗಳ ಸಂಖ್ಯೆ ಕುಸಿಯುತ್ತಿದೆ. ಆದರೆ ಕೈಮಗ್ಗದ ಉತ್ಪನ್ನಗಳಿಗೆ ಬೇಡಿಕೆ ಹೆಚ್ಚುತ್ತಿದೆ. ಇಂತಹ ಸಂದರ್ಭದಲ್ಲಿ ಕೈಮಗ್ಗ ಮತ್ತು ವಿದ್ಯುತ್ ಮಗ್ಗದ ಸೀರೆಗಳೀಗೆ ವಿಶಿಷ್ಟವಾದ ಕಸೂತಿ ಕಲೆಯನ್ನು ಅಳವಡಿಸಿ ಸೀರೆಗಳ ಸೌಂದರ್ಯವನ್ನು ಹೆಚ್ಚಿಸುವ ಕಾರ್ಯ ನಡೆದಿದೆ. ಇದು ಕೆಲವು ಪ್ರದೇಶಗಳಲ್ಲಿನ ವಿಶಿಷ್ಟ ಸೀರೆಗಳು, ಖಣಗಳು ಮತ್ತಿತರ ಉತ್ಪನ್ನಗಳ ಬೇಡಿಕೆಯನ್ನು ಹೆಚ್ಚಿಸಿದೆಯಲ್ಲದೇ ಪ್ರಾಂತೀಯ ವೈಶಿಷ್ಟತೆಯನ್ನು ಮತ್ತಷ್ಟು ಹೆಚ್ಚಿಸಿದೆ.
ಉದಾಹರಣೆಗೆ ಮೊಳಕಾಲ್ಮೂರಿನ ಸೀರೆಗಳಿಗೆ ಜಕಾಡ್ ರ್ ಮುಖಾಂತರವೇ ವಿವಿಧ ಬಗೆ ವಿನ್ಯಾಸದ ನಕ್ಷೆಗಳನ್ನು ಹಾಕುತ್ತಾರೆ. ಆದರೆ ಇಳಕಲ್ ಮತ್ತು ಗದಗ ಬೆಟಗೇರಿ ಭಾಗದಲ್ಲಿನ ಕಲಾತ್ಮಕ ಫ್ಲೇನ್ ಸೀರೆಗಳಿಗೆ ಧಾರವಾಡ ಮತ್ತು ಬಿಜಾಪುರ ಭಾಗದಲ್ಲಿನ ನುರಿತ ಮಹಿಳಾ ಕಲಾವಿದರು ವಿಶಿಷ್ಟ ಬಗೆಯ ಹೆಣಿಕೆಯಿಂದ ಆ ಸೀರೆಗಳ ಮೌಲ್ಯವನ್ನು ಹೆಚ್ಚಿಸುತ್ತಿದ್ದಾರೆ.
ಅದೇ ರೀತಿ ಉಣ್ಣೆ ನೇಕಾರಿಕೆಯಲ್ಲಿ ತುಮಕೂರು ಜಿಲ್ಲೆ ಚಿಕ್ಕನಾಯಕನಹಳ್ಳಿ ಮತ್ತು ಸುತ್ತಮುತ್ತಲಿನ ಪ್ರದೇಶ, ಚಿತ್ರದುರ್ಗ ಜಿಲ್ಲೆ ಮತ್ತು ಬಾಗಲಕೋಟೆ ಜಿಲ್ಲೆಯ ಬಾದಾಮಿ ಮತ್ತು ಬೀಳಗಿ, ಹಾವೇರಿ ಜಿಲ್ಲೆಯ ರಾಣೆಬೆನ್ನೂರು ಹಾಗೂ ಸುತ್ತಮುತ್ತಲಿನ ಪ್ರದೇಶಗಳು ಹೆಸರುವಾಸಿ. ಕಂಬಳಿ ಮತ್ತು ಉಣ್ಣೆ ವಸ್ತ್ರಗಳು ವಿಭಿನ್ನತೆಯಲ್ಲಿ ಶ್ರೇಷ್ಠ ಗುಣಮಟ್ಟವನ್ನು ಕಾಪಾಡಿಕೊಂಡು ಬರುತ್ತಿರುವುದು ಸೋಜಿಗದ ಸಂಗತಿ.
ಇನ್ನೊಂದೆಡೆ ಸರ್ಕಾರ ಪ್ರಾಯೋಜಿತ ಸಂಸ್ಥೆ ಕರ್ನಾಟಕ ಕೈಮಗ್ಗ ಅಭಿವೃದ್ದಿ ನಿಗಮ ಈಚೆಗೆ ಪ್ರಾಂತೀಯ ಭೀನ್ನತೆಗಳನ್ನು ಗುರುತಿಸಿ ಆಯಾ ಪ್ರದೇಶಗಳ ನೇಕಾರರಿಗೆ ಅವರ ಉದ್ಯೋಗ ಮತ್ತು ನೈಪುಣ್ಯವನ್ನು ಆಧರಿಸಿ ವಿಭಿನ್ನ ಉತ್ಪನ್ನಗಳ ತಯಾರಿಕೆಯಲ್ಲಿ ನಿರತವಾಗಿದೆ. ಇಲ್ಲಿಯೂ ನಾವು ಪ್ರಾಂತೀಯ ಭಿನ್ನತೆಗಳನ್ನು ಗುರುತಿಸುತ್ತೇವೆ. ನೇಕಾರಿಕೆ ವೃತ್ತಿ ಇಂದು ಸರಕಾರದ ಕೃಪೆಗೆ ಒಳಗಾಗುತ್ತಿರುವುದು ನೆಮ್ಮದಿಯ ಸಂಗತಿ. ಇದೀಗ ಭವಿಷ್ಯದಲ್ಲಿ ದೇವರ ದಾಸಿಮಯ್ಯ ಅಧ್ಯಯನ ಪೀಠ ಮತ್ತು ಇತರ ಸಮಾನ ಮನಸ್ಕ ಸಂಸ್ಥೆಗಳು ಒಗ್ಗೂಡಿ ಅಸಂಘಟಿತವಾಗಿರುವ ಇಡೀ ನೇಕಾರಿಕೆ ಸಮುದಾಯದ ಸರ್ವಾಗೀಣ ಒಳಿತಿಗೆ ಪಣ ತೊಡಬೇಕಾದ ಅಗತ್ಯ ಇಂದು ಹೆಚ್ಚಾಗಿದೆ.
* * *
ನೇಕಾರ ಸಮಾಜ, ಸಂಸ್ಕೃತಿ ಆರ್ಥಿಕ ಸ್ಥಿತಿಗತಿ : ೪. ಉತ್ಪಾದನೆ ಮತ್ತು ಮಾರಾಟ ಸಮಸ್ಯೆ
ಉಂಕಿಯ ನಿಗುಚಿ ಸರಿಗೆಯ ಸಮಗೊಳಿಸಿ
ಸಮಗಾಲನಿಕ್ಕಿ ಅಣಿಯೊಳು ಎಳೆ ಮೆಟ್ಟಿದೆ
ಹಿಡಿದ ಲಾಳಿಯು ಮುಳ್ಳು ಕಂಡಿಕೆ ನುಂಗಿತ್ತು
ಈ ಸೀರೆಯ ನೈದವ ನಾನೋ ನೀನೋ ರಾಮನಾಥ
ಅದ್ಯ ವಚನಕಾರ ದೇವರ ದಾಸಿಮಯ್ಯನು ತನ್ನ ಈ ವಚನದಲ್ಲಿ ತನ್ನ ವೃತ್ತಿಯಾದ ನೇಯಿಗೆ ಕಾಯಕವನ್ನು ವಿವರಿಸುತ್ತ ನೇಯಿಗೆ ವೃತ್ತಿಗೆ ಅವಶ್ಯವಾಗಿರುವ ಉಪಕರಣಗಳ ಕ್ರಿಯೆಗಳನ್ನು ವರ್ಣಿಸಿ, ಆ ಕ್ರಿಯೆಗಳಲ್ಲಿ ತನ್ನ ನೇಯಿಗೆ ಕಾಯಕದಲ್ಲಿ ಬ್ರಹ್ಮಜ್ಞಾನವನ್ನೇ ಹೋಲಿಕೆ ಮಾಡಿದ ಮಹಾನ ದಾರ್ಶನಿಕನೆಂಬ ಹೆಗ್ಗಳಿಕೆಗೆ ಪಾತ್ರವಾಗಿದ್ದಾನೆ.
ಸಹಸ್ರ ವರ್ಷದ ಹಿಂದೆ ದೇವರ ದಾಸಿಮಯ್ಯ ಹೇಳಿದ ವಚನ ಇಂದಿನ ಕಾಲಕ್ಕೂ ಚಿಂತನೆಗೆ ಆಧಾರವಾಗಿದೆ. ಈ ವಚನದಲ್ಲಿ ಬ್ರಹ್ಮಜ್ಞಾನವನ್ನು ಬದಿಗಿರಿಸಿ ಲೌಕಿಕವಾಗಿ ವಿಚಾರ ಮಾಡಿದಾಗ ನೇಕಾರ ಸಾಕಷ್ಟು ಪರಿಶ್ರಮ ವಹಿಸಿ ಸೀರೆಯನ್ನು ನೇಯ್ದು ಶ್ರಮಕ್ಕೆ ತಕ್ಕಂತೆ ಮಾರುಕಟ್ಟೆಯಲ್ಲಿ ಬೆಲೆ ಸಿಗದಾದಾಗ ನಮ್ಮ ಅಂತರಾಳದ ಉಸಿರಿನಿಂದ ಬರುವ ಉದ್ಗಾರವೇ ಈ ವಚನದ ಕೊನೆಯ ಸಾಲಿನಲ್ಲಿ ಮೂಡಿಬಂದಿದೆ. ನೇಕಾರನ ಬದುಕು ಈ ಸಮರ್ಪಣಾ ಭಾವ ನಿರಂತರವಾಗಿ ಇಂದಿನವರೆಗೂ ಮುಂದುವರೆದಿದೆ. ಎಷ್ಟೇ ಕಷ್ಟ ಕಾರ್ಪಣ್ಯಗಳು ಎದುರಾದರೂ ತನ್ನ ವೃತ್ತಿಯಲ್ಲಿ ವಿಧೇಯತೆಗೆ ಕುಂದು ಬರದಂತೆ ನೇಕಾರ ಸಮೂದಾಯಗಳು ಸಾಗಿ ಬಂದಿವೆ. ನೇಕಾರಿಕೆ ಉದ್ಯೋಗ ಇದು ಒಂದು ಕುಟುಂಬದ ಸದಸ್ಯರೆಲ್ಲರೂ ಕೂಡಿ ಮಾಡುವ ಗೃಹೋದ್ದಮೆ. ವಂಶ ಪರಂಪರೆಯಾಗಿ ಬಂದ ಈ ವೃತ್ತಿಯಲ್ಲಿ ದೇವಾಂಗ, ಪಟ್ಟಸಾಲಿ, ಪದ್ಮಸಾಲಿ, ಸ್ವಕುಳಸಾಲಿ, ಕುರುಹಿನಶೆಟ್ಟಿ ಹಾಗೂ ತೊಗಟವೀರ ಜನಾಂಗಗಳು ಪ್ರಮುಖವಾದವು. ಈ ಜನಾಂಗಗಳು ತಮ್ಮ ಪೂರ್ವಜರಿಂದ ಬಂದ ಈ ವೃತ್ತಿಯನ್ನು ಉಳಿಸಿಕೊಂಡು ಬಂದವರಾಗಿದ್ದಾರೆ. ಈ ಜನಾಂಗಗಳಿಗೆ ವಂಶ ಪರಂಪರೆಯಾಗಿ ಬಂದ ಈ ನೇಕಾರಿಕೆ ವೃತ್ತಿಯ ಬಗ್ಗೆ ತನ್ನದೇ ಆದಂತಹ ಚಾರಿತ್ರಿಕ ಮತ್ತು ಪೌರಾಣಿಕ ಹಿನ್ನೆಲೆಗಳಲ್ಲಿ ಧಾರ್ಮಿಕವಾದ ಅನೇಕ ನಂಬಿಕೆ, ಆಚರಣೆಗಳನ್ನು ಅನುಸರಿಸುತ್ತ ಬಂದವರಾಗಿದ್ದಾರೆ.
ಕಾಲಚಕ್ರದ ಗತಿಯಲ್ಲಿ ಆಧುನಿಕ, ಅತ್ಯಾಧುನಿಕ ಗಾಳಿಯಲ್ಲಿ ಈ ಯದ್ದಿಮೆ ಸಿಕ್ಕು ಜರ್ಜರಿತವಾದರೂ ಈ ಜನಾಂಗಗಳಲ್ಲಿ ಸಾಂಪ್ರದಾಯಿಕವಾಗಿರುವ, ಅತ್ಯಾವಶ್ಯಕವಾಗಿರುವ ಬಟ್ಟೆಗಳನ್ನು ನೇಯುವ ಸಮೂದಾಯವು ಇನ್ನೂ ಅಲ್ಲಲ್ಲಿ ಉಳಿದುಕೊಂಡಿರುವುದು. ನಮ್ಮಗಳ ಧಾರ್ಮಿಕ ಸಾಂಸ್ಕೃತಿಕ ಪರಂಪರೆಗಳೇ ಕಾರಣವೆನ್ನಬಹುದು. ಮದುವೆ, ಮುಂಜಿವೆ, ಶ್ರೀಮಂತ, ದೇವತಾ ಕಾರ್ಯಗಳಿಗೆ, ಶುಭಕಾರ್ಯಗಳಿಗೆ ಸಾಂಪ್ರದಾಯಿಕವಾದ ಸೀರೆ, ರವಿಕೆ ಮಡಿ, ಪಂಜೆ, ಶಲ್ಯ ಮುಂತಾದವುಗಳನ್ನು ಬಳಸುವ ಪರಿಪಾಟವಿರುವವರಿಂದ ತಕ್ಕಮಟ್ಟಿಗೆ ಈ ಉದ್ದಿಮೆ ಈ ವೃತ್ತಿನಿರತ ಸಮಾಜಗಳಲ್ಲಿ ಜೀವಂತವಾಗಿ ಉಳಿದುಕೊಂಡಿದೆ.
ನೇಕಾರಿಕೆ ಉದ್ಯಮ
ನೇಕಾರಿಕೆ ಉದ್ಯಮವು ಇತ್ತೀಚಿನ ದಿನಗಳಲ್ಲಿ ತೀವ್ರತರವಾದ ಬದಲಾವಣೆಗಳನ್ನು ಕಂಡಿದೆ. ಕೈಮಗ್ಗ ಮತ್ತು ವಿದ್ಯುತೆ ಮಗ್ಗಗಳು ಅನೇಕ ಸಮಸ್ಯೆಗಳ ಸುಳಿಯಲ್ಲಿ ಸಿಕ್ಕು ಒದ್ದಾಡುತ್ತಿವೆ. ಜಾಗತೀಕರಣದ, ಮುಕ್ತ ಮಾರುಕಟ್ಟೆಯ, ಅನುಕೂಲ ಮತ್ತು ಪ್ರತಿಕೂಲ ಸ್ಥಿತಿಗತಿಗಳು ಇನ್ನೂ ನಿಗೂಢವಾಗಿವೆ. ಮುಕ್ತ ಮಾರುಕಟ್ಟೆಯ ವ್ಯವಸ್ಥೆಯು ಸಾಂಪ್ರದಾಯಿಕ ಬಟ್ಟೆಗಳನ್ನು ಉತ್ಪಾದಿಸುವ ಸಾಮಾನ್ಯ ನೇಕಾರ ಸಮೂದಾಯಕ್ಕೆ ಬಿಸಿಲುಗುದುರೆ ಇದ್ದಂತೆ. ಈ ನೇಯಿಗೆ ಉದ್ದಿಮೆಯನ್ನು ಅಧಿಕಾರಿಶಾಹಿಯು ಸಾರಾಸಗಟಾಗಿ ಒಂದೇ ಗುಂಪಿನಲ್ಲಿ ಗುರ್ತಿಸುತ್ತಿರುವ ಕ್ರಮವು ಸರ್ವಥಾ ಸರಿಯಲ್ಲ. ಇವುಗಳನ್ನು ನಾವು ಅನೇಕ ಹಂತಗಳಲ್ಲಿ ವರ್ಗಿಕರಿಸಬಹುದು.
ಕೈಮಗ್ಗ ವಲಯದಲ್ಲಿ, ಅವುಗಳ ಸಂಖ್ಯೆ ಗಣನೀಯವಾಗಿ ಇಳಿಮುಖವಾಗಿದ್ದರೂ ಬೆಂಗಳೂರು ಭಾಗದಲ್ಲಿ ಉತ್ತರ ಕರ್ನಾಟಕದ ಕೆಲ ಪ್ರದೇಶಗಳಲ್ಲಿ ಕಲಾತ್ಮಕವಾದ, ರೇಷ್ಮೆ, ಆರ್ಟಸಿಲ್ಕ ಹಾಗೂ ನೂಲಿನ ಸೀರೆ – ರವಿಕೆಗಳ ಉತ್ಪಾದನೆಯಲ್ಲಿದ್ದರೂ, ಲಾಭವಿಲ್ಲದೆ ಉದರ ನಿರ್ವಹಣೆಗಾಗಿ ಈ ವೃತ್ತಿಯನ್ನು ಸಮೂದಾಯಗಳು ಉಳಿಸಿಕೊಂಡಿವೆ. ಕಚ್ಚಾಮಾಲಿನ ಕೊರತೆ, ಬೆಲೆಯ ಏರಿಳಿತಗಳು, ವ್ಯವಸ್ಥಿತ ಮಾರುಕಟ್ಟೆ ಇಲ್ಲದೇ ಈ ವಲಯ ಸೊರಗುತ್ತಾ ಸಾಗಿದೆ. ಅನಕ್ಷರಸ್ಥರಾದ ನೇಯಿಗೆ ವೃತ್ತಿಯ ಸಮೂದಾಯಗಳು ಬೇರೆ ದಾರಿ ಕಾಣದೇ ಕಷ್ಟವೋ ನಷ್ಟವೋ ಇದ್ದುದ್ದರಲ್ಲಿಯೇ ಕಾಲ ನೂಕುವ ಅನಿವಾರ್ಯತೆಗೆ ಒಳಗಾಗಿದ್ದಾರೆ.
ವಿದ್ಯುತೆ ಮಗ್ಗದ ವಲಯವು ಕೈಮಗ್ಗದ ವಲಯಕ್ಕಿಂತ ಭಿನ್ನವಾಗಿಲ್ಲ. ೭೦ರ ದಶಕದಲ್ಲಿ ಅಗಿನ ರಾಜ್ಯ ಸರಕಾರವು ಕೈಮಗ್ಗದ ನೇಕಾರ ಸಹಕಾರ ಸಂಘಗಳಿಗೆ ಕೈಮಗ್ಗದ ನೇಕಾರರಿಗೆ ವಿದ್ಯುತೆ ಮಗ್ಗಗಳನ್ನು ಕಂತಿನಲ್ಲಿ ಮಂಜೂರು ಮಾಡಿ ಪರಿವರ್ತನೆಯ ಹಾದಿಯಲ್ಲಿ ಸಾಗುವಂತೆ ಪ್ರೇರೇಪಿಸಿತು. ವಿದ್ದುತ ಮಗ್ಗಗಳು ಕೂಡ ವಿದ್ದುತ ಜಾಲಿತ ಕೈಮಗ್ಗಗಳೆಂದೇ ಆಗಿನ ಮುಖ್ಯ ಮಂತ್ರಿಗಳು ಹೇಳಿದರು. ರಾಜ್ಯದಲ್ಲಿ ವಿದ್ಯುತ ಮಗ್ಗಗಳು ಸ್ವಲ್ಪಮಟ್ಟಿಗೆ ಜೀವನ ನಿರ್ವಹಣೆಗೆ ಆಧಾರವಾಯಿತು. ರಾಜ್ಯದಲ್ಲಿನ ಅದರ ಸಂಖ್ಯೆ ಒಂದು ಲಕ್ಷದಷ್ಟಿದ್ದು ಅದನ್ನು ಅವಲಂಬಿಸಿದ ಸುಮಾರು ಐದು ಲಕ್ಷದಷ್ಟು ಜನರಿಗೆ ಜೀವನೋಪಾಯಕ್ಕೆ ಆಧಾರವಾಗಿದೆ. ನೆರೆ ರಾಜ್ಯಗಳು ಈ ಕ್ಷೇತ್ರಕ್ಕೆ ಉತ್ತಮ ಸೌಲಭ್ಯಗಳನ್ನು ನೀಡುತ್ತಿರುವ ಕಾರಣ, ನಮ್ಮ ರಾಜ್ಯದಿಂದ ವಲಸೆಗಳು ಆರಂಭಗೊಂಡು ಆ ರಾಜ್ಯಗಳಲ್ಲಿ ವಿದ್ದುತ ಮಗ್ಗಗಳ ಕ್ಷೇತ್ರವು ಗರಿಷ್ಟ ಪ್ರಮಾಣದಲ್ಲಿ ಬೆಳೆದು ಗಟ್ಟಿಯಾಗಿ ನೆಲೆಗೊಂಡಿತು. ಇದಕ್ಕೆಲ್ಲ ಅಲ್ಲಿಯ ಸರಕಾರಗಳು ನೇಕಾರಿಕೆ ಉದ್ದಿಮೆಗೆ ಬೇಕಾಗುವ ಮೂಲಭೂತ ಅವಶ್ಯಕತೆಗಳನ್ನು ಹಾಗೂ ಬೆಳವಣಿಗೆಗೆ ಬೇಕಾಗುವ ಸೌಲಭ್ಯಗಳನ್ನು ನೀಡಿರುವುದೇ ಕಾರಣವಾಗಿದೆ. ಇತ್ತೀಚಿನ ದಿನಗಳನ್ನು ನೇಕಾರಿಕೆ ಉದ್ದಿಮೆಯನ್ನು ಸರಕಾರವು ಗಮನಿಸಿ ಕೆಲವು ಸೌಲಭ್ಯಗಳನ್ನು ನೀಡಿದೆ. ಇವು ತಾತ್ಕಾಲಿಕವಾಗಿರಬಾರದು. ನೇಯಿಗೆ ಉದ್ದಿಮೆ ಉತ್ತಮ ರೀತಿಯಲ್ಲಿ ಬೆಳೆದು ನಿಲ್ಲಲು ಪೂರಕವಾಗಬೇಕು. ಕೈಮಗ್ಗದ ಹಾಗೂ ವಿದ್ದುತ ಮಗ್ಗದ ನೇಕಾರದ ಬದುಕಿಗೆ ಆಶ್ರಯ ನೀಡಲು ರಾಜ್ಯ ಸರಕಾರವು ಕೈಮಗ್ಗ ಅಭಿವೃದ್ದಿ ನಿಗಮ ಮತ್ತು ವಿದ್ದುತೆ ಮಗ್ಗಗಳ ಅಭಿವೃದ್ದಿ ನಿಗಮಗಳನ್ನು ಸ್ಥಾಪಿಸಿದೆ. ಕೈಮಗ್ಗ ಅಭಿವೃದ್ದಿ ನಿಗಮ ಆರಂಭದ ವರ್ಷಗಳಲ್ಲಿ ಒಳ್ಳೆಯ ದಾರಿಯಲ್ಲಿ ಸಾಗಿದ ಹಾಗೆ ಕಂಡುಬಂದಿತು. ನಿರುದ್ಯೋಗಿ ನೇಕಾರರಿಗೆ ವರದಾನವಾದಂತೆ ಕಂಡುಬಂದಿತಾದರೂ ಮುಂದಿನ ದಿನಗಳಲ್ಲಿ ನೇಕಾರರ ಕನಸುಗಳನ್ನು ಭಗ್ನಗೊಳಿಸಿ ಅದೇ ಸಂಕಷ್ಟಕ್ಕೆ ಗುರಿಯಾಯಿತು. ನೇಕಾರರ ಬದುಕು ಹಸನಗೊಳಿಸಬೇಕಾದ ಸಂಸ್ಥೆಯನ್ನೇ ಸರಕಾರವೇ ಹಸನುಗೊಳಿಸುವ ಸನ್ನಿವೇಶಕ್ಕೆ ಸಿಲುಕಿತು.
ಆನಂತರದ ದಿನಗಳಲ್ಲಿ ವಿದ್ದುತ ಮಗ್ಗದ ಕ್ಷೇತ್ರದ ಅಭಿವೃದ್ದಿಯ ಉದ್ದೇಶದಿಂದ ರಚನೆಗೊಂಡ ವಿದ್ದುತ ಮಗ್ಗಗಳ ಅಭಿವೃದ್ದಿ ನಿಗಮ, ಆ ವಲಯದ ನೇಕಾರರಿಗೆ ಸ್ವರ್ಗವನ್ನೇ ಧರೆಗಿಳಿಸುವ ಅಬ್ಬರದ ಪ್ರಚಾರದೊಂದಿಗೆ ಕಾರ್ಯಾರಂಭ ಮಾಡಿತು. ಅದು ಆಧುನೀಕರಣ ಹಾಗೂ ಮುಕ್ತ ಮಾರುಕಟ್ಟೆಯ ಪ್ರಚಾರ ಮಾಡುವ ಹೊಣೆಯನ್ನು ಮಾತ್ರ ನಿರ್ವಹಿಸಿದಂತೆ ಕಂಡುಬಂದಿತು. ಅದರ ಜೊತೆಗೆ ಶಿಕ್ಷಣ ಇಲಾಖೆಗೆ ಬೇಕಾಗುವ ಸಮವಸ್ತ್ರಗಳನ್ನು ವಿದ್ದುತ ಮಗ್ಗಗಳಿಂದ ನೇಯಿಸಿ ಇಲಾಖೆಗೆ ಪೂರೈಸಬೇಕಾದ ಸಂಸ್ಥೆ ಉತ್ಪಾದನೆ ಮಾಡದೆ ಸಾವಿರಾರು ನೇಕಾರ ಕುಟುಂಬಗಳ ಬದುಕಿಗೆ ಮಾರಕವಾಗಿರುವುದು ಅತ್ಯಂತ ದುರಂತವೆಂದೇ ಹೇಳಬೇಕು.
೨೫ ಸಾವಿರ ರೂ. ಅಸಲು, ಅಡ್ಡಿ ತುಂಬಲಾರದ ಸರಕಾರದ ಮುಂದೆ ಅಂಗಲಾಚುವ ಬಡ ನೇಕಾರದ ಮುಂದೆ ಗ್ಯಾಟೆ ಒಪ್ಪಂದ, ಮುಕ್ತ ಮಾರುಕಟ್ಟೆ ಕೋಟಿಗಟ್ಟಲೆ ಬಂಡವಾಳ ತೊಡಗಿಸಬೇಕಾದ ಅತ್ಯಾಧುನಿಕವಾದ ಮಶಿನರಿ ಮಗ್ಗಗಳ ಬಗ್ಗೆ ಜವಳಿ ಇಲಾಖೆಯ, ಉಪದೇಶ ಸಂಪ್ರದಾಯಿಕ ಬಟ್ಟೆಗಳ ಉತ್ಪಾದನೆ ಮಾಡುವವರಿಗೆ ಎಷ್ಟರಮಟ್ಟಿಗೆ ಸಮಂಜಸ ಎನ್ನುವ ಪರಿಜ್ಞಾನದ ಬಗ್ಗೆ ನಾವು ಚಿಂತನೆ ಮಾಡಬೇಕಾಗಿದೆ. ಮುಕ್ತ ಮಾರುಕಟ್ಟೆಯನ್ನು ಪ್ರವೇಶಿಸುವ ಆಸಕ್ತರು, ಬಂಡವಾಳ ಶಾಹಿಗಳು ಈ ಕಾರ್ಯವನ್ನು ಮಾಡಲಿ, ಆದರೆ ಅದರ ಜೊತೆಗೆ ಸಂಪ್ರದಾಯಿಕ ಬಟ್ಟೆಗಳ ಉತ್ಪಾದನೆ ನಿಲ್ಲಿಸಬೇಕು ಎಂದಾಗಿರಕೂಡದು. ಮುಕ್ತ ಮಾರುಕಟ್ಟೆಯಿಂದಾಗಿ ನಮ್ಮ ದೇಶದ ಜವಳಿ ಉತ್ಪಾದನೆ ಹಾಗೂ ಮಾರಾಟ ಹೊರ ದೇಶಗಳಿಗೆ ರಫ್ತು ಮಾಡುವ ಹೆಚ್ಚಿನ ಅವಕಾಶಗಳು ನಮ್ಮ ದೇಶಕ್ಕೆ, ನಮ್ಮ ರಾಜ್ಯಕ್ಕೆ ಲಭಿಸುವಂತಿದ್ದದೆ ಅದು ಕಂಡಿತವಾಗಿ ನಡೆಯಲಿ, ನಿರುದ್ಯೋಗಿಗಳಿಗೆ ಉದ್ಯೋಗ ಸಿಗಲಿ. ಅದಕ್ಕೆ ಬಂಡವಾಳ ಹಾಕುವ ಶ್ರೀಮಂತ ವರ್ಗಗಳು, ಕಂಪನಿಗಳು ಬರಲಿ, ಆದರೆ ಇವುಗಳ ಭರಾಟೆಯಲ್ಲಿ ಸಂಬಂಧಪಟ್ಟ ಇಲಾಖೆಗಳು ಪಾರಂಪರಿಕ ಬಟ್ಟೆಗಳನ್ನು ನಿರ್ಮಿಸುವ, ನೇಯಿಗೆ ವೃತ್ತಿಯ ಸಮೂದಾಯಗಳನ್ನು ಒಕ್ಕಲೆಬ್ಬಿಸುವ ರೀತಿಯಲ್ಲಿ ನಡೆದುಕೊಳ್ಳುತ್ತಿರುವ ಸಂಬಂಧಪಟ್ಟ ಇಲಾಖೆಗಳು ಕಾರ್ಯವೈಖರಿಯನ್ನು ಬದಲಾಯಿಸಿಕೊಳ್ಳಬೇಕು.
ನಮ್ಮ ದೇಶದಲ್ಲಿ ನಂಬಿಕೆ ಹಾಗೂ ಶ್ರದ್ಧೆಯಿಂದ ನಡೆದುಕೊಂಡು ಬಂದಿರುವ ಮೂಲ ಸಂಸ್ಕೃತಿಯ ಪರಂಪರೆಗಳು, ಮದುವೆ, ಮುಂಜಿವೆ, ಶ್ರೀಮಂತ, ಜಾತ್ರೆ, ಹಬ್ಬ, ಉತ್ಸವಗಳು ಹಾಗೂ ಧಾರ್ಮಿಕ ಆಚರಣೆಗಳು, ಎಲ್ಲಿಯವರೆಗೆ ಜೀವಂತವಾಗಿರುತ್ತದೆಯೋ ಅಲ್ಲಿಯವರೆಗೆ ಕುಶಲ ಕರ್ಮಿಗಳ ವೃತ್ತಿಗಳು ಭದ್ರವಾಗಿರುತ್ತದೆ. ನಾವು ನಿರ್ಮಿಸುತ್ತಿರುವ ಪಾರಂಪರಿಕ ಉತ್ಪಾದನೆಗೆ ಮೆರಗು ನೀಡುವ ವ್ಯವಸ್ಥೆಗಳು ರೂಪುಗೊಳ್ಳಲಿ, ಅವುಗಳು ಆಕರ್ಷಣೆ ಹೆಚ್ಚಲಿ, ಹೊರದೇಶಗಳ ಉಡಿಗೆ, ತೊಡಿಗೆಗಳನ್ನು ಆಕರ್ಷಿಸುವ ನಾವು ನಮ್ಮ ದೇಶದ ಕಲಾತ್ಮಕವಾದ ಆಯಾ ಋತುಮಾನಗಳಿಗೆ ಶರೀರಕ್ಕೆ ಒಗ್ಗುವಂತಹ, ಶ್ರೇಷ್ಠ ದರ್ಜೆಯ ಬಟ್ಟೆಗಳ ಉತ್ಪಾದನೆ ನಡೆದು ಹೊರದೇಶಗಳಲ್ಲಿ ಅವರು ಆಕರ್ಷಣೆಗೊಳಗಾಗುವ ರೀತಿಯಲ್ಲಿ, ಉತ್ಪಾದನೆಗೊಂಡು ರಫ್ತು ಮಾಡುವ ವ್ಯವಸ್ಥೆಗಳು ಸೃಷ್ಟಿಯಾಗಲಿ, ಇದರಿಂದ ಸಂಪ್ರದಾಯಿಕ ವೃತ್ತಿಯೂ ಉಳಿಯುತ್ತವೆ. ಅವುಗಳನ್ನು ಯೋಜನೆಗಳನ್ನು ರೂಪಿಸಿದ ಸಂದರ್ಭದಲ್ಲಿ ಆಡಳಿತ ವ್ಯವಸ್ಥೆಯು ಉದ್ದಿಮೆಗೆ ಸಂಬಂಧಿಸಿದ ಯೋಜನೆಗಳನ್ನು ರೂಪಿಸುವ ಸಂದರ್ಭದಲ್ಲಿ ಆಡಳಿತ ವ್ಯವಸ್ಥೆಯು ಕೈಮಗ್ಗ ವಿದ್ದುತಮಗ್ಗಗಳನ್ನು, ಹಾಗೂ ದೊಡ್ಡ ದೊಡ್ಡ ಮಿಲಗಳನ್ನು ಸಾರಾಸಗಟವಾಗಿ ಒಂದೇ ದೃಷ್ಟಿಯಲ್ಲಿ ಪರಿಗಣಿಸುತ್ತಿರುವ ಕ್ರಮಗಳಿಂದಾಗಿ ಕೆಳವರ್ಗದ ಹಾಗೂ ಮಧ್ಯಮವರ್ಗದ ಸಮುದಾಯಗಳು ಇಂದು ಮೇಲಿಂದ ಮೇಲೆ ಆತಂಕಕ್ಕೆ ಒಳಗಾಗುತ್ತಿವೆ. ಈ ಸಮೂಹಗಳ ಆರ್ಥಿಕ ಸ್ಥಿತಿ-ಗತಿಗಳು ಸಂಪನ್ಮೂಲಗಳ ವ್ಯವಸ್ಥೆಗಳು, ಅವರ ಸಾಮರ್ಥ್ಯಗಳು ಇವುಗಳ ಅವಲೋಕನ ಅತ್ಯವಶ್ಯವಾಗಿವೆ. ಈ ನಿಟ್ಟಿನಲ್ಲಿ ತಜ್ಞರ ಸಲಹೆಗಳನ್ನು ಆಡಳಿತ ರಂಗವು ಪಡೆಯುವುದು ಅವಶ್ಯವಾಗಿದೆ. ಸಾಂಪ್ರದಾಯಿಕವಾದ ಹಾಗೂ ಕಡಿಮೆ ಬಂಡವಾಳದಿಂದ ಹೆಚ್ಚೆಚ್ಚು ಜನರಿಗೆ ಉದ್ಯೋಗಾವಕಾಶ ನೀಡುವ ನೇಕಾರಿಕೆ ಉದ್ದಿಮೆ ಉಳಿಸಿ ಬೆಳೆಸಿಕೊಂಡು ಬರಲು ಅನೇಕ ಮಾರ್ಗೋಪಾಯಗಳೂ ಇವೆ. ಈ ದಿಶೆಯಲ್ಲಿ ಕೆಳಕಂಡ ಕೆಲ ಸೂಚನೆಗಳನ್ನು ಪರಿಗಣಿಸಬಹುದಾಗಿದೆ.
ಉತ್ಪಾದನೆ
ಉತ್ಪಾದನೆಯ ಹಂತದಲ್ಲಿ ಮೂಲಭೂತವಾದ ಸೌಲಭ್ಯಗಳನ್ನು ಪೂರೈಸುವುದು ಅವಶ್ಯವಾಗಿದೆ. ಸಣ್ಣಪುಟ್ಟ ಯುನಿಟ್ ಗಳಲ್ಲಿ ನಾಲ್ಕೆಂಟು ಮಗ್ಗಗಳನ್ನು ಹಾಕುವ ಮನೆ, ನಿವೇಶನ ರಹಿತರಿಗೆ, ಯೋಗ್ಯ ಬೆಲೆಗೆ ನಗರಾಭಿವೃದ್ದಿ ಪ್ರಾಧಿಕಾರ, ನಗರಸಭೆ ಮತ್ತು ಸರಕಾರದ ಕೈಗಾರಿಕೆ ನಿಗಮ ಮಂಡಳಿಗಳಿಂದ ನಿವೇಶನ ಸಿಗುವಂತಾಗಬೇಕು. ಅವುಗಳ ನಿರ್ಮಾಣಕ್ಕೆ ಕಡಿಮೆ ಬಡ್ಡಿ ದರದಲ್ಲಿ ಸುಲಭವಾದ ಕಂತಿನಲ್ಲಿ ಹಣಕಾಸಿನ ನೆರವು ದೊರಕಬೇಕು.
ರಿಯಾಯಿತಿ ದರದಲ್ಲಿ ವಿದ್ಯುತ ಪೂರೈಕೆ ನಿರಂತರವಾಗಿ ದೊರಕಬೇಕು.
ನಗರಸಭೆ, ಮಹಾನಗರಸಭೆ ಮುಂತಾದ ಸ್ಥಳೀಯ ಸಂಸ್ಥೆಗಳಿಂದ ಇರುವ ವಾರ್ಷಿಕ ಲೈಸೆನ್ಸು ಶುಲ್ಕ, ಪಾವತಿಸಿ ನವೀಕರಿಸುವ ವ್ಯವಸ್ಥೆ ಬದಲಾಯಿಸಿ ಶಾಶ್ವತ ಲೈಸೆನ್ಸು ನೀಡುವ ಕ್ರಮ ಕೈಕೊಳ್ಳಬೇಕು.
ಉತ್ಪಾದಕರಿಗೆ ಕಚ್ಚಾಮಾಲು ರಿಯಾಯಿತಿಯಲ್ಲಿ ದರದಲ್ಲಿ ಮಿಲಗಳಿಂದ ಕೊರತೆಯಾಗದಂತೆ ವಿತರಣೆಯಾಗಬೇಕು. ಮಗ್ಗಗಳ ಅಧುನೀಕರಣ ಮತ್ತು ಇತರ ಸೌಲಭ್ಯಗಳು ನೇರವಾಗಿ ಹಂತ ಹಂತವಾಗಿ ನಡೆಯುವಂತಾಗಬೇಕು. ದುಡಿಯುವ ನೇಕಾರ ವರ್ಗಕ್ಕೆ ಆಶ್ರಯ ಮನೆಗಳನ್ನು ಅವರಿಗಾಗಿಯೇ ಕಾಯ್ದಿರಿಸಿ ಕೊಡುವ ವ್ಯವಸ್ಥೆಯಾಗಬೇಕು. ಪಡಿತರ ವ್ಯವಸ್ಥೆಯಲ್ಲಿ ಹಳದಿಕಾರ್ಡ ಎಲ್ಲ ಕೂಲಿಕಾರ ನೇಕಾರರಿಗೆ ಸಿಗಬೇಕು.
ಮಾರಾಟ ವ್ಯವಸ್ಥೆ
ರಾಜ್ಯದಲ್ಲಿ ನೇಕಾರರ ಉತ್ಪಾದನೆಯ ಜವಳಿ ಮಾರಾಟದ ವ್ಯವಸ್ಥೆಗಳು `ಏನೂ ಇರುವುದಿಲ್ಲ’ ಗುಜರಾತು, ಮಹಾರಾಷ್ಟ್ರದಲ್ಲಿ ಇರುವಂತೆ “ಕಾಪಡಮಾರ್ಕೆಟ” ನಿರ್ಮಾಣಗೊಳ್ಳಬೇಕು. ಜವಳಿ ಉದ್ದಿಮೆ ಇರುವ ಪ್ರಮುಖ ನಗರ ಪಟ್ಟಣಗಳಲ್ಲಿ ಹಾಗೂ ಮಾರುಕಟ್ಟೆಯ ಪ್ರದೇಶಗಳಲ್ಲಿ ಎ.ಪಿ.ಎಂ.ಸಿ. ಮಾದರಿಯಲ್ಲಿ ಮಳಿಗೆಗಳನ್ನು ಸರಕಾರ ನಿರ್ಮಿಸಿ ಉತ್ಪಾದನೆ ಮಾಡುವವರಿಗೆ ನೀಡಬೇಕು. ಪ್ರತ್ಯೇಕ ಮಾರುಕಟ್ಟೆ ಇರುವೆಡೆ, ಸಗಟು ವ್ಯಾಪಾರಸ್ಥರು ನೇರವಾಗಿ ಖರೀದಿಗೆ ಬರುವುದಕ್ಕೆ ಅವಕಾಶವಾಗುತ್ತದೆ.
ಸಂಪ್ರದಾಯಿಕ ಬಟ್ಟೆಗಳ ಜನಾಕಾರ್ಷಣೆಗೆ ಪ್ರಸಾರ, ಪ್ರದರ್ಶನ, ಇತ್ಯಾದಿ ಕ್ರಮಗಳನ್ನು ಸರಕಾರಗಳು ಕೈಗೊಳ್ಳಬೇಕು.
ಹೊರದೇಶಗಳಲ್ಲಿಯೂ ನಮ್ಮ ದೇಶದ ಬಟ್ಟೆಗಳನ್ನು ಉಪಯೋಗಿಸುವ ಜನರಿದ್ದಾರೆ. ಅವರಿಗೆ ಬೇಕಾಗುವ ಬಟ್ಟೆಗಳನ್ನು, ನೇಕಾರರಿಂದ ಉತ್ಪಾದಿಸಿ ನಿರ್ಯಾತ ಮಾಡುವ ಹೊಣೆಗಾರಿಕೆಯನ್ನು ವಿದ್ಯುತಮಗ್ಗಗಳ ಹಾಗೂ ಕೈಮಗ್ಗಗಳ ಅಭಿವೃದ್ದಿ ನಿಗಮಗಳು ಕಾರ್ಯನಿರ್ವಹಿಸುತ್ತ ಕ್ರಮ ಕೈಕೊಳ್ಳಬೇಕು. ಈ ಕ್ರಮಗಳ ಜಾರಿಗೆ ಬಂದಾಗ ನೇಕಾರನ ಉತ್ಪಾದನೆಗೆ ಮಾರುಕಟ್ಟೆಯ ವ್ಯವಸ್ಥೆಗಳಿಂದ ಪ್ರೋದೊರಕುತ್ತದೆ ಹಾಗೂ ಈ ಉದ್ದಿಮೆ ಉಳಿದು, ಬೆಳೆಯಲು ಅವಕಾಶವಾಗುತ್ತದೆ.
* * *
ನೇಕಾರ ಸಮಾಜ, ಸಂಸ್ಕೃತಿ ಆರ್ಥಿಕ ಸ್ಥಿತಿಗತಿ : ೫. ನೇಕಾರರ ಆರ್ಥಿಕ ಸ್ಥಿತಿಗತಿ
ನೇಕಾರಿಕೆ ಬಹಳ ಪುರಾತನವಾದುದು. ಕ್ರಿ.ಶ.ಪೂರ್ವ ೨೦೦೦ ವರುಷಗಳ ಹಿಂದೆಯೇ ಒಂದಿಲ್ಲೊಂದು ರೂಪದಲ್ಲಿ ವಸ್ತ್ರ ನಿರ್ಮಾಣ ಕಾರ್ಯ ಪ್ರಾರಂಭವಾಯಿತು ಎಂದು ಹೇಳಲಾಗುತ್ತಿದೆ. ಖ್ಯಾತ ಸಂಶೋಧಕರಾದ ಶಂಬಾ ಜೋಷಿ ಅವರು ನೇಕಾರರು ಮೂಲತಃ ಹಟ್ಟಿಕಾರರು ಎಂದು ಅಭಿಪ್ರಾಯ ಪಡುತ್ತಾರೆ. ಹಟ್ಟಿಯೆಂದರೆ ದನಕರುಗಳ ಬೀಡು, ಕುರಿಗಾರರೂ, ತುರು(ಗೋವು)ಕಾರರೂ ಪಟ್ಟುಕೊಂಡಿರುವ ಪಟ್ಟಿ ಹಟ್ಟಿಕಾರನೆಂದರೆ ‘‘ಜೀವಧನಂಗಳ” ಸಾಕಿ ಬದುಕುವವರು ಅವನೇ ಹಟ್ಟಿಕಾರ. ಹಟ್ಟಿಕಾರ ಶಬ್ದವನ್ನು ಬಳಕೆಯ ಮಾತಿನಲ್ಲಿ ‘‘ಹಟಗಾರ”ವೆಂದು ಹೇಳುವವರೇ ಹೆಚ್ಚು. ಮರಾಠಿಯವರಂತೂ ಹಟಗಾರ, ಹೇಟಗಾರ ಎಂದು ಎರಡು-ಮೂರು ತೆರವಾಗಿ ಬರೆಯುವರು. ಮರಾಠಿ ಭಾಷೆಯಂತೆ ಹಟಗಾರ ಶಬ್ದದ ರೂಪಿಸಿದ್ದಿಯೆ ಆಗುವುದು ಕಷ್ಟ ಅದರ ನಿಜವಾದ ಅರ್ಥವು ತಿಳಿಯದುದರಿಂದ ಅವರಿಗೆ ಇದೊಂದು ಗೂಢಶಬ್ದವೇ ಆಗಿದೆ. ‘‘ಹಟಗಾರ” ದನಕಾರರಂತೆ. ‘‘ಹಟಗಾರ” -ಜಾಡರ-ಇನ್ನೊಂದು ಮಹತ್ವದ ಸಮಾಜವಿದೆ. ಇವೆರಡು ಸಮಾಜಗಳಲ್ಲಿ ಬರಿಯ ಹೆಸರಿನ ಹೋಲಿಕೆ ಇದೆಯೆ? ಅಥವಾ ಪ್ರಾಚೀನ ಕಾಲದಲ್ಲಿ ಇವೆರಡೂ ಜನಾಂಗಗಳೊಲಗೆ ಏನಾದರೂ ಸಂಬಂಧವಿದ್ದಿತೆ? ಎಂಬುದು ಬಹಳ ಮಹತ್ವದ ಪ್ರಶ್ನೆಯಾಗಿದೆ. ‘‘ಹಟ್ಟಿ”(ದನಗಳ ಬೀಡು) ಮಾಡಿಕೊಂಡಿದ್ದವರು ‘‘ಹಟಗಾರ”ರಾದರು. ‘‘ಪಟ” (ವಸ್ತ್ರ)ಗಳನ್ನು ಮಾಡುವವರು ಹಟಕಾರರಾದರು.
ಶಂಬಾ ಅವರ ಮೇರೆಗೆ ‘‘ಹಟಗಾರ-ಜಾಡರ ಇಂದಿನ ಹೋರೆ ನೇಗಿ ಇವರು ದೇವಾಂಗರೆಂಬ ಹೆಸರಿನಿಂದಲೇ ಸುಪ್ರಸಿದ್ದರಿದ್ದಾರೆ. ‘‘ದೇವಾಂಗ ಪುರಾಣ”ವೆಂಬ ಒಂದು ಗ್ರಂಥವೂ ಇದೆ. ಇದೇ ಪುರಾಣದಲ್ಲಿ ಇನ್ನೊಂದೆಡೆಗೆ ಪಾರ್ವತಿಯ ದೇವಾಂಗನಿಗೆ ಕಂಕಣವನ್ನೂ ದಯಪಾಲಿಸಿದ ಸಂಗತಿಯಿದೆ. (ಪುಟ-೯೧) ಆ ಕಂಕಣವು ದೊರೆತ ಬಳಿಕ ದೇವಿಯ ಅಪ್ಪಣೆಯಂತೆ ನೇಗಿಯನ್ನು ಕೈಗೊಂಡ ವರ್ಣನೆಯಿದೆ. ಆದರೆ ದೇವಿಯು ಕೊಟ್ಟ ಕಂಕಣವು ಎಂತಹುದು?….. ಎಂಬುದರ ಬಗ್ಗೆ ಮಾತ್ರ ಪುರಾಣವು ಮೌನ ತಾಳುತ್ತದೆ. ಅದು ಉಣ್ಣಿಯದೆ? ಹತ್ತಿಯದೆ? ಸ್ವಲ್ಪ ವಿಚಾರಿಸಿ ನೋಡಿದೆರ ಹತ್ತಿಗಿಂತ ಮೊದಲು ಉಣ್ಣಿಯೆಂಬುದು ಗೊತ್ತಾಗುವಂತಿದೆ. ಒಕ್ಕಲುತನವು ಗೊತ್ತಾದ ಮೇಲೆ ಹತ್ತಿ; ಕಾಡು ಹತ್ತಿಯ ಗಿಡಗಳು ದೊರತ ಬಳಿಕ ಅದು ಮನುಷ್ಯನಿಗೆ ಗೊತ್ತು. ಅಲ್ಲಿಯವರೆಗೆ? ಹಟ್ಟಗಾರ-ದನಗಾರನಾಗಿದ್ದಾಗ ಸುಲಭವಾಗಿ ಸಿಕ್ಕುವ ಉಣ್ಣಿಯಿಂದ ಬಟ್ಟೆಗಳನ್ನು ಮಾಡಿಕೊಳ್ಳುವ ಬಗೆಯನ್ನು ಮನುಷ್ಯನು ಮೊಟ್ಟಮೊದಲಿಗೆ ಕಲಿತಿರಲಿಕ್ಕೆಬೇಕು. ಆದುದರಿಂದ ಉಣ್ಣೆಕಂಕಣದವರು ಹಳಬರು ಹತ್ತಿ ಕಂಕಣವು ಅದರ ಮುಂದಿನ ತರಗತಿ.
ಶಂಬಾರವರ ಅನಿಸಿಕೆಯಂತೆ ಆ ಕಾಲದಲ್ಲಿ ಮರಗಳು ಹಟಗಾರ ಜನಾಂಗದ ಉಪ ಜೀವಿಕೆಯ ಮುಖ್ಯ ಸಾಧನವಾಗಿರಬೇಕು. ಉಣ್ಣಿಗಿಯಲೂ ಮೊದಲಿಗೆ ಎಷ್ಟೋ ಕಾಲದವರೆಗೆ, ಉಣ್ಣೆ ಬಂದ ಬಳಿಕ ಎಷ್ಟೋ ದಿನಗಳವರೆಗೆ, ಗಿಡಗಳಿಂದಲೇ ಬಟ್ಟೆಗಳನ್ನು ಮಾಡಿಕೊಳ್ಳುವ ಪದ್ಧತಿಯಿತ್ತು. ನೇಗೆಯು ಗೊತ್ತಾಗುವ ಮೊದಲು ಕಾಡು ಸ್ಥೀತಯ ಮಾತು ಹಾಗಿರಲಿ, ಹೆಣೆಯುವುದು – ನೇಯುವುದು ತಿಳಿದ ಬಳಿಕ, ಹತ್ತಿಗಿಂತ ಮೊದಲು, ಗಿಡಗಳೇ ನೇಯ್ಕರರಿಗೆ ಜೀವನಾಧಾರವಾಗಿದ್ದವು. ‘‘ತ್ವಕ್ , ಫಲ, ಕ್ರಿಮಿ-ರೋಮಾಣಿ ವಸ್ತ್ರಯೋನಿ”(ನಾರು, ನೂಲು, ಕ್ರಿಮಿಜ, ರೋಮಂಗಳು) ಎಂದು ಅಮರಕೋಶವು ಹೇಳುತ್ತದೆ. ತ್ವಕ್ ಎಂದಿರಿಲ್ಲಿ ವಲ್ಕಲ. ವಲ್ಕ ವಸ್ತ್ರಗಳಿಗೆ ಪ್ರಾಚೀನ ಕಾಲದಲ್ಲಿ ನಮ್ಮ ದೇಶದೊಳಗೆ ಎಷ್ಟೊಂದು ಪ್ರಾಶಸ್ತ್ಯವಿದ್ದಿತೆಂಬುದು ಸುಪ್ರಸಿದ್ಧವೇ ಇದೆ. ಕಣ್ವನ ಆಶ್ರಮದ ಒಂದು ಗಿಡವು ಶಕುಂತಲೆಗೆ ಅತ್ತೆಯ ಮನೆಗೆ ಹೋಗುವಾಗ ವಸ್ತ್ರ (ಕ್ಷೌಮ)ವನ್ನು ಕೊಟ್ಟ ಹಾಗೆ ಕಾಲಿದಾಸನು ವರ್ಣಿಸಿದ್ದಾನೆ…… ಹಟಗಾರನು ಮರದಿಂದ ಝೂಡಿಯಿಂದ – ಜಾಡಿಯಿಂದ ಬಟ್ಟೆಗಳನ್ನು ನೇಯುತ್ತಿದ್ದನೆಂದು, ಅವನು ಮರವನು – ಜಾಡನು. ಆದರೆ, ಮುಂದೆ ಉಣ್ಣೆ – ಅರಳೆಯ – ಬಟ್ಟೆಗಳನ್ನು ನೇಯುವಾಗಲೂ ಆ ಹೆಸರೇ ಉಳಿಯಿತು. ಸಾಳಿಗಳೆಂದು ಜಾಡ (ಮರವ)ರಿಗೆ ಪರ್ಯಾಯನಾಮ. ಸಾಲ, ಶಾಲಿ-ಶಾಲ್ಮಲವೆಂಬುದೊಂದು ವೃಕ್ಷಭೇದ, ಬೂರಲಿ ಅರಳೆಯ ಮರ! ಅಂತೂ ಆವ ಆ ದಿಕ್ಕಿನಿಂದ ವಿಚಾರಿಸಿದರೂ ಈ ಜಾನಂಗಕ್ಕೆ (ಮರ) ಜಾಡಿ ಮತ್ತು ಉಣ್ಣೆಗಳಿಗೂ ಇರುವ ಇವರ ಸಂಬಂಧವೇ ಕಣ್ಣಿಗೆ ಬೀಳುತ್ತಲಿದೆ. ‘‘ಒಂದು ಕಾಲಕ್ಕೆ ಬಟ್ಟೆಗಳು ಕೂದಲಿನವೆ ಇರುತ್ತಿದ್ದವೆಂಬ ಸೂಚನೆಯ ಕನ್ನಡದ ‘‘ನವುರು” (ಸೂಕ್ಷ್ಮ ಬಟ್ಟೆ) ಎಂಬ ಶಬ್ದಲ್ಲಿಯೂ ಗೋಚರವಾಗುತ್ತದೆ” ಎಂದು ಶಂಬಾ ಅಭಿಪ್ರಾಯ ಪಡುತ್ತಾರೆ. ಹೀಗೆ ಶಂಬಾರವರು ನೇಕಾರಿಕೆ ಹಾಗೂ ನೇಕಾರ ಜನಾಂಗದ ಪ್ರಾಚೀನತೆ ಕುರಿತು ಸಾಕಷ್ಟು ಮಾಹಿತಿ ಒದಗಿಸಿದ್ದಾರೆ.
ಕ್ರಿ.ಶ.ಪೂರ್ವ ೧೫೦೦ ರಿಂದ ಕ್ರಿ.ಶ.೧೫೦೦ರವರೆಗೆ ಭಾರತ ಬಟ್ಟೆ ತಯಾರಿಸುವ ಏಕೈಕ ದೇಶವಾಗಿತ್ತು. ಭಾರತ ಗ್ರೀಸ, ಕ್ರೀಟ, ಇಜಿಪ್ಟ್ , ಬೆಬೆಲೋನಿಯಾ, ಸಿರಿಯಾ, ಜೇರುಸಲೇಮ, ಚೀನ, ಮಲೇಶಿಯಾ, ಜಾವಾ-ಸುಮಾತ್ರ ಮುಂತಾದ ದೇಶಗಳಿಗೆ ಬಟ್ಟೆ ರಫ್ತು ಮಾಡುತ್ತಿತ್ತೆಂದು ತಿಳಿಯುತ್ತದೆ. ಇಜಿಪ್ತದಲ್ಲಿರುವ ಪಿರಾಮಿಡ್ ಗಳಲ್ಲಿರುವ ಶವಗಳಿಗೆ ಭಾರತದಿಂದ ಆಮದಾದ ಬಟ್ಟೆಗಳನ್ನೇ ಸುತ್ತಲಾಗಿದ್ದು ಈ ಬಟ್ಟೆಗಳಿಗೆ ‘‘ಪಟ್ ” ಎಂದು ಕರೆದಿದೆ. ಇಲ್ಲಿ ಬಟ್ಟೆಗೆ ‘‘ಪಟ್ ” ಹಾಗೂ ಹತ್ತಿಗೆ ‘‘ಕರ್ಪಸ್ ” ಶಬ್ದ ಬಳಕೆಯಲ್ಲಿದೆ.
ಮಾನವನ ಬದುಕಿಗೆ ಅನ್ನ, ಬಟ್ಟೆ, ಇರಲು ಮನೆ(ಆಶ್ರಯ) ಇವು ಪ್ರಮುಖ ಅಗತ್ಯತೆಗಳು. ಮನುಷ್ಯ ತನ್ನ ‘‘ಅನ್ನದ” ಅಗತ್ಯತೆಗಾಗಿ ಕೃಷಿಯನ್ನು ನೀಗಿಸಿಕೊಂಡ. ತದನಂತರ ತನ್ನ ಪ್ರಮುಖ ಅಗತ್ಯತೆ ಬಟ್ಟೆ ವಸ್ತ್ರನಿರ್ಮಾಣ ಕಾರ್ಯ ಅಂದರೆ ನೇಕಾರಿಕೆ ಪ್ರಾರಂಭಿಸಿರಲು ಸಾಕು. ಆದ್ದರಿಂದ ನೇಕಾರಿಕೆ ಇದು ಕೃಷಿಯಷ್ಟೇ ಪುರಾತನ ಹಾಗೂ ಪ್ರಾಮುಖ್ಯತೆಯನ್ನು ಪಡೆದುಕೊಂಡಿದೆ. ನಮ್ಮ ದೇಶದಲ್ಲಿ ಕೃಷಿಯನ್ನು ಬಿಟ್ಟರೇ ಹೆಚ್ಚಿನ ಜನರ ಜೀವನಾಧಾರ ಎನಿಸಿರುವ ವೃತ್ತಿ ನೇಕಾರಿಕೆ. ನೇಕಾರಿಕೆ ಎಂದರೆ ನಾವು ಉಡಲು ತೊಡಲು ಬಳಸುವ ಬಟ್ಟೆಯ ಉತ್ಪಾದನೆ ಮಾಡುವುದು. ಇದು ಶ್ರಮ ಬಯಸುವ ವೃತ್ತಿ ಗಿಡಮರಗಳ ನಾರು, ಪ್ರಾಣಿಗಳ ಕೂದಲು, ರೇಶಿಮೆ, ಹತ್ತಿನಂತರ ಇತ್ತೀಚಿನ ದಿನಗಳಲ್ಲಿ ಕೃತ್ರಿಮ ಹಾಗೂ ರಾಸಾಯನಿಕ ನೂಲು ಹೀಗೆ ಬಟ್ಟೆ ನಿರ್ಮಾಣಕ್ಕೆ ಹಂತ ಹಂತವಾಗಿ ಬೇರೆ ಬೇರೆ ಕಚ್ಚಾ ಸಾಮಗ್ರಿಗಳ ಬಳಸುತ್ತ ಬಂದಿರುವುದು ಗೋಚರವಾಗುತ್ತದೆ. ಅದರಂತೆಯ ಬಟ್ಟೆ ನಿರ್ಮಾಣ ಸಾಧನಗಳಲ್ಲೂ ಹೊಸ ಹೊಸ ಅವಿಷ್ಕಾರಗಳನ್ನು ನಡೆದು ವಸ್ತ್ರ ನಿರ್ಮಾಣ ಕ್ರಿಯೆ ಸುಲಭಗೊಳ್ಳುತ್ತ ನಡೆದಿರುವುದು ಕಾಣುತ್ತೇವೆ.
ನೇಕಾರ ಬಟ್ಟೆಯನ್ನು ನೇಯಲು ಬಳಸುವ ಸಾಧನವೇ ಮಗ್ಗ. ಒಂದು ರೀತಿಯಲ್ಲಿ ಸಾಕಷ್ಟು ಬದಲಾವಣೆಗಳ ನಂತರ, ನೇಯ್ಗೆಗೆ ಒಂದು ಪರಿಪೂರ್ಣ ಎನಿಸಬಹುದಾದ (ಆಗಿನ ಕಾಲದಲ್ಲಿ) ರೂಪವೇ ಕುಣಿ ಮಗ್ಗ. ಕುಣಿ ಮಗ್ಗ ಇದು ಕೈ ಮಗ್ಗವಾಗಿದ್ದು ಲಾಳಿಯನ್ನು ಒಂದು ಬದಿಯಿಂದ ಮತ್ತೊಂದು ಬದಿಗೆ ಕೈಯಿಂದ ಓಡಾಡಿಸಬೇಕು. ಈ ಪ್ರಕಾರದ ಕೈಮಗ್ಗ ಸುಮಾರು ವರುಷ ಅಸ್ತಿತ್ವದಲ್ಲಿರಲು ಸಾಕು. ೧೯೨೫ರ ನಂತರ ದಾರದ ಸಹಾಯದಿಂದ ಲಾಳಿಯನ್ನು ಒಂದೆಡೆಯಿಂದ ಮತ್ತೊಂದೆಡೆ ಓಡಾಡಿಸುವ ತಂತ್ರ ಕಂಡುಹಿಡಿಯಲಾಯಿತು. ಇದೇ ಷಟಲ್ ಮಗ್ಗ. ಇದರಿಂದ ನೇಕಾರರ ಶ್ರಮ ಕಡಿಮೆಯಾಯಿತಲ್ಲದೇ, ಉತ್ಪಾದನೆ ಎರಡು ಮೂರು ಪಟ್ಟು ಹೆಚ್ಚಿತು. ಜೊತೆಗೆ ಅಣಿಯನ್ನು ಮೇಲೆ ಕೆಳಗೆ ಕಾಲಿನಿಂದ ಮಾಡಲು ಅನುಕೂಲವಾಗುವ ಕಾಲ್ಮಣೆ(ಪೆಡಲ್ ) ಬಂತು. ನಂತರ ಬಂದುದೇ ಸ್ವಯಂಚಾಲಿತ (ಅಟೊಮ್ಯಾಟಿಕ್ ) ಮಗ್ಗ. ನೇಕಾರನಿಗೆ ಇದರಲ್ಲಿ ಶ್ರಮ ಕಡಿಮೆ. ಈ ಸ್ವಯಂ ಚಾಲಿತ ಮಗ್ಗದಲ್ಲಿ ಹಾಸು ಸುತ್ತಲು ದುಂಡನೆಯ ಮರವೊಂದಿದ್ದು ಅಗತ್ಯಕ್ಕೆ ತಕ್ಕಂತೆ ಹಾಸನ್ನು ಸುತ್ತಿರಲಾಗಿರುತ್ತದೆ. ಕೈ ಮಗ್ಗದಂತೆಯೇ ನೇಕಾರ ಎಲ್ಲ ಕೆಲಸ ಮಾಡಬೇಕಾಗಿದ್ದರೂ, ಸಾಂಪ್ರದಾಯಿಕ ಕೈ ಮಗ್ಗಕ್ಕೂ ಇದಕ್ಕೂ ಇರುವ ವ್ಯತ್ಯಾಸವೆಂದರೆ, ಸಿದ್ಧವಾಗುವ ಬಟ್ಟೆ ತಾನಾಗಿಯೇ ಸುತ್ತಿಕೊಳ್ಳುವ ದುಂಡನೆಯ ಮರ (ರೋಲರ) ಇರುತ್ತದೆ. ಹಾಸು ಸುತ್ತಿದ ಮರ ಅಗತ್ಯಕ್ಕೆ ತಕ್ಕಂತೆ ನೂಲು ಬಿಡುವಂತೆ ನೇಯ್ದ ಬಟ್ಟೆ ತಾನಾಗಿಯೇ ಸುತ್ತಿಕೊಳ್ಳುವುದು. ಈ ಎರಡು ಕೆಲಸ ತಾನಾಗಿಯೇ ನಡೆಯುತ್ತವೆ. ಮಿಕ್ಕಂತೆ ಎಲ್ಲವೂ ಒಂದೇ. ಇದು ನೆಲದ ಮೇಲ್ಮಟ್ಟದಲ್ಲಿರುತ್ತದೆ. ಕುಣಿ ಮಗ್ಗದ ಹಾಗೆ ‘‘ತಗ್ಗು” (ಗುಳಿ) ಇರುವುದಿಲ್ಲ. ಈ ಮಗ್ಗ ಹಾಕಲು ಕಡಿಮೆ ಜಾಗ ಸಾಕು. ಈ ನಂತರದ ನೇಯ್ಗೆಯ ಅವಿಷ್ಕಾರವೇ ವಿದ್ಯುತ್ ಚಾಲಿತ ಮಗ್ಗ (ಪಾವರಲೂಮ) ಇಲ್ಲಿ ಲಾಳಿ ಓಡಾಡುವುದು, ಅಗತ್ಯವಾದ ಹಾಸು ನೂಲು ಬಿಡುವುದು – ನೇಯ್ದ ಬಟ್ಟೆ ಸುತ್ತುವುದು, ಎಲ್ಲ ಕ್ರಿಯೆ ವಿದ್ಯುತ್ ಯಂತ್ರದಿಂದ ಸಾಗುತ್ತದೆ. ಮಗ್ಗ ನಿರಾಂತಕ ಕೆಲಸ ಮಾಡುವಂತೆ ಸತತ ಕಣ್ಣಿಡುವುದು ಹಾಸಿನ – ಹೊಕ್ಕಿನ ಎಳೆಗಳು ತುಂಡಾದಾಗ ಜೋಡಿಸುವುದು ಮುಂತಾದ ಎಲ್ಲ ಕೆಲಸ ನೇಕಾರ ಮಾಡಬೇಕಾಗುತ್ತದೆ.
ನೇಯ್ಗೇಗೆ ಅತ್ಯಗತ್ಯವಾದ ಕಚ್ಚಾ ಮಾಲು ಎಂದರೆ ನೂಲು. ಈಗ ನೂಲು ಕಾರಖಾನೆಗಳಲ್ಲಿ ಸಿದ್ದಗೊಂಡು ಹೊರ ಬರುತ್ತಿದೆ. ಇದರಲ್ಲಿ ಹತ್ತಿ ಹಾಗೂ ರೇಶಿಮೆ ಪ್ರಮುಖ ಬಟ್ಟೆಯ ಆಕರ್ಷಕ ಅಂಚಿನ ಅಂಚಿನ ನಿರ್ಮಾಣಕ್ಕೆ ಜರಿ ಬೇಕಾಗುತ್ತದೆ. ಇದರ ಜೊತೆಗೆ ಈಗಿನ ದಿನಮಾನಗಳಲ್ಲಿ ಸಾರ್ವತ್ರಿಕವಾದ ರಾಸಾಯನಿಕ ನೂಲುಗಳು, ಪಾಲಿಸ್ಟರ್ , ಮಸರಾಯಿಜ, ಕೃತ್ರಿಮ ರೇಶಿಮೇ (ಚಮಕಾ), ಪ್ಲಾಸ್ಟಿಕ ಜರಿ ಮುಂತಾದವುಗಳು ನೇಕಾರರ ಕಚ್ಚಾಮಾಲುಗಳಲ್ಲಿ ಪ್ರಮುಖ ಸ್ಥಾನ ಪಡೆದಿವೆ.
ನೇಕಾರಿಕೆಯಲ್ಲಿ ಕಾರಖಾನೆಯಲ್ಲಿ ಸಿದ್ದವಾದ ಮಾಲನ್ನು ತಂದು ಅದನ್ನು ಶುದ್ಧ ಮಾಡುವುದು, ಬೇಕಾದ ಬಣ್ಣ ಹಾಕುವುದು, ನಂತರ ಹಾಸು ತಯಾರ ಮಾಡುವುದು, ನೂಲು ತೋಡುವುದು, ಹಣಗಿ ಕೆಚ್ಚುವುದು, ಕಂಡಿಕೆ ಸುತ್ತುವುದು, ಕೊಯ್ಯುವುದು ಸಿದ್ಧವಾದ ಮಾಲನ್ನು ಪೇಟೆಗೆ ಅಥವಾ ಯಜಮಾನನಿಗೆ ತಲುಪಿಸುವುದು -ಇವೆಲ್ಲ ನೇಕಾರಿಯಲ್ಲಿನ ಪ್ರಕ್ರಿಯೆಗಳು.
ನೇಕಾರಿಕೆ ಉದ್ಯೋಗದಲ್ಲಿ, ನೇಕಾರಿಕೆಯ ಕುಲಕಸಬು ಎಂದು ನಂಬಿರುವ ದೇವಾಂಗ, ಸ್ವಕುಳಸಾಳಿ, ಕುರುಹಿನ ಶೆಟ್ಟಿ, ಪಟ್ಟಸಾಳಿ, ಪದ್ಮಸಾಳಿ ಹಾಗೂ ತೋಟಗವೀರ (ಜಾಡರ) ಇವರು ತಮ್ಮನ್ನು ತಾವು ತಲೆ-ತಲಾಂತರದಿಂದ ತೊಡಗಿಸಿಕೊಂಡಿರುತ್ತಾರೆ. ಇವರಲ್ಲದೆ ಪಟ್ಟೇಗಾರ, ಮುಸ್ಲಿಮ, ಮರಾಠಾ, ಕುರುಬರು, ಲಿಂಗಾಯತ ಮುಂತಾದ ಇತರ ಜನಾಂಗದವರು ನೇಯ್ಗೆ ಕಲಿತು ಈ ಉದ್ಯೋಗದಲ್ಲಿದ್ದಾರೆ.
ಇನ್ನೂ ನೇಕಾರಿಕೆಯ ವ್ಯವಹಾರದ ಕುರಿತು ಗಮನ ಹರಿಸೋಣ. ನೇಕಾರಿಕೆಯ ಉದ್ಯೋಗದಲ್ಲಿ ನೇಕಾರಿಕೆಗೆ ಸರಬರಾಜು ಆಗಬೇಕಾದ ಕಚ್ಚಾ ಮಾಲು ಹಾಗೂ ಸಿದ್ದವಾದ ಬಟ್ಟೆಗೆ ಮಾರುಕಟ್ಟೆ ಇವು ಎರಡು ಬಹಳ ಪ್ರಮುಖವಾದ ಅಂಶಗಳು. ನೇಕಾರ ತನ್ನ ಸ್ವಂತ ಆಥಿರಕ ಪರಿಸ್ಥಿತಿ ಇನ್ನಿತರ ಕಾರಣಗಳಿಂದ ತಾನೇ ಸ್ವತಃ ಪೇಟೆಯಿಂದ ಕಚ್ಚಾ ಮಾಲು ತಂದು, ನೇಯ್ಗೆ ಮಾಡಿ ಪೇಟೆಯಲ್ಲಿ ಮಾರಾಟ ಮಾಡಲು ಸಾಧ್ಯವಾಗದು. ಇದರಿಂದ ನೇಕಾರನ ನೇಯ್ಗೆಗೆ ಬೇಕಾಗುವ ಕಚ್ಚಾಮಾಲು ಪೂರೈಕೆ, ನೇಯ್ದ ಸಿದ್ದಮಾಲಿಗೆ ಹಣ ಸಂದಾಯ ಕುರಿತು ಮೂರು ತರಹದ ಕೊಡುತಕ್ಕೊಳುವ ವಿಧಾನಗಳು ಅಸ್ತಿತ್ವದಲ್ಲಿವೆ.
೧. ಮುಂಗಡ ವಿಧಾನ ೨. ಸಟ್ಟಾ ವಿಧಾನ ಹಾಗೂ ೩. ರೋಖಡಾ ವಿಧಾನ
೧. ಮುಂಗಡ ವಿಧಾನ : ಈ ವಿಧಾನದಲ್ಲಿ ನೇಕಾರ ತನ್ನ ಸ್ವಂತ ಹಣವನ್ನಾಗಲಿ ಅಥವಾ ಯಾರಿಂದಾದರೂ ತಂದ ಹಣವನ್ನು ಕಚ್ಚಾ ಮಾಲು ಖರೀದಿಯಲ್ಲಿ ತೊಡಗಿಸುವುದಿಲ್ಲ. ಯಜಮಾನ ಅಥವಾ ಸಾಹುಕಾರರಿಂದ ಅಥವಾ ಸಂಘದಿಂದ ಪ್ರತಿಯೊಂದು ಮಗ್ಗಕ್ಕೆ ಸುಮಾರು ೧೦ ರಿಂದ ೨೦ ಸೀರೆ ಕಚ್ಚಾ ಮಾಲು ಅಂದರೆ ಬಣ್ಣ ಹಾಕಿದ ನೂಲು ತರುವುದು. ಯಜಮಾನನಿಂದ ತಂದ ಮಾಲನ್ನು ತೋಡುವುದು, ಹಾಸು ಮಾಡುವುದು, ಕೆಚ್ಚುವುದು ಮುಂತಾದ ಪ್ರಕ್ರಿಯೆಗಳ ಕೊನೆಗೆ ನೇಯ್ದು, ಸಿದ್ಧವಾದ ಬಟ್ಟೆಯನ್ನು ಮರಳಿ ಕಚ್ಚಾ ಮಾಲು ನೂಲು ತಂದ ಯಜಮಾನರಿಗೆ ಮರಳಿ ಕೊಡುವುದು. ಆ ಯಜಮಾನ ಸಿದ್ದಗೊಂಡ ಬಟ್ಟೆಯನ್ನು ತೆಗೆದುಕೊಂಡು ನೇಯ್ದ ಬಟ್ಟೆಯ ಒಂದು ಮೀಟರ ಅಳತೆ ಅಥವಾ ಒಂದು ಸೀರೆ ಅಥವಾ ಒಂದು ಧೋತಿಗೆ ಇಂತಿಷ್ಟು ಹಣ ನೇಕಾರನಿಗೆ ಸಂದಾಯ ಮಾಡುತ್ತಾನೆ. ಇವರಿಂದ ನೇಕಾರನಿಗೆ ದುಡಿದ ಕೂಲಿ ಅಥವಾ ಮಜೂರಿ ದೊರೆಯುತ್ತದೆ. ಕಚ್ಚಾ ಮಾಲಿನ ಅಥವಾ ಸಿದ್ದಗೊಂಡ ಬಟ್ಟೆಯ ದರದ ಏರಿಳಿತಕ್ಕೆ ಈ ಪದ್ಧತಿಯಲ್ಲಿ ನೇಕಾರನಿಗೆ ಯಾವುದೇ ರೀತಿ ಸಂಬಂಧ ಇರದು. ಆದರೆ ದುಡಿತಕ್ಕೆ ಕನಿಷ್ಠ ಕೂಲಿಯಾದರು ನಿಶ್ಚಿತ.
೨. ಸಟ್ಟಾ ವಿಧಾನ : ಸಟ್ಟಾ ವಿಧಾನದಲ್ಲಿ ನೇಕಾರ ಯಜಮಾನನಿಂದ ಕಚ್ಚಾ ಮಾಲು ಅಂದರೆ ನೂಲಿಗಾಗಿ ಹಣವನ್ನು ತರುತ್ತಾನೆ. ಆ ಹಣದಿಂದ ಪೇಟೆಯಿಂದ ತನಗೆ ಬೇಕಾದ ನೂಲು, ಕೃತಕ ರೇಶ್ಮೆ ಮುಂತಾದವುಗಳನ್ನು ಖರೀದಿಸುವುದು, ನೇಯ್ಯುವ ಮೊದಲಿನ ಕ್ರಿಯೆಗಳ ನಂತರ, ಬಟ್ಟೆ ನೇಯ್ದು ಸಿದ್ದವಾದ ಬಟ್ಟೆಯನ್ನು, ಹಣವನ್ನು ತಂದ ಯಜಮಾನನ ಹತ್ತಿರ ಮಾರುವುದು. ಆಗ ಆ ಯಜಮಾನನು ಆ ವೇಳೆಯಲ್ಲಿ ಇರುವ ಮಾರುಕಟ್ಟೆ ದರದಂತೆ ಸಿದ್ದ ಬಟ್ಟೆಯನ್ನು ಖರೀದಿಸುವನು. ಇದರಲ್ಲಿ ಕಚ್ಚಾ ಮಾಲಿಗಾಗಿ ಖರ್ಚಾದ ಹಣ ಹೋಗಲಾಗಿ ಉಳಿಯುವ ಮೊತ್ತವೇ ನೇಕಾರನ ಲಾಭವಾಗುತ್ತದೆ. ಈ ವಿಧಾನದಲ್ಲಿ ನೇಕಾರ ಕಚ್ಚಾ ಮಾಲು ಹಾಗೂ ಸಿದ್ದ ಬಟ್ಟೆಯ ಮಾರುಕಟ್ಟೆಯ ದರಗಳ ಏರು-ಇಳಿಕೆಗೆ ಬಾಧ್ಯಸ್ಥರು. ಆದುದರಿಂದ ಈ ವಿಧಾನದಲ್ಲಿಯೂ ನೇಕಾರನಿಗೆ ಹಾನಿಯಾಗುವ ಸಂಭವ ಹೆಚ್ಚು ಸದ್ಯ ಈ ವಿಧಾನ ಈಗ ಅನುಷ್ಠಾನದಲ್ಲಿ ಇಲ್ಲವೇ ಇಲ್ಲ ಎಂದು ಹೇಳಬಹುದು.
೩. ರೋಬಡಾ ಪದ್ಧತಿ : ಇಲ್ಲಿ ನೇಕಾರ ತನ್ನ ಸ್ವಂತ ಹಣವನ್ನು ಕಚ್ಚಾ ಮಾಲಿನಲ್ಲಿ ತೊಡಗಿಸುತ್ತಾನೆ. ನೇಕಾರ ತನ್ನ ಸ್ವಂತ ಹಣ ಅಥವಾ ಇನ್ನಾರಿಂದಲೂ ತಂದ ಹಣ ತೊಡಗಿಸಿ ಪೇಟೆಯಿಂದ ತನಗೆ ಬೇಕಾದ ನೂಲನ್ನು ಖರೀದಿಸುತ್ತಾನೆ. ನೂಲನ್ನು ತೋಡುವ, ಹಾಸುವ, ಕೆಚ್ಚುವ ಕಾರ್ಯದ ಜೊತೆ ಬಟ್ಟೆಯನ್ನು ನೇಯುತ್ತಾನೆ. ಸಿದ್ಧವಾದ ಬಟ್ಟೆಯನ್ನು ಮುಕ್ತ ಮಾರುಕಟ್ಟೆಯಲ್ಲೋ ಅಥವಾ ಸಹಕಾರಿ ಸಂಘದಲ್ಲಿ ಮಾರುತ್ತಾನೆ. ಸಿದ್ಧವಾದ ಬಟ್ಟೆ ಮಾರಾಟ ಮಾಡಿ ಬಂದ ಹಣದಲ್ಲಿ ತಾನು ಕಚ್ಚಾ ಮಾಲಿಗಾಗಿ ತೊಡಗಿಸಿದ ಹಣ ಕಳೆಯಲಾಗಿ ಉಳಿಯುವ ಹಣವೇ ನೇಕಾರನ ಪಾಲಿನ ಲಾಭ. ಇದರಲ್ಲಿ ಎಲ್ಲ ಕ್ರಿಯೆಗಳಿಗೆ ತೊಡಗಿಸಿದ ಕೂಲಿ-ಮಜೂರಿ ಒಳಗೊಂಡಿರುತ್ತದೆ. ತನ್ನ ಮನೆಯ ಅಗತ್ಯತೆಗಳಿಗಾಗಿ ಸ್ವಲ್ಪ ಹಣ ಬಳಸಿ ಮತ್ತೆ ಉಳಿದ ಹಣ ನೇಕಾರಿಕೆ ವ್ಯವಹಾರದಲ್ಲಿ ತೊಡಗಿಸುವನು.
ಈ ವಿಧಾನದಲ್ಲಿ ನೇಕಾರ ಕಚ್ಚಾ ಮಾಲಿನ ಹಾಗೂ ಸಿದ್ಧಬಟ್ಟೆಯ ಮಾರುಕಟ್ಟೆಯ ದರಗಳ ಏರಿಳಿತಕ್ಕೆ ಜವಾಬ್ದಾರನಾಗಿರುತ್ತಾನೆ. ಅಂದರೆ ಏರಿಳಿತದಿಂದ ಲಾಭ-ಹಾನಿಗೆ ಒಳಪಡುವ ಸಂಭವವಿರುತ್ತದೆ. ಹಣಕಾಸಿನ ದೃಷ್ಟಿಯಿಂದ ಬಲಿಷ್ಠ ಮನುಷ್ಯ ಮಾತ್ರ ಈ ತರಹದ ವ್ಯವಹಾರ ಮಾಡಲು ಸಾಧ್ಯ. ಬಹುತೇಕ ನೇಕಾರರು ಈ ಪದ್ಧತಿಯಲ್ಲಿ ಹಾನಿ ಅನುಭವಿಸುವುದೇ ಹೆಚ್ಚು. ಕನಿಷ್ಠ ಕೂಲಿಯ ನಿಶ್ಚಿಂತತೆಯು ಈ ವಿಧಾನದಲ್ಲಿ ಇಲ್ಲ.
ಕರ್ನಾಟಕದಲ್ಲಿ ನೇಕಾರರು
೧೯೮೦ರ ಅವಧಿಯಲ್ಲಿ ಕರ್ನಾಟಕದಲ್ಲಿ ಸುಮಾರು ೮೦,೪೦೦ ಕೈಮಗ್ಗಗಳಿದ್ದವು ಎಂದು ಅಂದಾಜಿಸಲಾಗಿದೆ. ಅಂದಿನ ಅವಿಭಾವಿತ ವಿಜಾಪೂರ ಜಿಲ್ಲೆಯಲ್ಲಿ ೨೬೨೦೦ ಮಗ್ಗಗಳಿದ್ದರೆ ಅವಿಭಾಜಿತ ಧಾರವಾಡ ಜಿಲ್ಲೆಯಲ್ಲಿ ೧೦,೦೦೬, ಬೆಳಗಾವಿ ಜಿಲ್ಲೆಯಲ್ಲಿ ೫೨೫೩ ಮಗ್ಗಗಳಿದ್ದವು. ಅಂದರೆ ಈ ಮೇಲಿನ ಮುಂಬಯಿ ಕರ್ನಾಟಕದ ಮೂರು ಜಿಲ್ಲೆಗಳಲ್ಲಿ ೪೧೪೫೯ ಕೈಮಗ್ಗಗಳಿದ್ದವು. ಬೆಂಗಳೂರು ಜಿಲ್ಲೆಯಲ್ಲಿ ೬೮೫೮, ತುಮಕೂರು ಜಿಲ್ಲೆಯಲ್ಲಿ ೭೨೧೮ ಚಿತ್ರದುರ್ಗ ಜಿಲ್ಲೆಯಲ್ಲಿ ೪೮೧೯, ಗುಲಬರ್ಗಾ ಜಿಲ್ಲೆಯಲ್ಲಿ ೩೯೯೩ ಮಗ್ಗಳಿದ್ದ ಅಂಶ ಗಮನಕ್ಕೆ ಬರುತ್ತದೆ. ಮಿಕ್ಕ ಎಲ್ಲ ಜಿಲ್ಲೆಗಳಲ್ಲಿ ಕಡಿಮೆ ಪ್ರಮಾಣದಲ್ಲಿ ಕೈಮಗ್ಗಗಳಿರುವುದು ಗೋಚರಿಸುವುದು. ವಿದ್ಯುತ್ ಚಾಲಿತ ಮಗ್ಗದ ಪ್ರಭಾವ, ಕಚ್ಚಾ ಸರಕಿನ ದರದಲ್ಲಿ ಏರಿಕೆ – ಸಿದ್ದ ಸರಕಿಗೆ ಸರಿಯಾದ ಮಾರುಕಟ್ಟೆ ಇಲ್ಲದ್ದರಿಂದ ಇಂದು ಕೈಮಗ್ಗಗಳ ಸಂಖ್ಯೆ ಬಹಳಷ್ಟು ಇಳಿಮುಖವಾಗಿದೆ. ಈಗ ಸುಮಾರು ೩೦೦೦೦ವರೆಗೆ ನಿರಂತರವಾಗಿ ಬೆಳೆಯುತ್ತ ಸಾಗಿದ್ದು ಇತ್ತೀಚಿಗೆ ಈ ಸಂಖ್ಯೆಯ ಬೆಳವಣಿಗೆ ನಿಂತಿದೆ. ಕೆಲ ಪ್ರದೇಶಗಳಲ್ಲಿ ವಿದ್ಯುತ್ ಚಾಲಿತ ಮಗ್ಗಳ ಸಂಖ್ಯೆ ಕಡಿಮೆಯಾಗುತ್ತ ಸಾಗಿದೆ. ಕರ್ನಾಟಕದಲ್ಲಿ ಈಗ ಸುಮಾರು ೧,೪೦,೦೦೦ ವಿದ್ಯುತ್ ಚಾಲಿತ ಮಗ್ಗಗಳಿವೆ ಎಂದು ಅಂದಾಜಿಸಲಾಗಿದೆ. ಬೆಂಗಳೂರು ಹಾಗೂ ಸುತ್ತಲಿನ ಪ್ರದೇಶದಲ್ಲಿ ಸುಮಾರು ೫೦,೦೦೦ ವಿದ್ಯುತ್ ಚಾಲಿತ ಮಗ್ಗಗಳಿದ್ದರೆ, ಬೆಳಗಾವಿ ಜಿಲ್ಲೆಯಲ್ಲಿ ೩೦,೦೦೦ ವಿದ್ಯುತ್ ಮಗ್ಗಗಳಿರುವುದು ಕಂಡುಬರುವುದು.
ನೇಕಾರಿಕೆ ವೃತ್ತಿಯಲ್ಲಿ ಪ್ರಮುಖವಾಗಿ ಎರಡು ಪ್ರಮುಖ ಭಾಗಗಳನ್ನು ಕಾಣಬಹುದು. ಒಂದು ನೇಕಾರ ಹಾಗೂ ಎರಡನೆಯದು ಯಜಮಾನ. ನೇಕಾರ ಇವನು ಶ್ರಮ ಜೀವಿ. ಬಟ್ಟೆಯನ್ನು ನೇಯುವ ಪ್ರಕ್ರಿಯೆಯನ್ನು ಪೂರೈಸಿ ಬಟ್ಟೆಯನ್ನು ಸಿದ್ಧಪಡಿಸುವವನು. ಯಜಮಾನ ನೇಕಾರನಿಗೆ ಕಚ್ಚಾ ಸರಕನ್ನು ಒದಗಿಸುವುದು. ನೇಕಾರ ಸಿದ್ದಪಡಿಸಿದ ಬಟ್ಟೆಗಳನ್ನು ಕೊಂಡುಕೊಳ್ಳುವುದು ಅಥವಾ ಕೂಲಿ ಕೊಡುವುದು. ತಯಾರಾದ ಬಟ್ಟೆಗಳನ್ನು ಮಾರುಕಟ್ಟೆಯ ಅಗತ್ಯತೆ ಅನುಸಾರ ಬಟ್ಟೆಗಳನ್ನು ಮಾರುಕಟ್ಟೆಗೆ ಸರಬರಾಜು ಮಾಡುವುದು.
ಇತ್ತೀಚಿನ ದಿನಗಳಲ್ಲಿ ಕೈಮಗ್ಗಗಳ ಸಂಖ್ಯೆ ಬಹಳಷ್ಟು ಕ್ಷೀಣಿಸಿರುವುದರಿಂದ, ವಿದ್ಯುತ್ ಮಗ್ಗಗಳೇ ಹೆಚ್ಚು. ಈ ವ್ಯವಸ್ಥೆಯಲ್ಲಿ ಒಬ್ಬ ಯಜಮಾನ ಕನಿಷ್ಟ ಒಂದು ಅಥವಾ ಎರಡು, ಗರಿಷ್ಠ ೨೦ ರಿಂದ ೨೫ ವಿದ್ಯುತ್ ಮಗ್ಗಗಳನ್ನು ಹೊಂದಿರುವುದು ಕಂಡುಬರುವುದು. ಇಲ್ಲಿ ವಿದ್ಯುತ್ ಮಗ್ಗಗಳ ಸಂಪೂರ್ಣ ವ್ಯವಹಾರದಲ್ಲಿ ಯಜಮಾನ ತಾನೇ ಸ್ವಂತ ಹಣ ತೊಡಿಗಿಸುತ್ತಾನೆ. ಕಚ್ಚಾ ಸರಕನ್ನು ಮಾರುಕಟ್ಟೆಯಿಂದ ಖರೀದಿಸಿ ಸಿದ್ದವಾದ ಸರಕನ್ನು ಮಾಡುಕಟ್ಟೆಗೆ ಮಾರಾಟ ಮಾಡಲು ತನ್ನದೇ ಆದ ವ್ಯವಸ್ಥೆಯನ್ನು ಮಾಡಿಕೊಂಡಿರುತ್ತಾನೆ. ಬಟ್ಟೆ ನೇಯಲು ನೇಕಾರರನ್ನು ನಿಯಮಿಸಿ ಕೊಳ್ಳುತ್ತಾನೆ. ನೇಕಾರ ನೇಯ್ದ ಬಟ್ಟೆಗೆ ಒಂದು ಮೀಟರ್ ಬಟ್ಟೆಗೆ ಅಥವಾ ಒಂದು ಸೀರೆಗೆ ಅಥವಾ ಒಂದು ಧೋತಿಗೆ ಇಂತಿಷ್ಟು ಹಣ ಎಂದು ಮಜೂರಿ ನೇಕಾರನಿಗೆ ಕೊಡುತ್ತಾನೆ. ಒಂದೆರಡು ವಿದ್ಯುತ್ ಮಗ್ಗಗಳಿರುವ ಹಲವಾರು ನೇಕಾರರು ಮುಂಗಡ ವಿಧಾನದಂತೆ ಯಜಮಾನರಿಂದ ಕಚ್ಚಾ ಸರಕನ್ನು ತಂದು ಬಟ್ಟೆಯನ್ನು ಸಿದ್ಧಪಡಿಸಕ್ಕೆ ಮಜೂರಿ ಅಥವಾ ಕೂಲಿ ಪಡೆಯುತ್ತಾನೆ. ಹೆಚ್ಚಿನ ವಿದ್ಯುತ್ ಮಗ್ಗದವರು ರೋಖಡಾ ವಿಧಾನದಂತೆ ನೇಯುವ ವೃತ್ತಿ ನಡೆಸುವರು.
ಬಟ್ಟೆ ನೇಯುವ ಈ ಪ್ರಕ್ರಿಯೆಯಲ್ಲಿ ತಮ್ಮನ್ನು ತಲೆತಲಾಂತರದಿಂದ ತೊಡಗಿಸಿಕೊಂಡ ಬಟ್ಟೆ ನೇಯುವ ನೇಕಾರ ಹಾಗೂ ಯಜಮಾನ ಇವರಿಬ್ಬರು ನೇಕಾರ ವೃತ್ತಿಯ ಅವಿಭಾಜ್ಯ ಅಂಗ. ಯಜಮಾನ ಅಥವಾ ಅವನ ಪೂರ್ವಜರು ಮೂಲತಃ ನೇಕಾರರೇ. ಆದ್ದರಿಂದ ಇಲ್ಲಿ ನೇಕಾರಿಕೆ ಕೂಲಿ ಮಾಡುವವ ಹಾಗೂ ನೇಕಾರಿಕೆ ವೃತ್ತಿಯ ಯಂತ್ರಗಳ ಸ್ಥಾಪನೆ-ನಿರ್ವಹಣೆ ಅಲ್ಲದೆ ಕಚ್ಚಾ, ಸರಕು ಖರೀದಿ – ಸಿದ್ದವಾದ ಸರಕಿನ ಮಾರಾಟ – ಕೂಲಿ ಹಣ ವಿತರಣ ಈ ಕ್ರಿಯೆಯಲ್ಲಿ ತೊಡಗುವ ಯಜಮಾನ ಇಬ್ಬರೂ ನೇಕಾರರೇ. ಈ ಎರಡು ವಿಧದ ನೇಕಾರರ ಸಮಸ್ಯೆಗಳು ಒಂದು ದೃಷ್ಟಿಯಿಂದ ಬೇರೆ ಬೇರೆ. ಆದಾಗ್ಯೂ ನೇಕಾರಿಕೆಯ ಸಮಸ್ಯೆಗಳೇ ಎಂಬುದರಲ್ಲಿ ಭಿನ್ನಾಭಿಪ್ರಾಯವಿಲ್ಲ.
ನೇಕಾರಿಕೆ ವೃತ್ತಿಯಲ್ಲಿ ನೇಯ್ದ ಕೆಲಸಕ್ಕೆ ದೊರೆಯುವ ಕೂಲಿ, ಪ್ರದೇಶಗಳ ಅನುಗುಣ ಸ್ವಲ್ಪ ವ್ಯತ್ಯಾಸ ಇರುವುದು ಕಂಡುಬರುವುದು. ಉದಾಹರಣೆಗಾಗಿ ಬಾಗಲಕೋಟ ಜಿಲ್ಲೆಯ ಇಳಕಲ್ಲು, ಗದಗ ಜಿಲ್ಲೆಯ ಗದಗ-ಬೆಟಗೇರಿ, ಚಿತ್ರದುರ್ಗ ಜಿಲ್ಲೆಯ ಮೊಳಕಾಲ್ಮೂರು, ಬೆಂಗಳೂರು, ಬೆಳಗಾವಿ ಇತ್ಯಾದಿ.
ಇಳಕಲ್ಲು ರೇಶಿಮೆಯ ಟೋಪ ತೆನಿ ಸೀರೆಗಾಗಿ ಪ್ರಖ್ಯಾತವಾದುದು. ಇಲ್ಲಿ ಮೊದ ಮೊದಲು ಪೂರ್ಣ ಪ್ರಮಾಣದ ರೇಶಿಮೆ ಸೀರೆಗಳು ನಿರ್ಮಾಣವಾಗುತ್ತಿದ್ದವು. ಮುಂದೆ ಕೃತ್ರಿಮ ರೇಶಿಮೆ, ಪ್ಲಾಸ್ಟಿಕ ಜರಿ ಬಳಕೆಗಳಿಂದ, ಸೆರಗು ಮಾತ್ರ ರೇಶಿಮೆ, ಮಿಕ್ಕ ಭಾಗ ಕೃತ್ರಿಮ ರೇಶಿಮೆ ಒಳಗೊಂಡ ಸೀರೆ ಉತ್ಪಾದನೆ ಪ್ರಾರಂಭವಾಯಿತು. ಇಳಕಲ್ಲ ಸುತ್ತಲಿನ ಪ್ರದೇಶವಾದ ಹನಮಸಾಗರ, ದೋಟಿಹಾಳ, ತಾವರಗೇರಿ, ಸೂಳೇಬಾವಿ ಹಾಗೂ ಇನ್ನಿತರ ಭಾಗಗಳಲ್ಲಿ ಇದೇ ಪ್ರಕಾರ ಸೀರೆಗಳ ಉತ್ಪತ್ತಿಯಾಗುವುದು. ಇಳಕಲ್ಲ ಸೀರೆಗಳಿಗೆ ಮಹಾರಾಷ್ಟ್ರದಲ್ಲಿ ಹಾಗೂ ಕರ್ನಾಟಕದ ಗ್ರಾಮೀಣ ಪ್ರದೇಶದಲ್ಲಿ ಅಪಾರ ಬೇಡಿಕೆ. ಮಹಾರಾಷ್ಟ್ರದ ಕೆಲ ಊರುಗಳಲ್ಲಿ ಕೆಲ ಮದುವೆ ಸಮಾರಂಭದಲ್ಲಿ ಸಾಂಪ್ರದಾಯಿಕ ಇಳಕಲ್ಲು ಸೀರೆ ಇಲ್ಲದೇ ಮದುವೆಯೇ ನಡೆಯುವುದಿಲ್ಲ. ಇಳಕಲ್ಲು ಸೀರೆ ನೇಯುವ ನೇಕಾರನಿಗೆ ಒಂದು ಸೀರೆ ನೇಯ್ದರೆ ರೂ.೬೫- ರಿಂದ ರೂ.೧೦೦ ರವರೆಗೆ ಕೂಲಿ ದೊರೆಯುತ್ತದೆ. ಈ ಕೂಲಿ ಸೀರೆಯಲ್ಲಿ ಉಪಯೋಗಿಸುವ ರೇಶ್ಮೆ ಪ್ರಮಾಣ, ಅದರ ನಕ್ಷೆ, ಅಂಚು ಮುಂತಾದ ಅಂಶ ಪರಿಗಣಿಸಲಾಗುವುದು. ಒಟ್ಟಾರೆ ಇಳಕಲ್ಲು ಸೀರೆ ನೇಯುವ ನೇಕಾರರಿಗೆ ಒಂದು ವಾರಕ್ಕೆ ರೂ.೩೫೦ ರಿಂದ ರೂ.೪೫೦ ಕೂಲಿ ದೊರೆಯುವುದು.
ಗದಗ-ಬೆಟಗೇರಿಯಲ್ಲಿ ಸುಮಾರು ೧೦೦ ಕೈಮಗ್ಗಗಳಿದ್ದರೆ ಸುಮಾರು ೩೦೦೦ ವಿದ್ಯುತ್ ಮಗ್ಗಗಳಿವೆ. ಬೆಟಗೇರಿ ಸೀರೆ ಎಂದೇ ಪ್ರಖ್ಯಾತ. ಇಲ್ಲಿ ಸೀರೆ ರೇಶ್ಮೆ, ಪಾಲಿಸ್ಟರ್ , ಮಸರಾಯಿಜ್ ನಿಂದ ನಿರ್ಮಿಸಲಾಗುವುದು. ಪರಾಸ, ಧೋಡಾ ಪರಾಸ ಬೆಟಗೇರಿಯ ವಿಶೇಷತೆ. ಬೆಟಗೇರಿಯಲ್ಲಿ ಇಳಕಲ್ಲಗಿಂತ ಸ್ವಲ್ಪ ಕೂಲಿ ಪ್ರಮಾಣ ಹೆಚ್ಚು. ಐದೂವರೆ ಮೀಟರ್ ಸೀರೆಯೊಂದಕ್ಕೆ ಇಲ್ಲಿ ಕೂಲಿ ರೂ.೮೫. ಇಲ್ಲಿ ನೇಕಾರ ದಿನವೊಂದಕ್ಕೆ ರೂ.೧೦೦ ರಿಂದ ರೂ.೧೪೦ ಸಂಪಾದನೆ, ಅಂದರೆ ವಾರಕ್ಕೆ ರೂ.೬೦೦ ರಿಂದ ೮೦೦ ಆದಾಯ.
ಇನ್ನು ಮೊಳಕಾಲ್ಮೂರಲ್ಲಿ ವಿದ್ಯುತ್ ಮಗ್ಗಗಳೇ ಇಲ್ಲ. ಇಲ್ಲಿರುವುದು ಕೇವಲ ಕುಣಿ ಮಗ್ಗಗಳು. ಮೊಳಕಾಲ್ಮೂರು ರೇಶ್ಮೆ ಸೀರೆಗಳು ಜಗತ್ತಿಗೆ ಪ್ರಸಿದ್ಧ. ಸಂಪೂರ್ಣ ರೇಶ್ಮೆ ಸೀರೆಗಳ ನಿರ್ಮಾಣ ಮೊಳಕಾಲ್ಮೂರು ವಿಶಿಷ್ಠತೆ. ಇಲ್ಲಿ ಒಂದು ಸೀರೆ ನೇಯ್ಯಲು ಒಂದು ದಿನದಿಂದ ಎಂಟು ದಿನಗಳಷ್ಟು ಸಮಯ ತೆಗೆದುಕೊಳ್ಳುವ ವಿವಿಧ ಪ್ರಕಾರದ, ವಿವಿಧ ನಕ್ಷೆಯ, ಗ್ರಾಹಕರ ಅಗತ್ಯತೆಯ ಅನುಗುಣ ರೇಶ್ಮೆ ಸೀರೆಗಳು ನಿರ್ಮಾಣವಾಗುತ್ತದೆ. ಒಂದು ಸೀರೆ ನೇಯ್ಯಲು ನೇಕಾರನಿಗೆ ಇಲ್ಲಿ ಕೂಲಿ ರೂ.೩೦೦ ರಿಂದ ರೂ.೯೦೦ ರವರೆಗೆ ಇರುತ್ತದೆ. ಏನಾದರೂ ಸರಿ ವಾರದ ಸಂಪಾದನೆ ರೂ.೬೦೦ ರಿಂದ ರೂ.೯೦೦ ಮಾತ್ರ.
ಬೆಂಗಳೂರಿನಲ್ಲಿ ಕೇವಲ ವಿದ್ಯುತ್ ಮಗ್ಗಗಳೇ. ಇಲ್ಲಿ ರೇಶ್ಮೆ, ಕ್ರೇಪ್ , ಆಟ್ ಸಿರ್ಲ್ಕ್ , ಜಾರ್ಜೆಟ್ ಬಟ್ಟೆ ಹಾಗೂ ಸೀರೆಗಳ ನಿರ್ಮಾಣ. ಸಾದಾ ಬಟ್ಟೆಗೆ ಕೂಲಿ ಒಂದು ಮೀಟರಿಗೆ ರೂ.೬ ರಿಂದ ರೂ.೮- ಸೀರೆಯೊಂದಕ್ಕೆ ರೂ.೪೦ ರಿಂದ ರೂ. ೩೦೦ ಒಂದು ದಿನಕ್ಕೆ ನೇಕಾರನಿಗೆ ಸುಮಾರು ರೂ.೧೨೫ ರಿಂದ ರೂ.೧೫೦ ಕೂಲಿ ದೊರೆಯುತ್ತದೆ. ವಾರಕ್ಕೆ ರೂ.೧೦೦೦ ಗರಿಷ್ಠ ಕೂಲಿ ಪಡೆಯುವ ನೇಕಾರರು ಇದ್ದಾರೆ.
ಇನ್ನು ಬೆಳಗಾವಿ ವಿದ್ಯುತ್ ಮಗ್ಗಗಳಿಗೆ ಪ್ರಸಿದ್ದಿ. ನೇಕಾರರ ಹೋರಾಟದ ಕೇಂದ್ರ ಸ್ಥಳ. ಬೆಳಗಾವಿ ಜಿಲ್ಲೆಯಲ್ಲಿ ಒಟ್ಟು ೩೦,೦೦೦ ವಿದ್ಯುತ್ ಮಗ್ಗಗಳಿದ್ದರೆ ಬೆಳಗಾವಿ ನಗರದಲ್ಲಿ ವಿದ್ಯುತ್ ಮಗ್ಗಗಳು ೨೦,೦೦೦. ಬೆಳಗಾವಿ ಅಂದದ ಚೆಂದದ ಪಾಲಿಸ್ಟರ್ ಸೀರೆಗಳಾಗಿ ಬಹಳ ಪ್ರಸಿದ್ಧ. ಇಲ್ಲಿ ನೇಕಾರಿನಿಗೆ ಕೂಲಿ, ಹತ್ತಿ-ಪಾಲಿಸ್ಟರ್ ಸಾದಾ ಸೀರೆ ಒಂದಕ್ಕೆ ರೂ.೩೫ ರಿಂದ ರೂ.೫೦ ದಿನಕ್ಕೆ ಒಬ್ಬರಿಂದ ಮೂರು ಸೀರೆ ತಯಾರಿಸಲಾಗುತ್ತದೆ. ರೇಶ್ಮೆ ಸೀರೆ ಒಂದಕ್ಕೆ ರೂ.೫೦ ರಿಂದ ರೂ. ೨೦೦ ಕೂಲಿ, ಸರಾಸರಿ ವಾರದ ನೇಕಾರರ ಕೂಲಿ ರೂ.೫೦೦ ರಿಂದ ರೂ.೮೦೦. ಕೆಲ ಯುವಕರು ರೂ.೧೦೦೦ ಕೂಲಿ ಪಡೆಯುವ ಉದಾಹರಣೆಗಳು ಇವೆ.
ಈ ಮೇಲಿನ ಉದಾಹರಣೆ ಅಂದರೆ ಜೀವಂತ ನಿದರ್ಶನಗಳಿಂದ ಕೂಲಿ ಮಾಡುವ ನೇಕಾರನ ಆರ್ಥಿಕ ಪರಿಸ್ಥಿತಿಯ ಒಂದು ಸಾಮಾನ್ಯ ತಿಳುವಳಿಕೆ ಬರುತ್ತದೆ. ನೇಕಾರನ ಕೂಲಿಯ ಪದ್ಧತಿ ಈ ಮೇಲಿನಂತೆಯೇ ಎಲ್ಲ ಕಡೆಯೂ ಇರುತ್ತದೆ. ಈ ಅಂಶಗಳಿಂದ ಕೆಳಗಿನ ನಿಷ್ಕರ್ಷೆಗೆ ಬರಬಹುದಾಗಿದೆ.
೧. ನೇಕಾರನಿಗೆ ತಾವು ನೇಯ್ದ ಬಟ್ಟೆಗೆ ಒಂದು ಮೀಟರ್ ಬಟ್ಟೆಗೆ ಅಥವಾ ಒಂದು ಸೀರೆಗೆ ಅಥವಾ ಒಂದು ಧೋತಿಗೆ ಇಂತಿಷ್ಟು ಹಣ ಎಂದು ಕೂಲಿ ಸಂದಾಯ ಮಾಡಲಾಗುತ್ತಿದೆ. ಆದ್ದರಿಂದ ನೇಕಾರ ದಿನಗೂಲಿ ನೌಕರನಾಗಲಿ, ಕಾಯಂ ನೌಕರನಾಗಲಿ ಎಂದು ಪರಿಗಣಿಸುವುದಿಲ್ಲ. ಆದ್ದರಿಂದ ದಿನಗೂಲಿ ಅಥವಾ ತಿಂಗಳ ಸಂಬಳದ ನೌಕರರಿಗೆ ಲಭ್ಯವಾಗುವ ಸಂಬಳ ಸಹಿತ ರಜೆ – ಇ.ಎಸ್ .ಐ. ಆಸ್ಪತ್ರೆ ಸೌಲಭ್ಯ ಅಥವಾ ಪ್ರಾವಿಡೆಂಟ್ ಫಂಡ್ ಯೋಜನೆ ಲಾಭ ಇವು ಯಾವುವೂ ದೊರೆಯಲಾರವು.
೨. ನೇಕಾರನು ಮಾಡಿದ ಕೆಲಸಕ್ಕೆ ಮಾತ್ರ ಕೂಲಿ ದೊರೆಯುತ್ತದೆ. ಅನಾರೋಗ್ಯದಿಂದಾಗಲಿ, ವೃದ್ಧಾಪ್ಯದ ಸಮಸ್ಯೆಗಳಿಂದಾಗಲಿ ಉತ್ಪಾದನೆಯಲ್ಲಾಗುವ ಕೊರತೆಗೆ ನೇಕಾರನೆ ಹೊಣೆಗಾರ. ಅಂದರೆ ಕೆಲಸ ಕಡಿಮೆ-ಕಡಿಮೆ ಕೂಲಿ ಅಂದರೆ ಕಡಿಮೆ ಆದಾಯ.
೩. ಎಲ್ಲ ಕಡೆಗೂ ವಾರಕ್ಕೆ ಒಂದು ಸಲ ಸಂಬಳ ವಿತರಣೆ ವ್ಯವಸ್ಥೆ.
೪. ಮೇಲಿನ ಉದಾಹರಣೆಗಳಲ್ಲಿ ಕಂಡುಬಂದಂತೆ ವಾರ ಒಂದಕ್ಕೆ ಕನಿಷ್ಠ ಕೂಲಿ ರೂ.೩೦೦ ರಿಂದ ರೂ.೮೦೦ ಮಾತ್ರ. ಕೆಲ ಯುವಕರು ಮಾತ್ರ ರೂ.೯೦೦ ರಿಂದ ರೂ.೧೦೦೦ ವಾರದ ಸಂಬಳ ಪಡೆಯುವ ವಿರಳವಾದ ಉದಾಹರಣೆಗಳುಂಟು.
೫. ಹಬ್ಬ ಹರಿ-ದಿನ ಕುಟುಂಬದ ಸದಸ್ಯರ ಅನಾರೋಗ್ಯ-ಕಾಯಿಲೆ, ಮದುವೆ, ಮಕ್ಕಳ ಶಾಲೆ ಪುಸ್ತಕ-ಫೀಜು ಇನ್ನಿತರ ಸಮಯದಲ್ಲಿ ಅನಿವಾರ್ಯವಾಗಿ ಯಜಮಾನನಲ್ಲಿ ಮುಂಗಡ ಪಡೆಯಬೇಕು. ವಾರದ ಸಂಬಳದಲ್ಲಿ ಈ ಮುಂಗಡ ಕಡಿತ ಮಾಡಲಾಗುವುದು.
ಒಟ್ಟಾರೆ ನೇಕಾರಿಕೆ ಕೂಲಿ ಮಾಡುವ ನೇಕಾರನ ಸರಾಸರಿ ಒಂದು ತಿಂಗಳ ಸಂಗಳ ರೂ. ೧೩೦೦ ರಿಂದ ರೂ. ೩೫೦೦ ಮಾತ್ರ. ಹೆಂಡತಿ-ಮಕ್ಕಳು ಸೇರಿ ಕನಿಷ್ಠ ೪ ರಿಂದ ೫ ಜನ ಸದಸ್ಯರು ಇರುವ ಕುಟುಂಬ ನಿಭಾಯಿಸುವುದು ಬಹಳ ಕಷ್ಟಸಾಧ್ಯ. ಅವಲಂಬಿತ ತಂದೆ-ತಾಯಿ ಇನ್ನಿತರರು ಇದ್ದರಂತೂ ಕಷ್ಟ ಅಪರಿಮಿತ. ಕೆಲ ನೇಕಾರರ ಹೆಂಡತಿ-ಮಕ್ಕಳು ಬಿಡುವಿನ ವೇಳೆಯಲ್ಲಿ ಕೆಚ್ಚುವುದು, ಕಂಡಿಕೆ ಸುತ್ತುವುದು ಮುಂತಾದ ನೇಕಾರಿಕೆ ಉಪ ಕಸುಬುಗಳನ್ನು ಮಾಡಿ ನೇಕಾರನ ಮನೆಯ ಹಣಕಾಸಿನ ಆದಾಯ ಹೆಚ್ಚಿಸಲು ಪ್ರಯತ್ನಿಸುವುದು ನಡೆದಿರುತ್ತದೆ. ಆದ್ದರಿಂದ ಪ್ರತಿ ತಿಂಗಳು ರೂ.೨೦೦ ರಿಂದ ರೂ.೪೦೦ ಆದಾಯ ಬರುವುದಾಗಿದೆ. ಪ್ರತಿಶತ ೮೦ರಷ್ಟು ನೇಕಾರರು ಸ್ವಂತ ಮನೆಯಿಲ್ಲದೆ ಬಾಡಿಗೆ ಮನೆಯಲ್ಲಿ ವಾಸಿಸುತ್ತಿದ್ದಾರೆ.
ನೂರಾರು ವರುಷಗಳಿಂದ ಕೂಲಿ ಮಾಡುವ ನೇಕಾರನ ಬವಣೆ ಇದೇ ರೀತಿಯಾಗಿದ್ದು, ಇದು ನಿರಂತರವಾಗಿ ಮುಂದುವರೆಯುತ್ತಿರುವುದು ಬಹಳ ವಿಷಾದನೀಯವಾದ ಅಂಶ. ಒಬ್ಬ ಡಾಕ್ಟರ್ ತನ್ನ ಮಗ ಡಾಕ್ಟರನಾಗಬೇಕು. ಇಂಜನೀಯರ್ ತನ್ನ ಮಗ ಇಂಜನೀಯರಾಗಬೇಕು, ಶಿಕ್ಷಕ ತನ್ನ ಮಗ ಶಿಕ್ಷಕನಾಗಬೇಕೆಂದು ಬಯಸುವಂತೆ, ಕೂಲಿ ಮಾಡುವ ನೇಕಾರ ತನ್ನ ಮಗ ನೇಕಾರನಾಗಬೇಕೆಂದು ಬಯಸಲಾರ.
ಕರ್ನಾಟಕ ಸರಕಾರ ನೇಕಾರರ ಅಭ್ಯುದಯಕ್ಕಾಗಿ ‘‘ಕರ್ನಾಟಕ ಕೈಮಗ್ಗ ಅಭಿವೃದ್ದಿ ನಿಗಮ” ಸ್ಥಾಪನೆ ಮಾಡಿತು. ನೇಕಾರಿಕೆ ಇರುವ ಪ್ರಮುಖ ಊರುಗಳಲ್ಲಿ ತನ್ನ ಶಾಖೆಗಳನ್ನು ತೆರೆಯಿತು. ಕೂಲಿಕಾರ-ನೇಕಾರರನ್ನು ಗುರುತಿಸಿ ಸ್ವಯಂಚಾಲಿತ ಮಗ್ಗಗಳನ್ನು ವಿತರಿಸಿತು. ವರ್ಷವಿಡೀ ಕೈಗೆ ಕೆಲಸ ಕೊಡುವುದಾಗಿ ಘೋಷಿಸಿತು. ಆದರೆ ಈ ಯೋಜನೆ ನೇಕಾರರಿಗೆ ಹೊಸ ಸಮಸ್ಯೆಯನ್ನೇ ತಂದಿಟ್ಟಿತು.
‘ನಿಗಮ’ ಸ್ವಯಂಚಾಲಿತ ಮಗ್ಗ ಪೂರೈಸಿತು. ಕೈ ತುಂಬ ಕೆಲಸ ಕೊಡುವುದಾಗಿ ಹೇಳಿತು. ಆದರೆ ಈ ಆಶ್ವಾಸನೆ ಈಡೇರಲಿಲ್ಲ. ನೇಕಾರ ನಿಗಮ ನೀಡಿದ ಬಟ್ಟೆ ನಿರ್ಮಾಣ ಮಾಡಿ ಕೊಟ್ಟ ಕೂಡಲೇ, ಮತ್ತೇ ಬಟ್ಟೆ ನಿರ್ಮಾಣಕ್ಕೆ ನೂಲು ಕೊಡುತ್ತಿಲ್ಲ. ವಿಳಂಬ ಮಾಡುತ್ತಲಿದೆ. ತಿಂಗಳಲ್ಲಿ ೧೦-೧೫ ದಿನ ಮಾತ್ರ ಕೆಲಸ. ಉಳಿದ ೧೫ ದಿನ ನೇಕಾರನಿಗೆ ಕೆಲಸವಿಲ್ಲ. ‘ನಿಗಮ’ದ ಕೆಲಸ ಮಾಡುತ್ತಿರುವುದರಿಂದ ಖಾಸಗಿ ಯಜಮಾನ ಕೆಲಸ ಕೊಡುವುದಿಲ್ಲ. ‘ನಿಗಮ’ವು ನೇಕಾರಿಕೆ ಸಂಪ್ರದಾಯದಂತೆ ನೇಯುವ ಬಟ್ಟೆಗೆ ಒಂದು ಮೀಟರಿಗೆ, ಒಂದು ಸೀರೆಗೆ ಇಂತಿಷ್ಟು ಎಂದು ನಿಗದಿ ಮಾಡಿ, ಕೂಲಿ ಸಂದಾಯ ಮಾಡುತ್ತಿದ್ದಾರೆ. ಸುಮಾರು ವರುಷಗಳಿಂದ ಕೂಲಿ ದರಗಳ ಪರಿಷ್ಕರಣೆ ನಿಮಗ ಮಾಡಿರುವುದಿಲ್ಲ. ಉದಾಹರಣೆ ಹುಬ್ಬಳ್ಳಿಯ ಪಾಲಿಸ್ಟರ್ ಬಟ್ಟೆ ಒಂದು ಮೀಟರ್ ನೇಯ್ದರೆ ರೂ.೯ ಸಂದಾಯ ಮಾಡುತ್ತದೆ. ೧೯೮೦ ರಿಂದ ಪರಿಷ್ಕರಿಸದೇ ಹಳೆಯ ದರ ಹಾಗೆಯೇ ಮುಂದುವರಿಸಿದೆ.
‘ನಿಗಮ’ ಕೂಲಿಕಾರ ನೇಕಾರರಿಗೆ ಮನೆ ಕಟ್ಟಿ ವಿತರಿಸುವ ಯೋಜನೆ ಪ್ರಕಾರ ಹಲವಾರು ಊರುಗಳಲ್ಲಿ ಮನೆಗಳನ್ನು ನಿರ್ಮಿಸಿ ವಿತರಣೆ ಮಾಡಿರುತ್ತಾರೆ. ಬಟ್ಟೆ ನೇಯುವ ಮಜೂರಿಯಲ್ಲಿ ಮನೆಯ ಬೆಲೆಯನ್ನು ಕಂತುಗಳ ರೂಪದಲ್ಲಿ ವಸೂಲಿ ಮಾಡುವ ವ್ಯವಸ್ಥೆ ಮಾಡಿಕೊಂಡಿದ್ದಾರೆ. ಆದರೆ ಅಧಿಕಾರಿಗಳು ಈ ಯೋಜನೆಯಲ್ಲಿ ಭೂ-ಸ್ವಾಧೀನ ಮುಂತಾದ ಪ್ರಕ್ರಿಯೆಗಳು ಸರಿಯಾಗಿ ನಡೆಸದ್ದರಿಂದ ಕೆಲ ನೇಕಾರ ಗೃಹ ಸಮುಚ್ಚಯದ ನೇಕಾರರು ವಿಪರೀತ ಸಮಸ್ಯೆ ಎದುರಿಸುತ್ತಿದ್ದಾರೆ.
ಇನ್ನೂ ಕೂಲಿಕಾರ ನೇಕಾರರ ಆರ್ಥಿಕ ಸಮಸ್ಯೆಗಳು ಒಂದು ತೆರನಾದರೆ ‘ಯಜಮಾನ’ ನೇಕಾರನ ಸಮಸ್ಯೆಗಳು ಅಪರಿಮಿತ. ಇಂದಿನ ಯುಗ ಸ್ಪರ್ದಾತ್ಮಕ ಯುಗ. ಜಾಗತೀಕರಣ, ಖಾಸಗೀಕರಣ ಹಾಗೂ ಉದಾರೀಕರಣ ನೀತಿಯಿಂದಾಗಿ ಜಗತ್ತು ಬಹಳ ಕುಬ್ಜವಾಗಿದೆ. ಹೊಸ ಹೊಸ ತಂತ್ರಜ್ಞಾನ, ಕಂಪ್ಯೂಟರ್ ಗಳ ಆವಿಷ್ಕಾರದಿಂದಾಗಿ ಬಹಳಷ್ಟು ಹೊಸ ಹೊಸದನ್ನು ಇಂದು ಗ್ರಾಹಕ ಆಪೇಕ್ಷೆಪಡುತ್ತಿದ್ದಾನೆ. ದೊಡ್ಡ ದೊಡ್ಡ ಕಾರಖಾನೆಗಳ ಹೊಸ ಹೊಸ ಫ್ಯಾಷನ್ ಗಳ ಎದುರು ನೇಕಾರರ ಉತ್ಪನ್ನಗಳನ್ನು ಆಕರ್ಷಣೀಯವಾಗಿ ನಿರ್ಮಿಸಿ ಮಾರಾಟ ಮಾಡುವುದು ಬಹಳ ಕಷ್ಟಕರವಾಗಿದೆ.
ನೇಕಾರಿಕೆ ವೃತ್ತಿ ನಿರಂತರ ಸರಾಗವಾಗಿ ನಡೆಯಲು ಉತ್ತಮ ಕೈಮಗ್ಗ-ವಿದ್ಯುತ್ ಮಗ್ಗಬೇಕು. ಬಟ್ಟೆ ನಿರ್ಮಾಣಕ್ಕೆ ಅಗತ್ಯವಾದ ಕಚ್ಚಾ ಸರಕು, ಸಮಂಜಸ ದರದಲ್ಲಿ ನಿರಂತರ ದೊರೆಯುತ್ತಿರಬೇಕು. ವಿದ್ಯುತ್ ಮಗ್ಗ ಸತತವಾಗಿ ಚಲಿಸುವಂತಾಗಲು ವಿದ್ಯುತ್ ಪೂರೈಕೆಯಲ್ಲಿ ವ್ಯತ್ಯಯವಾಗದೆ, ನಿರಂತರ ಸರಬರಾಜು ಆಗಬೇಕು. ಕೂಲಿಕಾರ ನೇಕಾರರು ನಿಯಮಿತವಾಗಿ ಕೆಲಸಕ್ಕೆ ಬಂದು ಕೆಲಸ ಮಾಡಬೇಕು. ಕೊನೆಯದಾಗಿ ನೇಯ್ದು ತಯಾರಾದ ಸರಕು ಯೋಗ್ಯ ಬೆಲೆಯಲ್ಲಿ ಮಾರಾಟವಾಗಬೇಕು. ಈ ಚಕ್ರ ಸರಿಯಾದ ಕ್ರಮದಲ್ಲಿ ನಡೆದಾಗಲೇ ನೇಕಾರಿಕೆ ಸರಾಗ.
ಆದರೆ ಯಜಮಾನ ನಿರಂತರ ಸಮಸ್ಯೆಗಳನ್ನು ಎದುರಿಸುತ್ತಿದ್ದಾನೆ. ನೇಕಾರನಿಗೆ ಕಚ್ಚಾ ಸರಕು ದೊರೆಯುವುದೇ ದೊಡ್ಡ ಸಮಸ್ಯೆ. ನೇಕಾರ ಮಾರುಕಟ್ಟೆಯಲ್ಲಿ ಬೇಡಿಕೆ ಇರುವ ಅಂದರೆ ಗ್ರಾಹಕರು ಇಷ್ಟಪಡುವ ಬಟ್ಟೆಯನ್ನು ಉತ್ಪಾದಿಸಬೇಕಾಗುತ್ತದೆ. ಆ ಉತ್ಪಾದನೆಗೆ ಸೂಕ್ತವಾದ ಕಚ್ಚಾ ಸರಕು ನೇಕಾರರಿಗೆ ಸರಿಯಾದ ದರದಲ್ಲಿ ದೊರೆಯುವಂತಾಗಬೇಕು. ಅದಕ್ಕೆ ನೂಲಿನ ಗಿರಣಿಗಳು ಅಗತ್ಯ ನೂಲನ್ನು ತಯಾರಿಸಿ, ಪೂರೈಕೆ ಮಾಡಬೇಕು. ನೇಯ್ಗೆ ಮಾಡಿದ ಸರಕಿಗೆ ಯೋಗ್ಯ ಬೆಲೆಯೇ ಪೇಟೆಯಲ್ಲಿ ಇಲ್ಲದಾಗ, ಹೆಚ್ಚಿನ ಹಣ ಕೊಟ್ಟು ಕಚ್ಚಾ ಸರಕು ಕೊಂಡುಕೊಳ್ಳುವುದು ಬಹಳ ಕಷ್ಟಸಾಧ್ಯ. ಕಾರಣ ಸರಕಾರ ಆಯಾ ನೇಕಾರರ ಊರಿನಲ್ಲಿ ಸಿದ್ಧವಾಗುವ ನಮೂನೆಯ ಬಟ್ಟೆಗನುಗುಣವಾಗಿ ಅಲ್ಲಿಯ ನೇಕಾರರಿಗೆ ಅಗತ್ಯವಿರುವ ‘ಕಚ್ಚಾ ಮಾಲು ಬ್ಯಾಂಕ್ ‘ನ್ನು ತೆರೆಯುವ ಯೋಜನೆ ಮಾಡಬೇಕು.
ಯಜಮಾನ (ನೇಕಾರ) ಉತ್ಪಾದಿಸಿದ ಮಾಲಿಗೆ ಯೋಗ್ಯ ಬೆಲೆ ಬರಬೇಕಾದುದು ಬಹಳ ಅಗತ್ಯ. ಹಬ್ಬ-ಹರಿದಿನ ಹಾಗೂ ಮದುವೆ ಇರುವ ಕಾಲಾವಧಿಯಲ್ಲಿ ಬೇಡಿಕೆ ಬಹಳ. ಉಳಿದ ಅವಧಿಯಲ್ಲಿ ಬೇಡಿಕೆ ಬಹಳ ಕಡಿಮೆ ಇರುವುದರಿಂದ ಅಂಥ ಸಮಯದಲ್ಲಿ ಮಾರುಕಟ್ಟೆ ದರವು ಬಹಳ ಕಡಿಮೆ ಇರುತ್ತದೆ. ಬೇಡಿಕೆ ಬರುವವರೆಗೆ ಅಥವಾ ಮಾರುಕಟ್ಟೆ ದರ ಮತ್ತೇ ಚೇತರಿಸಿಕೊಳ್ಳುವವರೆಗೆ, ಉತ್ಪಾದನೆಯಾಗುವ ಸರಕನ್ನು ಶೇಖರಣೆ ಮಾಡಿಡುವುದು ಬಹಳ ದುಸ್ತರವಾದುದು. ನೇಕಾರ ಹಣಕಾಸಿನ ಸಾಮರ್ಥ್ಯದ ಅನುಗುಣ ದಾಸ್ತಾನು ಇಡಬಹುದಾದರೂ, ತನ್ನ ಬಟ್ಟೆ ನೇಯುವ ಕೆಲಸ ಸತತ ಚಾಲನೆಯಲ್ಲಿಡುವ ಸಲುವಾಗಿ ಅಗತ್ಯವಾದಸ ನೂಲು ಖರೀದಿಸುವುದು, ವಿದ್ಯುತ್ ಬಳಕೆ, ಹಣ ಸಂದಾಯ ಮಾಡುವುದು, ಕೂಲಿಕಾರನ ಕೂಲಿ ಕೊಡುವುದು, ದಿನನಿತ್ಯದ ಮನೆ ವೆಚ್ಚ ಇವುಗಳಿಗೆಲ್ಲ ಹಣದ ಅಗತ್ಯತೆ ಇರುತ್ತದೆ. ನೇಕಾರ ಉತ್ಪಾದಿಸುವ ಸರಕಿನ ಮೇಲೆ ಸರಕಾರ ಹಾಗೂ ಬ್ಯಾಂಕುಗಳು ಕಡಿಮೆ ಬಡ್ಡಿ ದರದಲ್ಲಿ ಸಾಲವನ್ನು ನೀಡುವುದು ಬಹಳ ಅಗತ್ಯವಾದುದಾಗಿದೆ.
ಇಂದಿನ ದಿನಗಳಲ್ಲಿ ಕೈಮಗ್ಗವಾಗಲಿ ಯಂತ್ರ ಮಗ್ಗವಾಗಲಿ ನಡೆಸಿಕೊಂಡು ಹೋಗುವುದು ಬಹಳ ದುಸ್ತರವಾಗಿದೆ. ಕೈಮಗ್ಗಕ್ಕಿಂತ ವಿದ್ಯುತ್ ಮಗ್ಗದಲ್ಲಿ ಹಣ ತೊಡಗಿಸುವ ಪ್ರಮಾಣ ಹೆಚ್ಚು ಇರುತ್ತದೆ. ಅಲ್ಲದೇ ಕೈಮಗ್ಗಕ್ಕಿಂತ ಹೆಚ್ಚು ಉತ್ಪಾದನೆ ವಿದ್ಯುತ್ ಮಗ್ಗದಲ್ಲಿ ಆಗುತ್ತದೆ. ಒಂದು ವಿದ್ಯುತ್ ಮಗ್ಗ ನಡೆಸುವವರಿಗೆ ಎಲ್ಲ ಖರ್ಚು ಕಳೆದು ಒಂದು ಮಗ್ಗಕ್ಕೆ ರೂ.೧೦೦೦ಕ್ಕಿಂತಲೂ ಕಡಿಮೆ ಉತ್ಪನ್ನ ಬರುತ್ತಲಿದೆ. ಹೆಚ್ಚಿನ ಸಂಖ್ಯೆಯ ವಿದ್ಯುತ್ ಮಗ್ಗಗಳು ನೇಕಾರನ ಸ್ವಂತ ಕಟ್ಟಡದಲ್ಲಿ ಅಥವಾ ಮನೆಯಲ್ಲಿರುವುದು ಕಂಡುಬರುತ್ತದೆ.
ಬೆಂಗಳೂರಿನಲ್ಲಿ ಈ ಹಿಂದೆ ಒಂದು ಲಕ್ಷಕ್ಕಿಂತ ಹೆಚ್ಚು ವಿದ್ಯುತ್ ಮಗ್ಗಗಳಿದ್ದವು. ಈಗ ಅವುಗಳ ಸಂಖ್ಯೆ ಅರ್ಧಕ್ಕೆ ಅಂದರೆ ೫೦,೦೦೦ಕ್ಕೆ ಇಳಿದಿದೆ. ಇದಕ್ಕೆ ಹಲವಾರು ಕಾರಣಗಳುಂಟು. ಮಗ್ಗ ನಡೆಯುವ ಪ್ರದೇಶದ ಜನರು, ಶಬ್ದ ಮಾಲಿನ್ಯದಿಂದ ಸಾರ್ವಜನಿಕರಿಗೆ ತೊಂದರೆ ಆಗುವುದೆಂದು ಸಂಬಂಧಪಟ್ಟ ಇಲಾಖೆಗಳಿಗೆ ಹಾಗೂ ನ್ಯಾಯಾಲಯಕ್ಕೆ ಮೊರೆ ಹೋಗಿದ್ದಕ್ಕಾಗಿ ಕೆಲ ಮಗ್ಗಗಳು ಅನಿವಾರ್ಯವಾಗಿ ಸ್ಥಗಿತಗೊಂಡಿವೆ. ಎಲ್ಲ ತರಹದ ಉದ್ದಿಮೆಗಳಂತೆ ರಾಜ್ಯ ಸರಕಾರ, ನೇಕಾರಿಗಾಗಿ ಒಂದು ಪ್ರತ್ಯೇಕ ಔದ್ಯಮಿಕ ಪ್ರದೇಶ ಅಭಿವೃದ್ದಿಪಡಿಸಿರುವುದಿಲ್ಲ. ನೇಯ್ಗೆ ಕೂಲಿಗಳ ಅಭಾವ-ಅನಿಯಮಿತತನ-ಅಶಿಸ್ತು ಇವುಗಳಿಗೆ ಬೇಸತ್ತು ಎಷ್ಟೋ ಜನ ಮಗ್ಗಗಳನ್ನು ನಿಲ್ಲಿಸಿದ್ದಾರೆ. ಬೆಂಗಳೂರಿನ ಕಬ್ಬನಪೇಟೆ, ಸಂಪಂಗಿ ರಾಮನಗರ ಪ್ರದೇಶಗಳಲ್ಲಿ ವಿದ್ಯುತ್ ಮಗ್ಗದ ವ್ಯವಹಾರಕ್ಕಿಂತ ಹೆಚ್ಚಿನ ಹಣ, ಮಗ್ಗದ ಮನೆಗಳನ್ನು ಬಾಡಿಗೆಗೆ ಕೊಟ್ಟರೆ ನಿರಾಯಾಸವಾಗಿ ದೊರೆಯುವಂತಾದುದರಿಂದ, ಈ ಪ್ರದೇಶದಲ್ಲಿ ಬಹುತೇಕ ವಿದ್ಯುತ್ ಮಗ್ಗಗಳು ಮುಚ್ಚಿವೆ.
ಹುಬ್ಬಳ್ಳಿಯಲ್ಲಂತೂ ಕೂಲಿಕಾರರ ಅಭಾವ-ಹಾಜರಾತಿಯಲ್ಲಿ ಅನಿಯಮಿತತನ ನೇಯ್ಗೆ ಕೂಲಿಯಲ್ಲಿ ಬರುವುದಕ್ಕಿಂತ ಹೆಚ್ಚಿನ ಹಣ ಬೇರೆ ಉದ್ಯೋಗದಿಂದ ದೊರೆಯುತ್ತಿರುವುದರಿಂದ, ನೇಕಾರಿಕೆ ಕೂಲಿಯನ್ನು ಬಿಟ್ಟು ಬೇರೆ ಉದ್ಯೋಗ ಅರಸಿ ಹೋಗುವುದು ದೊಡ್ಡ ಶಹರಗಳಲ್ಲಿ ಸಾಮಾನ್ಯವಾಗಿದೆ; ಹುಬ್ಬಳ್ಳಿ ಸೀರೆಯ ಬೇಡಿಕೆಯಲ್ಲಾದ ಕುಸಿತ ಇವೆಲ್ಲವುಗಳಿಂದ ಹುಬ್ಬಳ್ಳಿ ನೇಕಾರಿಕೆ ಕ್ರಮೇಣ ಕಡಿಮೆಯಾಗುತ್ತಲಿದೆ.
ಆದರೆ ಇದಕ್ಕಿಂತ ಭಿನ್ನ ಪರಿಸ್ಥಿತಿ ಬೆಳಗಾವಿ ನಗರದ್ದಾಗಿದೆ. ಬೆಳಗಾವಿ ನೇಕಾರರು ಹೋರಾಟ ಪ್ರವೃತ್ತಿಯನ್ನು ಮೈಗೂಡಿಸಿಕೊಂಡಿದ್ದಾರೆ. ಕರ್ನಾಟಕದಲ್ಲಿ ನೇಕಾರಿಕೆ ಸಂಘಟನೆಗೆ ಬೆಳಗಾವಿ ಈಗ ದೊಡ್ಡ ಹೆಸರು ಪಡೆದುಕೊಂಡಿದೆ. ಪಕ್ಕದ ಮಹಾರಾಷ್ಟ್ರ ಸರಕಾರ, ತನ್ನ ರಾಜ್ಯದಲ್ಲಿ ನೇಕಾರರಿಗೆ ಕೊಡುವ ಸವಲತ್ತುಗಳ ಅನುಗುಣವಾಗಿ ಬೇಡಿಕೆ ಇತ್ತು. ಹೋರಾಟ ಮಾಡಿ, ಕೆಲ ಪ್ರಮಾಣದಲ್ಲಿ ಯಶಸ್ಸು ಪಡೆದ ಶ್ರೇಯಸ್ಸು ಬೆಳಗಾವಿ ನೇಕಾರರದ್ದು. ರಾಜ್ಯ ಸಮಸ್ತ ವಿದ್ಯುತ್ ಮಗ್ಗಗಳಿಗೆ ರಿಯಾಯಿತಿ ದರದಲ್ಲಿ ಅಂದರೆ ರೂ.೩-೨೦ಗೆ ಒಂದು ಯುನಿಟ್ ನಿಗದಿಯಾದದ್ದರ ಶ್ರೇಯಸ್ಸು ಬೆಳಗಾವಿ ನೇಕಾರ ಸಂಘಟನೆಯದ್ದು. ಬೆಳಗಾವಿ ಜಿಲ್ಲೆಯಲ್ಲಿ ೩೦,೦೦೦ ವಿದ್ಯುತ್ ಮಗ್ಗಗಳಿದ್ದರೆ, ಬೆಳಗಾವಿ ಶಹರದಲ್ಲಿ ೨೦,೦೦೦ ಮಗ್ಗಗಳಿವೆ. ಕಳೆದೆರಡು ಪ್ರತಿ ವರುಷ ೧೦೦ ಹಾಗೂ ೧೮೦ ಮಗ್ಗಗಳಂತೆ ವಿದ್ಯುತ್ ಮಗ್ಗಗಳ ಸಂಖ್ಯೆಯಲ್ಲಿ ಹೆಚ್ಚಳ ಕಂಡುಬಂದಿದೆ.
ಬೆಳಗಾವಿಯಲ್ಲಿ ಸರಕಾರದ ವಿದ್ಯುತ್ ಮಗ್ಗ ನೇಕಾರ ತರಬೇತಿ ಕೇಂದ್ರ ಇದೆ. ರಾಜ್ಯ ಸರಕಾರದ ‘‘ವಿದ್ಯುತ್ ಮಗ್ಗ ಅಭಿವೃದ್ದಿ ಕಚೇರಿ” ಕಾರ್ಯರತವಾಗಿದೆ. ಅಲ್ಲದೇ ‘‘ಜವಳಿ ಇಲಾಖೆ” ಕಾರ್ಯಾಲಯ ಇದೆ. ಸರಕಾರದಿಂದ ನೇಕಾರರಿಗೆ ದೊರೆಯಬಹುದಾದ ಸವಲತ್ತುಗಳು ಅಂದರೆ ‘‘ಬುನಕರ ಬಿಮಾ ಯೋಜನೆ”, ‘‘ಯಶಸ್ವನಿ-ಆರೋಗ್ಯ ಯೋಜನೆ”, ನೇಕಾರರ ಬಡ್ಡಿ ಮನ್ನಾ ಹಾಗೂ ರೂ.೨೫,೦೦೦ ವರೆಗಿನ ಸಾಲ ಮನ್ನಾ ಮುಂತಾದವುಗಳ ಲಾಭ ಬೆಳಗಾವಿಯ ಹೆಚ್ಚಿನ ಸಂಖ್ಯೆಯ ನೇಕಾರರಿಗೆ ದೊರೆಯುವಂತಾಗಿದೆ ಎಂದು ಬೆಳಗಾವಿ ನೇಕಾರ ಸಂಘಟನೆಯ ನಾಯಕ ಶ್ರೀ ಪರಶುರಾಮ ಢಗೆ ಬಹಳ ಅಭಿಮಾನದಿಂದ ನುಡಿಯುತ್ತಾರೆ. ಆದರೆ ರಾಜ್ಯದ ರಾಜಧಾನಿಯಾದ ಬೆಂಗಳೂರಿನಲ್ಲಿ ಸುಮಾರು ೫೦,೦೦೦ ವಿದ್ಯುತ್ ಮಗ್ಗಗಳಿದ್ದರೂ, ಸರಕಾರದ ಯೋಜನೆ ನೇಕಾರರಿಗೆ ಮುಟ್ಟುವಲ್ಲಿ ಪ್ರಯತ್ನಗಳಾಗದಿರುವುದು ವಿಷದನೀಯ.
ಒಟ್ಟಾರೆ ಈ ದೇಶದ ಪ್ರಮುಖ ವೃತ್ತಿಯಾದ ಒಕ್ಕಲುತನ ನಂತರದ, ಮಹತ್ತರ ಸ್ಥಾನ ಪಡೆದಿರುವ ನೇಕಾರಿಕೆ ವೃತ್ತಿಯ ಸದ್ಯದ ಪರಿಸ್ಥಿತಿ ದಯನೀಯವಾದುದಾಗಿದೆ. ಈಗ ಈ ನೇಕಾರಿಕೆ ವೃತ್ತಿಯಲ್ಲಿರುವವರ ಆರ್ಥಿಕ ಪರಿಸ್ಥಿತಿ ಬಹಳ ಗಂಭೀರವಾದುದು. ‘ಯಜಮಾನ’ ಸ್ಥಾನದಲ್ಲಿರುವ ನೇಕಾರರು ಹಾಗೂ ಹೀಗೋ ಒಂದು ರೀತಿಯ ಸಮಾಧಾನದ ಬದುಕು ನಡೆಸುವಷ್ಟು ಆರ್ಥಿಕ ಪರಿಸ್ಥಿತಿ ಹೊಂದಿದವರು. ಆದರೆ ನೇಕಾರಿಕೆ ಕೂಲಿ ಮಾಡುವವರ ಆರ್ಥಿಕ ಸ್ಥಿತಿ ಶೋಚನೀಯ. ಬಾಡಿಗೆ ಮನೆಯಲ್ಲಿ ಆಶ್ರಯ, ಕುಟುಂಬದ ಅತ್ಯಗತ್ಯದ ಬೇಡಿಕೆ ಪೂರೈಸಲು ಅಸಾಧ್ಯ. ಮಕ್ಕಳಿಗೆ ಪ್ರಾಥಮಿಕ-ಮಾಧ್ಯಮಿಕ ಶಿಕ್ಷಣ ನಂತರ ಕಲಿಸುವುದು ಅಸಾಧ್ಯದ ಮಾತು. ‘‘ಯಶಸ್ವಿನಿ-ಆರೋಗ್ಯ ಯೋಜನೆ”, ‘ಐ.ಸಿ.ಐ.ಸಿ.ಐ. ಲೋಂಬಾರ್ಡ್ ಯೋಜನೆ’ ಅನುಷ್ಠಾನಗೊಂಡಿದ್ದರಿಂದ ಆರೋಗ್ಯ-ಆಸ್ಪತ್ರೆ ಕುರಿತು ಸ್ವಲ್ಪ ನೆಮ್ಮದಿ, ವಂಶ ಪರಂಪರೆಯಿಂದ ಮನೆತನದ ಹಳೇ ತಲೆಮಾರಿನವರು ಮಾಡುತ್ತ ಬಂದಿರುವ ಕಸುಬು, ಕಡಿಮೆಯೇ ಆಗಲಿ, ವರ್ಷವಿಡಿ ಉದ್ಯೋಗ ಸಿಗುವುದು, ಮನೆಯ ಮಂದಿಯನ್ನು ಸಹ ಇದರಲ್ಲಿ ಉಪ ಕಸುಬುಗಳಿಗೆ ತೊಡಗಿಸಬಹುದು. ಕಟ್ಟಡ ಒಳಗೆ ನೇಯ್ಗೆ ಕ್ರಿಯೆ ನಡೆಯುವುದು, ಬೇಸಿಗೆ – ಮಳೆ ಭಯವಿಲ್ಲ, ಅತ್ತಿಂದಿತ್ತ ಅಲೆದಾಟವಿಲ್ಲ. ಕೃಷಿಯಂತೆ ಮಳೆ-ಗಾಳಿ-ಬಿಸಿಲು ಇವುಗಳ ಅವಲಂಬನೆ ಇಲ್ಲ ಮುಂತಾದ ಕಾರಣಗಳಿಂದ ಅನಿವಾರ್ಯವಾಗಿ ನೇಕಾರಿಕೆ ಕೂಲಿ ಕೆಲಸ ಜನರು ಮಾಡುತ್ತಿದ್ದಾರೆ.
ನೇಕಾರಿಕೆ ಈ ವೃತ್ತಿ ನಿರಂತರವಾಗಿ ನಡೆಯಬೇಕಾಗಿದೆ. ಈ ದೇಶದ ಕೋಟಿಗಟ್ಟಲೇ ಜನರಿಗೆ ಉದ್ಯೋಗ ನೀಡಿದೆ. ಈ ವೃತ್ತಿ ನೇಕಾರಿಕೆ ಅಭಿವೃದ್ದಿ ಹೊಂದಬೇಕು. ಈ ಹಿಂದೆ ಒಂದಾನೊಂದು ಕಾಲ ನೇಕಾರರು ಬಹಳ ಉತ್ತಮ ಆದಾಯ ಹೊಂದಿದವರಾಗಿದ್ದು, ಆಥಿರಕ ದೃಷ್ಟಿಯಿಂದ ಸಬಲರಾಗಿದ್ದರು. ಮತ್ತೇ ಆ ದಿನಗಳು ಬರಬೇಕಾಗಿದೆ. ಆ ದಿನಗಳು ಮತ್ತೇ ಮರಳಬೇಕಾದರೆ ‘ನೇಕಾರ ಕೂಲಿ – ನೇಕಾರ ಯಜಮಾನ’ ಪರಸ್ಪರ ನಂಬಿಕೆ – ವಿಶ್ವಾಸದಿಂದ ಕೆಲಸದ ಬಗ್ಗೆ ಶ್ರದ್ಧೆ ಬೆಳೆಸಿಕೊಳ್ಳಬೇಕು. ಇದಕ್ಕೆ ಪೂರಕವಾಗಿ ಕೇಂದ್ರ ಹಾಗೂ ರಾಜ್ಯ ಸರಕಾರಗಳು ನೇಕಾರಿಕೆ ನಿರಂತರ ಸಾಗುವಂತೆ ನೇಕಾರನಿಗೆ ಯೋಗ್ಯ ಕೂಲಿ ಹಾಗೂ ಸವಲತ್ತುಗಳು ದೊರೆಯುವಂತೆ ಯೋಜನೆ ರೂಪಿಸಬೇಕು.
ಕಚ್ಚಾ ಸರಕು – ನೇಕಾರಿಕೆಯ ವಿವಿಧ ಪರಿಷ್ಕರಣೆ ಪಡೆದು, ನೇಯುವ ಮೂಲಕ ಮಾರಾಟಕ್ಕೆ ಸಿದ್ಧ ಸರಕಾಗುತ್ತದೆ. ನೇಕಾರನಿಂದ ಪೂರ್ಣಗೊಂಡ ಬಟ್ಟೆ, ಬಳಕೆದಾರನಿಗೆ ತಲುಪುವವರೆಗೆ ಹಲವಾರು ಮಧ್ಯವರ್ತಿಗಳು ಬರುತ್ತಾರೆ. ಈ ಮಧ್ಯವರ್ತಿಗಳಿಂದ ಒಂದಿಲ್ಲೊಂದು ರೀತಿಯಲ್ಲಿ ಇಬ್ಬರೂ – ನೇಕಾರರು ಶೋಷಣೆಗೊಳಪಡುವರು. ‘‘ಶ್ರೀಮಂತ ನೇಕಾರರಿಂದಲೇ ಬಡ ನೇಕಾರರ ಅವನತಿಯಾಗುತ್ತಲಿದೆ” ಎಂಬ ಕೂಗು ಎಷ್ಟೋ ವರುಷಗಳಿಂದ ನಿನಾದಿಸುತ್ತಿದೆ ಸಣ್ಣ ಸಣ್ಣ ನೇಕಾರರು, ಆರ್ಥಿಕ ದೃಷ್ಟಿಯಿಂದ ಅಶಕ್ತರಾದವರಿಗೆ ಸಹಾಯ ಮಾಡದೆ, ಬಡ ನೇಕಾರರ ಅಸಹಾಯಕತೆಯ ದುರ್ಲಾಭ ಪಡೆಯುವುದು ನಿರಂತರ ನಡೆದಿದೆ. ಒಬ್ಬ ಬಡ ನೇಕಾರ ಸ್ವಂತ ವ್ಯವಹಾರ ಮಾಡುವಾಗ ಕಡಿಮೆ ದರದಲ್ಲಿ ಸಿದ್ಧ ಬಟ್ಟೆ ತೆಗೆದುಕೊಳ್ಳುವುದು, ಅವನಿಗೆ ಹಾನಿಯಾಗುವ ಪರಿಸ್ಥಿತಿ ನಿರ್ಮಾಣ ಮಾಡಿ, ಆ ಬಡ ನೇಕಾರ ಸ್ವಂತ ನೇಕಾರಿಕೆ ಬಿಟ್ಟು ಕೂಲಿ ಮಾಡುವಂತೆ ತಂತ್ರ ರೂಪಿಸುವುದು, ಇದು ಅನೇಕ ಯಜಮಾನರು ಹಲವಾರು ವರುಷಗಳಿಂದ ಮಾಡುತ್ತ ಬಂದಿರುವ ನಿರಂತರ ಕಾರ್ಯ. ಈ ಶೋಷಣೆ ನಿಲ್ಲಬೇಕು. ಕೆಲ ಒಳ್ಳೆಯ ಯಜಮಾನ, ತನ್ನಲ್ಲಿರುವ ಪ್ರಾಮಾಣಿಕ ಹಾಗೂ ಕಷ್ಟದಿಂದ ದುಡಿಯುವ ಕೂಲಿಯವನಿಗೆ ತಮ್ಮ ಸ್ವಂತ ಮಗ್ಗಗಳನ್ನು ಕೊಟ್ಟು ತಾವೇ ನೇಕಾರಿಕೆ ಮಾಡಲು ಅನುವು ಮಾಡಿಕೊಟ್ಟ ಉದಾಹರಣೆಗಳಿವೆ. ಆದರೆ ಇದು ಸಾವಿರ – ದಶಸಾವಿರಕ್ಕೆ ಒಂದು ಯಜಮಾನ. ಈ ಶೋಷಣೆ ನಿಲ್ಲಬೇಕು.
ಇನ್ನು ‘ಯಜಮಾನ’ ಕಚ್ಚಾ ಸರಕು ಪೂರೈಕೆದಾರರಿಂದ, ಸಿದ್ಧ ಸರಕು ಖರೀದಿದಾರರಿಂದ ಒಂದು ರೀತಿಯ ಶೋಷಣೆಗೆ ಒಳಪಡುತ್ತಾನೆ. ಕಚ್ಚಾ ಸರಕಿನ ಬೆಲೆ – ಕೂಲಿ ಇತರ ಖರ್ಚುಗಳು ಇವುಗಳ ಮೊತ್ತಕ್ಕಿಂತ ಕಡಿಮೆ ದರಕ್ಕೆ ಹಣದ ಅಗತ್ಯತೆಗಾಗಿ ಮಾರಾಟ ಮಾಡುವ ದೊಡ್ಡ ದೊಡ್ಡ ವ್ಯಾಪಾರಸ್ಥರ ಸಂಚಿಕೆ ಬಲಿಪಶು ಆಗಿರುವ ಉದಾಹರಣೆಗಳುಂಟು. ಸರಗಟು ವ್ಯಾಪಾರಸ್ಥ – ಚಿಲ್ಲರೆ ವ್ಯಾಪಾರಸ್ಥ ವ್ಯಾಪಾರ ವ್ಯವಹಾರದಲ್ಲಿ ಸಾಕಷ್ಟು ಹಣ ಹೂಡುವ ಸಾಮರ್ಥ್ಯವುಳ್ಳವರಾಗಿದ್ದರಿಂದ ‘ನೇಕಾರ-ಯಜಮಾನ’ ನಿರಂತರ ಶೋಷಣೆಗೊಳಪಡುತ್ತಿದ್ದಾನೆ. ಸಗಟು ಹಾಗೂ ಚಿಲ್ಲರೆ ವ್ಯಾಪಾರಸ್ಥ ನೇಕಾರ ಹಾಗೂ ಯಜಮಾನನಿಗಿಂತ ಹೆಚ್ಚು ಲಾಭ ಪಡೆಯುತ್ತಿದ್ದಾರೆ.
ನೇಕಾರಿಕೆ ವೃದ್ದಿಯಾಗಿ, ನೇಕಾರಿಕೆ ಒಂದು ನೆಮ್ಮದಿಯ ಬದುಕು ಸಾಗಿಸುವ ವೃತ್ತಿಯಂತಾಗಬೇಕು. ನೇಕಾರಿಕೆ ಬಗ್ಗೆ ಜನರಲ್ಲಿ ಒಂದು ಗೌರವ ಆಕರ್ಷಣೆ ಹುಟ್ಟುವಂತಾಗಬೇಕು. ಅದಕ್ಕಾಗಿ ಹಲವಾರು ಕ್ರಮಗಳು ಅಗತ್ಯ.
ಕೈಮಗ್ಗ ನೇಕಾರಿಕೆ
೧. ಕೈ ಮಗ್ಗ ನೇಕಾರಿಕೆ ತನ್ನದೇ ಆದ ವಿಶಿಷ್ಠತೆಯನ್ನು ಹೊಂದಿದ್ದು, ಕೆಲ ವಿಶಿಷ್ಠ ಬಟ್ಟೆಗಳು ವಿದ್ಯುತ್ ಮಗ್ಗದಲ್ಲಿ ತಯಾರಿಸುವುದು ಸಾಧ್ಯವಿಲ್ಲ. ಕಾರಣ ಈ ಸರಕುಗಳ ಬೇಡಿಕೆ ಹೆಚ್ಚಾಗಬೇಕು. ಅದರಿಂದ ಕೈಮಗ್ಗಗಳ ಸಂಖ್ಯೆ ಹೆಚ್ಚುವುದು.
೨. ನೇಕಾರರ ಸಹಕಾರಿ ಸಂಘಗಳು ಪ್ರಾಮಾಣಿಕ ನಿಷ್ಠೆಯಿಂದ ಕೆಲಸ ಮಾಡಬೇಕು.
೩. ನೇಕಾರರು ತಾವು ನೇಯ್ದ ಬಟ್ಟೆ/ಸೀರೆಗಳನ್ನು ಕಡ್ಡಾಯವಾಗಿ ಸಹಕಾರಿ ಸಂಘಗಳಿಗೆ ಕೊಡಬೇಕು.
೪. ಕನಿಷ್ಠ ವಾರದಲ್ಲಿ ನೇಯ್ದ ಅರ್ಧಕ್ಕಿಂತ ಹೆಚ್ಚು ಮಾಲನ್ನು ಸಹಕಾರ ಸಂಘಕ್ಕೆ ನೀಡುವ ಪರಿಪಾಠ ಇಟ್ಟುಕೊಳ್ಳಬೇಕು.
೫. ಸಹಕಾರಿ ಸಂಘವು ಯಜಮಾನ ಕೊಡುವ ದರಕ್ಕಿಂತ ಹೆಚ್ಚಿನದರ ಕೊಡುವ ಪದ್ಧತಿ ಮುಂದುವರೆಯಬೇಕು.
೬. ಸಹಕಾರಿ ಸಂಘ, ಸರಕಾರದಿಂದ ಲಭ್ಯವಿರುವ ಈ ಮುಂದೆ ಲಭ್ಯವಾಗುವ ಎಲ್ಲ ಸವಲತ್ತು ಅಂದರೆ ಹಳದಿ ಕಾಡ್ ರ್, ರೇಶನ ಹಂಚುವ ವ್ಯವಸ್ಥೆ, ಯಶಸ್ವಿನಿ ಆರೋಗ್ಯ ಯೋಜನೆ ಇತ್ಯಾದಿ.
೭. ಸಹಕಾರಿ ಸಂಘದಲ್ಲಿ ಮಾರಾಟವಾಗದೇ ಬಿದ್ದ ಹೆಚ್ಚುವರಿ ಸೀರೆ, ಸರಕಾರ ಯೋಗ್ಯ ಬೆಲೆ ನೀಡಿ ಖರೀದಿಸಬೇಕು.
೮. ಸಹಕಾರಿ ಸಂಘದ ಆರ್ಥಿಕ ಪರಿಸ್ಥಿತಿ ಸದೃಢವಾಗಲಿ ಆವರ್ತ ನಿಧಿ ಸ್ಥಾಪಿಸಿ ಹಣ ಸಹಾಯ ಮಾಡಬೇಕು.
೯. ಸೀರೆಗಳಿಗೆ ಸರಕಾರ ಕೊಡುವ ಯೋಜನೆ ಮುಂದುವರೆಸಿ ‘ರಿಬೇಟ್ ‘ ಮೌಲ್ಯ ಹೆಚ್ಚಿಸಬೇಕು.
೧೦. ಕರ್ನಾಟಕ ಕೈಮಗ್ಗ ನಿಗಮದಿಂದ ನೇಕಾರರಿಗೆ ನಿಯಮಿತ ನೂಲು ದೊರೆಯುವಂತಾಗಬೇಕು, ನಿರಂತರ ಕೆಲಸ ಮಾಡುವಂತಾಗಬೇಕು. ಸುಮಾರು ೮-೧೦ ವರುಷಗಳಿಂದ ಹಿಂದೆ ನಿಗದಿಯಾದ ಕೂಲಿ ದರ ಪರಿಷ್ಕೃತವಾಗಬೇಕು.
೧೧. ವಸತಿ ರಹಿತ ನೇಕಾರರಿಗೆ ಸರಕಾರ ಹಾಗೂ ನಿಗಮ – ರಿಯಾಯಿತಿ ದರದಲ್ಲಿ ವಾಸಕ್ಕಾಗಿ ಮನೆ ನಿರ್ಮಿಸಿ ಕೊಡಬೇಕು.
೧೨. ಕಡಿಮೆ ಬಡ್ಡಿ ದರದಲ್ಲಿ ನೇಕಾರರಿಗೆ ಸುಲಭ ಸಾಲ ಸಿಗುವಂತಾಗಬೇಕು.
೧೩. ಬಡ ನೇಕಾರರಿಗೆ ಉಚಿತ ಉಚ್ಚ ಶಿಕ್ಷಣ ದೊರಕಿಸುವ ವ್ಯವಸ್ಥೆ ಆಗಬೇಕು.
೧೪. ವಯಸ್ಸಾದ ಬಡ ನೇಕಾರರಿಗೆ ನಿವೃತ್ತಿ ನಂತರ ಸೌಲಭ್ಯ ಇಲ್ಲ. ನೇಕಾರರಿಗೆ ‘ಪ್ರಾವಿಂಡೆಂಟ್ ಫಂಡ್’ ಕ್ಕೆ ಒಳಪಡಿಸಿ, ಪಿಂಚಣಿ ದೊರಕಿಸುವ ಏರ್ಪಾಟಾಗಬೇಕು. ೫೫ ವರ್ಷ ವಯಸ್ಸಾದ ಅಥವಾ ನಿಗಮದಲ್ಲಿ ೧೫ ವರುಷ ದುಡಿದ ನೇಕಾರರಿಗೆ ಪಿಂಚಣಿ ಸಿಗುವಂತಾಗಬೇಕು.
ವಿದ್ಯುತ್ ಮಗ್ಗ ನೇಕಾರಿಕೆ
೧. ವಿದ್ಯುತ್ ಮಗ್ಗ ನೇಕಾರಿಕೆಯಲ್ಲಿ ಉತ್ಪಾದನೆ ಕೈಮಗ್ಗಕ್ಕಿಂತ ಹೆಚ್ಚು. ಗುಣಮಟ್ಟ ಅಂದರೆ ನೂಲಿನ ಬಿಗುವು ಹೆಚ್ಚು ಉತ್ತಮವಾಗಿರುವುದು. ಆದ್ದರಿಂದ ಈ ಉದ್ದಿಮೆಯು ಬೆಳೆಯಬೇಕು. ಮಗ್ಗಗಳ ಸಂಖ್ಯೆ ಹೆಚ್ಚಬೇಕು.
೨. ನೇಕಾರನಿಗೆ ಬೇಕಾದ ಕಚ್ಚಾ ಸರಕು ನಿಯಮಿತವಾಗಿ ಪೂರೈಸುವಂತೆ ಸರಕಾರ ನಿಗಾ ವಹಿಸಬೇಕು. ಆಯಾ ಊರುಗಳಲ್ಲಿ ‘ಕಚ್ಚಾ ಸಾಮಗ್ರಿ ಬ್ಯಾಂಕ್ ‘ ನಿರ್ಮಾಣವಾಗಬೇಕು.
೩. ನೇಕಾರನಿಂದ ಸಿದ್ಧಗೊಂಡ ಬಟ್ಟೆಗಳಿಗೆ ಯೋಗ್ಯ ಬೆಲೆ ಬರುವಂತೆ ಸರಕಾರ, ಕೃಷಿ ಉತ್ಪಾದನೆಗಳಿಗೆ ಇರುವಂತೆ ‘ನೇಕಾರ ಉತ್ಪನ್ನ ಮಾರುಕಟ್ಟೆ ಕೇಂದ್ರ’ ರಚಿಸಬೇಕು.
೪. ವಿದ್ಯುತ್ ಮಗ್ಗಗಳಿಗೆ ಪ್ರತ್ಯೇಕ ‘ಔದ್ಯಮಿಕ ವಸಹಾತು’ ನಿರ್ಮಿಸಿ ವಿದ್ಯುತ್ ಮಗ್ಗ ಹಾಕಲು ನೇಕಾರರಿಗೆ ರಿಯಾಯಿತಿ ದರದಲ್ಲಿ ಶೆಡ್ ಒದಗಿಸಬೇಕು.
೫. ನೇಕಾರರು ಸುಸಂಘಟಿತರಾಗಿ ಹೋರಾಟ ಪ್ರವೃತ್ತಿ ಬೆಳೆಸಿಕೊಳ್ಳಬೇಕು. ಇಲ್ಲದಿದ್ದರೆ ಸರಕಾರದಿಂದ ಯಾವುದೇ ಸೌಲಭ್ಯ ದೊರಕದು.
೬. ನೇಕಾರರಿಗೆ ನೇಯುವ ತರಬೇತಿ ನೀಡುವಂತಾಗಬೇಕು. ಹೊಸ ಹೊಸ ತಂತ್ರಜ್ಞಾನದ ಸಂಪೂರ್ಣ ಜ್ಞಾನ ಅರಿತುಕೊಳ್ಳಲು ನೇಕಾರ ಸಮುದಾಯ ಉತ್ಸುಕರಾಗಿ ತಿಳಿದುಕೊಳ್ಳಬೇಕು.
೭. ನೇಕಾರಿಕೆಯಲ್ಲಿ ಹೆಚ್ಚಿನ ಶ್ರದ್ಧೆ ವಹಿಸಿ, ಕಠಿಣ ಪರಿಶ್ರಮದಿಂದ ನೇಕಾರಿಕೆಯಲ್ಲಿ ಎದುರಾಗಬಹುದಾದ ಸಮಸ್ಯೆಗಳಿಗೆ ಎದುರೇಟು ನೀಡಲು ನೇಕಾರ ಸಮುದಾಯ ಮಾನಸಿಕವಾಗಿ ಸಿದ್ಧರಾಗಬೇಕು.
೮. ಇತ್ತೀಚೆಗೆ ನೇಕಾರಿಕೆಯ ‘ವ್ಯಾಪಾರಿ’ ವರ್ಗದವರೇ ಆದ ಮಾರವಾಡಿಗಳು ಪ್ರವೇಶ ಪಡೆದಿದ್ದು, ಧೈರ್ಯ ಚಾಕ-ಚಕ್ಯತೆಯಿಂದ ಈ ಸಮಸ್ಯೆ ಎದುರಿಸಬೇಕು.
೯. ನೇಕಾರನಿಗೆ ಹಣದ ಸಾಮಥ್ಯರ ವೃದ್ದಿಯಾಗುವಲ್ಲಿ ಸರಕಾರ ಹಾಗೂ ಬ್ಯಾಂಕ್ , ಕಡಿಮೆ ದರದಲ್ಲಿ ಸಾಲ ನೀಡಬೇಕು.
೧೦. ಕೈಮಗ್ಗ ನೇಕಾರರು – ವಿದ್ಯುತ್ ಮಗ್ಗ ನೇಕಾರರಲ್ಲಿ ಸಮನ್ವಯ ಸಾಧಿಸಿ ಉತ್ಪಾದನೆ ಭಿನ್ನಾಭಿಪ್ರಾಯ ಬಗೆಹರಿಸಬೇಕು.
೧೧. ಕೇಂದ್ರ ಸರಕಾರ – ರಾಜ್ಯ ಸರಕಾರ ನೇಕಾರಿಕೆ ಜೀವಂತವಾಗಿರಿಸಲು ಸದೈವ ಎಚ್ಚರಿಕೆಯಿಂದ ಕಾರ್ಯತತ್ಪರವಾಗಿರಬೇಕು.
೧೨. ಯಾವುದಕ್ಕೂ ಅಂಜದೇ – ಹೆದರದೇ – ಹಿಗ್ಗದೇ – ಕುಗ್ಗದೇ ನೇಕಾರಿಕೆ ಮುಂದುವರೆಸುವ ಸಂಕಲ್ಪ ನೇಕಾರಿಕೆ ಸಮುದಾಯದವರಿರಬೇಕು. ಅಂದಾಗಲೇ ನೇಕಾರಿಕೆ ಉಳಿಯುವುದು ಮತ್ತು ಬೆಳೆಯುವುದು.
ಗ್ರಂಥಋಣ ಹಾಗೂ ಸಹಕಾರ
೧. ಶಂಬಾ ಸಂಪುಟ; ಕಂನಾಡು, ಕರ್ನಾಟಕ ೧, ಪ್ರ:ಕನ್ನಡ ಪುಸ್ತಕಕ ಪ್ರಾಧಿಕಾರ, ಬೆಂಗಳೂರು
೨. ಶ್ರೀ ಜಿಹ್ವೇಶ್ವರ ಮಂಗಲ ಭವನ ಉದ್ಘಾಟನೆ ಸ್ಮರಣ ಸಂಚಿಕೆ, ಪ್ರ : ಸ್ವಕುಳ-ಸಾಳಿ ಸಮಾಜ ಇಳಿಕಲ್ಲ
೩. ಶಿವಮಯ ‘ಸಾಳಿ’ (ಮರಾಠಿ), ಲೇ: ಶ್ರೀ.ಗ್ಯಾ.ರಾ.ಭಂಡಾರೆ(ಗುರೂಜಿ), ಹುಬ್ಬಳ್ಳೀ
೪. ಮೌಖಿಕ ಮಾಹಿತಿ ಒದಗಿಸಿದವರು.
೧. ಶ್ರೀ ತಿಪ್ಪಣ್ಣ ಚಿಲ್ಲಾಳ, ಅಧ್ಯಕ್ಷರು, ಕರ್ನಾಟಕ ರಾಜ್ಯ ಕೈಮಗ್ಗ ನೇಕಾರರ ಸಂಘ, ಇಳಕಲ್ಲ
೨. ಶ್ರೀ ಪರಶುರಾಮ ಢಗೆ, ಪ್ರಧಾನ ಕಾರ್ಯದರ್ಶಿ, ಬೆಳಗಾವಿ ಜಿಲ್ಲಾ ನೇಕಾರರ ವೇದಿಕೆ, ಬೆಳಗಾವಿ
೩. ಶ್ರೀ ಶಿವಾಜಿ ವಾಂಜರೆ, ರೇಶ್ಮೆ ಸೀರೆ ಉತ್ಪಾದಕರು, ಮೊಳಕಾಲ್ಮೂರು
೪. ಶ್ರೀ ಗಿರಿಧರ ಕೆಂಧೋಳೆ, ರೇಶ್ಮೆ ಸೀರೆ ಉತ್ಪಾದಕರು, ಬೆಂಗಳೂರು
೫. ಶ್ರೀ ರಾಮಕೃಷ್ಣ ಏಕಬೋಟೆ, ನೇಕಾರರು ಹಾಗೂ ನಿವೃತ್ತ ಶಿಕ್ಷಕರು, ಗದಗ-ಬೆಟಗೇರಿ
೬. ಶ್ರೀ ದೇವಪ್ಪ ದಿವಟೆ, ಸೀರೆ ಉತ್ಪಾದಕರು, ಹುಬ್ಬಳ್ಳಿ
೭. ಶ್ರೀ ಶ್ರೀಕಾಂತ ಕಾಕತೀಕರ, ಪತ್ರಕರ್ತರು, ‘ಪುಢಾರಿ’ ಮರಾಠಿ ದಿನಪತ್ರಿಕೆ, ಬೆಳಗಾವಿ
* * *
ನೇಕಾರ ಸಮಾಜ, ಸಂಸ್ಕೃತಿ ಆರ್ಥಿಕ ಸ್ಥಿತಿಗತಿ : ೬. ನೇಕಾರಿಗೆ ಸರ್ಕಾರಿ ಸವಲತ್ತುಗಳು
ಪ್ರಪ್ರಥಮವಾಗಿ ವಿಶ್ವದ ಇಡೀ ಮಾನವ ಕುಲಕ್ಕೆ ಸಾಹಿತ್ಯವನ್ನು ನೀಡಿದಂತಹ ದೇವರ ದಾಸಿಮಯ್ಯನವರ ದೇವರ ದಾಸಿಮಯ್ಯ ಅಧ್ಯಯನ ಪೀಠವನ್ನು ಸ್ಥಾಪಿಸಿದಂತಹ ಘನ ಸರಕಾರಕ್ಕೆ ರಾಜ್ಯದ ನೇಕಾರ ಸಮಾಜ ಬಾಂಧವರ ಪರವಾಗಿ ಹೃದಯಪೂರ್ವಕ ಕೃತಜ್ಞತೆಗಳನ್ನು ಈ ಒಂದು ವೇದಿಕೆಯ ಮೂಲಕ ಅರ್ಪಿಸಲು ನನಗೆ ತುಂಬ ಸಂತೋಷವೆನಿಸುತ್ತದೆ.
ಈ ವಿಚಾರ ಸಂಕಿರಣದಲ್ಲಿ ನಾನು ನನಗೆ ತಿಳಿದ ಮಟ್ಟಿಗೆ ನನಗೆ ಒಪ್ಪಿಸಿರುವ ವಿಷಯವಾಗಿ ನೇಕಾರರಿಗೆ ಸರಕಾರಿ ಸವಲತ್ತುಗಳ ಬಗ್ಗೆ ನನ್ನ ವಿಚಾರ ಮಂಡನೆಯನ್ನು ಮಂಡಿಸಲು ಇಚ್ಛೆಪಡುತ್ತೇನೆ.
ಒಂದು ಕಾಲದಲ್ಲಿ ಒಂಭತ್ತು ಗಜದ ಸೀರೆಯನ್ನು ಒಂದು ಬೆಂಕಿ ಪೊಟ್ಟಣದಲ್ಲಿ ಹಿಡಿಸಿಬಹುದಾದಷ್ಟು ಸೂಕ್ಷ್ಮವಾಗಿ, ನವಿರಾಗಿ ನೇಯ್ದ ಪ್ರಾಚೀನ ಇತಿಹಾಸವಿರುವಂತಹ ನಮ್ಮ ನೇಕಾರ ಜನಾಂಗಕ್ಕೆ ಇವತ್ತಗೂ ಆ ಕುಶಲತೆಯನ್ನು ಪ್ರದರ್ಶಿಸಬೇಕಾದರೆ, ತಮ್ಮ ನಿಜವಾದ ನೈಪುಣ್ಯತೆಯನ್ನು ಸಾಬೀತು ಪಡಿಸಬೇಕಾದರೆ ಕೇವಲ ಕೈಮಗ್ಗದಲ್ಲಿ ಮಾತ್ರ ಸಾಧ್ಯ. ಈ ಸಾಂಪ್ರದಾಯಿಕ ನೇಕಾರಿಕೆಯನ್ನು ಉಳಿಸಿಕೊಂಡು, ಬೆಳೆಸಿಕೊಂಡು ಹೋಗಲಿಕ್ಕಾಗಿಯೇ ಸರಕಾರದವರು ಕೈಮಗ್ಗ ಅಭಿವೃದ್ದಿ ನಿಗಮವನ್ನು ಸ್ಥಾಪಿಸಿದ್ದಾರೆ. ಇವತ್ತಿಗೂ ನಾವು ಕೈಮಗ್ಗದ ನೇಕಾರಿಕೆ ಅಭಿವೃದ್ದಿಗಾಗಿ ಸರಕಾರದವರು ಕೊಟ್ಟಂತಹ ಸಹಾಯ, ಸೌಲಭ್ಯಗಳನ್ನು ಸದುಪಯೋಗ ಮಾಡಿಕೊಂಡು ಕೈಮಗ್ಗದ ಉದ್ಯಮವನ್ನು ಉಳಿಸಿ ಬೆಳೆಸಬೇಕಾಗಿದೆ. ಈವತ್ತಿಗೆ ನಮ್ಮ ದೇಶದಲ್ಲಿಯೇ ಈ ನೇಕಾರಿಕೆಯ ಕುಶಲ ಕರ್ಮಿಗಳ ಸಂಖ್ಯೆ ದಿನ ದಿನಕ್ಕೆ ಕಡಿಮೆಯಾಗುತ್ತಲಿದೆ. ನಮ್ಮ ಮುಂದಿನ ಪೀಳಿಗೆಯವರಿಗೆ ಈ ಒಂದು ವಿದ್ಯೆಯನ್ನು ಪರಿಚಯಿಸುವತ್ತ ನಮ್ಮ ಪ್ರಯತ್ನವಾಗಬೇಕಾಗಿದೆ. ಇದು ಒಂದು ಕಲೆ. ಆದರೆ ಈವತ್ತು ಜಗತ್ತಿಗೆ ಬೇಕಾದಂತಹ ಬಟ್ಟೆಯನ್ನು ಪೂರೈಸಬೇಕಾದರೆ ಅನಿವಾರ್ಯವಾಗಿ ನಾವು ವಿದ್ಯುತ್ ಯಾತ್ರಿಕ ಮಗ್ಗಗಳ ಮೊರೆ ಹೋಗಬೇಕಾಯಿತು. ಅವಶ್ಯಕತೆಗನುಸಾರವಾಗಿ ಹೆಚ್ಚಿನ ಉತ್ಪಾದನೆಗಾಗಿ ರೂಪುಗೊಂಡ ವಲಯವೇ ವಿದ್ಯುತ್ ಮಗ್ಗದ ನೇಕಾರರ ವರ್ಗವಾಗಿದೆ. ಈ ವಿದ್ಯುತ್ ವುಗ್ಗ ನೇಕಾರರು ಮೂಲತಃ ಕೈಮಗ್ಗದ ನೇಕಾರರೇ ಆಗಿರುತ್ತಾರೆ. ನೇಕಾರಿಕೆಗೆ ಮಾತೃ ಸ್ಥಾನವಾದ ಈ ಕೈಮಗ್ಗ ನೇಕಾರಿಕೆಯನ್ನು ಮರೆಯದೇ ನಾವು ಬದಲಾಗುತ್ತಿರುವ ಔದ್ಯೋಗಿಕ ಕ್ರಾಂತಿಯಾದ ವಿದ್ಯುತ್ ಮಗ್ಗಗಳ ನೇಕಾರಿಕೆಯನ್ನು ಸಮಾನಾಂತರವಾಗಿ ಬೆಳೆಸಬೇಕಾಗಿದೆ. ಹಾಗಾಗಿ ತೀರ ಇತ್ತೀಚಿಗೆ ಸರಕಾರದವರು ಸ್ಥಾಪಿಸಿದ ಕರ್ನಾಟಕ ರಾಜ್ಯ ವಿದ್ಯುತ್ ಮಗ್ಗ ಅಭಿವೃದ್ದಿ ನಿಗಮ ೧೯೯೪ರಲ್ಲಿ ಪ್ರಾರಂಭವಾಗಿರುತ್ತದೆ. ಸರಕಾರದವರೇ ಆದ ಈ ಎರಡೂ ನಿಗಮಗಳನ್ನು ಸಮಾನ ದೃಷ್ಟಿಯಿಂದ ಸರಕಾರದವರು ನೀಡುವ ಸಹಾಯ ಸವಲತ್ತುಗಳನ್ನು ಉಪಯೋಗಿಸಿಕೊಂಡು ನಮ್ಮ ನೇಕಾರ ಸಮಾಜವನ್ನು ಪ್ರವರ್ಧಮಾನಕ್ಕೆ ಒಯ್ಯಬೇಕಾಗಿದೆ.
ಹಸಿದ ಹೊಟ್ಟೆಗೆ ಅನ್ನ ನೀಡುವ ರೈತ ಭಾರತ ಮಾತೆಯ ಒಂದು ಕಣ್ಣಾದರೆ ಹೊಟ್ಟೆ ತುಂಬಿದ ನಂತರ ನಮ್ಮ ಮಾನ ಮುಚ್ಚಲು ಬೇಕಾದ ವಸ್ತ್ರವನ್ನು ಕಷ್ಟುಪಟ್ಟು ತಯಾರಿಸುವ ನೇಕಾರ ಭಾರತ ಮಾತೆಯ ಇನ್ನೊಂದು ಕಣ್ಣು. ಈ ಎರಡೂ ಕಣ್ಣುಗಳು ಸರಿಯಾಗಿದ್ದರೆ ಮಾತ್ರ ಈ ದೇಶ ಮುಂದುವರೆಯಲು ಸಾಧ್ಯ! ಆದರೆ ಇವತ್ತೇನಾಗಿದೆ ಹಸಿದಾಗ ಅನ್ನ ಕೊಡುವವನು ಮತ್ತು ಮಾನ ಕಾಪಾಡುವವರಿಬ್ಬರೂ ಅಶಕ್ತರಾಗಿದ್ದಾರೆ. ದೇಶದಲ್ಲಿ ರೈತರ ಆತ್ಮಹತ್ಯೆ ಪ್ರಕರಣಗಳ ಜೊತೆ ಜೊತೆಗೆ ಬಡನೇಕಾರರ ಆತ್ಮ ಹತ್ಯೆಗಳು ನಡೆಯುತ್ತಲೇ ಇವೆ. ಕೇಂದ್ರ ಸರಕಾರದವರು ರಾಜ್ಯ ಸರಕಾರದವರೂ ಈ ಎರಡೂ ಸಮುದಾಯದವರನ್ನು ಬಡತನ ರೇಖೆಗಿಂತ ಮೇಲಕ್ಕೆ ತರಲು ಎಷ್ಟೇ ಪ್ರಯತ್ನ ಪಟ್ಟರೂ ಹಲವಾರು ಯೋಜನೆಗಳನ್ನು ಹಾಕಿಕೊಂಡರೂ ಆ ಯೋಜನೆಗಳು ಯಶಸ್ವಿಯಾಗದಿದ್ದುದಕ್ಕೆ ಸಾಕಷ್ಟು ವಾಸ್ತವಿಕ ಆಡಚಣೆಗಳು ಎದುರಾಗುತ್ತಲಿವೆ. ಮತ್ತು ಮಧ್ಯಮ ದರ್ಜೆಯ ಹಾಗೂ ಕನಿಷ್ಟ ದರ್ಜೆಯ ರೈತ ಹಾಗೂ ನೇಕಾರರಿಗೆ ಸಿಗಬೇಕಾದಂತಹ ಸರಕಾರಿ ಸವಲತ್ತುಗಳು ನಿಷ್ಕ್ರೀಯವಾಗುತ್ತಲಿವೆ. ಇದಕ್ಕೆ ಕಾರಣ ನಮ್ಮ ಈ ಕೆಳಮಟ್ಟದ ಜನರ ಅಜ್ಞಾನ ಹಾಗೂ ಸರಕಾರಿ ಸೌಲಭ್ಯಗಳ ತಿಳುವಳೀಕೆ ಇಲ್ಲದಿದ್ದುದು ಒಂದು ಕಾರಣವಾದರೆ ಉದ್ಯಮದಲ್ಲಿರುವ ತಿಮಿಂಗಿಲುಗಳಂತಹ ಮಧ್ಯವರ್ತಿಗಳು ಯೋಜನೆಯ ಬಹುಭಾಗವನ್ನು ತಾವೇ ತಿಂದು ಬಡನೇಕಾರರನ್ನು ಮತ್ತಷ್ಟು ಬಡತನಕ್ಕೆ ತಳ್ಳುತ್ತಲಿದ್ದಾರೆ. ಇದಕ್ಕೆ ಯಾರು ಹೊಣೆ? ಸರಕಾರದ ಅಧಿಕಾರಿಗಳು ನೇರವಾಗಿ ಈ ಕೆಳಮಟ್ಟದ ಜನರನ್ನು ಸಂಪರ್ಕಿಸಿ ಇದರಲ್ಲಿ ಸರಕಾರದ ಅಧಿಕಾರಿಗಳು ಮುಖ್ಯವಾಗಿ ಗಮನಿಸಬೇಕಾದ ವಿಷಯವೇನೆಂದರೆ ಸರಕಾರದ ಯೋಜನೆಗಳನ್ನು ಹೇಳುವಾಗ ಬಡನೇಕಾರನಿಗೆ ಹೇಳಬೇಕಾದ ಹೊತ್ತಿನಲ್ಲಿ ಅಂದರೆ ಅವನು ತನ್ನ ನೇಕಾರಿಕೆ ಕೆಲಸದಲ್ಲಿ ನಿರತನಾಗಿದ್ದಾಗ ಹೇಳದೆ ಅವನು ಕೆಲಸ ಬಿಟ್ಟು ಖಾಲಿಯಾದಾಗ ಅದು ರಾತ್ರಿಯಯೇ ಆಗಲಿ, ಹಗಲು ಹೊತ್ತೇ ಆಗಲಿ ಈ ಸರಕಾರದ ರಜೆಗಳನ್ನು ಗಮನಿಸದೇ ತಮ್ಮ ಕೆಲಸದ ಅವಧಿಯನ್ನೂ ಗಮನಿಸದೆ ಸರಕಾರದ ಯೋಜನೆಗಳ ಬಗ್ಗೆ ತಿಳುವಳಿಕೆ ನೀಡಿ, ಯೋಜನೆಗಳು ಯಶಸ್ವಿಯಾಗುವಂತೆ ಪ್ರಾಮಾಣಿಕ ಪ್ರಯತ್ನ ಮಾಡಬೇಕಾಗಿದೆ. ಇಂತಹ ವಿಚಾರ ಸಂಕಿರಣಗಳಂತಹ ಕಾರ್ಯಕ್ರಮಗಳನ್ನು ಮೇಲಿಂದ ಮೇಲೆ ನೇಕಾರರ ಜನಸಾಂಧ್ರತೆ ಇರುವ ಎಲ್ಲ ಸ್ಥಳಗಳಲ್ಲೂ ಏರ್ಪಡಿಸಿ ನೇಕಾರರಲ್ಲಿ ಜಾಗೃತಿಯನ್ನುಂಟು ಮಾಡಬೇಕಾಗಿದೆ. ಹಾಗೂ ಬಹುಮುಖ್ಯವಾಗಿ ಈ ವೇದಿಕೆಯ ಮೂಲಕ ಸರಕಾರದ ಹಾಗೂ ಸಂಬಂಧಪಟ್ಟ ಅಧಿಕಾರಗಳ ಗಮನ ಸೆಳೆಯಬೇಕಾಗಿದೆ. ಈವತ್ತು ಇಲ್ಲಿ ಚರ್ಚಿತವಾದ ವಿಷಯಗಲಣ್ನು ಹಾಗೂ ನಿರ್ಣಯಗಳನ್ನು ಈವತ್ತೇ ಸರಕಾರಕ್ಕೆ ತಿಳಿ ಹೇಳಬೇಕೆಂದು ಈ ವೇದಿಕೆಯ ಸಂಘಟಕಾರರಲ್ಲಿ ನನ್ನ ಕಳಕಳಿಯ ಪ್ರಾರ್ಥನೆ. ಇದೇ ರೀತಿ ನಮ್ಮ ನೇಕಾರ ಸಮಾಜದವರಲ್ಲಿ ನನ್ನ ಪ್ರಾರ್ಥನೆ ಏನೆಂದರೆ ಇಂತಹ ಕಾರ್ಯಕ್ರಮಗಳಲ್ಲಿ ಭಾಗವಹಿಸಿ ಸರಕಾರದ ಯೋಜನೆಗಳನ್ನು ಅಧಿಕಾರಿಗಳಿಂದ ಮನವರಿಕೆ ಮಾಡಿಕೊಂಡು, ನಮ್ಮ ಶ್ರೇಯೋಭಿವೃದ್ದಿಯನ್ನು ನಾವೇ ಸಾಧಿಸಬೇಕಾಗಿರುವುದು ನಮ್ಮ ಕರ್ತವ್ಯ. ಇಲ್ಲದಿದ್ದರೆ ಎಣ್ಣೆ ಬಂದಾಗ ಕಣ್ಣು ಮುಚ್ಚಿಕೊಂಡಂತಾಗುತ್ತದೆ ನಮ್ಮ ಪರಿಸ್ಥಿತಿ.
ಈಗ ಕೈಮಗ್ಗ ನೇಕಾರರಿಗೆ ಒಟ್ಟಾರೆ ಸವಲತ್ತುಗಳ ಬಗ್ಗೆ ವಿವರಿಸಲು ಇಚ್ಛೆಪಡುತ್ತೇನೆ. ಅದರಲ್ಲಿ ಎರಡು ತೆರನಾಗಿ ವಿಂಗಡಿಸಬಹುದಾಗಿದೆ. ಮೊದಲನೆಯದಾಗಿ ಜಿಲ್ಲಾ ವಲಯ ಯೋಜನೆಗಳು. ಎರಡನೆಯದಾಗಿ ಕೇಂದ್ರ ಸರಕಾರದ ಯೋಜನೆಗಳನ್ನು ಒಳಗೊಂಡ ರಾಜ್ಯ ವಲಯ ಯೋಜನೆಗಳು, ಮೊದಲಿಗೆ ಜಿಲ್ಲಾ ವಲಯ ಯೋಜನೆಗಳ ಅಡಿಯಲ್ಲಿ ಬರುವಂತಹ ಪ್ರಥಮವಾಗಿ ಕೈಮಗ್ಗ ನೇಕಾರಿಕೆ ತರಬೇತಿ. ನೇಯ್ಗೆ ಕುಶಲತೆಯನ್ನು ಅಭಿವೃದ್ದಿ ಪಡಿಸುವ ಸಲುವಾಗಿ ಮತ್ತು ನೈಪುಣ್ಯತೆಯನ್ನು ಹೆಚ್ಚಿಸುವ ಸಲುವಾಗಿ ನೇಕಾರಿಕೆ ತರಬೇತಿ ಕೇಂದ್ರವನ್ನು ಜಿಲ್ಲಾಮಟ್ಟದಲ್ಲಿ ತೆರೆದು ಪ್ರತಿ ತಿಂಗಳಿಗೆ ೨೦೦ ರೂ.ಗಳಂತೆ ಶಿಷ್ಯವೇತನ ಹಾಗೂ ತರಬೇತಿ ನೀಡುವ ಶಿಕ್ಷಕರಿಗೆ ತಿಂಗಳಿಗೆ ೫೦೦ ರೂ. ಗಳಂತೆ ಗೌರವ ಧನ ನೀಡಿ ತರಬೇತಿ ಕಾರ್ಯಕ್ರಮವನ್ನು ಹಮ್ಮಿಕೊಂಡಿರುತ್ತದೆ. ಇದರ ಉಪಯೋಗವನ್ನು ನೇಕಾರರು ಪಡೆದುಕೊಳ್ಳಬೇಕು. ಇನ್ನು ಎರಡನೆಯದಾಗಿ
ಸಾಮೂಹಿಕ ನೇಯ್ಗೆ ಕೇಂದ್ರಗಳು – ಕೈಮಗ್ಗ ನೇಕಾರರು ಸಾಂಧ್ರಿಕೃತವಾದ ಸ್ಥಳಗಳಲ್ಲಿ ನೇಕಾರ ಸಹಕಾರ ಸಂಘಗಳ ವತಿಯಿಂದ ಕಟ್ಟಲ್ಪಟ್ಟ ಸಾಮೂಹಿಕ ನೇಯ್ಗೆ ಕೇಂದ್ರಗಳಲ್ಲಿ ನೇಕಾರರು ಗುಂಪುಗೂಡಿ ಒಂದೇ ಕಡೆ ಕೆಲಸ ಮಾಡಲು ಸ್ಥಳವಕಾಶ ಒದಗಿಸಲಾಗುವುದು. ಈ ಮುಖಾಂತರ ನೇಕಾರರಿಗೆ ಬೇಕಾಗುವಂತಹ ಕಚ್ಚಾಮಾಲು ಹಾಗೂ ಉಪಕರಣಗಳ ಖರೀದಿಗಾಗಿ ಸರಕಾರದಿಂದ ಸಿಗುವಂತಹ ಅನುದಾನ ಪ್ರತಿಶತ ೫೦ ಮತ್ತು ಸಾಲ ಪ್ರತಿಶತ ೫೦ ಪಡೆದುಕೊಂಡು ಅತೀ ಬಡ ನೇಕಾರನೂ ಕೂಡ ಸ್ವಾವಲಂಬಿತವಾಗಿ ನೇಕಾರಿಕೆಯನ್ನು ಮುಂದುವರೆಸಬಹುದು.
ಮೂರನೆಯದಾಗಿ ಬಣ್ಣದ ಮನೆಗಳು – ವಿವಿಧ ಬಣ್ಣದ ನೂಲುಗಳನ್ನು ಸಂಘದ ಸದಸ್ಯರಿಗೆ ಒದಗಿಸುವ ಸಲುವಾಗಿ ಮತ್ತು ಉತ್ಪಾದನಾ ವೆಚ್ಚವನ್ನು ಕಡಿಮೆ ಮಾಡುವ ಸಲುವಾಗಿ ಸಂಘಗಳಿಗೆ ಸ್ವಂತ ಬಣ್ಣ ಹಾಕುವ ಘಟಕಗಳನ್ನು ಹೊಂದಲು ನೇರವು ನೀಡುವುದು ಈ ಯೋಜನೆಯ ಉದ್ದೇಶವಾಗಿದೆ. ಇದಕ್ಕೆ ತಗಲುವ ಎಲ್ಲ ವೆಚ್ಚಗಳಿಗೆ ಶೇಕಡಾ ೧೦೦ರಷ್ಟು ಅನುದಾನವನ್ನು ನೀಡಲಾಗುವುದು. ನಾಲ್ಕನೆಯದಾಗಿ ವಸತಿ ಕಾಲೋನಿಗಳು. ಸ್ವಂತ ಜಾಗ ಇದ್ದು ಮನೆ ಇಲ್ಲದವರಿಗೆ ಮನೆ ಕಟ್ಟಿಸಿ ಕೊಡುವುದು ಮತ್ತು ಸಹಕಾರಿ ಸಂಘಗಳ ನಿವೇಶನವಿದ್ದಲ್ಲಿ ಗಂಪು ಮನೆಗಳನ್ನು ನಿರ್ಮಿಸಿ ಸದಸ್ಯರು ತಮ್ಮ ಮನೆಯಲ್ಲಿಯೇ ಮಗ್ಗಗಳನ್ನು ಹಾಕಿಕೊಂಡು ಕುಟುಂಬದ ಎಲ್ಲಾ ಸದಸ್ಯರಿಗೂ ಮಗ್ಗದ ಪೂರ್ವಭಾವಿ ಸಿದ್ಧತೆಗಳನ್ನು ಮಾಡಲು ಅನುಕೂಲವಾಗುತ್ತದೆ. ಒಂದು ಮನೆಗೆ ಗರಿಷ್ಠ ೩೦ ಸಾವಿರಗಳಷ್ಟು ಹಣವನ್ನು ಮಂಜೂರು ಮಾಡಲಾಗುವುದು. ಇದರಲ್ಲಿ ಸಾಲದ ರೂಪದಲ್ಲಿ ೨೦,೦೦೦ ರೂ. ಮತ್ತು ಸಹಾಯಧನ ರೂಪದಲ್ಲಿ ೧೦ ಸಾವಿರ ನೀಡಲಾಗುವುದು. ಸಾಲದ ಹಣವನ್ನು ಹಣ ಸಂದಾಯವಾದ ಒಂದು ವರುಷದ ನಂತರ ಸರಕಾರವು ಕಾಲಕಾಲಕ್ಕೆ ನಿಗದಿಪಡಿಸಿದ ಬಡ್ಡಿಯೊಂದಿಗೆ ೨೫ ವರುಷಗಳವರೆಗೆ ಮರು ಪಾವತಿಸಲು ಅವಕಾಶವಿರುತ್ತದೆ. ಇನ್ನು ಐದನೆಯದಾಗಿ ಸುಧಾರಿತ ಮಗ್ಗಗಳು ಮತ್ತು ಉಪಕರಣಗಳ ಪೂರೈಕೆ. ಪುರಾತನ ಕಾಲದಿಂದ ಬಂದಿರುವ ಕುಣಿಮ್ಗಗಳನ್ನು ಆಧುನೀಕರಿಸುವುದು ಮತ್ತು ಹೊಸ ಹೊಸ ನಮೂನೆಯ ಬಟ್ಟೆಗಳನ್ನು ಉತ್ಪಾದಿಸುವ ಸಲುವಾಗಿ ಆಧುನಿಕ ಮಗ್ಗಗಳನ್ನು ಪೂರೈಸುವುದು. ಇದನ್ನು ಸಹಕಾರ ಸಂಘಗಳ ಮುಖಾಂತರ ಒದಗಿಸುವ ಯೋಜನೆ ಆಗಿದೆ. ಆರನೆಯದಾಗಿ R.A.P.(ರೂರಲ್ ಆರ್ಟಿಜನ್ ಪ್ರೋ) ಮತ್ತು R.I.P. (ರೂರಲ್ ಇಂಡಸ್ಟ್ರೀಯಲ್ ಪ್ರೋ) ಯೋಜನೆ ಗ್ರಾಮೀಣ ಕುಶಲಕರ್ಮಿಗಳಿಗೆ ಈ ಯೋಜನೆಯಡಿ ತರಬೇತಿ ಹಾಗೂ ಸುಧಾರಿತ ಉಪಕರಣಗಳ ವಿತರಣೆಗಾಗಿ ಶೇಕಡಾ ೩೩.೩೩(ಗರಿಷ್ಠ ೩,೦೦೦ ರೂ.) ಸಹಾಯಧನ ನೀಡಲಾಗುವುದು. ಈ ಯೋಜನೆ ಅಡಿಯಲ್ಲಿ ಕುಶಲ ಕರ್ಮಿಗಳ ಪ್ರವಾಸ ಕಾರ್ಯಕ್ಕೂ ಅವಕಾಶವಿರುತ್ತದೆ. ಇದೇ ಯೋಜನೆಯಡಿಯಲ್ಲಿ ಕೈಮಗ್ಗ ನೇಕಾರ ಸಹಕಾರಿ ಸಂಘಗಳಿಗೆ ಸರಕಾರದ ಶೇರು ಬಂಡವಾಳವಾಗಿ ಸಂಘದ ಸದಸ್ಯರಿಂದ ಸಂಗ್ರಹಿಸಿದ ಶೇರು ಮೊತ್ತಕ್ಕೆ ಸಮಾನವಾಗಿ ಸರಕಾರದಿಂದ ಶೇರು ಹಣವನ್ನು ಪಡೆಯಬಹುದಾಗಿದೆ. ಈ ಯೋಜನೆ ಸಮಾನವಾಗಿ ಸರಕಾರದಿಂದ ಶೇರು ಹಣವನ್ನು ಪಡೆಯಬಹುದಾಗಿದೆ. ಈ ಯೋಜನೆ ಸಮಾನವಾಗಿ ಸರಕಾರದಿಂದ ಶೇರು ಹಣವನ್ನು ಪಡೆಯಬಹುದಾಗಿದೆ. ಈ ಯೋಜನೆ ಅಡಿ ಮೂರನೆಯದಾಗಿ ಜವಳೀ ಉದ್ಯಮಗಳಿಗೆ ಪಾರ್ಶ್ವ ಹಾಗೂ ಮೂಲಧನ ಯೋಜನೆ. ಇದರಲ್ಲಿ ಗ್ರಾಮೀಣ ಭಾಗದಲ್ಲಿ ಸ್ಥಾಪಿಸುವ ಅತೀ ಸಣ್ಣ ಜವಳೀ ಉದ್ಯಮಗಳಿಗೆ ಪ್ರಾರಂಭಿಕ ಮೂಲಧನವಾಗಿ ಸಾಮಾನ್ಯರ ಯೋಜನಾ ವೆಚ್ಚದ ಮೇಲೆ ಶೇಕಡಾ ೨೦ (೪೦,೦೦೦ ಗರಿಷ್ಠ ರೂ.) ಹಾಗೂ ಪರಿಶಿಷ್ಟ ಜಾತಿ ಫಲಾನುಭವಿಗಳಿಗೆ ಶೇ.೩೦(೬೦,೦೦೦ ಗರಿಷ್ಟ ರೂ.) ಸಾಲ ಮಂಜೂರು ಮಾಡಲು ಅವಕಾಶವಿದೆ. ಇದೇ ರೀತಿ ಏಕನೆಯದಾಗಿ ಕೇಂದ್ರ ವಲಯ ವಸತಿ ಕಾರ್ಯಾಗಾರ ಯೋಜನೆ. ಇದು ಸಂಪೂರ್ಣ ಕೇಂದ್ರ ವಲಯ ಯೋಜನೆ ಆಗಿದ್ದು ಕೈಮಗ್ಗನೇಕಾರರ ಕೆಲಸದ ಹಾಗೂ ವಾಸಸ್ಥಳವನ್ನು ಉತ್ತಮ ಸ್ಥಿತಿ ಕಲ್ಪಿಸಲು ಕಟ್ಟಡ ನಿರ್ಮಾಣಕ್ಕೆ ಸಹಾಯ ಧನ ಒದಗಿಸಲಾಗುವುದು. ಇದರಲ್ಲಿ ಗ್ರಾಮೀಣ ಭಾಗದಲ್ಲಿ ಕಾರ್ಯಾಗಾರದ ಘಟಕದ ವೆಚ್ಚವು ನಿಗದಿತ ಹಣ ೯.೦೦೦ ರೂ. ಇದ್ದು ಗರಿಷ್ಟ ಸಹಾಯ ಧನ ೭,೦೦೦ ರೂ. ಇರುತ್ತದೆ. ನಗರ ಪ್ರದೇಶದಲ್ಲಿ ಘಟಕದ ವೆಚ್ಚವು ನಿಗದಿತ ಹಣ ೧೪,೦೦೦ ರೂ. ಇದ್ದು ಸಹಾಯ ಧನ ೧೦,೦೦೦ ರೂ. ಇರುವುದು. ಸಾಲದ ಯೋಜನೆಯಲ್ಲಿ ಗ್ರಾಮೀಣ ಭಾಗದಲ್ಲಿ ಘಟಕದ ವೆಚ್ಚದ ನಿಗದಿತ ಹಣ ೩೫,೦೦೦ ರೂ. ಇದು ಗರಿಷ್ಠ ಸಹಾಯ ಧನ ೧೮,೦೦೦ ರೂ. ಇದೆ. ಒಟ್ಟಾರೆ ಸಾಲ ೧೪,೦೦೦ ರೂ. ಲಭ್ಯವಿರುವುದು. ನಗರ ಭಾಗದಲ್ಲಿ ಘಟಕದ ವೆಚ್ಚ ೪೫,೦೦೦ ರೂ. ಇದ್ದು ಗರಿಷ್ಟ ಸಹಾಯ ಧನ ೨೦,೦೦೦ ರೂ. ಇದೆ. ಇದರಲ್ಲಿ ೨೦,೦೦೦ ರೂ. ಸಾಲ ಲಭ್ಯವಿರುವುದು. ವಸತಿ ಕಾರ್ಯಾಗಾರಕ್ಕೆ ಘಟಕ ವೆಚ್ಚದ ಸಾಲದ ಮೊತ್ತವನ್ನು ಸ್ಥಳೀಯ ಬ್ಯಾಂಕ್ ಅಥವಾ ರಾಜೀವ ಗಾಂಧಿ ಗ್ರಾಮೀಣ ಗೃಹ ನಿರ್ಮಾಣ ನಿಗಮದ ಮುಖಾಂತರ ಪಡೆದುಕೊಳ್ಳಬೇಕು. ಸದರಿ ಸಹಾಯ ಧನವನ್ನು ಈ ಇಲಾಖೆಯಿಂದ ನೀಡಲಾಗುವುದು.
ಇವೆಲ್ಲಾ ಜಿಲ್ಲಾ ವಲಯದ ಸವಲತ್ತುಗಳಾಗಿದ್ದು ಇವುಗಳ ಸದುಪಯೋಗವನ್ನು ಕೈಮಗ್ಗ ನೇಕಾರರು ಪಡೆದುಕೊಳ್ಳಬೇಕು. ಇನ್ನು ಕೇಂದ್ರ ಸರಕಾರದ ಸವಲತ್ತುಗಳನ್ನು ಒಳಗೊಂಡ ರಾಜ್ಯ ವಲಯದ ಸವಲತ್ತುಗಳ ಬಗ್ಗೆ ವಿವರಗಳನ್ನು ತಿಳಿಸಲು ಇಚ್ಛಿಸುತ್ತೇನೆ.
ಮುಖ್ಯವಾಗಿ ಮೊದಲನೆಯದಾಗಿ ರಾಷ್ಟ್ರೀಯ ಸಹಕಾರಿ ಅಭಿವೃದ್ದಿ ನಿಗಮ ಯೋಜನೆ (NCDC) National c-operative Development Corporation) ಈ ಯೋಜನೆ ಪ್ರಕಾರ ಪ್ರಾಥಮಿಕ ಕೈಮಗ್ಗ ಹಾಗೂ ನೇಕಾರ ಸಹಕಾರ ಸಂಘಗಳು ಆಥಿರಕ ನೆರವನ್ನು ಪಡೆಯಲು ಅವಕಾಶವಿರುತ್ತದೆ. ಇವುಗಳಲ್ಲಿ ನಾಲ್ಕು ಪ್ರಕಾರದ ಅವಕಾಶಗಳಿವೆ. ೧. ಶೇರು ಬಂಡವಾಳ ಹೂಡಿಕೆ ೨. ನೇಯ್ಗೆ ಪೂರ್ವ ಮತ್ತು ನೇಯ್ಗೆ ನಂತರದ ಸಂಸ್ಕೃರಣ ಘಟಕಗಳ ಸ್ಥಾಪನೆಗೆ ಆರ್ಥಿಕ ನೆರವು. ೩. ಮಾರಾಟ ಮಳಿಗೆ ಮತ್ತು ಉಗ್ರಾಣ ನಿರ್ಮಾಣಕ್ಕಾಗಿ ಆರ್ಥಿಕ ನೆರವು. ೪. ಕಾರ್ಯಾಗಾರ ನಿರ್ಮಾಣಕ್ಕೆ ಆರ್ಥಿಕ ನೆರವು ಈ ಪ್ರಕಾರ ಇರುತ್ತದೆ. ಎರಡನೆಯದಾಗಿ ನಬಾರ್ಡ ಯೋಜನೆಯಲ್ಲಿ ದುಡಿಯುವ ಬಂಡವಾಳ ಸಾಲ ಯೋಜನೆ ಸ್ಥಳೀ ನೇಕಾರ ಸಹಕಾರ ಸಂಘಗಳಿಗೆ ಡಿ.ಸಿ.ಸಿ. ಬ್ಯಾಂಕ್ ಅಥವಾ ರಾಷ್ಟ್ರೀಕೃತ ಬ್ಯಾಂಕ್ ಮುಖಾಂತರವಾಗಿ ಪಡೆಯಬಹುದಾದಂತಹ ದುಡಿಯುವ ಬಂಡವಾಳ ಸಾಲ ಯೋಜನೆ ಇದಾಗಿದೆ. ಮೂರನೆಯದಾಗಿ ನೇಕಾರ ಕಲ್ಯಾಣ ಯೋಜನೆ (N.K.Y) ಇದರಲ್ಲಿ ಕೈಮಗ್ಗ ನೇಕಾರರ ಮೂಲಭೂತ ಅವಶ್ಯಕತೆಗಳಾದ ಆರೋಗ್ಯ ಯೋಜನೆಗಳು ಅದರಲ್ಲಿ ಮುಖ್ಯವಾಗಿ ಕ್ಯಾನ್ಸರ ರೋಗಕ್ಕೆ ಚಿಕಿತ್ಸೆಗೆ ತಗಲುವಂತಹ ಪೂರ್ತಿ ವೆಚ್ಚವನ್ನು ಈ ಯೋಜನೆ ಅಡಿಯಲ್ಲಿ ಮರು ಪಾವತಿಸಲಾಗುವುದು. ಹಾಗೂ ವರುಷಕ್ಕೆ ರೂ.೫೦೦ರಂತೆ ಜೀವನಾಧಾರ ಭತ್ಯೆ ಚಿಕಿತ್ಸಾವಧಿಯಲ್ಲಿ ನೀಡಲಾಗುವುದು. ಅದೇ ರೀತಿ. ಹೃದಯ ರೋಗ ಹಾಗೂ ಮೂತ್ರಪಿಂಡ ಜೋಡಣೆಗೆ ಚಿಕಿತ್ಸೆಗಾಗಿ ವೈದ್ಯಕೀಯ ವೆಚ್ಚ ಗರಿಷ್ಟ ರೂ.೫೦.೦೦೦ಗಳ ವರೆಗೆ ಮರು ಸಂದಾಯ ಮಾಡಲಾಗುವುದು ಹಾಗೂ ವರುಷಕ್ಕೆ ರೂ.೫೦೦ ರಂತೆ ಜೀವನಾಧಾರ ಭತ್ಯೆಯನ್ನು ಚಿಕಿತ್ಸಾವಧಿಯಲ್ಲಿ ನೀಡಲಾಗುವುದು. ಇದೇ ಪ್ರಕಾರ ಮೂರನೆಯದಾಗಿ ಕುಷ್ಟ ರೋಗ ಮತ್ತು ಮಾನಸಿಕ ವಿಕಲತೆ ಅಸಮತೋಲನ ಚಿಕಿತ್ಸೆಗಾಗಿ ಮಾಸಿಕ ರೂ.೫೦೦ ರಂತೆ ಹಣ ಸಹಾಯ ನೀಡಲಾಗುವುದು. ನಾಲ್ಕನೆಯದಾಗಿ ನೇಕಾರರ ಅಂತ್ಯ ಸಂಸ್ಕಾರದ ಖರ್ಚು. ನೇಕಾರ ಸದಸ್ಯರು ಮರಣ ಹೊಂದಿದಲ್ಲಿ ಅಂತ್ಯ ಸಂಸ್ಕಾರದ ವೆಚ್ಚಕ್ಕೆ ೧,೦೦೦ ರೂ.ಗಳನ್ನು ನೀಡಲಾಗುವುದು. ನೇಕಾರ ಸಂಘ K.H.D.C. ರವರು ಮರಣ ಹೊಂದಿದವರ ಕುಟುಂಬಕ್ಕೆ ಮೊದಲು ಹಣ ಬಿಡುಗಡೆ ಮಾಡಿ ನಂತರ ಸರ್ಕಾರದಿಂದ ಮರು ಪಡೆಯಬಹುದು. ಐದನೆಯದಾಗಿ ಶೈಕ್ಷಣಿಕ ಯೋಜನೆಗಳು. ನೇಕಾರ ಜನರ ಮಕ್ಕಳಿಗೆ P.U.C. ಮತ್ತು ಡಿಪ್ರೋಮೇಲ್ಪಟ್ಟು ಅವರ ಶೇಕಡಾ ಅಂಕದ ಆಧಾರದ ಮೇಲೆ ವಿದ್ಯಾರ್ಥಿ ವೇತನವನ್ನು ಮಂಜೂರು ಮಾಡಲಾಗುವುದು ಹಾಗೂ ಪುಸ್ತಕ ಖರೀದಿಗೂ ಅನುದಾನ ನೀಡಲಾಗುವುದು. ಇತರೆ ಕೈಮಗ್ಗ ನೇಕಾರರ ಯೋಜನೆಗಳ ಅಡಿಯಲ್ಲಿ ರಿಯಾಯತಿ ದರದಲ್ಲಿ ನೂಲು ಖರೀದಿಸುವ ಸೌಲಭ್ಯವನ್ನು ರಾಷ್ಟ್ರೀಯ ಕೈಮಗ್ಗ ಅಭಿವೃದ್ದಿ ನಿಗಮ ಮೂಲಕ ಪ್ರಯತ್ನಿಸಬಹುದಾಗಿದೆ. ಇನ್ನು ಆರನೆಯದಾಗಿ ಕೈಮಗ್ಗ ನೇಕಾರ ಆರೋಗ್ಯ ವಿಮಾ ಯೋಜನೆ. ಇದರಲ್ಲಿ ಆರ್ಥಿಕವಾಗಿ ಹಿಂದುಳಿದ ನೇಕಾರ. ಆತನ ಪತ್ನಿ ಮತ್ತು ಇಬ್ಬರು ಮಕ್ಕಳಿಗೂ ಅನ್ವಯಿಸುವಂತೆ ಆರೋಗ್ಯ ವಿಮಾ ಯೋಜನೆಯನ್ನು I.C.I.C.I. ಲೊಂಬಾರ್ಡ ಮತ್ತು ಜನರಲ್ ವಿಮಾ ಕಂಪನಿಗಳ ಸಹಯೋಗದೊಂದಿಗೆ ಕೇವಲ ವಾರ್ಷಿಕ ೨೦೦ ರೂ.ಗಳ ವಂತಿಗೆಯೊಂದಿಗೆ ಕುಟುಂಬದ ನಾಲ್ಕು ಜನರ ಸದಸ್ಯರಿಗೆ ಗರಿಷ್ಟ ೧೫,೦೦೦ ರೂ.ಗಳ ವೈದ್ಯಕೀಯ ವೆಚ್ಚವನ್ನು ಪಡೆಯಬಹುದಾಗಿದೆ. ಏಳನೆಯದಾಗಿ ಮಹಾತ್ಮಾಗಾಂಧಿ ಬುಣಕರ ಬಿಮಾ ಯೋಜನೆ. ಇದರಲ್ಲಿ ಕೈಮಗ್ಗ ನೇಕಾರರಿಗೆ ಸ್ವಾಭಾವಿಕ ಹಾಗೂ ಅಪಘಾತ ಸಾವು ಉಂಟಾದಲ್ಲಿ ಹೆಚ್ಚಿನ ವಿಮಾ ಪರಿಹಾರವನ್ನು ಪಡೆಯುವ ಉದ್ದೇಶದಿಂದ ವಾರ್ಷಿಕ ಕೇವಲ ೮೦ ರೂ.ಗಳ ವಂತಿಗೆಯನ್ನು ನೀಡಿ ಸರಕಾರದಿಂದ ನೇಕಾರನ ಅವಲಂಬಿತರು ಹೆಚ್ಚಿನ ಪರಿಹಾರ ಧನವನ್ನು ಈ ಮೂಲಕ ಪಡೆಯಬಹುದಾಗಿದೆ.
ಕೇಂದ್ರ ಸರಕಾರದ ನೇಕಾರರ (K.H.D.C) ವಿಶೇಷ ಪ್ಯಾಕೇಜ (೧೫೬೦ ಲಕ್ಷ).
ಈ ವಿಶೇಷ ಪ್ಯಾಕೇಜನ್ನು ಏಳು ಪ್ರಕಾರ ವಿಂಗಡಿಸಿ ಬಿಡುಗಡೆ ಮಾಡಲಾಗಿದೆ. ಅವುಗಳು ಈ ಪ್ರಕಾರ ಇವೆ.
೧. ಸಾಮೂಹಿಕ ನೇಯ್ಗೆ ಕೇಂದ್ರಗಳಿಗೆ ಮಗ್ಗ ಹಾಗೂ ಸಲಕರಣೆಗಳನ್ನು ಒದಗಿಸುವುದು. (೨೩.೮೯.೦೦೦ ರೂ.)
೨. ಚಾಲ್ತಿಯಲ್ಲಿರುವ ಮಗ್ಗಗಳ ಆಧುನೀಕರಣ (೪೩,೪೭,೦೦೦ ರೂ.)
೩. ನೇಕಾರರಿಗೆ ನೇಯ್ಗೆಯಲ್ಲಿ ನೈಪುಣ್ಯತೆಯನ್ನು ಹೆಚ್ಚಿಸಲು ತರಬೇತಿ ಕಾರ್ಯಕ್ರಮ (೧೮.೨೦.೦೦೦ ರೂ.)
೪. ದುಡಿಮೆಯ ಬಂಡವಾಳದ ಮೇಲೆ ಶೇ.೩.೫ರಷ್ಟು ಬಡ್ಡಿ ಸಹಾಯ ಧನ ೨೦೦೬-೦೭ಕ್ಕೆ ೯೦.೨೯.೦೦೦ ರೂ. ೦೭-೦೮ಕ್ಕೆ ೬೦ ಲಕ್ಷ ರೂ.
೫. ಕೈಮಗ್ಗ ಉತ್ಪನ್ನ ಮಾರಾಟಗಳ ಮೇಲೆ ರಾಜ್ಯ ಶೇಕಡಾ ೨೦ ರಷ್ಟು ರಿಬೇಟ (೧೩೫ ದಿನಗಳಿಗೆ) (೪ ಕೋಟಿ)
೬. ಕಚ್ಚಾ ಮಾಲು ಖರೀದಿಗಾಗಿ ದುಡಿಮೆ ಬಂಡವಾಳ ಸಹಾಯ ಧನ ೧ ಕೋಟಿ.
೭. ಕೈಮಗ್ಗ ನೇಕಾರ ಮಿತವ್ಯಯ ನಿಧಿ ಯೋಜನೆಯಡಿಯಲ್ಲಿ ೩೧-೩-೨೦೦೪ರ ವರೆಗಿನ ಬಾಕಿ ಬಡ್ಡಿ ಮೊತ್ತ (೪೨ K.H.D.C. ಉಪಕೇಂದ್ರ ನೇಕಾರರಿಗೆ ೭೧ ಲಕ್ಷ).
ಇನ್ನುಳಿದ ೫ ಕೋಟಿ ೪ ಲಕ್ಷ ೬೩ ಸಾವಿರ ರೂ.ಗಳ ಯೋಜನೆಗಳ ಬಗ್ಗೆ ಚರ್ಚೆ ನಡೆದಿರುತ್ತದೆ. ಈ ಎಲ್ಲಾ ಯೋಜನೆಗಳಿಗೆ ಸಂಬಂಧ ಪಟ್ಟ ನೇಕಾರರು ಸರಕಾರಿ ಅಧಿಕರಿಗಳನ್ನು ಭೆಟ್ಟಿಯಾಗಿ ಇವುಗಳ ಸದುಪಯೋಗ ಪಡೆದುಕೊಳ್ಳಲು ಪ್ರಯತ್ನಿಸಬೇಕಾಗಿದೆ.
ಕರ್ನಾಟಕ ಸರಕಾರದ ಕೈಮಗ್ಗ ಮತ್ತು ಜವಳಿ ಇಲಾಖೆಯವರು ಜವಳಿ ನೀತಿ ೨೦೦೪-೦೯ರ ಪ್ರಕಾರ ಜವಳಿ ನೀತಿಯ ಉದ್ದೇಶಗಳು ಈ ಪ್ರಕಾರವಾಗಿದೆ.
೧. ಪುರಾತನ ಮತ್ತು ಸಾಂಪ್ರದಾಯಿಕ ಕೈಮಗ್ಗಗಳನ್ನು ಸಂರಕ್ಷಿಸುವುದು ಮತ್ತು ನೇಕಾರರ ಜೀವನ ಮಟ್ಟವನ್ನು ಸುಧಾರಿಸುವುದು.
೨. ವಿನ್ಯಾಸಾಭಿವೃದ್ದಿ ತರಬೇತಿಯ ಬೆಂಬಲ, ತಾಂತ್ರಿಕ ಉನ್ನತೀಕರಣ ಹಾಗೂ ಮಾರುಕಟ್ಟೆಯ ಮಾಹಿತಿಯ ಮುಖಾಂತರ ಕೈಮಗ್ಗವನ್ನು ಆಧುನೀಕರಣಗೊಳಿಸುವುದು.
೩. ವಿಶಿಷ್ಟ ವಿನ್ಯಾಸ ಮತ್ತು ಹೆಚ್ಚಿನ ಮೌಲ್ಯವುಳ್ಳ ಕರಕುಶಲ ಆಧಾರಿತ ವಸ್ತುವಿಗೆ ವಿಶೇಷ ಮಾರುಕಟ್ಟೆಯನ್ನು ಕಲ್ಪಿಸಿಕೊಡಲಾಗುವುದು.
ಈ ಮೇಲ್ಕಂಡ ಉದ್ದೇಶಗಳ ಪ್ರಕಾರ ರಾಷ್ಟ್ರೀಯ ಫ್ಯಾಶನ್ ತಂತ್ರಜ್ಞಾನ ಸಂಸ್ಥೆ (N.I.F .T) ಸಹಯೋಗದಿಂದ ಇಳಕಲ್ . ಮೊಳಕಾಲ್ಮೂರ, ಉಡುಪಿ, ಮೇಲುಕೋಟೆ ಕಸೂತಿ, ತಲಗವಾಡಿ ಸೀರೆಗಳು, ಬಳ್ಳಾರಿಯ ತೆಕ್ಕಲು ಕೋಟೆ ಪುರಾತನ ಕೈಮಗ್ಗದ ವಸ್ತುಗಳಿಗೆ ಹೆಚ್ಚಿನ ಆಕರ್ಷಣೆಗಾಗಿ ವಿನ್ಯಾಸದ ಬೆಂಬಲ ನೀಡುವುದು.
ಹೆಚ್ಚಿನ ಮೌಲ್ಯದ ಹಾಗೂ ರಫ್ತಿನ ಸಲುವಾಗಿ ಖಾಸಗಿಯವರ ಸಹಭಾಗಿತ್ವದಲ್ಲಿ ಕೈಮಗ್ಗದ ಗುಂಪುಗಳನ್ನು ಅಭಿವೃದ್ದಿಪಡಿಸಿ, ಹತ್ತಿ ಕೈಮಗ್ಗದ ಗುಂಪುಗಳಾದ ರಬಕವಿ, ಬನಹಟ್ಟಿ ಕೊಳ್ಳೆಗಾಲ, ರಾಮದುರ್ಗ, ಇಳಕಲ್, ರಾಣಿಬೆನ್ನೂರು, ಗುಲಬರ್ಗಾ, ಬಸವಕಲ್ಯಾಣ, ಭಾಗ್ಯ ನಗರ ಮತ್ತು ಗದಗ-ಬೆಟಗೇರಿ ರೇಶ್ಮೆ ಕೈಮಗ್ಗಕ್ಕಾಗಿ ಆನೇಕಲ್, ಕೊಳ್ಳೇಗಾಲ, ತಿಪಟೂರ, ಕಲ್ಲೂರ, ಮೊಳಕಾಲ್ಮೂರ ಮತ್ತು ಚಿಂತಾಮಣಿ ಈ ಸ್ಥಳಗಳನ್ನು ಭಾರತ ಸರಕಾರದ ಯೋಜನೆಗಳ ಅನುಷ್ಠಾನಕ್ಕಾಗಿ ಉಪಯೋಗಿಸಿಕೊಳ್ಳಲಾಗುವುದು.
ಕರ್ನಾಟಕ ಕೈಮಗ್ಗ ಅಭಿವೃದ್ದಿ ನಿಗಮ, ಕಾವೇರಿ ಮಹಾಮಂಡಳ, ನೇಕಾರರಿಗೆ ನಿರಂತರ ಯೋಜನಾ ಸಲಹೆ ನೀಡುವ ಉದ್ದೇಶದಿಂದ ಮತ್ತು ಮಾರುಕಟ್ಟೆ ಸಮೀಕ್ಷೆ ಸಂಬಂಧಪಟ್ಟ ಕಾರ್ಯಕ್ರಮಗಳ ಸಲುವಾಗಿ ಜವಳೀ ಸಂಶೋಧನಾ ಕೇಂದ್ರ. ರಾಷ್ಟ್ರೀಯ ಫ್ಯಾಶನ್ ತಂತ್ರಜ್ಞಾನ ಸಂಸ್ಥೆ (N.I.F .T.) ಬೆಂಗಳೂರಿನಲ್ಲಿ ಸ್ಥಾಪಿಸಲಾಗಿದೆ.
ಕೈಮಗ್ಗ ನೇಕಾರರು ತಾವು ತಯಾರಿಸಿದಂತಹ ಕರಕುಶಲ ವಸ್ತುಗಳನ್ನು ಪ್ರದರ್ಶನ ಹಾಗೂ ಮಾರಾಟ ಮಳಿಗೆಗಳನ್ನು ಸ್ಥಾಪಿಸಲಾಗುವುದು. ಈಗಾಗಲೇ ಈ ಕ್ರಿಯೆ ನಡೆಯುತ್ತಲಿದೆ.
ಪ್ರಸ್ತುತ ಗದಗ ತರಬೇತಿ ಕೇಂದ್ರ ಮತ್ತು ಜಮಖಂಡಿಯ ಉದ್ದೇಶಿತ ಉನ್ನತ ತರಬೇತಿ ಕೇಂದ್ರ ಇವೆರಡನ್ನು ಹೆಚ್ಚಿನ ತರಬೇತುದಾರರು, ಪ್ರಯೋಗ ಶಾಲೆ, ಸಲಕರಣೆಗಳಿಂದ ನಿಷ್ಟ ಸಹಯೋಗದಿಂದ ಬಲಪಡಿಸಿ ತಮಿಳುನಾಡಿನ ಸೇಲಂನಲ್ಲಿರುವ ಇಂಡಿಯನ್ ಇನ್ ಸ್ಟಿಟ್ಯೂಟ್ ಆಫ್ ಹ್ಯಾಂಡಲೂಮ್ ಟೆಕ್ನಾಲಾಜಿ ಮತ್ತು ಮಹಾರಾಷ್ಟ್ರದ ಇಚಲಕರಂಜಿಯಲ್ಲಿರುವ D.K.T.E. ಸಂಸ್ಥೆಗಳಿಗೆ ಸರಿ ಸಮನಾಗಿ ಅಭಿವೃದ್ದಿ ಪಡಿಸಲು ಸಂಕಲ್ಪಿಸಲಾಗಿದೆ. ಇದು ಅತಿ ಮಹತ್ವದ ವಿಷಯವಾಗಿದೆ. ಕೈಮಗ್ಗ ವಲಯದ ಎಲ್ಲ ನೇಕಾರರು ಇದುವರೆಗೆ ವಿವರಿಸಿದ ಈ ಯೋಜನೆಗಳ ಫಲಾನುಭವಿಗಳಾಗುವಂತೆ ನೋಡಿಕೊಳ್ಳುವುದು ಅವಶ್ಯಕವಾಗಿದೆ.
ಇನ್ನು ಅದೇ ಪ್ರಕಾರವಾಗಿ ವಿದ್ಯುತ್ ಮಗ್ಗಗಳ ವಲಯದ ನೇಕಾರರಿಗೂ ಕರ್ನಾಟಕ ರಾಜ್ಯ ವಿದ್ಯುತ್ ಮಗ್ಗಗಳ ಅಭಿವೃದ್ದಿ ನಿಗಮದ ವತಿಯಿಂದ ಕೇಂದ್ರ ಹಾಗೂ ರಾಜ್ಯ ಸರಕಾರದ ಹಲವಾರು ಸವಲತ್ತುಗಳು ಈ ಪ್ರಕಾರವಾಗಿವೆ.
೧. ವಿದ್ಯುತ್ ಮಗ್ಗ ನೇಕಾರರು ವಾಣಿಜ್ಯ ಮತ್ತು ಕೈಗಾರಿಕೆ ಇಲಾಖೆಯಿಂದ ಶಾಶ್ವತ ನೊಂದಣಿ ಪ್ರಮಾಣ ಪತ್ರ ಪಡೆದು ಅದರ ಮೂಲಕ ಕರ್ನಾಟಕ ರಾಜ್ಯ ವಿದ್ಯುತ್ ಮಗ್ಗಗಳ ಅಭಿವೃದ್ದಿ ನಿಗಮದ ಸದಸ್ಯತ್ವವನ್ನು ಪಡೆಯಬಹುದಾಗಿದೆ.
೨. TUF ಯೋಜನೆ : ಜಾಗತಿಕ ಮಾರುಕಟ್ಟೆಯ ನೀತಿಯಿಂದಾಗಿ ವಿದ್ಯುತ್ ಮಗ್ಗ ಘಟಕಗಳು ಹಾಗೂ ಜವಳಿ ವಲದಯ ಅಂಗ ಘಟಕಗಳನ್ನು ಆಧುನೀಕರಣಗೊಳಿಸುವ ಉದ್ದೇಶದಿಂದ ಕೇಂದ್ರ ಸರಕಾರದ ಈ ಯೋಜನೆಯನ್ನು (ತಾಂತ್ರಿಕ ಉನ್ನತೀಕರಣ ಯೋಜನೆ) ಈ ಕೆಳಗಿನಂತೆ ಉಪಯೋಗ ಪಡೆಯಬಹುದಾಗಿದೆ. ಅವುಗಳಲ್ಲಿ ಮೊದಲನೆಯದಾಗಿ ಜವಳೀ ಘಟಕಗಳ ಸ್ಥಾಪನೆಗೆ ನಿಗದಿಪಡಿಸಿದ ಬ್ಯಾಂಕುಗಳು ಹಾಗೂ ಹಣಕಾಸು ಸಂಸ್ಥೆಗಳಿಂದ ಪಡೆದ ಸಾಲದ ಮೊತ್ತಕ್ಕೆ ಶೇ.೫ರಷ್ಟು ಬಡ್ಡಿ ರಿಯಾಯತಿಯನ್ನು ಮರು ಸಂದಾಯ ರೂಪದಲ್ಲಿ ಪಡೆಯಬಹುದಾಗಿದೆ. ಎರಡನೆಯದಾಗಿ ಅಸಂಘಟಿತ ವಿದ್ಯುತ್ ಮಗ್ಗವಲಯದ ಸಣ್ಣ ಪ್ರಮಾಣದ ಕೈಗಾರಿಕೆಗಳಿಗೆ ಕ್ರೆಡಿಟ್ ಲಿಂಕಡ್ ಕ್ಯಾಪಿಟಲ್ ಸಬ್ಸಿಡಿ (C.L.C.S.) ಅಡಿಯಲ್ಲಿ ಶೇ.೨೦ ರಷ್ಟು ಸಹಾಯ ಧನ ಒದಗಿಸಲಾಗುವುದು. ಈ ಯೋಜನೆಯಲ್ಲಿ ವಿದ್ಯುತ್ ಮಗ್ಗ ನೇಕಾರ ಸಹಕಾರ ಸಂಘಗಳೂ ಕೂಡ ಸೌಲಭ್ಯಗಳನ್ನು ಪಡೆಯಬಹುದಾಗಿದೆ. ಸಹಕಾರ ಸಂಘಗಳು ಇಲ್ಲದಿದ್ದರೂ ಕೂಡ ನೇಕಾರಿಕೆ ಸಾಂದ್ರಿತವಲ್ಲದ ಪ್ರದೇಶಗಳಲ್ಲೂ ಕೂಡ ನಾಲ್ಕೈದು ಜನರು ಕೂಡಿ ಈ ಯೋಜನೆಯ ಫಲಾನುಭವಿಗಳಾಗಬಹುದು.
೩. N.C.D.C. ಯೋಜನೆ (National C-operative Development Corporation) ರಾಷ್ಟ್ರೀಯ ಸಹಕಾರಿ ಅಭಿವೃದ್ದಿ ನಿಗಮದ ಯೋಜನೆ ಈ ನಿಗಮದ ವತಿಯಿಂದ ವಿದ್ಯುತ್ ಮಗ್ಗವಲಯ ಅಭಿವೃದ್ದಿ ಮತ್ತು ಗುಣಮಟ್ಟದ ಅಭಿವೃದ್ದಿ ಮಾಡುವ ಉದ್ದೇಶಕ್ಕಾಗಿ ಪವರಲೂಮ ಕಾಂಪ್ಲೆಕ್ಸ ಪ್ರೊಸೆಸಿಂಗ್ ಯುನಿಟ್ ಹಾಗೂ ಫ್ರೀ ಲೂಮ ಘಟಕಗಳನ್ನು ಸ್ಥಾಪಿಸಲು N.C.D.C. ಮೂಲಕ ನೆರವನ್ನು ಪಡೆಯಬಹುದಾಗಿದೆ.
೪. ವಿದ್ಯುತ್ ಮಗ್ಗ ಸಹಕಾರ ಸಂಘಗಳಿಗೆ ನಬಾರ್ಡ ಸಂಸ್ಥೆಯಿಂದ Cas-Credit ಸಾಲದ ಮಿತಿಯನ್ನು D.C.C. ಬ್ಯಾಂಕುಗಳ ಮುಖಾಂತರ ಪಡೆಯಲು ಅವಕಾಶವಿರುತ್ತದೆ.
೫. ವಿದ್ಯುತ್ ಮಗ್ಗ ನೇಕಾರರು K.S.P.D.C. ಹಾಗೂ ಪವರಲೂಮ್ ಸರ್ವಿಸ್ ಸೆಂಟರ್ ಮುಖಾಂತರ ನೇಯ್ಗೆ ತರಬೇತಿಯನ್ನು ಪಡೆಯಬಹುದಾಗಿದೆ.
೬. ಪವರಲೂಮ ಸರ್ವಿಸ್ ಸೆಂಟರ್ ನಲ್ಲಿರುವ ಕ್ಯಾಡ ಕ್ಯಾಮ ಸೌಲಭ್ಯವನ್ನು ಪಡೆದು ವಿದ್ಯುತ್ ಮಗ್ಗ ಘಟಕಗಳಿಗೆ ಬೇಕಾದ ಕಂಪ್ಯೂಟರ್ ಏಡೆಡ್ ಡಿಜೈನ್ ಗಳನ್ನು ಪಡೆದುಕೊಳ್ಳಬಹುದಾಗಿದೆ.
೭. ಇವೆಲ್ಲ ಅಲ್ಲದೆ ವಿದ್ಯುತ್ ಮಗ್ಗ ವಲಯಕ್ಕೆ ಇನ್ನೂ ವಿವಿಧ ಸರ್ಕಾರಿ ಸವಲತ್ತುಗಳು ಈ ರೀತಿ ಇವೆ.
ಅ. ೨೦ H.P. ಒಳಗಿನ ವಿದ್ಯುತ್ ಸಂಪರ್ಕ ಹೊಂದಿರುವ ಘಟಕಗಳಿಗೆ ಮಗ್ಗ ಪೂರ್ವ ಸೌಲಭ್ಯಗಳಾದ Twisting ಹಾಗೂ Warping ಘಟಕಗಳು ಸೇರಿದಂತೆ ವಿದ್ಯುತ್ ಶಕ್ತಿಯನ್ನು ಪ್ರತಿ ಯುನಿಟ್ಟಿಗೆ ೧.೨೫ ರಂತೆ ಒದಗಿಸಲಾಗಿರುತ್ತದೆ.
ಬ. ಸೆಮಿ ಅಟೋ ಹಾಗೂ ಅಟೋ ವಿದ್ಯುತ್ ಮಗ್ಗ ಸ್ಥಾಪನೆಗೆ ಗರಿಷ್ಟ ೪ ಮಗ್ಗಗಳಿಗೆ ೨೫,೦೦೦ ರೂ. ಬಂಡವಾಳ ಸಹಾಯಧನ ನೀಡಲಾಗುವುದು.
ಕ. ಚಾಲನೆಯಲ್ಲಿರುವ ವಿದ್ಯುತ್ ಮಗ್ಗಗಳ ಆಧುನೀಕರಣಕ್ಕೆ ರೂ. ೧೪.೦೦೦(ಪ್ರತಿ ಮಗ್ಗಕ್ಕೆ) ಗರಿಷ್ಟ ೨ ಮಗ್ಗಗಳಿಗೆ ಸಹಾಯಧನ ನೀಡಲಾಗುವುದು.
ಡ. ವಿದ್ಯುತ್ ಮಗ್ಗ ನೇಕಾರರಿಗೆ ಜನಶ್ರೀ ಬಿಮಾ ಯೋಜನೆ ಹಾಗೂ ಗುಂಪು ವಿಮಾ ಯೋಜನೆ ಸೌಲಭ್ಯ ನೀಡಲಾಗುವುದು. ಈ ಮೇಲ್ಕಂಡ ಸವಲತ್ತುಗಳಿಂದ ವಿದ್ಯುತ್ ಮಗ್ಗ ನೇಕಾರರಿಗೆ ರಿಯಾಯತಿ ದರದಲ್ಲಿ ವಿದ್ಯುತ್ ಶಕ್ತಿ ಸಿಗುವುದರಿಂದ ಉತ್ಪಾದನಾ ವೆಚ್ಚ ಕಡಿಮೆಯಾಗಿ ಮಾರುಕಟ್ಟೆಯಲ್ಲಿ ಪೈಪೋಟಿಯನ್ನು ಎದುರಿಸಲು ಸಶಕ್ತರಾಗುತ್ತಾರೆ. ಎಲ್ಲ ವಿದ್ಯುತ್ ಮಗ್ಗ ನೇಕಾರರು ಈ ಎಲ್ಲ ಯೋಜನೆಗಳ ಸಹಾಯವನ್ನು ಪಡೆಯಬೇಕು.
ಹೊಸ ಸ್ವಯಂ ಚಾಲಿತ ಮತ್ತು ಅರೆ ಸ್ವಯಂ ಚಾಲಿತ ಮಗ್ಗಗಳನ್ನು ಸರಕಾರದ ಸಹಾಯ ಧನದಿಂದ ಪಡೆದು ಉತ್ತಮ ಗುಣಮಟ್ಟದ ಬಟ್ಟೆಯನ್ನು ಕಡಿಮೆ ಉತ್ಪಾದನಾ ವೆಚ್ಚದಿಂದ ಹಾಗೂ ಕಡಿಮೆ ಕೆಲಸಗಾರರಿಂದ ಬಟ್ಟೆಯನ್ನು ತಯಾರು ಮಾಡಿ ಜಾಗತಿಕ ಮಾರುಕಟ್ಟೆಯಲ್ಲಿ ಸ್ಪರ್ಧೆಯನ್ನು ಎದುರಿಸಬಹುದಾಗಿದೆ.
ಸಾಲದ ಹೊರೆಯಿಂದ ತತ್ತರಿಸಿದಂತಹ ಬಡ ನೇಕಾರ ಜನರಿಗೆ ರಾಜ್ಯದ ಮಾನ್ಯ ಸಮ್ರಿಶ್ರ ಸರಕಾರದವರು ಸುಸ್ತಿಯಾಗಿರುವಂತಹ ಸಾಲಗಳನ್ನು ರೂ.೨೫,೦೦೦ ಗಳ ವರೆಗೆ ಅಸಲು ಮತ್ತು ಒಟ್ಟು ಸಾಲದ ಬಡ್ಡಿಯನ್ನು ಮನ್ನಾ ಮಾಡಿ ಸಂಕಷ್ಟದಿಂದ ಪಾರು ಮಾಡಿರುತ್ತಾರೆ. ಇದರ ಫಲಾನುಭವಿಗಳಾದ ನೇಕಾರರ ವತಿಯಿಂದ ನಾನು ಆ ಸರಕಾರಕ್ಕೆ ಚಿರ ಋಣಿಯಾಗಿರುತ್ತೇನೆ. ಇದು ಒಂದು ನಮ್ಮ ಕರ್ನಾಟಕ ಸರಕಾರದ ಇತಿಹಾಸದಲ್ಲಿ ಮೈಲುಗಲ್ಲಾಗಿದೆ.
ನೇಕಾರ ವಿಶೇಷ ಪ್ಯಾಕೇಜನ್ನು ರಾಜ್ಯ ಸರಕಾರದ ಬಜೆಟ್ ನಲ್ಲಿ ಮಂಜೂರಾದ ಒಟ್ಟು ಹಣ ೪.೫೦೮.೫೦ ಲಕ್ಷ ರೂ.ಗಳು ಈ ಹಣವನ್ನು ನೇಕಾರರಿಗೆಂದೇ ತೆಗೆದಿರಿಸಲಾಗಿದೆ. ಅದರಲ್ಲಿ ಸಾಮಾನ್ಯರಿಗೆ ಒಟ್ಟು ೩.೨೪೭.೯೩ ಲಕ್ಷ ರೂ.ಗಳು ಇವನ್ನು ಈ ಪ್ರಕಾರ ಹಂಚಲಾಗಿದೆ.
೧. ರಿಯಾಯತಿ ದರದಲ್ಲಿ ವಿದ್ಯುತ್ ಶಕ್ತಿಯನ್ನು ಪೂರೈಸಲಿಕ್ಕಾಗಿ ೨೦ H.P ಒಳಗಿನ ಬಳಕೆದಾರರಿಗೆ ೨೩೦೦ ಲಕ್ಷ ರೂ.ಗಳು.
೨. ಗದಗ ಮತ್ತು ಜಮಖಂಡಿಯಲ್ಲಿ ಉದ್ದೇಶಿತ ಉನ್ನತ ತರಬೇತಿ ಕೇಂದ್ರಗಳ ಅಭಿವೃದ್ದಿಗಾಗಿ ೧೧೫ ಲಕ್ಷ ರೂ.ಗಳು
೩. ನೇಕಾರರಿಗೆ ಪ್ರತಿಶತ ೪ರ ಬಡ್ಡಿದರದಲ್ಲಿ ಕೋ-ಅಪರೇಟಿವ್ಹ ಮತ್ತು ಅರ್ಬನ ಕೋ-ಆಪರೇಟಿವ ಬ್ಯಾಂಕುಗಳಿಂದ ಸಾಲದ ಸೌಲಭ್ಯಕ್ಕಾಗಿ ೧೨೮.೩೭ ಲಕ್ಷ ರೂ.ಗಳು
೪. ಬಳ್ಳಾರಿಯಲ್ಲಿ ಸಿದ್ಧ ಉಡುಪುಗಳ ತಯಾರಿಕೆಯ ತರಬೇತಿ ಕೇಂದ್ರದ ಅಭಿವೃದ್ದಿಗಾಗಿ ೪೦ ಲಕ್ಷ ರೂ.ಗಳು
೫. K.H.D.C. ನೇಕಾರರ ಸಲುವಾಗಿ ೧೩೦.೫೫ ಲಕ್ಷ ರೂ.ಗಳು
೬. ೨೦೦೬-೦೭ರ ಬಜೆಟ್ಟಿನಲ್ಲಿ ಮಂಜೂರಾದ ೫೦೦ ಲಕ್ಷ ರೂ.ಗಳನ್ನು ಪವರಲೂಮ ಕಾರ್ಯಾಗಾರಗಳ ಸಲುವಾಗಿ ಕಾಯ್ದಿರಿಸಲಾಗಿದೆ.
೭. ಕೈಮಗ್ಗ ಸಹಕಾರಿ ಸಂಘಗಳ ಮತ್ತು ತರಬೇತಿ ಕೇಂದ್ರಗಳ ಮುಖಾಂತರ ೨೫೦ ಕೈಮಗ್ಗ ನೇಕಾರರಿಗೆ ತರಬೇತಿ ಕೊಡುವ ಸಲುವಾಗಿ ೧೧.೨೫ ಲಕ್ಷ ರೂ.ಗಳು.
೮. ನೇಕಾರರಿಗೆ ವಾಸದ ಮನೆ ಮತ್ತು ಕಾರ್ಯಾಗಾರಗಳನ್ನು ಕಟ್ಟಿಕೊಳ್ಳಲು ೧೫ ಲಕ್ಷ ರೂ.
ಪರಿಶಿಷ್ಟ ಜಾತಿ, ಪರಿಶಿಷ್ಟ ಪಂಗಡಗಳ ನೇಕಾರರಿಗಾಗಿ ವಿಶೇಷ ಘಟಕ ಯೋಜನೆ ಅಡಿಯಲ್ಲಿ ೮೯೭.೬೪ ಲಕ್ಷ ರೂ.ಗಳು ಮತ್ತು ೩೬೨.೯೩ ಲಕ್ಷ ರೂ.ಗಳನ್ನು ಕಾಯ್ದಿರಿಸಲಾಗಿದೆ.
ಇವೆಲ್ಲವುಗಳೊಂದಿಗೆ ಡಿ.ದೇವರಾಜ ಅರಸು ಹಿಂದುಳಿದ ವರ್ಗಗಳ ಅಭಿವೃದ್ದಿ ನಿಗಮ. ಬೆಂಗಳೂರು ಇದರ ಮುಖಾಂತರವೂ ಕೂಡ ೨ಎ ವರ್ಗದಲ್ಲಿ ಬರುವ ನಮ್ಮ ನೇಕಾರ ಜನಾಂಗದವರಿಗೂ ಕೂಡ ಸಾಕಷ್ಟು ಸರಕಾರದ ಸಹಾಯವನ್ನು ಪಡೆಯಬಹುದಾಗಿದೆ. ಇದಕ್ಕೆ ಸಂಬಂಧಪಟ್ಟ ಅಧಿಕಾರಿಗಳನ್ನು ಭೆಟ್ಟಿ ಮಾಡಿ ಸವಲತ್ತುಗಳನ್ನು ಪಡೆಯಬಹುದಾಗಿದೆ.
೧೦ ರಿಂದ ೧೨ನೇ ತರಗತಿಯಲ್ಲಿ ಓದುತ್ತಿರುವ ನೇಕಾರರ ಮಕ್ಕಳಿಗೆ ಸ್ಕಾಲರ್ ಶಿಪ್ . ಯೋಜನೆ ಮಾನ್ಯ ರಾಜ್ಯ ಸರಕಾರದಿಂದ ಇರುತ್ತದೆ. ಬಡತನದಿಂದಾಗಿ ತಮ್ಮ ಮಕ್ಕಳಿಗೆ ಉನ್ನತ ವ್ಯಾಸಂಗ ಅಲಭ್ಯವಾದಾಗ ಈ ವ್ಯವಸ್ಥೆಯ ಉಪಯೋಗ ಪಡೆದುಕೊಂಡು ನೇಕಾರರ ಮಕ್ಕಳು ವಿದ್ಯಾವಂತರಾಗಬಹುದು.
ನಮ್ಮ ರಾಜ್ಯದಲ್ಲಿ ಒಟ್ಟು ಪವರಲೂಮಗಳ ಸಂಖ್ಯೆ ಅಂದಾಜು ಒಂದು ಲಕ್ಷದ ಒಳಗೆ ಇದ್ದು ಹಾಗೆ ನೋಡಿದರೆ ತಮಿಳುನಾಡಿನಲ್ಲಿ ೧೪ ಲಕ್ಷದವರೆಗೆ ವಿದ್ಯುತ್ ಮಗ್ಗಗಳಿದ್ದರೂ ಕೂಡ ಎಲ್ಲವೂ ಸುವ್ಯವಸ್ಥೆಯಾಗಿ ನಡೆಯುತ್ತಲಿವೆ. ಆದರೆ ನಮ್ಮ ರಾಜ್ಯದಲ್ಲಿ ಕಡಿಮೆ ಸಂಖ್ಯೆಯಲ್ಲಿ ಮಗ್ಗಗಳಿದ್ದರೂ ಕೂಡ ಅದರಲ್ಲಿ ಕೆಲವು ಘಟಕಗಳು ಕಾರ್ಯ ನಿರ್ವಹಿಸುತ್ತಿಲ್ಲ. ಈವತ್ತು ನಮ್ಮ ರಾಜ್ಯದಲ್ಲಿನ ವಿದ್ಯುತ್ ಮಗ್ಗಗಳನ್ನು ಸರ್ವೆ ಮಾಡಿ ಅದರಲ್ಲಿ ಜಾಲತಿ ಇದ್ದಂತವುಗಳು ಮತ್ತು ಕಾಯರ ನಿರ್ವಹಿಸದೇ ಇದ್ದಂತವುಗಳನ್ನು ಪಟ್ಟಿ ಮಾಡಿ ಅವುಗಳಿಗೆ ಸಂಬಂಧಪಟ್ಟ ಲೋಪದೋಷಗಳನ್ನು ಹುಡುಕಬೇಕಾಗಿದೆ.
ಇದುವರೆಗೆ ವಿವರಿಸಿದ ಎಷ್ಟೋ ಸಹಾಯ ಸವಲತ್ತುಗಳನ್ನು ಪಡೆದುಕೊಂಡರೂ ಕೂಡ ನಮ್ಮ ರಾಜ್ಯದ ಜವಳೀ ಉದ್ಯಮ ನೆರೆಯ ರಾಜ್ಯಗಳಾದ ತಮಿಳುನಾಡು. ಮಹಾರಾಷ್ಟ್ರ ಗುಜರಾತ ರಾಜ್ಯಗಳಿಗೆ ಹೋಲಿಸಿದಲ್ಲಿ ನಾವು ಬಹಳೇ ಹಿಂದುಳಿದಿರುತ್ತೇವೆ. ಈವತ್ತು ತಮಿಳುನಾಡಿನಲ್ಲಿ ಕೇವಲ ೨ ಮಗ್ಗಗಳಿದ್ದ ನೇಕಾರನೂ ಸಹ ತಾನು ತಯಾರಿಸಿದ ಬಟ್ಟೆಯನ್ನು ನೇರವಾಗಿ ವಿದೇಶಕ್ಕೆ ರಫ್ತು ಮಾಡುವಷ್ಟು ಪ್ರಬಲನಾಗಿದ್ದಾನೆ. ಇದು ಆ ರಾಜ್ಯದ ಜವಳಿ ನೀತಿಯಿಂದಾಗಿ ಅವನಿಗೆ ಸಾಧ್ಯವಾಗಿದೆ. ನಮ್ಮ ರಾಜ್ಯವು ನೇಕಾರಿಕೆಯಲ್ಲಿ ಅವರಿಗಿಂತ ಸುಮಾರು ೧೦ ವರುಷಗಳನ್ನು ಹಿಂದುಳಿದಿದೆ. ಯಾಕೆಂದರೆ ನಮ್ಮ ರಾಜ್ಯದಲ್ಲಿ ಈಗ ಬರುತ್ತಿರುವ ಸುಧಾರಿತ ಯಂತ್ರ ಮಗ್ಗಗಳು. ಈಗಾಗಲೇ ಅವರಲ್ಲಿ ಬಹು ವರುಷಗಳ ಹಿಂದೆಯೇ ಚಾಲ್ತಿಯಲ್ಲಿ ಇರುತ್ತವೆ. ಈವತ್ತು ಒಂದು ಜನಾಂಗದವರ ಕುಲಕಸುಬಾದ ನೇಕಾರಿಕೆಯನ್ನು ಮಾಡುತ್ತಿರುವಂಥವರು ಒಂದು ರಾಜ್ಯದ ಸರಕಾರವನ್ನೇ ನಿಯಂತ್ರಿಸುತ್ತಲಿರುವರು. ಅಷ್ಟರ ಮಟ್ಟಿಗೆ ತಮಿಳುನಾಡಿನಲ್ಲಿ ಜವಳಿ ಉದ್ಯಮ ಪ್ರಬಲವಾಗಿ ಬೆಳೆದಿರುತ್ತದೆ. ನೇಕಾರರಿಗೆ ಸಿಗಬೇಕಾದಂತಹ ಎಲ್ಲ ಮೂಲಭೂತ ಸೌಲಭ್ಯಗಳನ್ನು ಪಡೆಯಬೇಕಾದರೆ ನಮ್ಮ ನೇಕಾರಿಕೆಯ ಪ್ರಾತಿನಿಧ್ಯ ಇರುವವರೇ ಜನಪ್ರತಿನಿಧಿಗಳಾಗಬೇಕು. ಈ ಒಂದು ವ್ಯವಸ್ಥೆ ಇರುವ ತಮಿಳುನಾಡು ಇಡೀ ನಮ್ಮ ಭಾರತ ದೇಶದಲ್ಲಿಯೇ ಜವಳಿ ಉದ್ಯಮದಲ್ಲಿ ಪ್ರಥಮ ಸ್ಥಾನವನ್ನು ಪಡೆದುಕೊಂಡಿದೆ. ತಮಿಳುನಾಡಿನವರನ್ನೇ ಉದಾಹರಣೆಯಾಗಿಟ್ಟುಕೊಂಡು ನಮ್ಮ ನೆರೆಯ ಮಹಾರಾಷ್ಟ್ರ ರಾಜ್ಯವೂ ಕೂಡ ಅಭಿವೃದ್ದಿಯತ್ತ ದಾಪುಗಾಲು ಹಾಕುತ್ತಲಿದೆ.
ಎಂತಹ ವಿಪರ್ಯಾಸ ನೋಡಿ. ನಮ್ಮ ರಾಜ್ಯದ ಟೆಕ್ಸಟೈಲ್ ಇಂಜಿನೀರಿಂಗ್ ಕಾಲೇಜುಗಳಲ್ಲಿ ಕಲಿತಂತಹ ವಿದ್ಯಾರ್ಥಿಗಳು ಇಡೀ ದೇಶದಲ್ಲಿ ಯಾವ ಲೆಕ್ಕಕ್ಕೂ ಇಲ್ಲ. ಆದರೆ ಅದೇ ತಮಿಳುನಾಡಿನ ಸೇಲಂನಲ್ಲಿರುವ ಕೇಂದ್ರ ಸರಕಾರದ ಇಂಡಿಯನ್ ಇನ್ ಸ್ಟಿಟ್ಯೂಟ್ ಆಫ್ ಹ್ಯಾಂಡಲೂಮ ಟೆಕ್ನಾಲಾಜಿ (I.I.H.T.)ಯಲ್ಲಿ ಕಲಿತಂತಹ ಡಿಪ್ರೋವಿದ್ಯಾರ್ಥಿಗಳಿಗೆ ಅವರು ಕಲಿಯುವುದು ಮುಗಿಯುವುದಕ್ಕಿಂತ ಮುಂಚೆಯೇ ದೇಶದ ದೊಡ್ಡ ದೊಡ್ಡ ಟೆಕ್ಸಟೈಲ್ ಕಂಪನಿಗಳು ಅವರನ್ನು ಸೇವೆಗಾಗಿ ನಿಯಮಿಸಿಕೊಳ್ಳುತ್ತಾರೆ. ಇನ್ನೊಂದು ಸಂಗತಿ ಏನೆಂದರೆ ಅಷ್ಟು ಉಚ್ಛ ಮಟ್ಟದ ಪಠ್ಯಕ್ರಮವಿದ್ದ ಸೇಲಂ ಡಿಪ್ರೋವಿದ್ಯಾರ್ಥಿಗಳು ಟೆಕ್ಸಡೈಲ್ ಇಂಜಿನಿಯರಿಂಗ್ ಮಾಡಬೇಕಾದರೆ ಬೇರೆ ರಾಜ್ಯದ ಕಾಲೇಜುಗಳಲ್ಲಿ ಮುಕ್ತ ಪ್ರವೇಶವಿದೆ. ಆದರೆ ನಮ್ಮ ರಾಜ್ಯದಲ್ಲಿ ಆ ವಿದ್ಯಾರ್ಥಿಗಳಿಗೆ ಇಂಜಿನೀಯರಿಂಗ್ ಮಾಡಲು ಅವಕಾಶವಿರುವುದಿಲ್ಲ. ಈ ಬಗ್ಗೆ ನಾವು ವಿಧಾನಸೌಧದಲ್ಲಿ ಜನಪ್ರತಿನಿಧಿಗಳ ಮೂಲಕ ಧ್ವನಿ ಎತ್ತಿದಾಗ ನಮ್ಮ ರಾಜ್ಯದ ಟೆಕ್ಸಟೈಲ್ ಕಾಲೇಜುಗಳ ಪಠ್ಯ ವಿಷಯ ಬೇರೆಯಾಗಿರುವ ಕಾರಣ ಹೇಳಿ ನಮ್ಮ ಬಾಯಿ ಮುಚ್ಚಿಸಲಾಯಿತು. ಈವತ್ತಿಗೆ ಇಡೀ ಭಾರತದಲ್ಲಿಯೇ ಉಚ್ಛ ಮಟ್ಟದ ಶಿಕ್ಷಣವನ್ನು ನೀಡುತ್ತಿರುವ ತಮಿಳುನಾಡಿನ ಸೇಲಂನಲ್ಲಿ ಲಭ್ಯವಿರುವಂತಹ ಪಠ್ಯದ ವಿಷಯವನ್ನು ನಮ್ಮ ರಾಜ್ಯ ಸರಕಾರದವರು ಕ್ಷುಲ್ಲಕವೆಂದು ತಿಳಿದದ್ದು ವಿಷಾದನೀಯ. ಈ ವಿಷಯದ ಬಗ್ಗೆ ಈ ವಿಚಾರ ಸಂಕಿರಣ ಸಂಘಟಕರು ಸರಕಾರದ ಗಮನ ಸೆಳೆಯಬೇಕೆಂಧು ವಿನಂತಿಸಿಕೊಳ್ಳುತ್ತೇನೆ. ನಮ್ಮಲ್ಲಿನ ಈ ಎಲ್ಲ ಕುಂದುಕೊರತೆಗಳು ಪರಿಹಾರವಾಗಬೇಕಾದರೆ ಸರಕಾರಿ ಮಟ್ಟದಲ್ಲಿ ಎಲ್ಲ ಹಂತಗಳಲ್ಲೂ ವಿದ್ಯಾವಂತ ಅನುಭವಿ ನೇಕಾರರನ್ನು ಸೇರ್ಪಡೆ ಮಾಡಿದರೆ ಮಾತ್ರ ಒಳ್ಳೆಯ ಪರಿಣಾಮವನ್ನು ನಿರೀಕ್ಷೆಸಬಹುದಾಗಿದೆ.
ನಮ್ಮ ದೇಶದ ಪ್ರಾಚೀನ ಆರ್ಥಿಕ ತಜ್ಞನೂ, ರಾಜನೀತಿ ತಜ್ಞನೂ ಆದಂತಹ ಚಾಣಕ್ಯನ ಬಗ್ಗೆ ಹೇಳುವುದು ಇಲ್ಲಿ ಪ್ರಸ್ತುತವೆನಿಸುತ್ತದೆ. ಆತ ರಾಜರಿಗೆ ಹೇಳಿದಂತಹ ನೀತಿಯಲ್ಲಿ ಮುಖ್ಯವಾದದ್ದು ರಾಜನು ತನ್ನ ಪ್ರಜೆಗಳನ್ನು ನೋಡಿಕೊಳ್ಳುವ ರೀತಿ. ಆತ ರಾಜನಿಗೆ ಹೇಳುತ್ತಾನೆ – ನೀನು ಒಬ್ಬ ಒಳ್ಳೆಯ ರಾಜನಾಗಬೇಕಾದರೆ ನಿನ್ನ ರಾಜ್ಯ ಭಂಡಾರದಿಂದ ಪ್ರಜೆಗಳಿಗೆ ಆಹಾರ, ಇನ್ನಿತರ ವಸ್ತುಗಳನ್ನು ಕೊಟ್ಟು ಅವರನ್ನು ಪರಾವಲಂಬಿಗಳಾಗಿ ಮಾಡಬೇಡ. ಅದೇ ಅವರಿಗೆ ಜೀವನ ಪರ್ಯಾತ ಆಗುವಷ್ಟು ಧವಸ-ಧಾನ್ಯಗಳನ್ನು ಪಡೆಯಲು ಬೇಕಾದಂತಹ ಶಾಶ್ವತ ವ್ಯವಸ್ಥೆಯಾದ ಉದ್ಯೋಗವನ್ನು ಕಲ್ಪಿಸಿಕೊಡು. ಈ ಮಾತು ಈವತ್ತಿಗೂ ಕೂಡ ಎಷ್ಟು ಸಮಂಜಸವಾಗಿರುತ್ತದೆ. ನಮ್ಮ ಸರಕಾರದವರು ತಾತ್ಕಾಲಿಕ ಪರಿಹಾರವನ್ನು ನೀಡಿ ನಮ್ಮ ಜನರನ್ನು ಪರಾವಲಂಬಿಗಳಾಗಿ ಮಾಡುತ್ತಲಿದ್ದಾರೆ. ಅದೇ ಅವರು ನಮಗೆ ಉದ್ಯೋಗದ ಅವಕಾಶಗಳನ್ನು ನೀಡಿದ್ದೇ ಆದಲ್ಲಿ ಯಾವ ಸಾಲಮನ್ನಾಗಳ ಅವಶ್ಯಕತೆಯೂ ಇರುವುದಿಲ್ಲ. ಈ ದಿಸೆಯಲ್ಲಿ ನಾವು-ನೀವು ಸರಕಾರದವರೊಡನೆ ಚಿಂತನೆ ಮಾಡಬೇಕಾಗಿದೆ. ಇದಕ್ಕೆ ಪ್ರತ್ಯೇಕ ಉದಾಹರಣೆ ಎಂದರೆ ಸರಕಾರದ ವಿದ್ಯಾವಿಕಾಸ ಯೋಜನೆ. ಇದು ನಮ್ಮ ರಾಜ್ಯದ ನೇಕಾರರಿಗೆ ಕೇವಲ ಒಂದು ತಿಂಗಳ ಉದ್ಯೋಗ ಮಾತ್ರ ಸಿಗುತ್ತಲಿದೆ. ಅದೂ ಕೂಡ K.S.P.D.C. ಇವರ ಪ್ರಯತ್ನದ ಫಲವಾಗಿ. ಆದರೆ ನಮ್ಮ ರಾಜ್ಯದ ಎಲ್ಲ ಮಂತ್ರಿ ಮಹೋದಯರು ನಮ್ಮ ನೇಕಾರರ ಕೂಗಿಗೆ ಓಗೊಟ್ಟು ಬರುವಂತಹ ದಿನಗಳಲ್ಲಿ ನಮ್ಮ ರಾಜ್ಯದಲ್ಲಿಯ ಎಲ್ಲ ಇಲಾಖೆಗಳ ಸಮವಸ್ತ್ರದ ಬಟ್ಟೆಯನ್ನು ನಮ್ಮ ರಾಜ್ಯದ ನೇಕಾರರಿಂದಲೇ ಪೂರೈಸಿಕೊಂಡದ್ದೇ ಆದಲ್ಲಿ ಪೂರ್ಣ ಪ್ರಮಾಣದ ಉದ್ಯೋಗ ಅವಕಾಶ ಸಿಕ್ಕಂತಾಗುವುದು. ನೇಕಾರ ನೇಯ್ದ ಬಟ್ಟೆಯನ್ನು ನೇರವಾಗಿ ಸರಕಾರದವರೇ ಖರೀದಿಸಿ ಮಧ್ಯವರ್ತಿಗಳ ಕೈಯಿಂದ ಪಾರು ಮಾಡಬೇಕಾಗಿ ವಿನಂತಿ ಮಾಡಿಕೊಳ್ಳುತ್ತೇವೆ. ಯಾಕೆಂದರೆ ಬಟ್ಟೆಯನ್ನು ಕಷ್ಟುಪಟ್ಟು ನೇಯುವವ ನೇಕಾರನಾದರೆ ಅದರ ಫಲವನ್ನು ಪೂರ್ಣವಾಗಿ ಮಧ್ಯವರ್ತಿಗಳು ಪಡೆಯುತ್ತಲಿದ್ದಾರೆ. ಈ ವ್ಯವಸ್ಥೆ ತೊಲಗಬೇಕಾಗಿದೆ. ಸರಕಾರದವರು ಮಧ್ಯ ಪ್ರವೇಶಿಸಿ ಬಂಡವಾಳ ಶಾಹಿಗಳನ್ನು ಮಟ್ಟಹಾಕಬೇಕು.
ನಮ್ಮ ದೇಶ ಕಂಡ ಅದ್ಭುತ ವ್ಯಕ್ತಿ ನಮ್ಮ ದೇಶದ ಪ್ರಖ್ಯಾತ ವಿಜ್ಞಾನಿ ಮಾಜಿ ರಾಷ್ಟ್ರಪತಿಗಳಾದ ಮಾನ್ಯ ಶ್ರೀ ಅಬ್ದುಲ್ ಕಲಾಂರವರು. ಸುವರ್ಣ ಕರ್ನಾಟಕದ ಕಾರ್ಯಕ್ರಮ ನಿಮಿತ್ತ ಬೆಂಗಳೂರಿಗೆ ಭೆಟ್ಟಿ ಇತ್ತಾಗ ಅವರು ರಾಜ್ಯದ ಸಮಸ್ತ ಅಭಿವೃದ್ದಿಗೆ ಹಾಕಿಕೊಟ್ಟಂತಹ ಸೂತ್ರಗಳಲ್ಲಿ ಅತೀ ಮುಖ್ಯವಾದುದೆಂದರೆ ಯಾವ ದೇಶವು ಅಥವಾ ರಾಜ್ಯವು ಕೃಷಿಯ ನಂತರ ಜವಳೀ ಉದ್ಯಮಕ್ಕೆ ಪ್ರಾತಿನಿಧ್ಯತೆಯನ್ನು ನೀಡುವುದೋ ಆ ದೇಶವು ಸಮೃದ್ಧವಾಗಿ ನಿರುದ್ಯೋಗರಹಿತವಾಗಿ ಬೆಳೆಯುತ್ತದೆ. ಯಾಕೆಂದರೆ ನಮ್ಮ ದೇಶದ ಜವಳಿ ಉದ್ಯಮ ಕೋಟ್ಯಾಂತರ ಜನರಿಗೆ ಉದ್ಯೋಗ ಅವಕಾಶವನ್ನು ನೀಡಿರುತ್ತದೆ. ಈ ಸಂಗತಿಯನ್ನು ನೆನಪಿನಲ್ಲಿಟ್ಟುಕೊಂಡು ಈವತ್ತಿನ ರಾಜಕಾರಣಿಗಳು ನಡೆಯಬೇಕಾಗಿದೆ. ನಮ್ಮ ದೇಶದಲ್ಲಿ ಉತ್ಪನ್ನವಾಗುವ ನೇಕಾರಿಕೆಯ ಕಚ್ಚಾ ವಸ್ತುವಾದ ಹತ್ತಿಯನ್ನು ಪರದೇಶಗಳಿಗೆ ರಫ್ತು ಮಾಡದೇ ಅದೇ ಹತ್ತಿಯನ್ನು ಸಂಸ್ಕರಿಸಿ ಬಟ್ಟೆಯನ್ನಾಗಿ ತಯಾರು ಮಾಡಿ ವಿದೇಶಗಳಿಗೆ ರಫ್ತು ಮಾಡಿದ್ದೇ ಆದಲ್ಲಿ ನಮ್ಮ ದೇಶದ ಬಡತನವೂ ನೀಗುತ್ತದೆ. ಮತ್ತು ನಮ್ಮ ದೇಶದ ಕೀರ್ತಿ ಪತಾಕೆಯನ್ನು ದೇಶ ವಿದೇಶಗಳಲ್ಲಿ ಹಾರಿಸಿದಂತಾಗುತ್ತದೆ. ಕೊನೆಯದಾಗಿ ರಾಜಕಾರಣಿಗಳಿಗೆ ಗಂಭೀರವಾದ ಮಾತೊಂದನ್ನು ಈ ಪವಿತ್ರವಾದ ವೇದಿಕೆಯಲ್ಲಿ ಘಂಟಾಘೋಷವಾಗಿ ಹೇಳಲು ಬಯಸುತ್ತೇನೆ – ನಮ್ಮ ರಾಜ್ಯದ ಮೂಲಭೂತ ಸೌಕರ್ಯ ವಂಚಿತ ಬಹುಸಂಖ್ಯಾತ ನೇಕಾರರು ಮನಸ್ಸು ಮಾಡಿ ಬೀದಿಗಿಳಿದರೆ ರಾಜಕಾರಣದ ದಿಕ್ಕನ್ನೇ ಬದಲಿಸಬಹುದು. ಇದನ್ನು ನೆನಪಿನಲ್ಲಿಟ್ಟುಕೊಂಡು ಮುಂಬರುವ ಚುನಾವಣೆಗಳಲ್ಲಿ ಆರಿಸಿ ಬರುವಂತಹ ಜನ ಪ್ರತಿನಿಧಿಗಳು ನೇಕಾರರ ಅಭ್ಯುದಯಕ್ಕಾಗಿ ದುಡಿಯಲೇ ಬೇಕಾದ ಅನಿವಾರ್ಯತೆ ಇರುತ್ತದೆ ಎಂದು ತಿಳಿಯಪಡಿಸುತ್ತೇನೆ.
ಈವತ್ತಿನ ವಿಚಾರ ಸಂಕಿರಣದಲ್ಲಿ ನನಗೆ ತಿಳಿದ ಮಟ್ಟಿಗೆ ನನ್ನ ವಿಚಾರಗಳನ್ನು ಮಂಡಿಸಿರುತ್ತೇನೆ. ಇದರಲ್ಲಿ ಯಾವುದೇ ತಪ್ಪು ತಡೆಗಳಾಗಿದ್ದಲ್ಲಿ ಯಾವುದೇ ವ್ಯಕ್ತಿಗೆ ನೋವಾಗಿದ್ದಲ್ಲಿ ನನ್ನನ್ನು ಕ್ಷಮಿಸಬೇಕಾಗಿ ವಿನಂತಿ. ಮತ್ತು ತಮ್ಮ ಯಾವುದೇ ಸಲಹೆ ಸೂಚನೆಗಳಿಗೆ ನಾನು ಸ್ವಾಗತ ಬಯಸುತ್ತೇನೆ.
ಜೈ ಹಿಂದ್ ! ಜೈ ಕರ್ನಾಟಕ !!
* * *
ನೇಕಾರ ಸಮಾಜ, ಸಂಸ್ಕೃತಿ ಆರ್ಥಿಕ ಸ್ಥಿತಿಗತಿ : ೭. ನೇಕಾರ ವರ್ಗಗಳ ಶೈಕ್ಷಣಿಕ ಸ್ಥಿತಿಗತಿ
ಸ್ಥಿತಿಗತಿ
ವಿಜ್ಞಾನ ಬೆಳೆದು ಉದ್ದುದ್ದ ತೋಳುಗಳಿಂದ ಜಗತ್ತನ್ನು ಬಾಚಿ ಬಳಸಿದಾಗ ಕೈಗಾರಿಕೀಕರಣಗೊಂಡ ಭೂಮಿಯ ಮೇಲೆ, ಕಂಡಕಂಡಲ್ಲೆಲ್ಲಾ ದೊಡ್ಡ ದೊಡ್ಡ ಕೈಗಾರಿಕಾ ಘಟಕ(ಫ್ಯಾಕ್ಟರಿ)ಗಳು ಎದ್ದೆದ್ದು ನಿಂತು ದೈತ್ಯ ಕೆಲಸದಲ್ಲಿ ತೊಡಗಿಕೊಂಡಿವೆ. ಇದರಿಂದಾಗಿ ಗುಡಿ-ಕೈಗಾರಿಕೆಗಳು ಮೂಲೆಗೊತ್ತಲ್ಪಟ್ಟು ಮುರುಟಿ ಸುರುಟಿ ಹೋಗಿವೆ. ಹೇಳಲು ಹೆಸರಿಲ್ಲವಾಗಿವೆ. ಅಂತೆಯೇ, ಅವುಗಳಲ್ಲಿ ಹಾಸುಹೊಕ್ಕಾಗಿದ್ದ ಒಗ್ಗಟ್ಟು-ಹೊಂದಾಣಿಕೆ, ಪರಸ್ಪರ ಆದರ-ಗೌರವ, ಸಹಬಾಳ್ವೆ-ಸೌಹಾರ್ದತೆ, ಶಾಂತಿ-ಸಹನೆ, ಸಮಾಧಾನಗಳು ತುಂಬಿದ ಕುಟುಂಬ ಸಂಸ್ಕೃತಿ ಸುಟ್ಟು ಸುಡುಗಾಡು ಸೇರಿವೆ. ಭಾರತದ ಬೆನ್ನೆಲುಬಾಗಿದ್ದ ಹಳ್ಳಿಗಳು ಇನ್ನಿಲ್ಲವಾಗಿವೆ. ಸಸ್ಯ ಸಂಪತ್ತು ಸರ್ವನಾಶಗೊಂಡಿತು. ಜಲತಾಣಗಳು ಒಣಗಿ ಹೋದುವು. ಇರುವುವೂ ಸಹ ಬಡವಾಗಿ ಕೆಟ್ಟುಹೋಗಿವೆ. ಎಲ್ಲೆಲ್ಲಿಯೂ ಎಲ್ಲದರಲ್ಲಿಯೂ ಆಸೆ-ಆಮಿಷ ಅತಿಯಾಗಿ ದುರಾಸೆಯಲ್ಲಿ ಮುಳುಗಿದೆ. ಹಣ-ಅಧಿಕಾರಗಳ ಬೆನ್ನಹತ್ತಿ, ದಾನವ ದಾನವನಾಗಿ ಸುಡುತ್ತಿದೆ.
ಸುಲಲಿತ ವ್ಯವಹಾರ ಜೀವನಕ್ಕಾಗಿ ನಿರ್ಮಾಣವಾದ ಹಣ ಇಂದು ಇಡೀ ಜೀವನವನ್ನೇ ಆಕ್ರಮಿಸಿಕೊಂಡು ಆಮಿಷಗಳ ಆಗರವಾಗಿ ‘‘ಸರ್ವೇಗುಣಾಃ ಕಾಂಚನಮಾಶ್ರಯಂತಿ’’ ಎಂದು ತನ್ನ ದುರಾಡಳಿತದಿಂದ ಲೋಕವನ್ನು ಬಾಧಿಸುತ್ತಿದೆ. ಶಿಕ್ಷಣ ಕ್ಷೇತ್ರದಲ್ಲಿ ಅದರ ಭರಾಟೆ ಮಿತಿಮೀರಿ, ಅರ್ಭಟಿಸುತ್ತಿದೆ. ಪರಿಸ್ಥಿತಿ ಹೀಗಿರುವಾಗ, ಆರ್ಥಿಕವಾಗಿ ಹಿಂದುಳಿದು, ದಿನನಿತ್ಯದ ಅನ್ನಕ್ಕಾಗಿ ಅಲೆದಾಡುತ್ತಿರುವ ನೇಕಾರ ಶಾಲೆಗೆ ಹೋಗಿ ವಿದ್ಯೆ ಕಲಿಯುವುದಾದರೂ ಹೇಗೆ? ಹಸಿದ ಹೊಟ್ಟೆಯನ್ನು ಮುಂದಿಟ್ಟುಕೊಂಡು ಓದುವುದಾದರೂ ಏನನ್ನು?
ಶಿಕ್ಷಣ
ಈ ಕುರಿತು ಶ್ರೀ ಸ್ವಾಮಿ ವಿವೇಕಾನಂದರು-
‘‘Education is the manifastation of perfaction which is already in man’’
‘‘ಮಾನವನಲ್ಲಿ ನೆಲೆಸಿರುವ ಪರಿಪೂರ್ಣತೆಯನ್ನು ಪ್ರಕಟಗೊಳಿಸುವುದೇ ಶಿಕ್ಷಣ ಎಂದಿದ್ದಾರೆ’’
ಶಾಸ್ತ್ರಗಳಲ್ಲಿ : ಪರಮಾತ್ಮನ ಪರಮಾಣುವಾದ ಪ್ರತಿಯೊಂದು ಜೀವಿಯೂ ಪರಿಪೂರ್ಣತೆಯ ಆಗರವಾಗಿರುವುದು. ಆ ಪರಿಪೂರ್ಣತೆಯು ಮೊದಲಿಗೆ ಗುಪ್ತವಾಗಿ, ಸುಪ್ತವಾಗಿ ಇರುತ್ತದೆ. ಅದನ್ನು ತಿಳಿದುಕೊಳ್ಳಬೇಕು, ತಿಳಿದುಕೊಂಡು ಬೆಳೆಸಿಕೊಳ್ಳಬೇಕು, ಬೆಳೆಸಿ-ಅರಳಿಸಿಕೊಳ್ಳಬೇಕು. ಅರಳಿಸಿಕೊಂಡು ಹಣ್ಣಾಗಿಸಿಕೊಳ್ಳಬೇಕು. ಇದು ಜೀವಿಯ ಜೀವನದ ಗುರಿ.
ಜನ್ಮನಾ ಜಾಯತೇ ಶೂದ್ರಃ ಆಚಾರೇಣ ದ್ವಿಜಃ |
ವೇದಪಾರಾಯಣೇ ವಿಪ್ರಃ ಬ್ರಹ್ಮಜ್ಞಾನೇನ ಬ್ರಾಹ್ಮಣಃ ||
ಮಾನವನಲ್ಲಿ ಪರಿಪೂರ್ಣತೆಯು ಮೊದಲಿಗೆ ನಿದ್ರೆಯಲ್ಲಿರುತ್ತದೆ. ಅದನ್ನು ಗುರುತಿಸಿಕೊಂಡವನಿಗೆ ದ್ವಿಜತ್ವ (ಎರಡನೆಯ ಹುಟ್ಟು) ಉಂಟಾಗುತ್ತದೆ. ಮಲಗಿರುವುದನ್ನು ಎಚ್ಚರಗೊಳಿಸುವ ಕೆಲಸಕ್ಕೆ ಕೈಹಚ್ಚಿದವನಿಗೆ ವಿಪ್ರತ್ವವೊದಗುತ್ತದೆ. ಪೂರ್ಣ ಎಚ್ಚರಗೊಳಿಸಿ ಬಳಸಿಕೊಂಡವನು ಬ್ರಾಹ್ಮಣನಾಗುತ್ತಾನೆ. ಕಲಿಕೆಯ ಅಥವಾ ವಿಕಾಸದ ಮಾರ್ಗವನ್ನು ಕನ್ನಡದ ಕವಿಗಳು ಹೀಗೆ ವಿವರಿಸಿದ್ದಾರೆ-
‘‘ಮನೆಯೇ ಮೊದಲ ಪಾಠಶಾಲೆ ತಾಯಿ ಮೊದಲ ಗುರುವು’’
‘‘ತಂದೆ ಬಾಲ್ಯದೊಳಕ್ಕರ ವಿದ್ಯಗಳನರಿಪದಿರ್ದೊಡೆ ಕೊಂದಮ್ |
ಲಕ್ಕ ಧನಮಿರಲು ಕೆಡುಗುಂ ಚಿಕ್ಕಂದಿನ ವಿದ್ಯೆ ಪೊರೆಗು ಚೂಡಾರತ್ನ ||’’
“ವಿದ್ಯೆ ಕೊಡದಾ ತಂದೆ. ಬುದ್ದಿ ಹೇಳದ ಗುರುವು|
ಬಿದ್ದಿರಲು ಬಂದೆತ್ತದಾ ತಾಯಿ ಧರೆಯೊಳಗೆ |
ಶುದ್ಧ ವೈರಿಗಳು ಸರ್ವಜ್ಞ ||’’
‘‘ಕೆಲವಂ ಬಲ್ಲವರಿಂದ ಕಲ್ತು, ಕೆಲವಂ ಮಾಲ್ಪವರಿಂದ ಕಂಡು |
ಕೆಲವಂ ಶಾಸ್ತ್ರಂಗಳಿಂ ಓದುತಂ, ಕೆಲವಂ ಸುಜ್ಞಾನದಿಂದ ನೋಡುತಂ ||
ಕೆಲವಂ ಸಜ್ಜನ ಸಂಗದಿಂದಲರಿಯಲ್ ಸರ್ವಜ್ಞನಪ್ಪಂ ನರಂ |
ಪಲವುಂ ಪಳ್ಳ ಸಮುದ್ರವೈ ಹರಹರಾ ಶ್ರೀ ಚೆನ್ನ ಸೋಮೇಶ್ವರಾ ||’’
ವಿದ್ಯಾ ಸಂಸ್ಥೆಗಳು (ಮಠಗಳು ಸೇರಿದಂತೆ) ೧೨
ಅವುಗಳಲ್ಲಿಯೇ ಶಿಶು ವಿಹಾರಗಳು – ೧೧
ಪೂರ್ವ ಪ್ರಾಥಮಿಕ ಶಾಲೆಗಳು – ೧೧
ಕಿರಿಯ ಪ್ರಾಥಮಿಕ ಶಾಲೆಗಳು – ೧೧,
ಹಿರಿಯ ಪ್ರಾಥಮಿಕ ಶಾಲೆಗಳು – ೬
ಪ್ರೌಢಶಾಲೆಗಳು – ೨
ಸೌಲಭ್ಯಗಳು
ವಿದ್ಯಾರ್ಥಿ ನಿಲಯಗಳು ೮
ಪುರುಷರಿಗೆ ೬, ಮಹಿಳೆಯರಿಗೆ ೨
ಅಕ್ಷರಸ್ಥರು (೧.೫೨) ಅಂದರೆ ಎಸ್.ಎಸ್.ಎಲ್.ಸಿ ಪರೀಕ್ಷೆಗೆ ಕುಳಿತು ತೇರ್ಗಡೆಯಾದವರು ಪರೀಕ್ಷೆಗೆ ಕುಳಿತವರು ೫,೪೪೫ ಪರೀಕ್ಷೆ ತೇರ್ಗಡೆಯಾದವರು ೨,೯೮೫
ಔದ್ಯೋಗಿಕ ಮತ್ತು ವೈದ್ಯಕೀಯ ವಿದ್ಯಾರ್ಥಿಗಳು
ವೈದ್ಯಕೀಯ – ೨೫ ವ್ಯವಸಾಯ – ೧
ರಾಜ್ಯದಲ್ಲಿನ ವಿದ್ಯಾವಂತರ ಅಂಕಿ ಅಂಶಗಳು
	ಎಲ್ಲ ಜನಾಂಗ
	ಗಂಡಸರು
	ಹೆಂಗಸರು
	ಒಟ್ಟು

	ಒಟ್ಟು ಜನಸಂಖ್ಯೆ
	೩೭,೬೩,೩೧೮
	೩೫,೬೫,೮೨೨
	೭೩,೨೯,೧೪೦

	ಓದುಬರಹ ಬಲ್ಲವರು
	೭,೬೬,೭೬೭
	೧,೮೮,೩೦೭
	೯,೫೫,೯೭೪

	ಇಂಗ್ಲೀಷ್ ಬಲ್ಲವರು
	೧,೪೨,೮೪೩
	೨೯,೬೪೧
	೧,೭೨,೪೯೪


 
ರಾಜ್ಯದಲ್ಲಿನ ನೇಕಾರ ವಿದ್ಯಾವಂತರ ಅಂಕಿ ಅಂಶಗಳು
	ನೇಕಾರರು
	ಗಂಡಸರು
	ಹೆಂಗಸರು
	ಒಟ್ಟು

	ಒಟ್ಟು ಜನಸಂಖ್ಯೆ
	೬೫,೨೨೪
	೬೨,೯೨೭
	೧,೨೭,೯೫೧

	ಓದು ಬರಹ ಬಲ್ಲವರು
	೨೧,೪೦೭
	೧,೯೯೦
	೨೪,೩೮೬

	ಇಂಗ್ಲೀಷ್ ಬಲ್ಲವರು
	೨,೧೯೮
	೧೯೫
	೨,೩೯೩


ಈ ಅಂಕಿ ಅಂಶಗಳಿಂದ ನೇಕಾರನ ಸ್ಥಿತಿಗತಿಗಳನ್ನು ಅರಿತುಕೊಂಡ ಘನ ಸರ್ಕಾರಗಳು, ಬಹಳಷ್ಟು ರೀತಿಯಲ್ಲಿ ಅವನ ನೆರವಿಗೆ ಧಾವಿಸುತ್ತಿವೆ. ಅವುಗಳಲ್ಲಿ ಪ್ರಸ್ತುತ ವಿಷಯಕ್ಕೆ ಸಂಬಂಧಿಸಿದಂತೆ ಕೆಲವು ಯೋಜನೆಗಳು ಹೀಗಿವೆ.
ಶೈಕ್ಷಣಿಕ ಯೋಜನೆಗಳು
ಕೈಮಗ್ಗ ನೇಕಾರರ ಮಕ್ಕಳಿಗೆ ವಿದ್ಯಾರ್ಥಿ ವೇತನವನ್ನು ಅವನ ವ್ಯಾಸಂಗ ಹಾಗೂ ಉತ್ತೀರ್ಣತೆ ಶೇಕಡ ಅಂಕದ ಆಧಾರದ ಮೇಲೆ ಈ ಕೆಳಗಿನಂತೆ ವಿದ್ಯಾಥಿರ ವೇತನ ಮಂಜೂರು ಮಾಡುವುದು ಹಾಗೂ ಪುಸ್ತಕ ಖರೀದಿಗೂ ಅನುದಾನ ನೀಡುವುದು.              
                                              
	ಕ್ರ. ಸಂ.
	ವ್ಯಾಸಂಗ
	ಫೀ ಸಂಬಂಧಿ ವಿದ್ಯಾರ್ಥಿ ವೇತನ
	ಪುಸ್ತಕ ಖರೀದಿಗೆ ಅನುದಾನ
	ಹೆಚ್ಚುವರಿ ವಿದ್ಯಾರ್ಥಿ ಶೇ.೭ ಅಂಕ

	೧.
	ಪಿ.ಯು.ಸಿ ಮತ್ತು ಡಿಪ್ಲೊಮಾ
	೫೦೦
	೨೫೦
	೫೦೦

	೨.
	ಐ.ಟಿ.ಐ
	–
	೨೫೦
	–

	೩.
	ವಿಜ್ಞಾನ ಪದವಿ
	೭೫೦
	೭೫೦
	೧೦೦೦

	೪.
	ಇತರೆ ಪದವಿ
	೫೦೦
	೫೦೦
	೪೦೦

	೫.
	ಬಿ.ಇ, ಮೆಡಿಕಲ್ ಮತ್ತು ಇತರೆ ವೃತ್ತಿನಿರತ ಪದವಿ
	೨೦೦೦
	೧೫೦೦
	೧೫೦೦


ಜೊತೆ ಜೊತೆಯಲ್ಲಿ ನೇಕಾರನನ್ನು ಆರ್ಥಿಕವಾಗಿ ಸಬಲವನ್ನಾಗಿ ಮಾಡಲು ಬಹಳಷ್ಟು ಯೋಜನೆಗಳನ್ನು ಜಾರಿಗೆ ತಂದಿವೆ. ಅವುಗಳೆಂದರೆ-
ಕೈಮಗ್ಗ ಮತ್ತು ಜವಳಿ ಇಲಾಕೆಯ ಯೋಜನೆಗಳು
ಕೈಮಗ್ಗ, ವಿದ್ಯುತ್ ಮಗ್ಗ ಹಾಗೂ ಸಿದ್ಧ ಉಡುಪು ವಲಯದ ನೇಕಾರರು : ಕೆಲಸಗಾರರ ಅಭಿವೃದ್ದಿಗಾಗಿ ಜಿಲ್ಲಾ ಪಂಚಾಯತ್ ಹಾಗೂ ರಾಜ್ಯ, ಕೇಂದ್ರ ಸರ್ಕಾರದ ಯೋಜನೆಗಳನ್ನು ಅನುಷ್ಠಾನಗೊಳಿಸುವ ಮೂಲಕ ಕಾರ್ಯನಿರ್ವಹಿಸುತ್ತದೆ.
ರಾಜ್ಯ ವಲಯ ಯೋಜನೆಗಳು
೧. ರಾಷ್ಟ್ರೀಯ ಸಹಕಾರಿ ಅಭಿವೃದ್ದಿ ನಿಗಮ ಯೋಜನೆ
೨. ನಬಾರ್ಡ್ ಯೋಜನೆಯಲ್ಲಿ ದುಡಿಯುವ ಬಂಡವಾಳ ಸಾಲ ಯೋಜನೆ
೩. ಹೊಸ ವಿನ್ಯಾಸ ಮತ್ತು ಪ್ರವೃತ್ತಿ ಯೋಜನೆ
೪. ನೇಕಾರರ ಕಲ್ಯಾಣ ಯೋಜನೆ
ಅ. ಆರೋಗ್ಯ ಯೋಜನೆಗಳು
೧. ಕ್ಯಾನ್ಸರ್ ರೋಗ ಚಿಕಿತ್ಸೆ
೨. ಹೃದ್ರೋಗ ಮತ್ತು ಮೂತ್ರಪಿಂಡ ಜೋಡಣೆ
೩. ಕುಷ್ಠ ರೋಗ ಮತ್ತು ಮಾನಸಿಕ ವಿಕಲತೆ ಅಸಮತೋಲನ
ಆ. ನೇಕಾರರ ಅಂತ್ಯ ಸಂಸ್ಕಾರದ ಖರ್ಚು
ಜಿಲ್ಲಾ ವಲಯ ಯೋಜನೆಯಲ್ಲಿ
೧. ಕೈಮಗ್ಗ ಉದ್ದಿಮೆಗಳಿಗೆ ಸಹಾಯ
೨. ಕೈಮಗ್ಗ ನೇಕಾರಿಕೆ ತರಬೇತಿ
೩. ಸಾಮೂಹಿಕ ನೇಯ್ಗೆ ಕೇಂದ್ರ, ಬಣ್ಣದ ಮನೆ, ವಸತಿ ಕಾಲೋನಿಗಳ ಸ್ಥಾಪನೆ.
೪. ಸುಧಾರಿತ ಮಗ್ಗಗಳು ಮತ್ತು ಉಪಕರಣಗಳ ಪೂರೈಕೆ ಇತ್ಯಾದಿ ಇತ್ಯಾದಿ.
3 ಕೇಂದ್ರ ಪುರಸ್ಕೃತ ದೀನ್ ದಯಾಳ್ ಹತಕರಣಾ ಪ್ರೋಯೋಜನೆ
3 ಕೈಮಗ್ಗ ತರಬೇತಿ ಸಂಸ್ಥೆಗಳು
3 ಕರ್ನಾಟಕ ಕೈಮಗ್ಗ ತಂತ್ರಜ್ಞಾನ ಸಂಸ್ಥೆ
3 ಕರ್ನಾಟಕ ನೇಕಾರರ ಮುಂದುವರಿದ ಕೈಮಗ್ಗ ತರಬೇತಿ ಸಂಸ್ಥೆ
3 ಭಾರತೀಯ ಕೈಮಗ್ಗ ತಂತ್ರಜ್ಞಾನ ಸಂಸ್ಥೆಗಳು
ಇತರೆ ಕೈಮಗ್ಗ ನೇಕಾರರ ಯೋಜನೆಗಳು
3 ರಾಜ್ಯ ಪ್ರಶಸ್ತಿ ಹಾಗೂ ರಾಷ್ಟ್ರ ಪ್ರಶಸ್ತಿ ಯೋಜನೆ
3 ನೇಕಾರರು ತಮ್ಮ ಕೈಮಗ್ಗ ಉತ್ಪನ್ನಗಳ ಮಾರಾಟಕ್ಕಾಗಿ ವಿವಿಧ ಮೇಳಗಳಲ್ಲಿ ಭಾಗವಹಿಸುವುದು.
3 ಕೈಮಗ್ಗ ನೇಕಾರರಿಗೆ ಗುರುತಿನ ಚೀಟಿ ವಿತರಣೆ
3 ರಾಷ್ಟ್ರೀಯ ಕೈಮಗ್ಗ ಅಭಿವೃದ್ದಿ ನಿಗಮದ ಮೂಲಕ ಖರೀದಿ ಸೌಲಭ್ಯ.
3 ಕೈಮಗ್ಗ ನೇಕಾರರಿಗೆ ಸಮಗ್ರ ತರಬೇತಿ.
ಕೈಮಗ್ಗ ನೇಕಾರನಿಗೆ ಹೊಸ ಯೋಜನೆಗಳು
3 ಕೈಮಗ್ಗ ನೇಕಾರರ ಆರೋಗ್ಯ ವಿಮಾ ಯೋಜನೆ
3 ಮಹಾತ್ಮಾ ಗಾಂಧಿ ಬುಣಕರ್ ಬಿಮಾ ಯೋಜನೆ
ವಿದ್ಯುತ್ ಮಗ್ಗ ವಲಯದ ಯೋಜನೆಗಳು
3 ವಿದ್ಯುತ್ ಮಗ್ಗ ಘಟಕಗಳು ಹಾಗೂ ಮಗ್ಗ ಪೂರ್ವ ಘಟಕಗಳಿಗೆ ವಿದ್ಯುತ್ ದರದಲ್ಲಿ ರಿಯಾಯಿತಿ ಯೋಜನೆ.
3 ಸ್ವಯಂ ಚಾಲಿತ ಹಾಗೂ ಅರೆ ಸ್ವಯಂ ಚಾಲಿತ ಮಗ್ಗಗಳಿಗೆ ಬಂಡವಾಳ ಹೂಡಿಕೆ
3 ವಿದ್ಯುತ್ ಮಗ್ಗಗಳ ಆಧುನೀಕರಣ ಯೋಜನೆ
3 ವಿದ್ಯುತ್ ಮಗ್ಗ ನೇಕಾರರಿಗೆ ಗುಂಪು ವಿಮಾ ಯೋಜನೆ
ಇನ್ನು ಇತ್ತೀಚಿನ ದಿನಪತ್ರಿಕೆಗಳಲ್ಲಿನ ವಾರ್ತೆಗಳಂತೆ ಸನ್ಮಾನ್ಯ ನಂಜುಂಡಪ್ಪ ವರದಿ ಜಾರಿಯಾಗಿ ಹೊಸ ಬಜೆಟ್ ನಲ್ಲಿ ರೈತರು ಮೀನುಗಾರರ ಜೊತೆ ನೇಕಾರನಿಗೂ ರೂ.೨೫.೦೦೦ದವರೆಗೆ ಸಾಲ ಮನ್ನಾ, ರೂ. ೨೫.೦೦೦ಕ್ಕೆ ಮೀರಿದ ಸಾಲಕ್ಕೆ ಬಡ್ಡಿ ಮನ್ನಾ ಮಾಡಲಾಗಿದೆ. ಅಲ್ಲದೇ, ಮುಂದೆ ಶೇ.೪ ಬಡ್ಡಿ ದರದಲ್ಲಿ ಸಾಲ ನೀಡುವುದಾಗಿ ಹೇಳಿದೆ.
ಉಪಸಂಹಾರ
ಒಟ್ಟಿನಲ್ಲಿ ಸರ್ಕಾರಗಳು ನೇಕಾರನಿಗಾಗಿ ಸಾಕಷ್ಟು ಕಾರ್ಯಕ್ರಮಗಳನ್ನು ರೂಪಿಸುತ್ತಿವೆ. ಆದರೆ ಅವೆಲ್ಲವೂ ರಾವಣನ ಹೊಟ್ಟೆಗೆ ಕಾಸು ಮಜ್ಜಿಗೆಯಂತಾಗಿ ಹೋಗಿದೆ.
ಆಧಾರಗಳು
೧. ಕಾಲೇಲ್ಕರ್ ವರದಿ
೨. ಹಾವನೂರ್ ವರದಿ
೩. ಕೈಮಗ್ಗ ಮತ್ತು ಜವಳಿ ಇಲಾಖೆ ಮಾಹಿತಿಗಳು, ಕರ್ನಾಟಕ ಸರ್ಕಾರ
೪. ಹಿಂದುಳಿದ ವರ್ಗಗಳ ಇಲಾಖೆಯ ಮಾಹಿತಿಗಳು
೫. ಸಂಬಂಧಿಸಿದ ವಿವಿಧ ಸಂಘ-ಸಂಸ್ಥೆಗಳಿಂದ ದೊರೆತ ಮಾಹಿತಿಗಳು
೬. ವಾಣಿಜ್ಯ ಸಂಸ್ಥೆಗಳು – ೩
೭. ಸೇವಾ ಸಂಸ್ಥೆಗಳು – ೧೫೧
* * *
ನೇಕಾರ ಸಮಾಜ, ಸಂಸ್ಕೃತಿ ಆರ್ಥಿಕ ಸ್ಥಿತಿಗತಿ : ೮. ನೇಕಾರರಲ್ಲಿ ಒಳ ಪಂಗಡಗಳು
ಗ್ರಾಮೀಣ ಬದುಕಿನಲ್ಲಿ ಪರಂಪರಾನುಗತವಾಗಿ ಕೈಗೊಂಡು ಬರುವಂತಹ ವೃತ್ತಿಗಳನ್ನು ಗ್ರಾಮೀಣ ವೃತ್ತಿಗಳು, ಕೈಕಸುಬುಗಳು. ಒಂದೇ ಸಮುದಾಯದವರು ಮಾಡುವುದರಿಂದ ಕುಲ ಕಸಬುಗಳು ಎನ್ನಬಹುದು. ಈ ವೃತ್ತಿಗಳಲ್ಲಿ ಶ್ರಮವೇ ಮುಖ್ಯವಾದದ್ದು.
ಕೈಗಾರಿಕಾ ಕ್ರಾಂತಿ ಮೊದಲ ಈ ಗ್ರಾಮೀಣ ಕಸಬುಗಳು ಸಮಾಜದಲ್ಲಿ ಬಹಳ ಪ್ರಮುಖ ಪಾತ್ರವನ್ನು ವಹಿಸುತ್ತಿದ್ದವು. ಕೈಗಾರಿಕಾ ಕ್ರಾಂತಿನಂತರಅನೇಕ ಸಾಂಸ್ಕೃತಿಕ, ಸಾಮಾಜಿಕ ಬದಲಾವಣೆಗಳಾದವು, ವೃತ್ತಿ ಜೀವನ ಸ್ವರೂಪ ಜೀವನದ ಸಂಪೂರ್ಣ ಬದಲಾಯಿತು. ಇಂತಹ ಕೈ ಕಸಬಹು, ಕುಲ ಕಸಬುಗಳಲ್ಲಿ ನೇಕಾರಿಕೆಯು ಒಂದು.
ನೇಕಾರಿಕೆ ಶ್ರಮ ಬಯಸುವ ವೃತ್ತಿ. ಮಗ್ಗದ ಮೇಲೆ ಕುಳಿತ ವ್ಯಕ್ತಿ ಏಕ ಕಾಲಕ್ಕೆ ಕಣ್ಣು- ಕಾಲು-ಕೈಗಳನ್ನು ಉಪಯೋಗಿಸಬೇಕಾಗುತ್ತದೆ. ಕಣ್ಣು ಮಗ್ಗದ ಹಾಸು-ಹೊಕ್ಕುಗಳು ಸರಿಯಾದ ರೀತಿಯಲ್ಲಿ ಸೇರ್ಪಡೆಯಾಗುತ್ತದೆಯೋ, ಇಲ್ಲವೋ, ಹಾಸಿನ ಅಥವಾ ಹೊಕ್ಕಿನ ಎಳೆಗಳು ತುಂಟಾಗಿಯೋ ಎಂಬುದನ್ನು ಗಮನಹರಿಸುತ್ತದೆ. ಕಾಲುಗಳು ಅಣಿಯನ್ನು ಮೇಲೆ-ಕೆಳಗೆ ಮಾಡಲು, ಕೆಳಗಿನ ಮಣೆಯನ್ನು ತುಳಿಯುತ್ತಿರುತ್ತದೆ. ಕೈಗಳು ಪ್ರತಿ ಅಡ್ಡ ಎಳೆಯ ನಂತರ ಒತ್ತಾಗಿ ಕೊಡುವಂತೆ ಬಡೆಯುವುದಲ್ಲದೇ ಲಾಳಿ ಅತ್ತಿದಿಂತ ಓಡಾಡಲು ಇರುವ ಹಗ್ಗವನ್ನು ಜಗ್ಗುತ್ತಿರುತ್ತದೆ. ಹೀಗೆ ನೇಕಾರಿಕೆಯ ವೃತ್ತಿ ದೈಹಿಕ ಶ್ರಮದ ಜೊತೆಗೆ ತಾಳ್ಮೆಯನ್ನು ನೀರಕ್ಷಿಸುವಂತಹ ವೃತ್ತಿ. ೮ ವರ್ಷದ ಮಕ್ಕಳಿಂದ ಹಿಡಿದು ೮೦ ವರ್ಷದ ವೃದ್ಧರ ವರೆಗೆ ನೇಕಾರಿಕೆ ವೃತ್ತಿಗೆ ಸಹಾಯ ಬೇಕಾಗುತ್ತದೆ. ಕಾರಣ ಒಂದು ಗಾದೆ ಮಾತು ಪ್ರಚಲಿತದಲ್ಲಿದೇ. ‘‘ದೇವಾಂಗರ ಮನೆಯಲ್ಲಿ ದೆವ್ವಗಳಿಗೂ ಕೆಲಸ ಉಂಟು’’.
ಮಾನವನ ಇತಿಹಾಸದೊಂದಿಗೆ ಆತನ ಜೀವನಾವಶ್ಯಕವಾದ ವಸ್ತುಗಳ ಇತಿಹಾಸವು ಪ್ರಾರಂಭವಾಗುವುದು. ಮಾನವ ಜೀವನಕ್ಕೆ ಅತ್ಯವಶ್ಯಕವಾದ ಬೇಡಿಕೆಗಳೆಂದರೆ ಆಹಾರ, ಅಚ್ಚಾದನ (ಬಟ್ಟೆ, ಅರಿವೆ, ವಸ್ತ್ರ, ವಸನ) ಆಶ್ರಯ. ವಸನ ವಿಕಾಸವು ಎಂದಿನಿಂದ ಪ್ರಾರಂಭವಾಯಿತ್ತೆಂಬುದನ್ನು ನಿರ್ದಿಷ್ಟವಾಗಿ ಹೇಳಲು ಆಧಾರಗಳಿಲ್ಲ. ತೀರಾ ಪ್ರಾಚೀನ ಕಾಲದಲ್ಲಿ ದಿಂಗಬರನಾಗಿ ತಿರುಗುತ್ತಿದ್ದ ಮಾನವನಿಗೆ ಅರಿವು ಬಂದಾಗ ಅರಿವೇ ಬೇಕಾಯಿತು. ಅರಿವು ಬಂದಾಗ ಪ್ರಾಣಿಯ ಚರ್ಮ, ಗಿಡದ ತೊಗಟೆ ಇತ್ಯಾದಿಗಳಿಂದ ತನ್ನ ಮಾನವನ್ನು, ದೇಹವನ್ನು ರಕ್ಷಿಸಿಕೊಳ್ಳಲು ಪ್ರಾರಂಭಿಸಿದ ಕ್ರಿ.ಪೂ.೨೦೦೫ ರಿಂದ ೩೦೦೦ ವರೆಗಿನ ಸಿಂಧೂ ಸಂಸ್ಕೃತಿಯ ಜನರು ನೂಲುವ, ನೇಯುವ, ಹೊಲೆಯುವ ಕಲೆಯನ್ನು ಬಲ್ಲವರಾಗಿದ್ದರು. ಈ ಸಂಗತಿಯು ಆ ನಿವೇಶನಗಳಲ್ಲಿ ದೊರೆತ ಕದೀರುಗಳಿಂದ, ಕಂಚಿನ ಸೂಜಿಗಳಿಂದ ಗೊತ್ತಾಗುತ್ತದೆ. ಗ್ರೀಕ್ ಇತಿಹಾಸಕಾರ ಹೇರೊಡೋಟಸನ್ ಭಾರತೀಯ ಯೋಧರು ಯುದ್ಧಕಾಲದಲ್ಲಿ ಅರಳೆ ಬಟ್ಟೆ ಧರಿಸುತ್ತಿದ್ದನ್ನು ಹೇಳುತ್ತಾನೆ. ಕೌಟಿಲ್ಯನ ಅರ್ಥಶಾಸ್ತ್ರದಲ್ಲಿ ನೇಗಿ ಉದ್ಯಮದ ಬಗ್ಗೆ ಪ್ರಸ್ತಾಪವಿದೆ. ಮೇಗಸ್ಥನಿಸ್ಥನು ಭಾರತೀಯರು ಧರಿಸುತ್ತಿದ್ದ ಊ ನಕ್ಷೆಯ ಮುಖಮಲಿನ್ ಉಡುಪುಗಳನ್ನು ಹೇಳುತ್ತಾನೆ. ಚಂದ್ರಗುಪ್ತನ ಕಾಲದಲ್ಲಿ ಉಣ್ಣೆ, ರೇಶ್ಮೆ, ಗಿಡದ ನಾರು ಇತ್ಯಾದಿಗಳಿಂದ ನೂಲನ್ನು ಬಳಸಿ ಬಟ್ಟೆ ತಯಾರಿಸುತ್ತಿದ್ದನ್ನು ಉಲ್ಲೇಖಿಸುತ್ತಾನೆ.
ವೇದಕಾಲದಲ್ಲಿ
‘‘ಇಲಿಗಳು ನೇಕಾರರ ಎಳೆಗಳನ್ನು ತಿನ್ನುವಂತೆ, ಚಿಂತಾತೂರತೆಗಳು ನನ್ನನ್ನು ತಿಂದು ಸಣ್ಣಗೆ ಮಾಡುತ್ತವೆ’’ ಎಂದು ಋಗ್ವೇದದಲ್ಲಿ ಹೇಳಲಾಗಿದೆ. ‘‘ನೇಕಾರರು ಮಗ್ಗದ ವೆ ಲಾಳಿ ಎಸೆಯುವಂತೆ, ರಾತ್ರಿ ಮತ್ತು ಹಗಲು ಭೂಮಿಯ ಮೇಲೆ ಬೆಳಕು ಮತ್ತು ಕತ್ತಲನ್ನು ಚೆಲ್ಲುತ್ತವೆ’’ ಎಂಬ ಉಪಮೇಯ ಅರ್ಥವರ್ಣದಲ್ಲಿದೆ. ‘‘ಬ್ರಹ್ಮಸ್ಪತಿಯ ಇಂದ್ರನಿಗೆ ಅಮರತ್ವದ ವಸ್ತ್ರವನ್ನು ತೊಡಿಸಿದ ರೀತಿಯಲ್ಲಿಯೇ ನಾನು ಸಹ ನಿನಗೆ ಈ ವಸ್ತ್ರವನ್ನು ತೊಡಿಸಿ, ದೀರ್ಘಾಯು, ಉತ್ತಮ ವೃದ್ಯಾಪ, ಶಕ್ತಿ ಮತ್ತು ವೈಭವವನ್ನು ಕೋರುತ್ತೇನೆ’’ ಎಂದು ಆಚಾರ್ಯನು ಉಪನಯನ ಸಮಯದಲ್ಲಿ ವಟುವಿಗೆ ವಸ್ತ್ರ ಸಲ್ಲಿಸುತ್ತಾನೆ (ಹೀರಣ್ಯ ಕೇಶಿಗ್ರಹ ಸೂತ್ರ). ತಂತುವರ್ಧನ ಅಥವಾ ನೇಕಾರನೆಂದು ವರ್ಣಿಸಲಾಗುವ ವಿಷ್ಣು, ಸೂರ್ಯನ ಕಿರಣಗಳನ್ನು ನೈದು ತನಗಾಗಿ ಒಂದು ವಸ್ತ್ರವನ್ನು ಸಿದ್ಧಪಡಿಸಿದ ವರ್ಣನೆ ಇದೆ. ಋಗ್ವೇದ ಮತ್ತು ಸಂಗಮ ಸಾಹಿತ್ಯದಲ್ಲಿ ಉಂಕಿ ಮತ್ತು ಹುಕ್ಕಿನ ಅನೇಕ ಪ್ರಸ್ತಾವನೆಗಳಿವೆ.
ಪುರಾಣಕಾಲ
‘‘ಸೀತಾದೇವಿಯ ಕರಂಡಕದಲ್ಲಿ ರದ ಮತ್ತು ರೇಷ್ಮೆಯ ಅನೇಕ ಪಿತಾಂಬರಗಳಿರುವವು’’. ಧರ್ಮ ರಾಜನು ಯಾಗವನ್ನು ಮಾಡಿದಾಗ ಅನೇಕ ಮಾಂಡಲಿಕರು, ರಾಜರು ‘‘ರೇಷ್ಮೆ ಹಾಗೂ ಉತ್ತಮ ದರ್ಜೆಯ ವಸ್ತುಗಳನ್ನು’’ ಕಾಣಿಕೆಯಾಗಿ ನೀಡಿದರಂತೆ. ಈ ಮಾತುಗಳಿಂದ ರಾಮಾಯಣ, ಮಹಾಭಾರತದ ಕಾಲದಲ್ಲಿಯು ನೇಕಾರಿಕೆಯ ಉರ್ಜಿತವಾಗಿತ್ತು.
ಇತಿಹಾಸಕಾಲ
ಇತಿಹಾಸಪೂರ್ವದಿಂದಲೂ ಬೆಳೆದು ಬಂದ ನೇಕಾರಿಕೆ ಭಾರತದ ಇತರೆ ಭಾಗದಲ್ಲಿ ಇರುವಂತೆ ಕರ್ನಾಟಕದಲ್ಲಿಯು ಅತಿ ಪ್ರಾಚೀನಕಾಲದಿಂದಲೂ ನೇಕಾರಿಕೆ ನಡೆದುಕೊಂಡು ಬಂದಿರುವುದಕ್ಕೆ ಅನೇಕ ಚಾರಿತ್ರಿಕ ದಾಖಲೆಗಳಿಂದ ತಿಳಿದುಬರುತ್ತದೆ. ೧೧ನೇ ಶತಮಾನದ ಶರಣ ಅಧ್ಯವಚನಕಾರ ದೇವರ ದಾಸಿಮ್ಯನವರು ಈ ವೃತ್ತಿಯಿಂದಲೇ ದೇವರನ್ನು ಕಂಡವರು.
ಉಂಕೆಯನಿಗೂಚಿ, ಸರಿಗೆಯ ಸಮಗೊಳಿಸಿ|
ಸಮಗಾಲನಿಕ್ಕಿ ಅಣಿಕೊಳೆರಡು ಮೆಟ್ಟಿದೆ||
ಹಿಡಿದ ತಾಳಿಯ ಮುಳ್ಳು ಕಂಡಿಕೆಯ ನುಂಗ್ಗಿತ್ತು|
ಈ ಸಿರೆಯ ನೈಯದವ ನಾನೂ, ನೀನೂ ಕಾಣಾ ರಾಮನಾಥ||
ದಾಸಿಮ್ಯನವರಿಗೆ ನೇಯ್ಗಿ ವೃತ್ತಿಯೇ ಪ್ರವೃತ್ತಿ ಆಯಿತು. ಆ ಪ್ರವತ್ತೆಯೇ ಪರಮಾತ್ಮನ ಸಾಧನೆಗೆ ಸೋಪಾನವಾಯಿತು. ವೃತ್ತಿ ಆಧ್ಯಾತ್ಮಿಕರಣವಾಯಿತು. ಜೇಡವೃತ್ತಿ, ದೇವವೃತ್ತಿ ಆಯಿತು. ಜೇಡರ್ ದಾಸಿಮ್ಯ-ದೇವರ ದಾಸಿಮಯ್ಯನಾದನು. ಹಿಡಿದ ಲಾಳಿಯ ಮುಳ್ಳು ಕಂಡಿಕೆಯ ನುಂಗಿತ್ತು ಎಂಬುದನ್ನು ಬೆಡಗಿನ ಮಾತು. ಇದು ಸಾಧನೆಯ ರಹಸ್ಯದ ಮಾತು. ದೇಹದಿಂದಲೇ ದೇವರ ಸಾಕ್ಷತ್ಕಾರವಾಯಿತು. ಮುಳ್ಳು ಕಂಡಿಕೆಯ ನುಂಗಿತ್ತು ಎಂದರೆ ಅಶಾಶ್ವತವಾದ ದೇಹ, ಶಾಶ್ವತವಾದ ದೇವರನ್ನು (ತನ್ನಲ್ಲಿಯೇ ಪಿಂಡ ರೂಪದಲ್ಲಿದ್ದ) ಕಂಡಿತು ಎಂದರ್ಥ. ಶಿವ, ಕಾಯ ಮತ್ತು ಕಾಯಕದಿಂದಲೇ ಸಾಧ್ಯ. ವ್ಯಷ್ಟಿ ತನ್ನಲ್ಲಿದ್ದ ಸಮಷ್ಟಿಯನ್ನು ಸಾಧನೆಯಿಂದ ಸುಯಾನುಭವ ಮಾಡಿಕೊಂಡು ಚಿಕ್ಕದು (ಮುಳ್ಳು) ದೊಡ್ಡದನ್ನು(ಕಂಡಿಕೆಯನ್ನು) ನುಂಗಿತ್ತು ಎನ್ನುವುದು ಸಂಕೇತ (ಪ್ರೊ.ಕೆ.ಜಿ.ನಾಗರಾಜ).
ವಿಜಯನಗರ ಕಾಲದಲ್ಲಿ ಪ್ರಾಮುಖವಾದ ಉದ್ಯಮವಾಗಿದ್ದ ನೇಕಾರಿಕೆಯಿಂದಲೇ ಸಾಮ್ರಾಜ್ಯಕ್ಕೆ ಹೆಚ್ಚಿನ ಆದಾಯ ಲಭ್ಯವಾಗುತ್ತಿತ್ತು. ಶ್ರೀಕೃಷ್ಣದೇವರಾಯನ ‘‘ಅಮೂಕ್ತ ಮಲ್ಯ’’ದಲ್ಲಿ ಹತ್ತಿ ಮತ್ತು ರೇಷ್ಮೆ ನೇಕಾರರ ಬಗ್ಗೆ ಉಲ್ಲೇಖವಿದ್ದು, ಮಗ್ಗಗಳ ಸಂಖ್ಯೆಗನುಗುಣವಾಗಿ ತೆರಿಗೆ ಹಾಕುತ್ತಿದ್ದರು. ಅದನ್ನು ಮಗ್ಗರಿ-ಮಗ್ಗದೇರೇ ಎನ್ನುತ್ತಿದ್ದು.
ಶಾಸನಗಳಲ್ಲಿ
ಮಂಡಸೂರು ಶಿಲಾಶಾಸನದಲ್ಲಿ ಕ್ರಿ.ಶ.೪೩೭ರಲ್ಲಿ ಕಟ್ಟಿಸಿದ ಸೂರ್ಯನಾರಾಯಣ ದೇವಸ್ಥಾನವನ್ನು ದೇವಾಂಗ ಸಂಘವು ಕ್ರಿ.ಶ.೪೭೩ರಲ್ಲಿ ಜಿರ್ಣೋದ್ಧಾರ ಮಾಡಿದ ದಾಖಲೇ ಇದೆ. ನೇಕಾರರನ್ನು ಶಾಸನಗಳಲ್ಲಿ ‘ಸಾಲಿಗ’ ಎಂದು ಕರೆಯಲಾಗಿದೆ. ಮಗ್ಗದ ಮೇಲೆ ‘ಮಗ್ಗದೇರೆ’ ಎಂಬ ತೆರಿಗೆಯನ್ನು ವಿಧಿಸುತ್ತಿದ್ದರು(ಯಲಿಯಾರ ಚನ್ನಪಟ್ಟಣ ತಾಲ್ಲೂಕು ಶಾಸನ ಕ್ರಿ.ಶ.೧೭೨೬). ನೇಕಾರರನ್ನು(ಪಟ್ಟಗಣಿ) ರೇಷ್ಮೆ ನೇಯುವ ಎಂದು ಉಲ್ಲೇಖಿಸುವ ಕ್ರಿ.ಶ.೭೯೩ರ ಲಕ್ಷ್ಮೇಶ್ವರ ಶಾಸನ.
ಒಂದೇ ರೀತಿಯ ಕುಶಲ ವಸ್ತುಗಳನ್ನು ತಯಾರಿಸುತ್ತಿದ್ದದು. ಒಂದೇ ಜನಾಂಗ ಅಥವಾ ಸಮುದಾಯ ಕ್ರಮೇಣ ಒಂದು ಜಾತಿ ಎನಿಸಿತ್ತು. ನೇಗಿಯ ಕೆಲಸವನ್ನು ಮಾಡುತ್ತಿದ್ದ ಜನರು ನೇಕಾರರೆಂದೆನಿಸಿದರು. ಪಾರಂಪರಿಕವಾಗಿ ನೇಕಾರಿಕೆಯನ್ನು ಉಳಿಸಿಕೊಂಡು, ಬೆಳೆಸಿಕೊಂಡು ಬಂದವರಲ್ಲಿ ಪ್ರಮುಖವಾದ ಸಮುದಾಯಗಳು ದೇವಾಂಗ, ಪದ್ಮಶಾಲಿ, ಸ್ವಕುಳಸಾಲಿ, ಕುರಿಹೀನಶೆಟ್ಟಿ, ತೋಗಟವೀರರು ಇತ್ಯಾದಿ. ಇದರ ಜೊತೆಗೆ ಜೀವನೋಪಯಕ್ಕಾಗಿ ಹಾಗೂ ಲಾಭ ಗಳಿಕೆಗಾಗಿ ಇತ್ತೀಚಿಗೆ ಲಿಂಗಾಯತರು, ಕ್ರಿಶ್ಚಿಯನರು, ಇತರೆ ಸ್ಥಳೀಯ ಸಮುದಾಯ ಕೂಡಾ ನೇಕಾರಿಕೆಯನ್ನು ಅವಲಂಬಿಸಿರುವುದನ್ನು ಕಾಣುತ್ತೇವೆ.
ನೇಕಾರರಲ್ಲಿ ಅನೇಕ ಪಂಗಡಗಳನ್ನು ಕಾಣಬಹುದು ಅವೆಲ್ಲದ್ದಕ್ಕೂ ತಮ್ಮದೇ ಆಆದ ದೈವ, ದೇವರು, ನಂಬಿಕೆ, ಕುಲಕಟ್ಟಣೆಗಳಿವೆ. ನೇಕಾರ ಪಂಗಡಗಳಲ್ಲಿ ವಿವಾಹ ಸಂಬಂಧವಾಗಲಿ, ಬೋಜನಸಂಪರ್ಕವಾಗಲಿ ಕಂಡುಬರುವುದಿಲ್ಲ.
ದೇವಾಂಗ
ದೇವರ ಅಂಗದಿಂದ ಜನಿಸಿದ್ದರಿಂದ ಈ ಸಮುದಾಯದವರಿಗೆ ‘ದೇವಾಂಗ’ವೆಂದು ಹೆಸರು. ಅಲ್ಲದೇ ದೇವತೆಗಳ ಪ್ರಾರ್ಥನೆಯನ್ನು ಈಡೇರಿಸಿದುದ್ದಕ್ಕಾಗಿ ‘ದೇವಲ’ನೆಂದು ಎರಡು ಹೆಸರುಗಳನ್ನು ಹೊಂದಿದ್ದಾನೆ.
‘‘ದೇವಸ್ಯ ಅಂಗಾತ್ ಸಂಜಾತತ್ಪಾತ್ ದೇವಾಂಗ ಇತಿ|
ಸರ್ವ ದೇವ ಪ್ರಾರ್ಥನಾನಾಂ ಲಾಲೇತಿ ತಸ್ಯ ದೇವಲ||
ಇತೀಚನಾಮದ್ವಯಮಭೂತ್’’
                               -ದೇವಲೋಪನಿಷತ್ತು
ದೇವಲ ಮಹರ್ಷಿ ಜಗತ್ತಿಗೆ ಸೂತ್ರ, ವಸ್ತ್ರ ಪ್ರದಾತಾ. ನೇಕಾರಿಕೆಯು ಈ ಸಮುದಾಯದ ಮೂಲ ಕಸುಬು. ದೇವಾಂಗರು ನೇಕಾರರು. ಆದರೆ ಎಲ್ಲಾ ನೇಕಾರರು ದೇವಾಂಗರಲ್ಲ.
ಮೂಲ ಪುರು : ದೇವಲ ಮಹರ್ಷಿ ಅಥವಾ ದೇವಾಂಗ ಮಹರ್ಷಿ
ಕುಲದೇವತೆ : ಬನಶಂಕರಿ ಅಥವಾ ಚೌಡೇಶ್ವರಿ
ಜಗದ್ಗುರು ಪೀಠ : ಹಂಪೆ, ಹೇಮಕೂಟ್, ಶ್ರೀ ಗಾಯತ್ರಿ ಪೀಠ
ಜಗದ್ಗುರು : ಶ್ರೀ ಶ್ರೀ ಶ್ರೀ ದಯಾನಂದಪೂರಿ ಮಹಾಸ್ವಾಮಿಜಿ
ಧರ್ಮದ್ವಜ : ಹಳದಿ ಬಣ್ಣದ ಧ್ವಜ ಅದರಲ್ಲಿ ಆಕಳು ಗಾಯತ್ರಿ ಸೂರ್ಯ ಮತ್ತು ಚಂದ್ರ
ಕುಲಸೇವಕರು : ಸಿಂಗದವರು
ಕುಲಕಸಬು : ನೇಕಾರಿಕೆ
 
ಪದ್ಮಶಾಲಿ
ಕಾಳವಾಸುರನೆಂಬ ರಾಕ್ಷಸನ ಉಪಟಳ ನಿವಾರಣೆಗಾಗಿ ಶಿವನ ಅಜ್ಞೆಯಂತೆ ಮಾರ್ಕಂಡೇಯ ಮಹರ್ಷಿಯು ಯಜ್ಞ ಒಂದನ್ನು ನಡೆಸುತ್ತಾನೆ. ಪೂರ್ಣಾವತಿಯಾದ ಮೇಲೆ ವಿಷ್ಣುವಿನ ಅಂಶದಿಂದ ತೇಜಸ್ವಿಯಾದ ಒಂದು ಮಗ ಅಗ್ನಿಕುಂಡದಿಂದ ಹೊರಬರುತ್ತದೆ. ಅದೇ ಭಾವನಾಋಷಿ.
ಮೂಲ ಪುರುಷ : ಭಾವನಾಮಹರ್ಷಿ
ಕುಲದೇವತೆ : ಮಾರ್ಕಂಡೇಯಸ್ವಾಮಿ
ಧರ್ಮಧ್ವಜ : ಬಿಳಿ ಬಣ್ಣ ೨ ೩ ಅಗಲ ಉದ್ದ, ಮಧ್ಯ ಹುಲಿ
ಜಗದ್ಗುರು : ಲಂಕೀ ಮಗ ಪಡಗಿರಾಜ
ಕುಲಕಸಬು : ನೇಕಾರಿಕೆ
 
ಸ್ವ–ಕುಳಶಾಳಿ
ಶಿವನು ತನ್ನ ನಾಲಿಗೆಯಿಂದ ಜಿವ್ಹೇ ಒಬ್ಬ ಪುರುಷನನ್ನು ಉತ್ಪನ್ನ ಮಾಡಿದನು. ಅವನಿಗೆ ಜೀವ್ಹಾಜಿ ಅಥವಾ ಜಿವ್ಹೇಶ್ವರನೆಂದು ಕರೆದನು. ತನ್ನ ಕುಲವನ್ನು ಉದ್ಧಾರ ಮಾಡುವನೆಂದು ಸಕುಲನೆಂದು ಹೆಸರಾದನು. ಈತನ ಜನ್ಮ ಶ್ರಾವಣ ಶುಕ್ಲ ತ್ರಯೋದಶಿ ಜಗತ್ತಿಗೆ ಬಟ್ಟೆಯನ್ನು ದಯಪಾಲಿಸಿದನೆಂದು ನಂಬಿಕೆ.
ಮೂಲ ಪುರುಷ : ಜಿವ್ಹೇಶ್ವರ ಮಹರ್ಷಿ
ಕುಲದೇವತೆ : ಭವಾನಿ
ಜಗದ್ಗುರು ಪೀಠ : ಮುಂಗೀ ಪೇಠಾಣ, ಮಹಾರಾಷ್ಟ್ರ
ಕುಲಕಸಬು : ನೇಕಾರಿಕೆ ತೋಗಟವೀರರು
ಮೂಲ ಪುರುಷ : ಮಹರ್ಷಿ ಪುಷ್ಪಾಂಡ ಮುನಿಗಳು
ಕುಲದೇವತೆ : ಚೌಡೇಶ್ವರಿ
ಜಗದ್ಗುರು ಪೀಠ : ತಪ್ಸಿಹಳ್ಳಿ, ದೊಡ್ಡಬಳ್ಳಾಪುರ
ಜಗದ್ಗುರು : ಶ್ರೀ ಶ್ರೀ ಶ್ರೀ ದಿವ್ಯಜ್ಞಾನಾನಂದ ಗಿರಿ ಸ್ವಾಮಿಜಿ
 
ನೇಕಾರರ ನಂಬಿಕೆಗಳು (ಎಲ್ಲ ಪಂಗಡದವರು)
ನೇಕಾರರು ತಾವು ಉಪಯೋಗಿಸುವ ಸಾಧನ, ಸಲಕರಣೆಗಳನ್ನು ದೈವಿ ಸ್ವರೂಪವೆಂದು ನೇಗೆಯನ್ನು ಪ್ರಾರಂಭಿಸುವ ಮುನ್ನ ಮಗ್ಗಕ್ಕೆ ನಮಸ್ಕರಿಸಿ ಕೂಡುತ್ತಾರೆ. ಪ್ರತಿಯೊಂದು ನೇಗೆಯ ಸಾಧನೆ ತನ್ನದೇ ಆದ ಮಹತ್ವವನ್ನು ಹೊಂದಿದೆ. ಉದಾಹರಣೆಗೆ ಎರಡು ಪಾದ ಚಕ್ಕೆಗಳನ್ನು ಶಿವನ ಪಾದವೆಂದು, ಮಿಣೇಬುಟವನ್ನು ಈಶ್ವರನೆಂದು, ಮಗ್ಗದ ಹಗ್ಗವನ್ನು ಪಾಶವೆಂದು ಹೇಳುತ್ತಾರೆ. ಎಡಗಡೆ ಲಾಳಿ ಬೀಡಬಾರದು. ಎದರು ಹಲಗೆ ಕುಂಟಿ ಬೀಡಬಾರದು. ಎದ್ದರೇ ಎಳ್ಳೆ ಕಮ್ಮಿ ಇತ್ಯಾದಿ. ನೇಕಾರರು ಬಹಳೆ ಬಡವರು. ಏಕೆಂದು ಕೇಳಿದಾಗ ಒಂದು ಕಥೆಯನ್ನು ಹೇಳುತ್ತಾರೆ. ‘‘ಒಮ್ಮೆ ದೇವರು ವಿವಿಧ ವೃತ್ತಿಗಳನ್ನು ಅವಲಂಬಿಸಿದವರಿಗೆ ಕರೆದನಂತೆ ಆಗ ಎಲ್ಲರೂ ಹೊರಟ ಹೋದರು. ಆದರೆ, ನೇಕಾರ ಮಾತ್ರ ಹೋಗಲಿಲ್ಲ. ಕಾರಣ ನೆಯಿತ್ತಿದ್ದ. ಲಾಳಿಗೆ ಹಾಕಿದ ಕಂಡಿಕೆ ಅರ್ಧ ಮುಗಿದಿತ್ತು. ತಾಳು, ಈ ಕಂಡಿಕೆ ಎಳೆ ಮುಗಿದು ಹೋಗಲಿ ನಂತರ ಹೋದರಾಯಿತು ಎಂದು ಕಂಡಿಕೆ ಮುಗಿದ ನಂತರ ಹೋದಾಗ ದೇವರು ಇತರೆ ವೃತ್ತಿಯವರಿಗೆ ವರಕೊಟ್ಟು ಹೋಗಿದ್ದನಂತೆ. ಹಾಗಾಗಿ ನೇಕಾರರು ಅದೃಷ್ಟ ವಂಚಿತರು, ಬಡವರು’’. ಕಾರಣ ಅವರಲ್ಲಿ ಒಂದು ಹೇಳಿಕೆ ಇದೆ. ‘‘ಅರಬೋಟಿಗೆ ಅರಸುತನ ಕಳಕೊಂಡರು’’.
ಸಾಮಾನ್ಯ ಆಚರಣೆ (ಎಲ್ಲ ಪಂಗಡಗಳಿಗೆ)
ಎಲ್ಲಾ ನೇಕಾರ ಪಂಗಡದವರು ಇಲಿ ಪೂಜೆ ಅಥವಾ ಇಲಿವಾರು ತಪ್ಪದೇ ಆಚರಿಸುತ್ತಾರೆ. ಗಣೇಶ ಚತುರ್ಥಿಯ ಮರುದಿನ ಈ ಹಬ್ಬವನ್ನು ಆಚರಿಸುತ್ತಾರೆ. ಅಂದು ಮಗ್ಗಗಳಿಗೆ ಬಿಡವು. ಅಂದು ಯಾರು ಮಗ್ಗದ ಮೇಲೆ ಕುಳಿತು ಕೆಲಸ ಮಾಡುವಂತಿಲ್ಲ. ಒಂದು ವೇಳೆ ಕೆಲಸ ಮಾಡಿದರೆ ಇಲಿಗಳು ಎಳೆಗಳನ್ನು ಕಡಿಯುತ್ತವೆಂಬ ಸಾಮಾನ್ಯ ನಂಬಿಕೆ. ಆದುದರಿಂದಲೇ ಆ ದಿನದ ಮಟ್ಟಿಗೆ ನೇಕಾರರು ಯಾರು ಮಗ್ಗದ ಮೇಲೆ ಕೆಲಸ ಮಾಡುವುದಿಲ್ಲ. ಒಂದು ವೇಳೆ ಮಗ್ಗದ ಮೇಲೆ ಹಾಕಿದ ಕೆಲಸ ಅರ್ಧವಾಗಿದ್ದರೆ ಅದನ್ನು ಹಾಗೆಯೇ ಬಿಟ್ಟು ಮಡಿಸಿಡುತ್ತಾರೆ.
ಮನೆಯ ಯಜಮಾನ ಅಂದು ಕಣಕದ ಎರಡು ಇಲಿಗಳನ್ನು ಹುರಣ ತುಂಬಿದ ಮಾಡಿ ಪೂಜೆ ಮಾಡಿ, ಮಗ್ಗದ ಬಳಿ ಇಡುತ್ತಾನೆ. ಪೂಜೆಯ ನಂದರ ಒಂದನ್ನು ಪ್ರಸಾದವೆಂದು ತೆಗೆದುಕೊಂಡು ಮನೆಯವರೆಲ್ಲರು ತಿನ್ನುತ್ತಾರೆ. ಒಂದನ್ನು ಸಂಪೂರ್ಣವಾಗಿ ಇಲಿಗಳಿಗೆ ಬೀಡುತ್ತಾರೆ. ಜೊತೆಗೆ ಅಳ್ಳು, ಪುಟಾಣಿ, ಖೋಬರಿ ಇತ್ಯಾದಿಗಳನ್ನು ಕೂಡಾ ಇಲಿಗಳಿಗೆ ಆಹಾರವಾಗಿ ಬಿಟ್ಟಿರುತ್ತಾರೆ.
ಆಚರಣೆ ಹಿನ್ನೆಲೆ
ಇಲಿಯನ್ನು ಒಲಿಸಿಕೊಳ್ಳುವ ಮನೋಭಾವ. ಇಲಿಗಳು ನೇಕಾರಿಕೆ ಕಸುಬಿಗೆ ಮಾರಕ. ಅದಕ್ಕೆ ನೇಕಾರ ನಮಸ್ಕಾರಿಸಿ, ದೇವಸ್ಥಾನ ನೀಡಿ ತಮಗೆ ತೊಂದರೆ ಆಗದಿರಲೆಂದು ತನ್ನ ಕ್ಷೇಮಕ್ಕಾಗಿ ಅನುಸರಿಸುವ ಪೂಜೆ ಆಗಿದೆ. ಈ ಪೂಜೆಯನ್ನು ಮಾಡಿದರೆ ಎಳೆಗಳನ್ನು ಕಡೆಯುವುದಿಲ್ಲವೆಂದು ದೃಢ ನಂಬಿಕೆ.
ಸಮಾರೋಪ
ಎಲ್ಲಾ ನೇಕಾರ ಸಮುದಾಯಕ್ಕೆ ಶಿವನೇ ಮೂಲ. ಪಾರ್ವತಿಯನ್ನು ಅನೇಕ ಹೆಸರುಗಳಿಂದ ತಮ್ಮ ತಮ್ಮ ಕುಲದೇವತೆಯನ್ನಾಗಿ ಮಾಡಿಕೊಂಡಿರುತ್ತಾರೆ. ಅಲ್ಲದೇ ಕುಲಸೇವಕರಾಗಿ ಒಬ್ಬ ರಾಕ್ಷಸ ಸಂತತಿಯವನಿರುತ್ತಾನೆ. ಎಲ್ಲ ಪಂಗಡದವರಿಗೆ ಋಷಿ ಮೂಲ, ಜಗದ್ಗುರು ಪೀಠ, ಪೀಠಾಧಿಪತಿಗಳಿದ್ದಾರೆ. ಸಾಮಾನ್ಯವಾಗಿ ಎಲ್ಲಾ ಪಂಗಡದವರು ಜನಿವಾರಧಾರಿಗಳು ಯಜ್ಞೋಪವಿತಧಾರಿಗಳು ಉಪನಯವನ್ನು ಮಾಡುತ್ತಾರೆ. ಕೆಲವೆಡೆ ಲಿಂಗಧಾರಣೆ ಕಂಡುಬರುತ್ತದೆ. ಇನ್ನೂ ಕೆಲವೆಡೆ ಲಿಂಗ, ಜನಿವಾರ ಕಾಣುವುದಿಲ್ಲ. ಶಿವ ಮತ್ತು ವಿಷ್ಣುವಿನ ಪೂಜೆ ಭೇದವಿಲ್ಲದೇ ಮಾಡುತ್ತಾರೆ. ಶವವನ್ನು ಹೆಚ್ಚಿನವರು ಸುಡುತ್ತಾರೆ. ಕೆಲವರು ಹುಗಿಯುತ್ತಾರೆ. ಎಲ್ಲ ಪಂಗಡಗಳಿಗೂ ಗೋತ್ರ, ಸೂತ್ರ, ಪ್ರವರಗಳಿಗೆ, ಒಂದೇ ಗೋತ್ರದವರ ಮದುವೆ ನಿಷೇಧ, ದೇವಾಂಗ ಪದ್ಮಸಾಲಿಗಳಿಗೂ ಗೋತ್ರ ಸೂತ್ರದಲ್ಲಿ ಸೌಮ್ಯವಿದೆ. ಸಮಾಜದಲ್ಲಿ ದೇವಾಂಗರಿಗೆ ಉನ್ನತ ಸ್ಥಾನವಿದೆ.
* * *
ನೇಕಾರ ಸಮಾಜ, ಸಂಸ್ಕೃತಿ ಆರ್ಥಿಕ ಸ್ಥಿತಿಗತಿ : ೯. ನೇಕಾರರ ಸಾಂಸ್ಕೃತಿಕ ಹಿನ್ನೆಲೆ
ನೇಕಾರಿಕೆ ಅತ್ಯಂತ ಪ್ರಾಚೀನ ವೃತ್ತಿ. ಅದು ಇತಿಹಾಸ ಪೂರ್ವದಿಂದ ನಾಗರಿಕತೆ ಮತ್ತು ಸಂಸ್ಕೃತಿಯೊಂದಿಗೆ ತಳಕು ಹಾಕಿಕೊಂಡು, ಸಾಮಾಜಿಕ ಜೀವನಕ್ಕೆ ಭದ್ರತೆ ಒದಗಿಸಿದೆ. ನೇಯ್ಗೆ ಪ್ರಕ್ರಿಯೆ ಸೃಷ್ಟಿಕ್ರಯೆಯ ಕ್ರಿಯೆಯ ಪ್ರತಿಮೆಯಾಗಿ ಬಳಕೆಯಾಗಿದೆ. ದೇವರು ಆಕಾಶ ಮತ್ತು ಭೂಮಿಯನ್ನು ಮಗ್ಗ ಮಾಡಿ, ಸೂರ್ಯ – ಚಂದ್ರರನ್ನು ಹಾಸು-ಹೊಕ್ಕನ್ನಾಗಿ ಸೃಷ್ಟಿಯನ್ನು ನೇಯ್ದಿದ್ದಾನೆ ಎಂಬ ನಂಬಿಕೆ ಇದೆ. ಕವಿಗಳು ಸಹ ನೇಕಾರಿಕೆ ವಿವಿಧ ಕ್ರಿಯೆಗಳನ್ನು ಪ್ರತಿಮೆಗಳಾಗಿ, ರೂಪಕಗಳಾಗಿ ಬಳಸಿರುವುದು ಕಂಡುಬರುತ್ತದೆ. ಸ್ಥಿತ್ಯಂತರದ ಚಾರಿತ್ರಿಕ ಘಟ್ಟಗಳಲ್ಲಿ ನೇಕಾರರ ಬದುಕು ಏರಿಳಿತಗಳನ್ನು ಕಂಡಿದೆ. ಕೃಷಿ ಮತ್ತು ನೇಕಾರಿಕೆ ಮಾನವನ ಅವಶ್ಯಕವಾದ ಮೂಲ ವೃತ್ತಿಗಳು. ನೇಕಾರಿಕೆ ಕೃಷಿಯನ್ನೇ ಅವಲಂಬಿಸಿದೆ. ದೇಶ ಮತ್ತು ಭಾಷೆಗಳಿಗನುಗುಣವಾಗಿ ನೇಕಾರರ ಸಂಸ್ಕೃತಿ, ಬಹು ಸಂಸ್ಕೃತಿಯ ಸ್ವರೂಪ ಪಡೆದಿದ್ದರೂ, ವೃತ್ತಿಗೇ ಮೀಸಲಾದ ಕೆಲವು ಸಾಂಸ್ಕೃತಿಕ ಲಕ್ಷಣಗಳು. ನೇಕಾರರಲ್ಲಿನ ಏಕಸ್ವರೂಪದ ಮೂಲ ಸಂಸ್ಕೃತಿಯನ್ನು ಇಂದಿಗೂ, ಅದರ ಆಚಾರ-ವಿಚಾರಗಳಲ್ಲಿ ಗುರುತಿಸಬಹುದು. ಭಾರತದ ಅಸಲಿ ಸಂಸ್ಕೃತಿಯಲ್ಲಿ, ನೇಕಾರರದ್ದೂ ಒಂದು ಪಾಲಿದೆ. ಆಸಂಘಟಿತವಾದ ನೇಕಾರ ಜನಾಂಗ ಏಕಕಾಲದಲ್ಲಿ ಸಾಂಸ್ಕೃತಿಕ ಸಂಪತ್ತು ಮತ್ತು ಆಥಿರಕ ಬಡತನ ಸಿಕ್ಕಿ ಅಸಡ್ಡೆಗೆ ಒಳಗಾಗಿ ಕುಗ್ಗಿ ಹೋಗಿದ್ದಾರೆ. ಅನ್ಯರ ಮಾನರಕ್ಷಣೆ ಹೊತ್ತ ನೇಕಾರ ಜನಾಂಗ ತಾವು ಮಾತ್ರ ಅಪಮಾನದಿಂದ ಬದುಕುವ ದುಃಸ್ಥಿತಿಗೆ ಸಿಕ್ಕಿರುವುದು ದುರಂತವೇ ಸರಿ.
ಪ್ರಾಚ್ಯ ಸಂಶೋಧನೆಗಳು, ಕಾವ್ಯಗಳು, ಶಾಸನಗಳು, ಶಿಲ್ಪ, ಚಿತ್ರಗಳು, ಜಾನಪದ, ಶಾಸ್ತ್ರ ಗ್ರಂಥಗಳು, ಪ್ರವಾಸಿಗರ ದಾಖಲೆಗಳು ಮತ್ತಿತರ ಮೂಲಗಳಿಂದ ನೇಕಾರ ಜನಾಂಗದ ಸಂಸ್ಕೃತಿ ಮತ್ತು ವೃತ್ತಿಯ ಇತಿಹಾಸವನ್ನು ರಚಿಸಬಹುದು. ಹತ್ತಿ ಮತ್ತು ರೇಷ್ಮೆಯ ಗುಣಮಟ್ಟದ ಜವಳಿ, ಸ್ಥಳೀಯ ಬೇಡಿಕೆಗಳನ್ನು ಪೂರೈಸಿ, ಹೊರದೇಶಗಳಿಗೆ ರಫ್ತಾಗುತ್ತಿದ್ದ ವಿಷಯ ದಾಖಲೆಗಳಿಂದ ತಿಳಿದುಬರುತ್ತದೆ. ದಕ್ಷಿಣದಲ್ಲಿ ಪ್ರಾಚೀನ ಕಾಲದಿಂದಲೂ ತಮಿಳುನಾಡು, ಕರ್ನಾಟಕ ಮತ್ತು ಆಂಧ್ರ ಪ್ರಾಂತ್ಯಗಳು ಜವಳಿ ಉತ್ಪಾದನೆಯ ಮುಖ್ಯ ಕೇಂದ್ರಗಳು. ಸಂಗಂ ಕಾಲದ ಶಿಲಪ್ಪದಿಕಾರಂ, ಮಣಿಮೇಗಲೆ ಮುಂತಾದ ಪ್ರಾಚೀನ ಕಾವ್ಯಗಳು ನೇಕಾರ ವೃತ್ತಿಯ ಬದುಕನ್ನು ಕಟ್ಟಿಕೊಡುತ್ತವೆ. ಅರಿಕ ಮೇಡು ಸಂಶೋಧನೆ ಬಟ್ಟೆಯ ಉತ್ಪಾದನೆಯ ಮೇಲೆ ಬೆಳಕು ಚೆಲ್ಲುತ್ತದೆ. ಈ ವಿವರಗಳಿಂದ ನೇಕಾರರ ಬೀದಿಗಳಿದ್ದು, ಅರಿವೆ ವಣಿಗರ ಬೀದಿಗಳಲ್ಲಿ ಹತ್ತಿ, ರೇಷ್ಮೆ ನೂಲು ಮತ್ತು ಬಟ್ಟೆಯನ್ನು ಮಾರುತ್ತಿದ್ದ ವಿಷಯ ತಿಳಿದುಬರುತ್ತದೆ. ಅರಮನೆ, ದೇವಾಲಯ ಮತ್ತು ವಿದೇಶಗಳು ನೇಕಾರರ ಪ್ರಮುಖ ಗ್ರಾಹಕರು ಮತ್ತು ಗುಣಮಟ್ಟದ ಹೆಚ್ಚು ಬೆಲೆಬಾಳುವ ಬಟ್ಟೆಗಳ ಗಿರಾಕಿಗಳು. ಶಿಲ್ಪ ಮತ್ತು ಚಿತ್ರಗಳಿಂದ ಸಾಮಾನ್ಯರು, ಸೈನಿಕರು, ಕಾರ್ಮಿಕರು, ಅರಮನೆ ಕೆಲಸಗಾರರು, ಸಂಗೀತಗಾರರು, ನೃತ್ಯಕಾರ್ತಿಯರು, ರಾಜ-ರಾಣಿಯರು, ಶ್ರೀಮಂತರ ಉಡಿಗೆ ತೊಡಿಗೆಗಳು ನೇಕಾರರ ಕರಕುಶಲತೆಗೆ ಸಾಕ್ಷಿಯಾಗಿವೆ. ಬಟ್ಟೆಗಳ ಮೇಲೆ ನೇಯುತ್ತಿದ್ದ ರಾಮಾಯಣ, ಮಹಾಭಾರತ, ಭಾಗವತ, ಮರಗಿಡಗಳು, ಪ್ರಾಣಿಪಕ್ಷಿಗಳ ಚಿತ್ರಣಗಳು ನೇಕಾರರ ಪ್ರತಿಭೆಗೆ ಧ್ಯೋತಕವಾಗಿವೆ. ಹಾವಿನಂತೆ ನವುರು ಮತ್ತು ಹೊಗೆಯಂತೆ ತೆಳುವಾದ ಬಟ್ಟೆಗಳನ್ನು ನೇಯುತ್ತಿದ್ದರು. ಮಧ್ಯಯುಗ ನೇಕಾರರು ಕಂಡು ಸುವರ್ಣಯುಗ.
ಜೋಳರು ಮತ್ತು ವಿಜಯನಗರದ ಅರಸರ ಕಾಲದಲ್ಲಿ ಪ್ರಚೋದನೆ ಮತ್ತು ಪ್ರೋದೊರಕಿತು. ಮಧ್ಯಯುಗದಲ್ಲಿ ಅರಮನೆ ಮತ್ತು ದೇವಾಲಯಗಳು ನೇಕಾರ ವೃತ್ತಿಗೆ ಬೆನ್ನೆಲುಬಾಗಿ ನಿಂತವು. ನೇಕಾರಿಕೆ ಉತ್ಪಾದನೆ ರಾಜ್ಯಗಳ ಪ್ರಮುಖ ಸಂಪನ್ಮೂಲವೂ ಆಗಿದ್ದಿತು. ನೇಕಾರರ ಆರ್ಥಿಕವಾಗಿ ಗರಿಗಟ್ಟಿಕೊಂಡರು. ಅದು ಅವರ ಸಾಮಾಜಿಕ ಬದಲಾವಣೆಗೆ ದಾರಿಯಾಯಿತು. ಸಾಮಾಜಿಕ ಮತ್ತು ಆರ್ಥಿಕ ಬದಲಾವಣೆ ನೇಕಾರ ಜನಾಂಗದ ಊರ್ಧ್ವ ಮುಖ ಸಾಮಾಜಿಕ ಬದಲಾವಣೆಗೆ ಅವಕಾಶ ಮಾಡಿಕೊಟ್ಟಿತು. ನೇಕಾರರಿಗೆ ದೊರಕಿದ ಸಾಮಾಜಿಕ ಸ್ಥಾನಮಾನ, ವರ್ಣವ್ಯವಸ್ಥೆಯ ಅನುಶ್ರೇಣಿಯ ಧಾರ್ಮಿಕ ಮತ್ತು ಸಾಮಾಜಿಕ ಸ್ಥಾನಮಾನವಿಲ್ಲ. ಅವರು ನಿರ್ದಿಷ್ಟ ಕಸುಬುದಾರರ ಸಮಾಜಗಳಲ್ಲಿ, ಆರ್ಥಿಕ ಬಲಗಳಿಸಿಕೊಟ್ಟ ಸ್ಥಾನಮಾನಕ್ಕೆ ನೇಕಾರರು ಅರ್ಹರಾದರು. ಇಂಥ ಆರ್ಥಿಕ ಬಲದಿಂದ ಸಾಮಾಜಿಕ ಸ್ಥಾನಮಾನ ಗಳಿಸಿದ ಮತ್ತೊಂದು ಕಸುಬುದಾರ ಸಮಾಜ, ವಿಶ್ವಕರ್ಮ ಸಮಾಜ, ನೇಕಾರ ಮತ್ತು ವಿಶ್ವಕರ್ಮ ಸಮಾಜಗಳು ಧಾರ್ಮಿಕ ಸ್ಥಾನಮಾನದ ಉನ್ನತದ ಕಸುಬುದಾರ ಅನುಶ್ರೇಣಿಗೆ ಪೈಪೋಟಿ ನಡೆದು ಬರುತ್ತಿರುವುದು ಇತಿಹಾಸ. ಈ ಎರಡೂ ಸಮಾಜಗಳು ವೃತ್ತಿ ನಿರತ ಸಮಾಜಗಳಲ್ಲಿಯೇ ಉನ್ನತಸ್ಥಾನ ಪಡೆದಿರುವ ಸಮಾಜಗಳು ಮತ್ತು ಸಂಸ್ಕೃತಿಯ ಪ್ರಜ್ಞಾವಂತರಾದ ಜನಾಂಗಗಳು ಇತರ ವೃತ್ತಿನಿರತ ಸಮಾಜಗಳು ಆದಷ್ಟು ತಮ್ಮ ಮೂಲ ಸಂಸ್ಕೃತಿಗೆ ಬದ್ಧವಾದರೆ, ಈ ನೇಕಾರ ಮತ್ತು ವಿಶ್ವಕರ್ಮ ಸಮಾಜಗಳು, ಮೇಲ್ವರ್ಗಗಳ ಸಂಸ್ಕೃತಿಯ ಸಂಪರ್ಕದಿಂದ, ಅನುಕರಣೆಗೆ ತ್ವರಿತವಾಗಿ ತುತ್ತಾಗಿ, ಸಂಸ್ಕೃತೀಕರಣ ಮತ್ತು ಬ್ರಾಹ್ಮಣೀಕರಣಕ್ಕೆ ಒಳಗಾಗಿ, ವೃತ್ತಿಗೌರವದಿಂದ ಬೀಗಿ, ತಾವು ಅಪ್ರಾಕೃತ ಬ್ರಾಹ್ಮಣರು, ಗರ್ಭಬ್ರಾಹ್ಮಣರು, ಬ್ರಾಹ್ಮಣರು ಪ್ರಾಕೃತ ಬ್ರಾಹ್ಮಣರು. ಆದುದ್ದರಿಂದ ತಾನೇ ಬ್ರಾಹ್ಮಣರಿಗಿಮತ ಶ್ರೇಷ್ಠರು ಎನ್ನುವ ಶಾಸ್ತ್ರ ಮತ್ತು ಪುರಾಣಗಳು ಮೂಲವನ್ನು ಕಟ್ಟಿಕೊಂಡರು.
‘‘ಶೇಷಾಃ ಪ್ರಾಕೃತ ವಿಪ್ರಾಸ್ಯುಸ್ಯರ್ವೇ ಮುನಿಕುಲೋದ್ಭವಾಃ
ಅಪಾಕೃತ ದ್ವಿಜಾತೀನಾಂ ದೇವಾಂಗ ಕುಲ ಸಂಭವಾಂ
ಬ್ರಾಹ್ಮಣ್ಯಂತು ಸ್ವತಸಿದ್ಧ ಮೇತತ್ಕೃತಿ ಮತಂ ಶೃಣು
ತಥಾ ಪ್ರಾಕೃತ ವಿಪ್ರಾಣಾಂ ಸಂಧ್ಯಯಜ್ಞಾದಿಕರ್ಮಭಿಃ
ಬ್ರಾಹ್ಮಣ್ಯಂ ವರ್ತತೇತಸ್ಮಾದನ್ಯಥಾ ಪತಿತೋಭವತ್ ||’’
-ದೇವಾಂಗ ಮೂಲಸ್ತಂಭ
ವಿಶ್ವಕರ್ಮಕುಲೇ ಜಾತೋ ಗರ್ಭ ಬ್ರಾಹ್ಮಣ ಉಚ್ಯತೇ
ಶೂದ್ರತ್ವಂ ನಾಸ್ತಿ ತದ್ವಂ ಶೇ ಬ್ರಾಹ್ಮಣೋ ವಿಶ್ವಕರ್ಮಜಃ ||
–ನಾಗರಖಂಡ(ಸಂ) ವಿರ್ದ್ದಾ ತಾ.ವೆಂ.ಮುತ್ತಾಚಾರ್ಯ.
ದೇವಾಂಗದವರು ಅಂದರೆ ನೇಕಾರರು ಮತ್ತು ವಿಶ್ವಕರ್ಮರು ಶೂದ್ರತ್ವವನ್ನು ನಿರಾಕರಿಸಿ, ತಾವೇ ಬ್ರಾಹ್ಮಣರಿಗಿಂತ ಶ್ರೇಷ್ಠರು, ಗರ್ಭಬ್ರಾಹ್ಮಣರು, ಅಪ್ರಾಕೃತ ಬ್ರಾಹ್ಮಣರು, ಅನುಶ್ರೇಣಿಯಲ್ಲಿ ಶ್ರೇಷ್ಠರು ಆರ್ಥಿಕ ಊರ್ಧ್ವ ಮುಖ ಬದಲಾವಣೆಯನ್ನು ಕಂಡು ಧಾರ್ಮಿಕ ಊರ್ಧ್ವ ಮುಖ ಬದಲಾವಣೆಯ ಹಕ್ಕನ್ನೂ ಚಲಾಯಿಸುವುದನ್ನು ಕಾಣಬಹುದಾಗಿದೆ. ಇದು ಬ್ರಾಹ್ಮಣೇಕರಣ ಮತ್ತ ಸಂಸ್ಕೃತೀಕರಣದ ಫಲ. ಇದೂ ಅಲ್ಲದೆ ಯಜ್ಞೋಪವೀತ ಮತ್ತು ಗಾಯತ್ರಿ ಮಂತ್ರದ ಅಧಿಕಾರಿಗಳೂ ಆದರು. ಇದು ಈ ವರ್ಗಗಳಲ್ಲಿಯೇ ಒಳಪಂಗಡಗಳಲ್ಲಿ ಸಾಂಸ್ಕೃತಿಕ ಬಿಕ್ಕಟ್ಟಿಗೆ ಮೂಲವಾಗಿದೆ.
ನೇಕಾರರು ಆರ್ಥಿಕವಾಗಿ ಗರಿಗಟ್ಟಿಕೊಂಡು ಭೂಮಿಯನ್ನು ಕೊಂಡು ಭೂ ಒಡೆಯರೂ ಆದರು. ಮನೆಯಲ್ಲಿ ಮಗ್ಗಗಳಲ್ಲಿ ಕೂತು ಲಾಳಿ ಹಿಡಿದವರು, ಹೊಲಗಳಲ್ಲಿ ನೇಗಿಲು ಹಿಡಿದರು. ಇದರಿಂದ ಕೆಳವರ್ಗಗಳಲ್ಲಿ ಮಧ್ಯಮವರ್ಗದವರಾದರು. ಅಷ್ಟೇ ಅಲ್ಲ ಸೈನ್ಯದಲ್ಲಿ ಸೇರಿ ಯುದ್ಧ ಮಾಡಿ ಸೈನಿಕರು ಆದರು. ಶಾಂತಿಕಾಲದಲ್ಲಿ ನೇಯ್ಗೆ, ಯುದ್ಧಕಾಲದಲ್ಲಿ ಸೈನಿಕ ವೃತ್ತಿಯಲ್ಲಿಯೂ ತೊಡಗಿದರು. ತಮಿಳು ನಾಡಿನ ನೇಕಾರರಾದ ಸಾಲೀಯರು ಮತ್ತು ಕೈಕ್ಕೊಳರ್ ನಂಬಿಕಾರ್ಹ ಚೊಳರ (ಚೋಳೀಯ) ಸೈನಿಕರು, ‘ಜೋಳೀಯ ಸಾಲೀಯರು’ ಎಂದೇ ಹೆಸರಾಗಿದ್ದರು. ಕೈಕ್ಕೊಳರು ಬಲಿಷ್ಠರಾದ ಮೇಲೆ ಸಾಲೀಯರ ಪ್ರಾಬಲ್ಯ ಕುಗ್ಗಿತು. ಕೈಕ್ಕೊಳರು ರಾಜರ ಅಂಗರಕ್ಷಕರು. ಹೀಗಾಗಿ ನೇಕಾರರ ಅನೇಕ ಒಳಪಂಗಡಗಳಲ್ಲಿ ನೇಕಾರ ವೃತ್ತಿ ಮತ್ತು ಸೈನಿಕ ವೃತ್ತಿ ಸಾಮಾನ್ಯವಾಗಿತ್ತು. ನೇಕಾರರು ಪುರಾಣಗಳ ವೀರರ ವಂಶಸ್ಥರ ಮೂಲವನ್ನೇ ಗುರುತಿಸಿಕೊಳ್ಳುತ್ತಾರೆ. ಕೈಕ್ಕೊಳರು ದೇವತೆಗಳ ಸೇನಾಧಿಪತಿ ಕಾರ್ತಿಕೇಯನ ವಂಶಸ್ಥರೆಂದೂ, ತೊಗಟವೀರರು ಏಕಾಂಗವೀರರು, ದೇವಾಂಗದವರು ಚೌಡೇಶ್ವರಿಯ ಸೈನ್ಯದವರು. ಹೀಗೆ ನೇಕಾರರ ಸಮುದಾಯಗಳು ವೀರ ಮೂಲವನ್ನು ಗುರುತಿಸಿಕೊಳ್ಳುತ್ತಾರೆ. ವೀರಗಾರಿಕೆ ನೇಕಾರರ ಒಂದು ಸಂಸ್ಕೃತಿಯೂ ಹೌದು. ಇಂದಿಗೂ ದೇವತೆಗಳ ಉತ್ಸವದಲ್ಲಿ ವೀರ ಕುಮಾರರು ಕಲೆ, ಹಿಡಿದು ವೀರಗಾರಿಕೆ ಸೇವೆ ಸಲ್ಲಿಸುವುದು. ಅದರಲ್ಲಿಯೂ ಗಂಡುಗತ್ತರಿ ಹಾಕಿ ಸೇವೆ ಸಲ್ಲಿಸುವುದಂತೂ, ನೇಕಾರರ ವೀರತ್ವದ ಆರ್ಷೇಯ ಸಂಸ್ಕೃತಿಯೇ ಸರಿ.
ಆರ್ಥಿಕವಾಗಿ ಬಲಗೊಂಡ ನೇಕಾರಿರಿಗೆ ದೇವಾಲಯಗಳಲ್ಲಿ ಸ್ಥಾನಮಾನ ದೊರಕುವಂತಾಯಿತು. ನೇಕಾರರು ಧರ್ಮದರ್ಶಿಗಳಾದರು. ಲೆಕ್ಕ ಪತ್ರಗಳ ದಾಖಲೆಗಳನ್ನಿಡುವ ಲೆಕ್ಕಿಗರಾದರು, ದೇವಾಲಯಗಳಲ್ಲಿ ಆಡಳಿತಗಾರರೂ ಆದರು. ಭೂದಾನ, ಹಣದಾನ ಮತ್ತು ಇತರ ದೇವಾಲಯದ ಸೇವೆಗಳಿಂದ, ದೇವಾಲಯದ ಗೌರವದ ಅನುಶ್ರೇಣಿಯಲ್ಲಿ ನೇಕಾರರಿಗೂ ಸ್ಥಾನ ದೊರೆಯಿತು. ಇದರಿಂದ ಅವರು ಕೆಲವು ಸೌಲಭ್ಯಗಳನ್ನು ಪಡೆದು, ದೇವಾಲಯದ ಕಂಬಗಳಿಗೆ ‘ಧ್ವಜ ಪತ್ರ’ ಮತ್ತು ಶಿಖರಗಳಿಗೆ ಪಾವಡ ನೇಯ್ದು ಒದಗಿಸುವ ಹಕ್ಕುದಾರರಾದರು. ಇದೂ ಅಲ್ಲದೆ ದೇವಾಲಯದ ದೇವ-ದೇವತೆಗಳಿಗೆ ಬೆಲೆ ಬಾಳುವ ವೈವಿಧ್ಯದ ಉಡಿಗೆ ತೊಡಿಗೆಗಳನ್ನು ನೇಯ್ದು ಒದಗಿಸಬೇಕಾಗಿತ್ತು. ಇದರಿಂದಾಗಿ ನೇಕಾರರಿಗೆ ದೇವಾಲಯದ ವಲಯದಲ್ಲಿ ವಾಸಿಸುವ ಅವಕಾಶವೂ ಒದಗಿತು. ಮಗ್ಗ ತೆರಿಗೆಗಳಲ್ಲಿ ವಿನಾಯತಿ ದೊರೆಯಿತು. ರಾಜ್ಯಗಳಲ್ಲಿ ನೆಲೆನಿಲ್ಲಲು ನೇಕಾರ ಕುಟುಂಬಗಳಿಗೆ ರಾಜರು ಸಕಲ ಸೌಲಭ್ಯಗಳನ್ನು ಕಲ್ಪಿಸುತ್ತಿದ್ದರು. ಸಾಮಾನ್ಯವಾಗಿ ನೇಕಾರರು ಬಂದರು ಮತ್ತು ನಗರಗಳಲ್ಲಿ ನೆಲೆ ನಿಲ್ಲುತ್ತಿದ್ದರು. ಬರಗಾಲ ಅಥವಾ ಹೆಚ್ಚು. ಲಾಭ ಗಳಿಸುವ ಸಂದರ್ಭಗಳಲ್ಲಿ ನೇಕಾರರು ಸಾಮಾನ್ಯವಾಗಿ ವಲಸೆ ಹೋಗುತ್ತಿದ್ದರು. ಸ್ಥಳೀಯರ, ಭಾಷೆ, ಸಂಸ್ಕೃತಿ ಆಚಾರ ವಿಚಾರಗಳಿಗೆ ಹೊಂದಿಕೊಳ್ಳುವುದು ಅನಿವಾರ್ಯವಾಗಿ, ನೇಕಾರರಲ್ಲಿ ಅನೇಕ ಒಳಪಂಗಡಗಳು ಹುಟ್ಟಿಕೊಂಡವು. ಎಲ್ಲಾ ಕಾಲದಲ್ಲಿಯೂ, ಎಲ್ಲಾ ಪ್ರಾಂತ್ಯಗಳಲ್ಲಿಯೂ ಸೌಲಭ್ಯಗಳು ಸಿಕ್ಕುತ್ತಿರಲಿಲ್ಲ. ಪಾಳೆಯಗಾರರಿಂದ ಅಪರಾಧಗಳಿಗೆ ಕಠಿಣ ಶಿಕ್ಷೆಯೂ ಆಗುತ್ತಿತ್ತು. ಸಾಮಾನ್ಯವಾಗಿ ನೇಕಾರರಲ್ಲಿ ಕೊಲೆ, ಸುಲಿಗೆ ಮುಂತಾದ ಸಮಾಜ ದ್ರೋಹಿ ಅಪರಾಧಗಳು ಇಲ್ಲದ ಸಂಸ್ಕೃತಿಯ ಸಮಾಜ, ದುಡಿದು ತಿನ್ನುವ ಆತ್ಮವಿಶ್ವಾಸದ ಶ್ರಮ ಸಂಸ್ಕೃತಿ ಅವರದ್ದು.
ವೃತ್ತಿ ನಿರತ ಸಮಾಜಗಳಲ್ಲಿ ಎಡಗೈ-ಬಲಗೈ ವಿಂಗಡನೆಯ ಸಂಘರ್ಷ ಸಾಂಸ್ಕೃತಿಕ ಬಿಕ್ಕಟ್ಟಿಗೆ ಎಡೆ ಮಾಡಿಕೊಟ್ಟಿದೆ. ನೇಕಾರರನ್ನೂ ಎಡಗೈ-ಬಲಗೈ ವಿಂಗಡಣೆಯ ಸಂಘರ್ಷ ಬಿಟ್ಟಿಲ್ಲ. ನೇಕಾರರಲ್ಲಿ ಎಡಗೈ-ಬಲಗೈ ವಿಂಗಡಣೆ ಅತ್ಯಂತ ಸಂಕೀರ್ಣವಾದುದು. ದೇವಾಂಗದವರು ಮತ್ತು ಕೈಕ್ಕೊಳರು ಎಡಗೈ ಆದರೆ, ಸಾಲೀಯರು ಬಲಗೈ ತಮಿಳು ನಾಡಿನಲ್ಲಿ ಎಡಗೈ-ಬಲಗೈ ವಿಂಗಡಣೆ ಅತ್ಯಂತ ಪ್ರಬಲವಾಗಿದೆ ಒಂದೇ ಪಂಗಡದಲ್ಲಿ ಗಂಡಸರು ಎಡಗೈ, ಹೆಂಗಸರು ಬಲಗೈ. -ಈ ವಿಂಗಣೆ ಅತ್ಯಂತ ವಿಚಿತ್ರವಾಗಿದೆ. ಕರ್ನಾಟಕ ಮತ್ತು ಆಂಧ್ರದಲ್ಲಿ ಎಡಗೈ-ಬಲಗೈ ವಿಂಗಡಣೆ ನೇಕಾರರಲ್ಲಿ ಅಷ್ಟಾಗಿ ಇಲ್ಲ. ಆದರೆ ಕರ್ನಾಟಕ ಕೈ ವಲಸೆ ಬಂದ ಕೈಕ್ಕೊಳರ್ ಮತ್ತು ಸಾಲೀಯರಲ್ಲಿ ಇಂದಿಗೂ ಮುಂದುವರಿದಿದೆ. ಕರ್ನಾಟಕದಲ್ಲಿ ‘ಪಣಕಟ್ಟು’ ಪದ್ಧತಿ ಇಂದಿಗೂ ರೂಡಿಯಲ್ಲಿದೆ. ನೇಕಾರರಲ್ಲಿಯೂ ಪಣಕಟ್ಟು ಪದ್ಧತಿ ರೂಢಿಯಲ್ಲಿದೆ. ನೇಕಾರರ ಒಳಪಂಗಡದಲ್ಲಿ ದೇವಾಂಗದವರು ಹದಿನೆಂಟು ಪಣ, ಪದ್ಮಸಾಲಿಗಳು ಒಂಬತ್ತು ಪಣ. ಸೌಲಭ್ಯಗಳು ಮತ್ತು ಸಾಮಾಜಿಕ ಸ್ಥಾನಮಾನ ಇಂಥ ವಿಂಗಡಣೆಗೆ ಕಾರಣ. ಎಡಗೈ-ಬಲಗೈ ವಿಂಗಡಣೆ ಚೋಲರ ಸೈನ್ಯದ ವಿಂಗಡಣೆ ಎಂಬ ಅಭಿಪ್ರಾಯವೂ ಇದೆ. ಜೋಳರ ಪ್ರಾಬಲ್ಯ ಕುಗ್ಗಿ ಎಡಗೈ-ಬಲಗೈ ವಿಂಗಡಣೆ ಸೈನ್ಯವಿಸರ್ಜಿಸಿದ ಅನಂತರ ವಿಜಯನಗರದ ರಾಜ್ಯದಲ್ಲಿ ಮುಂದುವರಿಯಲಿಲ್ಲ. ಇಂಥ ವಿಂಗಡಣೆಯಲ್ಲಿ ಬ್ರಾಹ್ಮಣರು ಸೇರುವುದಿಲ್ಲ. ಅವರು ಮಹಾಜನರು. ವರ್ಣ ವ್ಯವಸ್ಥೆಯ ವಿಂಗಡನೆ ಅಡ್ಡಡ್ಡ (Horizontal Division) ವಿಂಗಡಣೆಯಾದರೆ, ಎಡಗೈ-ಬಲಗೈ ಮತ್ತು ಒಂಬತ್ತು ಪಣ ಹದಿನೆಂಟು ಪಣ ವಿಂಗಡಣೆಗಳು ಉದ್ದುದ್ದ(Vertical Division) ಅಂದರೆ ಲಂಬವಾದುದು, ನೇಕಾರರ ಒಳಪಂಗಡಗಳಲ್ಲಿ ಇಂಥ ವಿಂಗಡಣೆಗಳು ರೂಢಿಯಲ್ಲಿದ್ದರೂ, ರಾಜರುಗಳು ತೆರಿಗೆಯನ್ನು (ಮಗ್ಗದೆರೆ, ಬಣ್ಣದೆರೆ ಮುಂತಾದವು) ಹೆಚ್ಚಿಸಿದಾಗ, ನೇಕಾರರು ಒಳಪಂಗಡಭೇದ ಮರೆತು ಪ್ರತಿಭಟಿಸಿದ ಪ್ರಸಂಗಗಳು ಇತಿಹಾಸದಲ್ಲಿ ವೆ.ಕುಲೋತ್ತುಂಗ, ಹೊಯ್ಸಳರ ರಾಮನಾಥದೇವ, ವಿಜಯನಗರದ ಹರಿಹರ II ತೆರಿಗೆ ಹೆಚ್ಚಿಸಿದಾಗ ನೇಕಾರರು ತೀವ್ರವಾಗಿ ಪ್ರತಿಭಟಿಸಿ, ದೊರೆಗಳೇ ಅಂತಿಮವಾಗಿ ಸೋತು ತೆರಿಗೆ ಕಡಿಮೆ ಮಾಡಿದರು.
ಹಳ್ಳಿಗಳ ಆಯಗಾರರ ಗುಂಪಿಗೆ ನೇಕಾರರು ಬರುವುದಿಲ್ಲ. ಆಯಗಾರರು ಎಂದರೆ ಹಳ್ಳಿಯ ಸ್ವಾವಲಂಬನೆಯ ಸೇವೆಗೆ ಅನಿವಾರ್ಯವಾದವರು. ಆಯಗಾರರು ಪ್ರತಿಫಲವಾಗಿ ವರ್ಷದ ಅಂತ್ಯದಲ್ಲಿ ಹಡದೇ ಸಂಭಾವನೆ ಪಡೆಯುತ್ತಾರೆ. ಆಯಗಾರರು ಗ್ರಾಮಗಳ ಆಸ್ತಿ, ನೇಕಾರರು ಆಯಗಾರ ವರ್ಗಕ್ಕೆ ಸೇರಿರುವ ಪ್ರಸಂಗಗಳು ಅಪರೂಪ. ಎಣ್ಣೆ, ಬಟ್ಟೆ ಮುಂತಾದವುಗಳು ಹಳ್ಳಿಗಳಿಗೆ ಹೊರಗಿನಿಂದಲೇ ಬರಬೇಕು. ನೇಕಾರರು ಕಚ್ಚಾವಸ್ತು ಕೊಳ್ಳುವುದು ಮತ್ತು ನೇಯ್ದ ಬಟ್ಟೆ ಮಾರುವ ವ್ಯವಹಾರ ಹಣದ ಮಾಧ್ಯಮದಿಂದಲೇ ನಡೆಯುವುದು ಅನಿವಾರ್ಯ. ನೇಕಾರರಿಗೆ ಸಂತೆ ವ್ಯಾಪಾರ ಮುಖ್ಯವಾದುದು ಆದ್ದರಿಂದ ನೇಕಾರರು ಸಾಮಾನ್ಯವಾಗಿ ಆಯಗಾರರ ವರ್ಗಕ್ಕೆ ಬರುವುದಿಲ್ಲ. ನೇಕಾರ ಸಂಘಗಳು(ghilds), ದೇವಾಲಯಕ್ಕೆ ಕೊಡುವ ದಾನ ಮತ್ತು ಹಬ್ಬ, ಜಾತ್ರೆ ಮತ್ತಿತರ ವಿಶೇಷ ಸಂದರ್ಭದಲ್ಲಿನ ನೇಕಾರರ ಸೇವೆಗಳು. ಕುಟುಂಬ ಹಾಗೂ ಸಾಮೂಹಕವಾಗಿ ಹೊಂದಿದ್ದ ಭೂ ಒಡೆತನ ಮತ್ತು ಹೊಂದಿದ್ದ ಸೌಲಭ್ಯಗಳು ಸಮಾಜದಲ್ಲಿ. ಅವರ ಮುಖ್ಯಸ್ಥಾನಮಾನವನ್ನು ನಿರ್ಣಯಿಸುತ್ತಿದ್ದವು. ನೇಕಾರ ವೃತ್ತಿ ಕೇವಲ ದುಡಿಮೆಯ ವೃತ್ತಿಯಾಗದೆ, ಕರಕುಶಲತೆಯ ಸೌಂದರ್ಯಾರಾದಕ ವೃತ್ತಿಯೂ ಆಗಿದ್ದು, ಗ್ರಾಮೀನ ನಿತ್ಯೋಪಯೋಗಿ ವೃತ್ತಿಗಳಿಗಿಂತ ಭಿನ್ನವಾಗಿದ್ದು, ಇತರ ಆಯಗಾರರಿಗಿಂತ ಭಿನ್ನವಾಗಿತ್ತು. ನೇಕಾರರ ಮನೆಗಳಲ್ಲಿ ಇಂದಿಗೂ ಕಾಮಶಾಸ್ತ್ರ, ಜ್ಯೋಷ್ಯ ಶಾಸ್ತ್ರ, ಔಷಧಿ ಗ್ರಂಥಗಳು, ಪುರಾಣಗಳು ಮತ್ತಿತರ ತಾಳೆಗರಿಯ ಹಸ್ತ ಪ್ರತಿಗಳು ದೊರಕುತ್ತಿರುವುದೇ, ನೇಕಾರರ ಮಧ್ಯಯುಗದ ವಿವಿಧ ಅಭಿರುಚಿಗೆ ಸಾಕ್ಷಿಯಾಗಿದ್ದು, ನೇಕಾರರದ್ದು, ವೃತ್ತಿ ಜೀವನದ ಜೊತೆಗೆ, ಅವರ ಬದುಕು ಬಹುಮುಖಿಯಾದದ್ದು ಎಂಬುದು ಸ್ಪಷ್ಟವಾಗುತ್ತದೆ. ನೇಕಾರರಿಗೆ ಧರ್ಮ ಬದುಕಿಗಿಂತ (ವೃತ್ತಿ) ಭಿನ್ನವಾಗಿರದೆ, ಅವರ ವೃತ್ತಿ ಧರ್ಮವೇ ಧರ್ಮಸಾಧನೆಯೂ ಆಗಿತ್ತು. ಹೀಗಾಗಿ ನೇಕಾರರಲ್ಲಿ ಭುಕ್ತಿ ಮತ್ತು ಮುಕ್ತಿ ಸಾಮರಸ್ಯಗೊಂಡು, ಲೌಕಿಕ ಜೀವನವನ್ನು ನಿರಾಕರಿಸದೆ, ಭ್ರಮೆಯೆಂದು ಭಾವಿಸದೆ, ಬದುಕಿನಲ್ಲಿ ಸಹಜನತೆಯನ್ನು ಒಪ್ಪಿಕೊಂಡ ಪರ್ಯಾಯ ಸಂಸ್ಕೃತಿಯ ಸಾಧಕ ಜೀವನಕ್ಕೆ ನೇಕಾರರ ಕೊಡಿಗೆ ಅಪಾರವಾದು. ನೇಕಾರರದ್ದು, ಬುಡಕಟ್ಟಿನ ಸಂಸ್ಕೃತಿಯಿಂದ ಬೆಳೆದು ಬಂದಿರುವ ಮೂಲಸಂಸ್ಕೃತಿಯಾಗಿದೆ. ಕಾಲ ಧಂವನ್ನು ಅನುಸರಿಸುತ್ತ, ಅನೇಕ ಸಿದ್ಧಾಂತ, ಸಂಪ್ರದಾಯ, ತಾತ್ತ್ವಿಕ ಜೀವನದ ಪ್ರಭಾವಕ್ಕೆ ಒಳಗಾಗಿದ್ದರೂ, ನೇಕಾರರ ತೋಂಡಿ ಸಂಪ್ರದಾಯದ ಆಚಾರ-ವಿಚಾರಗಳ ಅಧ್ಯಯನದಿಂದ, ನೇಕಾರರ ಮೂಲ ಸಂಸ್ಕೃತಿಯನ್ನು ಗುರುತಿಸುವುದು ಅಷ್ಟು ಕಷ್ಟವಲ್ಲ. ನೇಕಾರರ ಮೂಲ ನೆಲ ಸಂಸ್ಕೃತಿಯ ಅಸಟಿತನ ಮಾತೃ ಸಂಸ್ಕೃತಿಯಲ್ಲಿ ಬೇರುಗಳಿರುವುದು ಕಂಡುಬರುತ್ತದೆ. ನೇಕಾರರ ಒಳಪಂಗಡಗಳಲ್ಲಿಯೇ ಇಂದಿಗೂ ಮಾತೃಸಂಸ್ಕೃತಿಯ ಆಚರಣೆಗಳು ರೂಢಿಯಲ್ಲಿವೆ. ಆದರೆ ಅವು ಪಿತೃಸಂಸ್ಕೃತಿಯ ಪ್ರಭಾವಕ್ಕೆ ಒಳಗಾಗಿ, ಆಸ್ತಿ ಮತ್ತು ಸಂಪತ್ತಿನ ಅಂಶಗಳಲ್ಲಿ ಪಿತ ಸಂಸ್ಕೃತಿಯ ಅಂಶಗಳನ್ನೇ ಸ್ವಾರ್ಥದಿಂದ ಮಾತೃಸಂಸ್ಕೃತಿಯಲ್ಲಿಯೇ ಅಳವಡಿಸಿ ಕೊಂಡಿದ್ದಾರೆ. ಸಾಮಾನ್ಯವಾಗಿ ನೇಕಾರರ ಎಲ್ಲಾ ಒಳಪಂಗಡಗಳಿಗೂ ಇಂದಿಗೂ ಹೆಣ್ಣು ದೇವತೆಯೇ ಕುಲದೇವತೆ. ಆದರೆ ಪಿತೃ ಸಂಸ್ಕೃತಿಯ ಅನುಕರಣೆಯಿಂದ ಸಾಮಾಜಿಕ ಜೀವನದಲ್ಲಿ, ಹೆಣ್ಣನ್ನು ಕೀಳಾಗಿ ಕಂಡರೂ, ದೇವರ ದಾಸಿಮಯ್ಯ ಸ್ತ್ರೀಯರ ಸ್ಥಾನಮಾನವನ್ನು ಎತ್ತಿ ಹಿಡಿದಿರುವುದು, ಅವರ ವಚನಗಳಲ್ಲಿ ಕಂಡು ಬರುತ್ತದೆ. ನೇಕಾರರ ಮಂಗಳ-ಅಮಂಗಳ ಧಾರ್ಮಿಕ ವಿಧಿಗಳಲ್ಲಿ ‘ಕಳಸಪೂಜೆಯೋ’ ಮುಂದಾಗಿರುವುದು ಹೆಣ್ಣಿಗೆ ಕೊಟ್ಟಿರುವ ಪ್ರಧಾನ್ಯತೆಗೆ ಸಾಕ್ಷಿಯಾಗಿದೆ. ಕಳಸ ಹೆಣ್ಣಿನ ಗರ್ಭದ ಸಂಕೇತ ಮತ್ತು ಫಲವಂತಿಕೆಯನ್ನು ಸೂಚಿಸುತ್ತದೆ. ನೇಕಾರರಿಗೆ ಮಾರ್ಕಡೇಯ ಪುರಾಣವೇ ಮೂಲವಾದುದು. ನೇಕಾರರು ಶಿವ ಸಂಸ್ಕೃತಿಯ ಆರಾಧಕರು. ಹೀಗಾಗಿ ಶಿವ-ಶಕ್ತಿಯ ಸಂಸ್ಕೃತಿ ನೇಕಾರರಿಗೆ ರಕ್ತಗತವಾಗಿದೆ. ಅತ್ಯಂತ ಪ್ರಾಚೀನ ಕಾಲದಲ್ಲಿದ ಶಿವ-ಶಕ್ತಿಯ ಸಂಘರ್ಷ, ಕ್ರಮೇಣ ಸಾಮರಸ್ಯಗೊಂಡು ‘ಶಕ್ತಿ ಹೀನನಾದ ಶಿವ ಶವ’ ಎಂದು ರೂಢಿಯಾಯಿತು. ಶಿವ ಸಂಸ್ಕೃತಿ ಏಕ ಸಂಸ್ಕೃತಿಯಲ್ಲ, ಬಹುಸಂಸ್ಕೃತಿ, ನೇಕಾರರಲ್ಲಿ ಒಳಪಂಗಡಗಳಲ್ಲಿ ಶಿವಸಂಸ್ಕೃತಿಯ ಬಹುಸಂಸ್ಕೃತಿ ಕಂಡುಬರುತ್ತದೆ. ಅದು ಸಂಘರ್ಷದ್ದಲ್ಲ, ಸಾಮರಸ್ಯದ್ದು. ನೇಕಾರರಲ್ಲಿ ನೇಕಾರರು (ಶ್ರಮಜೀವಿಗಳು) ಮತ್ತು ಯಜಮಾನರು (ಬಂಡವಾಳಗಾರರು) ವಿಂಗಡಣೆ ಶಾಶ್ವತವಾಗಿ ಸಂಘರ್ಷದ್ದು. ಯಜಮಾನ ನೇಕಾರವರ್ಗ, ಸಾಮಾನ್ಯ ನೇಕಾರ ವರ್ಗವನ್ನು ಶಾಶ್ವತವಾಗಿ ಶೋಷಿಸುತ್ತಲೇ ಬಂದಿದ್ದಾರೆ. ಶೋಷಕ-ಶೋಷಿತ ಹಿನ್ನೆಲೆಯಲ್ಲಿ ನೇಕಾರ ಸಂಸ್ಕೃತಿಯನ್ನು ವಿಶ್ಲೇಷಿಸಿ, ಮರು ಮೌಲ್ಯಗೊಳಿಸಿದರೆ, ನೇಕಾರರ ಮೂಲ ಸಂಸ್ಕೃತಿ ಸ್ಪಷ್ಟವಾಗುತ್ತದೆ. ಈ ಶೋಷಕ-ಶೋಷಿತ ಸಂಬಂಧ ಮತ್ಸ್ಯನಾಯದ್ದು; ಚಿಕ್ಕ ಮೀನನ್ನು ದೊಡ್ಡ ಮೀನು ನುಂಗಿ ವಿಜೃಂಭಿಸುವುದು. ನೇಕಾರರು (ಶ್ರಮಿಕರು) ಅನಕ್ಷರಸ್ಥರಾಗಿ, ಕಡು ಬಡತನದಿಂದ ತಮ್ಮ ನೆಲ ಮೂಲ ಸಂಸ್ಕೃತಿಗೆ ಅಂಟಿಕೊಂಡರೆ, ಯಜಮಾನ ನೇಕಾರರು ವೈದಿಕ ಸಂಸ್ಕೃತಿಯ ಅನುಕರಣೆಯಿಂದ, ಶೋಷಕ ವರ್ಗವಾಗಿ, ಮರದ ಕೊಡಲಿಯ ಕಾವೇ ಮರಕ್ಕೆ ಮೃತ್ಯುವಾದ ದುರಂತ ನೇಕಾರ ಜನಾಂಗದ್ದು. ಇಂದಿಗೂ ನೇಕಾರ ಶ್ರಮಿಕ ವರ್ಗ ಆತ್ಮಹತ್ಯೆಗೆ ಶರಣು ಹೋಗುತ್ತಿರುವುದೇ ಸಾಕ್ಷಿ.
ಆಂತರಿಕವಾಗಿ ನೇಕಾರರ ಒಳಪಂಗಡಗಳಲ್ಲಿ ಸಂಘರ್ಷ ಅಥವಾ ಸಾಮರಸ್ಯವಿದ್ದರೂ, ಬಹಿರಂಗದಲ್ಲಿ ಮಾತ್ರ ಅನ್ಯಜನಾಂಗದ ಧಾರ್ಮಿಕ ವಿಧಿಗಳ ಹಕ್ಕುಗಳಿಗಾಗಿ ಹೋರಾಟ ಮಾಡಿರುವುದು ಕಂಡುಬರುತ್ತದೆ. ಅದನ್ನು ‘ಸಂಗು ಮತ್ತು ತಂಡು’ ಹಕ್ಕುದಾರಿಕೆ ಎನ್ನುತ್ತಾರೆ. ಅಂದರೆ ಬಹಿರಂಗ ಮೆರವಣಿಗೆಗಳಲ್ಲಿ ಪಂಚವಾಮ್ನೆಯ ಬಿರುದಿನ ಹಕ್ಕನ್ನು ಪಡೆದುದಕ್ಕೆ ಚಿಂತಾಮಣಿಯ ಪ್ರಸಂಗವೇ ಸಾಕ್ಷಿ. ಪಂಚವಾಮ್ನ ಬಿರುದು ಎಂದರೆ ಬಹಿರಂಗ ಮೆರವಣಿಗೆಗಳಲ್ಲಿ ಐದು ಹಕ್ಕುಗಳನ್ನು ಪಡೆಯುವುದು. ಶಂಖ ಊದುವುದು, ಪಲ್ಲಕ್ಕಿ ಮೆರವಣಿಗೆ, ಸ್ವಂತಧ್ವಜ, ವಾದ್ಯಗಳು, ಯಜ್ಞೋಪವೀತಧರಿಸುವ ಹಕ್ಕುಗಳನ್ನು ಪಡೆದರು. ಅಂತೂ ನೇಕಾರರ ಆರ್ಥಿಕ ಊರ್ಧ್ವ ಮುಖ ಬದಲಾವಣೆ, ಧಾರ್ಮಿಕ ಊರ್ಧ್ವಮುಖ ಬದಲಾವಣೆಗೆ ಕಾರಣವಾಗಿ, ನೇಕಾರ ಯಜಮಾನರು, ಸಂಸ್ಕೃತೀಕರಣ ಮತ್ತು ಬ್ರಾಹ್ಮಣೀಕರಣದ ಅನುಕರಣೆಯಿಂದ ನೇಕಾರರಲ್ಲಿಯೇ ಶಿಷ್ಟ ಸಂಸ್ಕೃತಿ (great Tradition)ಯ ವರ್ಗ ಸೃಷ್ಟಿಯಾಗಿ, ನೇಕಾರ ಒಳಪಂಗಡಗಳಲ್ಲಿ ಸಮಸ್ಯೆಗಳು ಸಂಕೀರ್ಣಗೊಂಡವು.
ನೇಕಾರರ ಊರ್ಧ್ವಮುಖ ಆರ್ಥಿಕ ಬದಲಾವಣೆ ಅನೇಕ ಸ್ವರೂಪವನ್ನು ಹೊಂದಿತು. ನೇಕಾರರಲ್ಲಿ ಕೆಲವರು ಯಜ್ಞೋಪವೀತ ಧರಿಸಿ, ಗೋತ್ರಗಳನ್ನು ಅಂಟಿಸಿಕೊಂಡು ಬ್ರಾಹ್ಮಣರಿಗಿಂತ ಶ್ರೇಷ್ಠರಾದ ಅಪ್ರಾಕೃತ ಬ್ರಾಹ್ಮಣರೆಂದು ಕರೆದುಕೊಂಡರೆ ಇನ್ನೂ ಕೆಲವರು ಭಕ್ತಿ ಪಂಥದ ಪ್ರಭಾವದಿಂದ ತಮಿಳುನಾಡಿನಲ್ಲಿ ನಯನಾರರು (ಶಿವಭಕ್ತರು) ಮತ್ತು ಆಳ್ವಾರರು(ವಿಷ್ಣು ಭಕ್ತರು) ಆಗಿ ಭಕ್ತಿ ಚಳುವಳಿಯಲ್ಲಿ ಹಂಚಿ ಹೋದರು. ಕರ್ನಾಟಕದಲ್ಲಿಯೂ ನೇಕಾರರು ವಚನ ಚಳುವಳಿಯ (ವೀರಶೈವ) ಮತ್ತು ರಾಮಾನುಜರ ಚಳುವಳಿ(ವಿಷ್ಣುಭಕ್ತಿ)ಯ ಭಕ್ತಿಯ ಬೆಂಬಲಿಗರಾದರು. ನೇಕಾರರು ಪ್ರಬಲ ಸಾಮ್ರಾಜ್ಯಗಳು ಕೊನೆಗೊಳ್ಳುತ್ತಿದ್ದಂತೆಯೇ, ನೇಕಾರರ ಆರ್ಥಿಕ ಸ್ಥಿತಿಯೂ ಪೋಷಕರಿಲ್ಲದೆ ಕುಗ್ಗಿತು. ಭಕ್ತಿ ಪಂಥ ನೇಕಾರರನ್ನು ಬಡತನವನ್ನೇ ಶ್ರೀಮಂತಿಗೆ ಎಂದು ಪರಿಗಣಿಸುವ ಸೂತ್ರಕ್ಕೆ ಕಟಿಬದ್ಧಗೊಳಿಸಿತು. ಭಕ್ತಿ ಪಂಥದ ಮತಾಂತರ ನೇಕಾರ ಜಾತಿಯಲ್ಲಿ ಮತ್ತೊಂದು ಜಾತಿಯ ಸೃಷ್ಟಿಗೆ ಕಾರಣವಾಯಿತೇ ಹೊರತು, ನೇಕಾರರ ಆರ್ಥಿಕ ಸ್ಥಿತಿಗಳು ಮಾತ್ರ ಉತ್ತಮಗೊಳ್ಳಲಿಲ್ಲ. ಇದರಿಂದ ಯಜಮಾನ ನೇಕಾರರಿಗೆ ಬಡ ನೇಕಾರರ ಶೋಷಣೆಗೆ ಭಕ್ತಿಪಂಥ ಸಹಕಾರಿಯಾಯಿತು ಅಷ್ಟೆ. ಶೋಷಕ ದೇವಾಲಯವನ್ನು ಕಟ್ಟಿಯೊ, ದಾನ ಮಾಡಿಯೋ ಸದ್ಭಕ್ತನೆಂದು ಕೀರ್ತಿ ಪಡೆದ. ಸಂಪ್ರದಾಯಸ್ಥರು ಭಕ್ತಿಯೇ ಸಂಪತ್ತೆಂದು, ದೇವರಿಗೆ ಮಾಡುವ ಸೇವೆ ಮತ್ತು ಸಮರ್ಪಣೆಯೇ ಮುಕ್ತಿಯೆಂದು ಪ್ರಚಾರ ಮಾಡಿದರು. ದೇವರು, ದೊರೆ ಮತ್ತು ಯಜಮಾನರು ಭಿನ್ನರಲ್ಲ, ಸೇವೆಗೆ ಅರ್ಹರಾದವರು. ಹೀಗಾಗಿ ಆಶ್ರಯ ತಪ್ಪಿದ ನೇಖಾರರು ಎಡಗೈ-ಬಲಗೈ, ಒಂಬತ್ತು ಪಣ – ಹದಿನೆಂಟು ಪಣ, ಶಿವಭಕ್ತರು, ವಿಷ್ಣುಭಕ್ತರು, ನೇಕಾರರು – ಪಿಂಜಾರ ನೇಕಾರರು, ಒಳಪಂಗಡಗಳು ಮತ್ತು ಮತಾಂತರಗಳ ಸಂಘರ್ಷದಿಂದ ನೇಕಾರರು ಅವನತಿ ಹೊಂದುತ್ತ ಬಂದರು. ಮುಸ್ಲಿಮರ ಕಾಲದಲ್ಲಿ ನೇಕಾರರ ಉತ್ಪಾದನೆಗೆ ಬೇಡಿಕೆ ಹೆಚ್ಚಿದರೂ. ರಾಜಕೀಯ ಅಸ್ಥಿರದಿಂದ, ಅದು ಬಹಕಾಲ ಉಳಿಯಲಿಲ್ಲ. ಬ್ರಿಟಿಷರ ಕಾಲದಲ್ಲಂತೂ ನೇಕಾರರ ಬದುಕು ದುರಂತವಾಯಿತು. ಬ್ರಿಟಿಷರು ಬಂದದ್ದು ಮೂಲತಃ. ವ್ಯಾಪಾರಗಾರರಾಗಿ, ಅದರಲ್ಲಿ ಕಂಪನಿಗಳಂತೂ ನೇಕಾರ ವೃತ್ತಿಯನ್ನು ಸಂಪೂರ್ಣವಾಗಿ ತುಳಿದವು. ನೇಕಾರರು ಮುಂಗಡ ಪಡೆದು ಕಂಪನಿಗೆ ದುಡಿಯುವ ಕೂಲಿ ಕಾರರಾದರು, ಯಜಮಾನ ನೇಕಾರರು ಕಂಪನಿಗಳ ದಳ್ಳಾಳಿಗಳಾದರು. ಕಾರ್ಖಾನೆಗಳ ಜವಳಿಯ ಉತ್ಪಾದನೆ, ನೇಕಾರರ ಕಲಾತ್ಮಕ ಕಸುಬಿನ ಪ್ರತಿಭೆಯನ್ನೇ ನಾಶ ಮಾಡಿದವು. ನೇಕಾರ ಕಸುಬು ನೇಕಾರರ ಕೈಯಿಂದ ಜಾರಿತು. ಮ್ಯಾಂಜಿಸ್ಟರ್ ಮತ್ತು ಲಾಂಕ್ ಪೈರ್ ಗಳಿಂದ, ಹಡಗುಗಳು ಹೊತ್ತು ತಂದ ಜವಳಿ ಬಂದು ಭಾರತದ ಮಾರ್ಕೆಟ್ಟುಗಳನ್ನು ತುಂಬಿದವು. ನೇಕಾರರಿಗೆ ಸೌಲಭ್ಯಗಳು ಸಂಪೂರ್ಣವಾಗಿ ನಿಂತು ಹೋದವು. ಬ್ರಿಟಿಷರ ಕಂಪನಿಗಳೇ ಏಕೈಕೆ ಜವಳಿ ಉತ್ಪಾದನೆಯ ಸರ್ವಾಧಿಕಾರಿಗಳಾದವು. ನೇಕಾರರಿಗೆ ಕಚ್ಚಾ ವಸ್ತುವಾಗಲಿ, ಕೂಲಿಯಾಗಲಿ, ಸೂಕ್ತ ಮಾರ್ಕೆಟ್ಟಾಗಲಿ ಸಿಗದ ದಿವಾಳಿಯಾದರು. ಲಂಡನ್ನಿನ ಕೈಗಾರಿಕಾ ಕ್ರಾಂತಿ, ಭಾರತದ ನೇಕಾರರಿಗೆ ಶಾಪವಾಯಿತು. ನೇಕಾರರಿಗೆ ಬಡತನ ಮತ್ತು ನಿರುದ್ಯೋಗ ಅಂದಿನಿಂದ ಶಾ್ವತವಾಯಿತು. ಆಂಧ್ರ ಮತ್ತು ಕರ್ನಾಟಕದಲ್ಲಿ ನಡೆಯುತ್ತಿರುವ ನೇಕಾರರ ಅತ್ಮಹತ್ಯೆಯೇ, ಸ್ವಾತಂತ್ರ್ಯೋತ್ತರ ಭಾರತದ ನೇಕಾರರ ಸ್ಥಿತಿಗತಿಗೆ ಸಾಕ್ಷಿಯಾಗಿದೆ. ಯಂತ್ರಚಾಲಿತ ಮಗ್ಗಗಳು, ಮತ್ತು ಖಾದಿ ಚಳುವಳಿಗಳಂತೂ, ನೇಕಾರರ ಕೈ ಮಗ್ಗಗಳು ನೆಲ ಕಚ್ಚುವಂತಾಯಿತು. ಸರ್ಕಾರದ ಜವಳಿಯ ಹೊಸ ಹೊಸ ಯೋಜನೆಗಳು ಮತ್ತು ರೀತಿ ನೀತಿಗಯ ಸಿದ್ಧಾಂತಗಳಿಂದ, ಈಗಾಗಲೇ ನೆಲ ಕಚ್ಚಿದ್ದ ಕೈ ಮಗ್ಗಳ ಜೊತೆಗೆ, ಯಂತ್ರಚಾಲಿತ ಮಗ್ಗಗಳು ತುಕ್ಕು ಹಿಡಿದು, ಹಳೆಯ ಕಬ್ಬಿಣದ ಅಂಗಡಿಗಳಿಗೆ ಬಿಕರಿಯಾದವು. ಚೋಳ ಮತ್ತು ವಿಜಯ ನಗರದ ಕಾಲದಲ್ಲಿ ನೇಕಾರರು ಕಂಡ ಸುವರ್ಣಯುಗ ಮಾತ್ರ ಒಂದು ಸವಿ ನೆನಪು. ಹತ್ತಿ ಮತ್ತು ರೇಷ್ಮೆಯಂಥ ನವುರಾದ ಎಳೆಗಳೊಂದಿಗೆ ಕೆಲಸ ಮಾಡುತ್ತಿದ್ದ ನೇಕಾರರ ಮೃದುವಾದ ಕೈಗಳು, ಇಂದು ಕಬ್ಬಿಣದ ಅದುರಿನ ಗಣಿಗಳಲ್ಲಿ ರಸ್ತೆಯ ಟಾರು ಹಾಕುವ ಕೆಲಸಗಳಲ್ಲಿ ಒರಟಾಗಿ ಬಿರುಕು ಬಿಡುತ್ತಿವೆ. ನೇಕಾರರ ರಕ್ತ ಹೀಗೆ ಭಾರತದ ಬದುಕನ್ನು ಬ್ಲೀಚ್ ಮಾಡುತ್ತಿದೆ. ಹೀಗೆ ಧಾರ್ಮಿಕ, ಆರ್ಥಿಕ, ಸಾಮಾಜಿಕ ಮತ್ತು ರಾಜಕೀಯಕ್ಕೆ ಅಪೂರ್ವ ಕಾಣಿಕೆ ಕೊಟ್ಟ ನೇಕಾರರ ಬದುಕು ಕತ್ತಲುಗಟ್ಟಿತು. ನೇಕಾರವರ್ಗ ಅಂದು ಜವಳಿ ಉತ್ಪಾದಕರಾಗಿ, ಸೈನಿಕರಾಗಿ, ಭಕ್ತಿ ಪಂಥದ ಪ್ರಚಾರಕ್ಕಾಗಿ ಬದುಕನ್ನು ಬಲಿಕೊಟ್ಟುಕೊಂಡು, ಇಂದು ಕೇವಲ ಮತ ಬ್ಯಾಂಕುಗಳಾಗಿ ಅನಾಥರಾಗಿರುವುದು ನೇಕಾರರ ದುರಂತ ಇತಿಹಾಸವೇ ಸರಿ. ನೇಕಾರ ಯಜಮಾನರು ಅಂದು ಶೋಷರಾಗಿ, ದಳ್ಳಾಳಿಗಾಗಿ, ಇಂದು, ರಾಜಕೀಯ ಪುಡಾರಿಗಳಾಗಿ, ನೇಕಾರರನ್ನೇ ಮತ್ತೂ ರಾಜಕೀಯ ಶೋಷಣೆಗೆ ದಳ್ಳಾಳಿಗಳನ್ನಾಗಿ ಮಾಡುತ್ತಿರುವುದು ವಿಷಾದವೇ ಸರಿ. ನೇಕಾರ ಸಂಸ್ಕೃತಿಯೇ ಹಸಿವಿನ ಸಂಸ್ಕೃತಿ. ನೇಕಾರರ ಸಮಾಜ ಒಂದು ಮುಚ್ಚು ಸಮಾಜವೇ ಹೊರತು, ಮುಕ್ತ ಸಮಾಜವಲ್ಲ. ನೇಕಾರ ಜನಾಂಗದಲ್ಲಿ ವ್ಯಕ್ತಿ ಪ್ರಜ್ಞೆಯಿಂದ, ವ್ಯಕ್ತಿಗಳ ಅಭಿವೃದ್ದಿಗೆ ಅವಕಾಶವಾಯಿತೇ ಹೊರತು, ಸಮೂಹ ಪ್ರಜ್ಞೆ ಕುಂಟಿತವಾಗಿ, ಹಿಂದೂ ಸಮೂಹ ಅಭಿವೃದ್ದಿಯಾಗಲಿಲ್ಲ. ನೇಕಾರ ಜನಾಂಗದ ಕೆಲವು ರಾಜಕೀಯ ಪುಡಾರಿಗಳಿಗೆ ನೇಕಾರ ಜನಾಂಗ ಏಣಿಯಾಗಿ ಹಣ ಮತ್ತು ಅಧಿಕಾರದ ದಾಹ ಹಿಂಗಿಸಿತು. ನೇಕಾರ ಜನಾಂಗ ನಂಬಿದ ತಮ್ಮ ನೆಚ್ಚಿನ ನಾಯಕರೇ ಸೊಂಟಕ್ಕೆ ಕಟ್ಟಿದ ಗುಂಡು ಕಲ್ಲುಗಳಾಗಿ, ಜನಾಂಗ ಮುಳುಗುವಂತಾಯಿತು. ನೇಕಾರ ಜನಾಂಗ ಒಳಗೂ ಮತ್ತು ಹೊರಗೂ ಸತತವಾಗಿ ಶೋಷಣೆಗೆ ಒಳಗಾಗಿದ್ದು, ನೇಕಾರರ ಶೈವ, ವೈಷ್ಣವ ಮತ್ತು ಶಾಕ್ತ ಸಂಸ್ಕೃತಿಗಳಿಗೆ, ನೇಕಾರರ ಶೋಷಣೆಯ ಸಂಸ್ಕೃತಿಯೇ ಒಂದು ದೊಡ್ಡ ಬಿತ್ತಿ(ಕ್ಯಾನ್ ವಾಸ್ ).
ಕರ್ನಾಟಕದ ಶಾಸನಗಳು ನೇಕಾರ ವೃತ್ತಿ ಮತ್ತು ಬದುಕಿಗೆ ಸಂಬಂಧಿಸಿದಂತೆ ಕೆಲವು ಚಿತ್ರಗಳನ್ನು ಕಟ್ಟಿ ಕೊಡುತ್ತವೆ. ಅವು ಎಷ್ಟರ ಮಟ್ಟಿಗೆ ಇಡೀ ಜನಾಂಗದ ಸಂಸ್ಕೃತಿಯನ್ನು ಪ್ರತಿನಿಧಿಸುತ್ತವೆ ಎಂಬುದನ್ನು ಮತ್ತೊಮ್ಮೆ ವಿಶ್ಲೇಷಿಸಬೇಕಿದೆ ಮತ್ತು ಮರು ಮೌಲ್ಯಗೊಳ್ಳಬೇಕಿದೆ. ಕುತೂಹಲಕ್ಕೆ ಶಾಸನಗಳಲ್ಲಿ ಸೂಚಿತವಾಗಿರುವ ನೇಕಾರ ವೃತ್ತಿಗೆ ಸಂಬಂಧಿಸಿದ ಮಗ್ಗಗಳ ಬೆಳವಣಿಗೆ, ಬಣ್ಣಗಾರಿಕೆ ಮತ್ತು ನೇಕಾರಿಕೆಯ ಕೆಲವು ಕೇಂದ್ರಗಳನ್ನು ಪ್ರಸ್ತಾಪಿಸಲಾಗಿದೆ. ದಕ್ಷಿಣ ಭಾರತದಲ್ಲಿ ಹತ್ತಿ ಬೆಳೆಗೆ ನೆಲ ಸೂಕ್ತವಾಗಿ ಕಪ್ಪು ಮಣ್ಣಿನ ಪ್ರದೇಶಗಳಾದ ಬೆಳಗಾಂ, ಧಾರವಾಡ, ಬಿಜಾಪುರ, ರಾಯಚೂರು, ಗುಲ್ಬರ್ಗಗಳು, ಬಂದರುಗಳಿಗೆ ಹತ್ತಿರವಾಗಿವೆ. ಬಿಜಾಪುರದ ಮಾಣಿಕ್ಯವಳ್ಳಿ, ಬಾಗೇವಾಡಿ, ಬೆಳಗಾವಿಯ ಹೂಲಿ, ಧಾರವಾಡದ ರೋಣ, ಮುಲಗುಂದ, ಲಕ್ಷ್ಮೇಶ್ವರ, ರಾಯಚೂರಿನ ಚಿನ್ಮಲಿ, ಚಿತ್ರದುರ್ಗದ ಚಳ್ಳಕೆರೆ, ದೇವಸಮುದ್ರ, ಬಳ್ಳಾರಿಯ ಕುರವತ್ತಿ, ಹಾಸನದ ಕಣಕಟ್ಟೆ, ಹಳೆಬೀಡು, ಬೇಲೂರು, ಅರಸೀಕೆರೆ, ತುಮಕೂರಿನ ಕೊರಟಗೆರೆ, ಮಂಡ್ಯದ ಬೆಳ್ಳೂರು, ಮೈಸೂರಿನ ಸೋಮನಾಥಪುರ, ಕಡಲಗೆರೆ, ಶಾಸನೋಕ್ತವಾದ ಪ್ರಮುಖ ನೇಕಾರ ಕೇಂದ್ರಗಳಾಗಿದ್ದವು. ಶಿವಮೊಗ್ಗದ ಶಾಸನ ಬಟ್ಟೆಯ ಮುದ್ರಣ ಕಲೆಯ ಮತ್ತು ಬಣ್ಣ ಹಾಕುವ ಬಟ್ಟೆಯ ಕುಸುಂಟೆ, ನೀಲ, ಮಂಜಿಷ್ಟ ಬಣ್ಣಗಳ ವಿವರಗಳಿವೆ. ಬೇಲೂರಿನ ಒಂದು ಶಾಸನ ಇಪ್ಪತ್ತೇಳು ಸಂತೆಗಳ ವಿವರ ಕೊಡುತ್ತದೆ. ವೀರ ಬಲ್ಲಾಳನ ಕಾಲದ ಶಾಸನವೊಂದು ಮಗ್ಗಗಳ ತಂತ್ರಗಾರಿಕೆಯನ್ನು ವಿವರಿಸುತ್ತದೆ. ಲಂಬ ಮಗ್ಗಗಳು (Vertical Looms) ಅತ್ಯಂತ ಪ್ರಾಚೀನವಾದವು. ಅನಂತರ ಕುಣಿ ಮಗ್ಗಗಳು (Horizontal looms) ಸೆಟಲ್ ಮಗ್ಗಗಳು, ಝಕಾಡ್ ರ್ ಮಗ್ಗಗಳು ರೂಢಿಗೆ ಬಂದವು. ಬೀಜಾಪುರದ ಐಯ್ಯಹೊಳೆ ಅತ್ಯಂತ ದೊಡ್ಡ ವ್ಯಾಪಾರ ಕೇಂಧ್ರ. ಅಲ್ಲಿ ಅನೇಕ ಸಂಘಗಳ (Guilds) ವರ್ತಕ ಶ್ರೇಣಿಗಳು ಇದ್ದವು. ನೇಕಾರ ಸಂಘಗಳು (Guilds) ನೇಕಾರ ವೃತ್ತಿಯ ಹಿತವನ್ನು ರಕ್ಷಿಸುತ್ತಿದ್ದವು. ಸಂಘಗಳ ಸದಸ್ಯತ್ವ ವಂಶ ಪಾರಂಪರ್ಯವಾಗಿತ್ತು. ಕಸುಬಿನ ರಹಸ್ಯವನ್ನು ವಂಶಪಾರಂಪರ್ಯವಾಗಿ ರಕ್ಷಿಸಲಾಗುತ್ತಿತ್ತು. ಚೈನಾದಿಂದ ರೇಷ್ಮೆ ತಮಿಳುನಾಡಿಗೆ ಬರುತ್ತಿತ್ತು. ಚೈನಾದಿಂದ ಹೈದ್ರಾಬಾದ್ ಮೂಲಕ ತಮಿಳು ನಾಡಿಗೆ ಇದ್ದ ರಸ್ತೆಯನ್ನು ‘ಸಿಲ್ಕ್ ರೂಟ್ ’ ಎಂದೇ ಕರೆಯಲಾಗುತ್ತಿತ್ತು. ಉತ್ಪನ್ನವಾದ ಜವಳಿ ಕಾವೇರಿಪಟ್ಟಣದ ಬಟ್ಕಲ್ , ಬಾರಕೂರು ಮುಂತಾದ ಬಂದರುಗಳಿಂದ ಹೊರದೇಶಕ್ಕೆ ಹೋಗುತ್ತಿತ್ತು. ಮದುರೆ, ಕಂಚಿ, ತಿರುವನಂತಪುರಗಳೂ ನೇಕಾರ ಕೇಂದ್ರಗಳಾಗಿದ್ದುವು. ನೇಕಾರ ವೃತ್ತಿ ನಗರ ಕೇಂದ್ರಿತವಾದುದು. ರಾಷ್ಟ್ರೀಯ ರಸ್ತೆಗಳ ಪಕ್ಕದಲ್ಲಿಯೇ ನೇಕಾರ ಕೇಂದ್ರಗಳಿರುತ್ತಿದ್ದವು. ಹಲವು ಸವಾಲುಗಳು ಮತ್ತು ಹೊಡೆತಗಳ ನಡುವೆಯೂ, ಗ್ರಾಮಾಂತರಗಳಲ್ಲಿ ಅಲ್ಲೊಂದು ಇಲ್ಲೊಂದು ಕೈ ಮಗ್ಗಗಳ ಸದ್ದನ್ನು ಕೇಳಬಹುದು. ಅವು ಸ್ತಳೀಯರ ಕೈಮಗ್ಗ ಉತ್ಪನ್ನಗಳ ಮೋಹವನ್ನು ಪೂರೈಸುತ್ತಿವೆ. ಜನರಲ್ಲಿ ಸಿಂಥಿಟಿಕ್ ಬಟ್ಟೆಗಳ ಹುಚ್ಚು ಕಡಿಮೆಯಾಗಿ ಸ್ಥಳೀಯ ರೇಷ್ಮೆ ಸೀರೆಗಳ ಬೇಡಿಕೆ ಹೆಚ್ಚುತ್ತಿದೆ. ಇದಕ್ಕೆ ಕಂಚಿ ಮತ್ತು ಮೊಳಕಾಲ್ಮೂರಿನ ಸೀರೆಗಳ ಬೇಡಿಕೆ ಹೆಚ್ಚುತ್ತಿರುವುದೇ ಸಾಕ್ಷಿ. ಆದರೆ ನೇಯ್ಗೆ ಕೆಲಸಕ್ಕೆ ನೇಕಾರದೇ ಸಿಕ್ಕುತ್ತಿಲ್ಲ. ಗ್ರಾಹಕರ ಬೇಡಿಕೆಯನ್ನು ಈಡೇರಿಸುವುದಕ್ಕೆ ಸಾಧ್ಯವಾಗುತ್ತಿಲ್ಲ. ನೇಕಾರರು ವೃತ್ತಿ ಪಲ್ಲಟಗೊಂಡಿದ್ದಾರೆ. ಅವರ ಮಗ್ಗದ ಗುಣಿಗಳು. ನೇಕಾರರ ಬದುಕಿಗೆ ಗುಣಿಗಾಳಾದುದ್ದೇ ಮೂಲ ಕಾರಣ. ನೇಕಾರದ ಆಧ್ಯಾತ್ಮಿಕ ಸಾಧನೆಗೂ ನೇಯ್ಗೆ ವೃತ್ತಿಯ ಕರಕುಶಲಗಾರಿಕೆ ಕಣ್ಮರೆಯಾಯಿತು. ಅದು ದೇಶದ ಆರ್ಥಿಕ ಮತ್ತು ನೈತಿಕ ಪತನವೇ ಸರಿ. ನೇಕಾರರಿಗೆ ಇಂಥ ವೃತ್ತಿಯ ಅನುಭವ ಇಂದು ಸಾಧ್ಯವೆ?
ಉಂಕಿಯ ನಿಗುಚಿ, ಸರಿಗೆಯ ಸಮಗೊಳಿಸಿ
ಸಮಗಾಲನಿಕ್ಕಿ ಅಣಿಯೊಳೆರಡರ ಮೆಟ್ಟಿದೆ
ಹಿಡಿದ ಲಾಳಿಯ ಮುಳ್ಳು ಕಂಡಿಕೆಯ ನುಂಗಿತ್ತು
ಈ ಸೀರೆಯ ನೆಯ್ದವ ನಾನೊ ನೀನೋ ರಾಮನಾಥ
– ದೇವರ ದಾಸಿಮಯ್ಯ
ನಾತಿರುಹುವ ರಾಟಿಯ ಕುಲಜಾತಿಯ ಕೇಳಿರಣ್ಣ
ಅಡಿಯ ಹಲಗೆ ಬ್ರಹ್ಮ, ತೋರಣ ವಿಷ್ಣು
ನಿಂದ ಬೊಂಬೆ ಮಹಾರುದ್ರ
ರುದ್ರನ ಬೆಂಬಳಿಯವೆರಡು ಸೂತ್ರದ ಕರ್ಣ
ಅರಿವೆಂಬ ಕದಿರು, ಭಕ್ತಿಯೆಂಬ ಕೈಯಲ್ಲಿ ತಿರುಹಲಾಗಿ
ಸುತ್ತಿತ್ತು ನೂಲು, ಕದಿರು ತುಂಬಿತ್ತು
– ಕದಿರೆರೆಮ್ಮವ್ವೆ
* * *

